
ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᑲᑎᒪᔨᖏᑦ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᕕᕝᕗᐊᕆ 27, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᒫᓂᑲ 

ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᐊᖓᔪᖅᑳᖅ ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 

ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, 

ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓂᖅ ᐱᒋᐊᖅᑐᖅ 13:30-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᖅᑏ. ᐱᒋᐊᓚᐅᓐᖏᓂᑦᑎᓐᓂ ᒥᔅ 

ᐅᒡᔪᒃ ᑐᒃᓯᐊᖅᑎᑦᑎᒍᓐᓇᖅᐸᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᑐᓐᖓᓱᒋᑦᑎ ᐅᑎᕋᑦᑎ. ᑲᔪᓯᓗᑕ 

ᑲᑎᒪᔾᔪᑎᒃᓴᑎᓐᓄᑦ. 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓯᕗᓕᖅᑏ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 119 - 3(3): 

ᖃᑯᖅᑕᒥᓂᕐᓂ ᐅᐃᒍᓕᕇᓂ ᐃᑭᑦᑐᖃᕐᓂᖓ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓯᕗᓪᓕᕐᒥ ᑐᓐᖓᓱᖁᕚᒃᑲᒃ ᑲᑎᒪᔨᐅᖃᑎᕗᑦ, ᔮᓐ 

ᓂᓐᖓᖅ ᐊᒻᒪ ᔩᓂ ᐅᒡᔪᒃ. 

ᐊᑕᖏᖅᑐᐃᓐᓇᐅᓕᕐᒥᒐᑦᑕ ᐊᓕᐊᓇᐃ ᐊᒻᒪ 

ᖁᕕᐊᓱᒃᐳᖓ ᑕᒪᐅᓐᖓᕈᓐᓇᕋᔅᓯ. 

ᐅᖃᖅᑎᑦᑎᔩ, ᐅᓐᓅᓚᐅᖅᑐᖅ 

ᐃᑯᐊᓚᔪᒻᒪᕆᐊᓘᓕᓚᐅᕐᒪ ᓈᓴᐅᑎᓖᒃ 300 

ᖃᑯᖅᑕᒥᓂᕐᓂ ᐅᐃᒍᓕᕇᓂ ᑕᒫᓂ ᐃᖃᓗᖕᓂ. 

300 ᐅᖓᑖᓂ ᐊᓂᑎᑕᐅᔭᕆᐊᖃᓚᐅᖅᐳᑦ ᑕᒪᓐᓇ 

ᐃᑯᐊᓪᓚᒃᑐᖅ ᐱᔾᔪᑎᒋᓪᓗᒍ. ᓇᒡᓕᒋᕙᕗᑦ ᑕᐃᒃᑯᐊ 

ᐊᖏᕐᕋᖃᕈᓐᓃᖅᑎᑕᐅᓚᐅᖅᑐᑦ ᐃᓚᐃᖅᑐᓪᓗ. 

 

ᐃᑯᐊᓪᓚᓯᒋᐊᓚᐅᖅᐳᖅ 10:00-

ᒧᐊᓐᖏᓱᖔᖅᑎᓪᓗᒍ ᐅᓐᓄᒃᑯᑦ. ᖃᑦᑎᕆᔨᓄᑦ 

ᖃᒥᑕᐅᓇᓱᓚᐅᖅᑑᒐᓗᐊᖅ ᑭᓯᐊᓂ ᐊᓯᖏᓐᓄᑦ 

ᐃᒡᓗᓄᐊᓯᓚᐅᖅᐳᖅ ᐃᑯᒪ. 22 ᐃᒡᓗᒋᔭᐃᑦ 

ᓄᖑᑕᐅᓚᐅᖅᐳᑦ, 21-ᒋᔭᖏᑦ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑎᓄᑦ ᐃᓚᖏᓐᓄᓪᓗ ᐃᒡᓗᒋᔭᐅᓪᓗᑎᒃ. 

 

ᐅᖃᖅᑎᑦᑎᔩ, ᐊᖏᕐᕋᖃᕈᓐᓃᖅᑎᑕᐅᔪᐃᑦ 

ᓇᔪᑲᐃᓐᓇᖅᑎᑕᐅᕗᑦ ᓯᓚᑦᑐᖅᓴᕐᕕᒃᑯᑦ 

ᑐᔪᕐᒥᕕᖓᓂ ᐅᑮᕕᖕᒥ ᐊᒻᒪᓗ ᕗᕉᐱᓱ ᐃᓐᒥ. 

ᑕᐃᒃᑲᓗ ᐊᒥᓱᐃᑦ ᓱᕈᓯᐅᓚᐅᖅᐳᑦ. ᓯᓚᑦᑐᖅᓴᕐᕕᒃ 

ᐊᖑᒻᒪᑏᓐᓇᕋᓱᖕᓂᐊᖅᐳᑦ ᐃᓕᓐᓂᐊᖅᑏᑦ 

ᐱᔭᕆᐊᓕᖏᓐᓂᒃ. ᐃᑯᐊᓪᓚᒃᑐᒧᓪᓗ ᐊᓯᐅᑎᑕᐅᔪᑦ 

ᓇᔪᒐᖃᖅᑎᑕᐅᓚᐅᑲᒍᓐᓇᖅᑎᑕᐅᕗᑦ 

ᐊᖏᕐᕋᒃᓴᖏᓐᓂᑦ ᓇᓂᓯᔾᔪᑕᐅᓚᐅᓐᖏᓐᓂᖏᓐᓂᒃ. 

 

ᐅᖃᖅᑎᑦᑎᔩ, ᐃᖃᓗᖕᓂ ᑐᓂᓯᔪᒪᔪᑦ 

ᐋᑦᑎᔪᓐᓇᖅᐳᑦ ᓄᓇᕗᑦ ᑭᒡᓕᓯᓂᐊᕐᕕᓕᕆᕕᖓᓂ, 

ᐃᒡᓗᖓ ᓈᓴᐅᑎᓕᒃ 959A. ᐱᔭᕆᐊᖃᓛᖑᔪᑦ 

ᐅᑯᐊᖑᕗᑦ: ᐱᐅᓴᐅᑏᑦ ᐅᐊᓴᐅᑏᓪᓗ, 

ᓄᑕᕋᓛᖅᓯᐅᑏᑦ ᖁᐃᖏᓕᓴᐃᓪᓗ, ᐊᐅᒻᒥᑏᑦ, 

ᐊᓐᓄᕌᑦ, ᐊᓪᓚᕈᑏᑦ ᐊᒻᒪ ᓱᕈᖅᑕᐅᑎᒋᔭᓐᖏᑦᑐᑦ 

ᓂᖀᑦ. ᐅᖃᖅᑎᑦᑎᔩ, ᑐᓂᕐᕈᑕᐅᔪᑦ ᓄᑕᐅᓐᖏᑦᑐᑦ 

ᐊᑐᕈᓐᓇᑦᑎᐊᕆᐊᕈᒥᓇᖅᐳᑦ 

ᐅᐊᓴᖅᑕᐅᓕᓵᖅᑐᒥᓂᐅᓗᑎᒡᓗ ᐊᒻᒪᓗ/ᐃᒻᒪᖄᓗ 

ᐅᐊᓴᖅᑕᐅᓗᑎᑦ ᐊᑐᖅᑕᐅᑲᐅᑎᒋᔭᕆᐊᖃᕐᓂᐊᕐᒪᑕ. 

 

ᐅᖃᖅᑎᑦᑎᔩ,  ᖁᔭᒋᑦᑎᐊᒻᒪᕆᒃᐸᕗᑦ ᖃᑦᑎᕆᔩᑦ, 

ᑐᐊᕕᕐᓇᖅᑐᓕᕆᔩᑦ ᐊᒻᒪᓗ ᐃᖃᓗᖕᓂ ᑖᒃᑯᐊ 

ᓯᑎᖏᓐᓂᒃ ᐃᖅᑲᓇᐃᔭᖅᑐᐃᑦ. ᑕᐃᒪᓐᖓᑦ 

ᐱᓕᕇᓐᓇᕐᒪᑕ ᑕᒪᑐᒥᖓ ᐃᑭᑦᑐᒥᒃ 

ᐃᒃᑮᕐᓇᖅᑐᐊᓘᒐᓗᐊᖅᑎᓪᓗᒍ ᐊᒻᒪᓗ ᑖᒃᑯᐊ  

ᐱᓕᕆᔭᖏᑦ ᖁᔭᒋᒻᒪᕆᒃᐸᕗᑦ ᐊᒃᓱᒻᒪᕆᐊᓗᒃ 

ᐅᓪᓗᒥ ᐊᒻᒪᓗ ᑕᐅᕗᖓ ᓯᕗᓂᓕᒫᑦᑎᓐᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᓇᓗᓇᓐᖏᑦᑐᖅ ᐆᒻᒪᑎᕗᑦ ᐃᓱᒪᕗᓪᓗ ᑖᒃᑯᓄᖓ 

ᐊᓯᐅᔨᓚᐅᖅᑐᓄᑦ ᑭᓱᖁᑎᓕᒫᖏᓐᓂ ᑐᓂᒐᑦᑎᒍ 

ᐃᑯᐊᓪᓚᓚᐅᖅᑐᒥ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 120 - 3(3): ᓄᓇᕗᑦ 

ᖃᐅᒪᒻᒪᕆᒃᐳᖅ ᐊᖅᓴᕐᓂᕐᓄᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑳ, 

ᖁᕐᓗᖅᑑᒥᐅᑦ ᐊᒻᒪ ᓄᓇᕗᒻᒥᐅᑦ. ᐅᖃᖅᑏ, 

ᑕᖅᑭᕗᑦ ᐱᒋᐊᓕᓵᕐᓂᖓᓂ ᓄᓇᕗᒻᒥᐅᑦ, 

ᓛᐳᕆᑐᐊᒥᐅᑦ ᐊᒻᒪ ᓄᓇᕕᒻᒥᐅᑦ 

ᓴᖅᑭᑎᑦᑎᓚᐅᖅᐳᑦ ᐊᕐᓇᕐᓂᖅ ᑲᑎᒪᓂᕐᒥᒃ ᐊᒻᒪ 

ᑕᑯᑎᑦᑎᓂᕐᒥᒃ ᐋᑐᐋᒥ ᑐᓴᐅᒪᔭᐅᒋᐊᖁᓪᓗᒋᑦ 

ᐅᑭᐅᖅᑕᖅᑑᑉ ᑲᓇᕐᓇᖓᓂ ᓇᖕᒥᓂᕆᔭᐃᑦ ᐊᒻᒪ 

ᑮᓇᐅᔭᓕᐅᕈᑕᐅᒍᓐᓇᖅᑐᑦ ᐅᑭᐅᖅᑕᖅᑐᒥ 

ᖃᓪᓗᓈᓂᒥᐅᓄᑦ ᐊᒻᒪᓗ 

ᑲᑐᔾᔨᖃᑎᒌᒍᓐᓇᖅᓯᖁᓪᓗᒋ ᐅᑭᐅᖅᑕᖅᑐᒥᐅᑦ. 

 

ᑖᒃᑯᐊ ᑕᑯᒃᓴᐅᑎᑦᓯᓂᖏᑦ ᓄᓇᕗᑦ 

ᓴᓇᓐᖑᐊᖅᓯᒪᔪᓂᒃ ᐃᓕᖅᑯᓯᕐᓂᒡᓗ ᑲᓇᑕᒥᐅᓄᑦ. 

ᑲᓇᑕᒥᐅᑦ ᑕᐃᒫᒃ ᑐᓵᒋᐊᖅᑐᖅᓯᒪᓚᐅᕐᒥᔪᑦ ᒪᐃᑯ 

ᑯᓱᒐᕐᒥᒃ. ᐊᒻᒪᓗ ᑖᓐᓇ ᐅᕕᒃᑲᖅᑐᖅ, ᓂᐅᓪᓴᓐ 

ᑕᑯᓐᓈᖅ, ᑲᑕᔾᔭᖅᑎᓪᓗᒍ ᓈᓚᒃᑕᐅᒻᒪᕆᓚᐅᖅᑐᖅ 

ᐊᒻᒪᓗ ᖃᐅᔨᒪᒻᒪᕆᒃᑕᕗᑦ ᓯᒥᐅᓂ ᑮᓇᐃᓐᓇᖅ 

ᐃᓐᖏᖅᑎᑦᓯᑎᓪᓗᒍ. ᐅᖃᖅᑎᑦᓯᔨ, ᓄᓇᕗᒻᒥ 

ᓇᑦᓯᓕᕆᓂᕐᒧᑦ ᑖᒃᑯᐊ ᑕᐅᑐᒃᑕᐅᒻᒪᕆᖅᑲᐅᔪᖅ 

ᐃᒪᓐᓇ ᐆᒪᔾᔪᑎᒋᔭᑦᑎᓐᓂᒃ. 

 

ᑖᒃᑯᐊ ᓄᐊᑐᓐ ᓚᐃᑦᔅ ᑎᑭᑎᑦᑎᓚᐅᖅᑐᑦ ᑲᓇᑕᐅᑉ 

ᐊᕕᒃᑐᖅᓯᒪᓂᖏᓐᓂᒃ ᐊᔾᔨᒌᓐᖏᑦᑐᑦ, ᐊᑕᐅᓯᑐᐊᖅ  

ᑭᒡᒐᑐᖅᑕᐅᓐᖏᑦᑐᑑᓪᓗᓂ ᐊᕕᑦᑐᖅᓯᒪᔪᖅ. 

 

2008-ᖑᑎᓪᓗᒍ ᑖᒃᑯᐊ ᓄᐊᑐᓐ ᓚᐃᑦᔅ 400-ᓄᑦ 

ᐅᐸᒃᑕᐅᓚᐅᕐᒥᔪᑦ. 2010-ᖑᑎᓪᓗᒍ, 900-ᓄᑦ 

ᐅᐸᒃᑕᐅᓯᑦᑕᕆᕗᑦ ᑕᒫᓂ ᐊᕐᕌᒍᒥ 1300-

ᖑᑲᓴᖅᑲᐅᔪᑦ ᑖᒃᑯᐊ ᐳᓛᕆᐊᖅᑐᑦ 

ᓇᖕᒥᓂᖃᖅᑐᓄᑦ ᑕᑯᒃᓴᐅᑎᑦᓯᑎᓪᓗᒋᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑕᒫᓂ ᐅᖓᑖᓄᑦ 460 ᑲᒻᐸᓂᐅᔪᑦ 

ᑲᑐᔾᔨᖃᑎᒌᓪᓗ ᑭᒡᒐᖅᑐᖅᑕᐅᓚᐅᖅᑐᑦ. 

 

ᑕᒪᓐᓇ ᑲᑎᒪᓂᖅ ᐱᐅᔪᒻᒪᕆᐅᖅᑲᐅᔪᖅ ᐊᒻᒪᓗ 

ᐅᐸᒃᑕᐅᑦᓯᐊᖅᓱᓂᒥ. ᓯᕗᓕᖅᑎᖏᑦ ᓛᐸᑐᐊ, 

ᓂᐅᕙᐅᓐᓛᓐ, ᑯᐲᒃ, ᐊᒻᒪᓗ ᓄᓇᕗᑦ. ᑖᒃᑯᐊ 

ᐅᖃᓕᒪᒍᓐᓇᓚᐅᖅᑐᑦ ᒥᓂᔅᑐ ᓕᐅᓇ ᐊᒡᓘᒃᑲᖅ 

ᐊᒻᒪᓗ ᒥᓂᔅᑕ ᐸᑦᓴᐃᑦᓱ ᓛᐸᑐᐊᒥ ᐃᖃᓗᓕᕆᔨ 

ᐃᒪᕐᒥᐅᑕᓕᕆᔨ ᒥᓂᔅᑕ ᑮᑦ ᐋᔅᓕ ᐊᒻᒪᓗ ᐃᓄᐃᑦ 

ᑕᐱᕇᑦ ᑲᓇᑕᒥ ᒥᐅᓕ ᓴᐃᒪᓐ, ᐊᓯᖏᓪᓗ. 

ᑲᑎᖃᑎᖃᓚᐅᖅᑐᑦ ᓴᓇᓐᖑᐊᖅᑎᑦ 

ᓇᖕᒥᓂᖃᖅᑐᓂᒃ ᑲᑐᔾᔨᖃᑎᒌᓂᒡᓗ. 

 

ᐅᖃᖅᑏ, ᑖᒃᑯᐊ ᐱᕈᖅᐸᓪᓕᐊᑐᐃᓐᓇᕐᒪᑕ 

ᓇᖕᒥᓂᖃᖅᑐᓂᒃ ᑕᑯᒃᓴᐅᑎᑦᓯᓂᖅ. ᑖᒃᑯᐊ 

ᖁᔭᓐᓇᒦᕈᒪᒐᒃᑭᑦ ᕿᑭᖅᑖᓗᖕᒥ ᓇᖕᒥᓂᖃᖅᑐᑦ 

ᑲᑐᔾᔨᖃᑎᒌᖏᑦ ᑕᒪᑦᓱᒥᖓ ᓴᖅᑭᑦᓯᑦᑎᐊᖅᑲᐅᖕᒪᑕ. 

 

ᐅᖃᖅᑏ, ᐅᒡᒍᐊᕋᓗᐊᖅᐳᒍᑦ ᕼᐃᐅᓪ ᑎᒪᐅ ᑖᓐᓇ 

ᑐᑭᒧᐊᖅᑎᑦᓯᔨ ᕿᑭᖅᑖᓗᖕᒧᑦ ᓇᖕᒥᓂᖃᖅᑐᑦ 

ᑲᑐᔾᔨᖃᑎᒌᖏᓐᓄᑦ 7-ᓄᑦ ᐊᕐᕌᒍᓄᑦ 

ᓄᖅᑲᖅᓯᒪᓕᕐᒪᑦ ᐊᒻᒪᓗ ᒪᓐᑐᔮᒧᑦ ᐅᑎᖅᓱᓂ. 

ᑖᓐᓇ ᐃᑲᔪᖅᓯᒪᒻᒪᕆᖕᒪᑦ ᑕᒪᓐᓇ 

ᐊᐅᓚᔾᔭᒃᐸᓪᓕᐊᓪᓗᒍ ᕿᑭᖅᑖᓗᖕᒥ ᓇᖕᒥᓂᖃᖅᑐᑦ 

ᑲᑐᔾᔨᖃᑎᒌᖏᑦ. ᖁᔭᓐᓇᒦᒻᒪᕆᒃᐸᕗᑦ ᑕᒪᓐᓇ 

ᓄᐊᑑᓐ ᓚᐃᑦᔅ ᓇᖕᒥᓂᖃᖅᑐᓄᑦ ᑕᑯᒃᓴᐅᑎᑦᓯᓂᖅ 

ᓯᕗᒻᒧᐊᑦᓯᐊᖅᑎᓚᐅᕐᒪᒍ. 



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒫᒃ ᑲᑐᔾᔨᖃᑎᒌᖑᔪᑦ ᐱᒍᓐᓇᖅᑎᑦᓯᖃᑦᑕᕐᖓᑕ 

ᑕᑯᒃᓴᐅᑎᑦᓯᔪᓐᓇᖃᑦᑕᕐᖓᑕ ᓄᓇᕗᒻᒥᒃ 

ᓴᓂᓪᓕᑦᑎᓐᓄᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᑦᓴᓂ ᒥᓂᔅᑕᐅᑉ ᐅᖃᐅᓯᖏᑦ. ᓯᕗᓕᖅᑎ. 

 

ᐊᖓᔪᖅᑳᑉ ᐅᖃᐅᓯᖓ 121 - 3(3): 

ᖁᕕᐊᓲᑎᖃᕐᓂᖅ ᑯᐃᓐ 50-ᖓᓂᒃ 

ᐊᖓᔪᖅᑳᖑᓂᖓᓂᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᐅᖃᖅᑎᑦᓯᔨ, ᕕᕝᕗᐊᕆ 

6-ᖑᑎᓪᓗᒍ ᓇᓪᓕᐅᓐᓂᖅᓯᐅᓕᓚᐅᕐᒪᑕ ᑖᓐᓇ 

ᑯᐃᓐ ᑕᐅᕙᓂ ᑕᕆᐅᑉ ᐊᑭᐊᖓᓃᓐᖔᖅᑐᖅ 

ᑯᐃᓐᖑᖅᑎᑕᐅᓚᐅᕐᓂᖓᓂᒃ. ᑕᒪᓐᓇ 

ᓇᓗᓇᐃᖁᓪᓗᒍ ᐱᒋᐊᕐᓂᕆᓕᖅᑕᖓ ᐊᑯᓂᐊᓗᒃ 

ᑯᐃᓐᖑᓂᖓ ᐃᓕᓴᕆᔭᐅᖁᓪᓗᒍ. ᓄᓇᓖᑦ ᑲᓇᑕᒥ 

ᐊᕕᒃᑐᖅᓯᒪᔪᑦ ᐊᒻᒪᓗᑦᑕᐅᖅ ᐅᑭᐅᖅᑕᖅᑐᒥ 

ᓄᓇᐃᑦ ᐊᕕᒃᑐᖅᓯᒪᔪᑦ ᑲᑎᒪᕕᒡᔪᐊᖏᑦ ᐅᓇ 

ᓄᓇᕗᒻᒥ ᐃᓚᐅᓪᓗᒍ ᓴᐃᒻᒪᑎᒥᒃ ᖁᕝᕙᐃᓚᐅᕐᒪᑕ 

ᐅᓪᓛᒥᑦ ᐅᓐᓄᒧᑦ ᑎᑭᖦᖢᒍ. 

 

ᑕᐃᒪ ᐅᖃᖅᑎᑦᑎᔨ, ᓇᓗᓇᐃᖁᓪᓗᒍ ᑖᓐᓇ 

ᖃᑭᖅᑯᐊᕐᒥᒃ ᓴᖅᑭᑦᑎᔪᖃᐊᓚᐅᕐᒪᑦ 

ᐃᓕᓴᕆᔾᔪᑎᐅᓂᐊᖅᑐᖅ ᓴᓇᔭᐅᓪᓗᓂ ᒐᕙᒪᒃᑯᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᑖᓐᓇ ᐃᓕᓴᕆᔭᐅᖁᓪᓗᒍ. 

60,000 ᑖᒃᑯᐊ ᑲᓇᑕᒥᐅᑦ ᖃᓄᐃᑦᑑᓂᖏᓐᓂ 

ᐊᕐᕌᒍᖏᑦ ᖃᓄᐃᑐᑐᐃᓐᓇᐅᓪᓗᑎᒃ ᐊᒻᒪᓗ 

ᖃᓄᐃᑦᑐᑐᐃᓐᓇᑦᑎᐊᖑᓪᓗᑎᒃ ᐃᓅᓯᖏᓐᓂ 

ᐱᓛᕐᒪᑕ. ᑕᐃᒪ ᑖᒃᑯᐊ ᐱᒋᐊᕈᑕᐅᓂᐊᕐᒪᑦ ᑖᓐᓇ 

ᖃᑭᖅᑯᐊ ᐃᓕᓴᕆᔭᐅᔾᔪᑕᐅᔪᑦ Diamond 

Jubilee-ᒥᑦ ᐊᑎᖃᖅᑎᑕᐅᔪᖅ. ᑲᓇᑕᒥᐅᑦ 

ᑐᓂᓯᔭᐅᕙᓪᓕᐊᓂᐊᕐᒪᑕ ᖁᕕᐊᓲᑎᖃᖁᓪᓗᒋᑦ 

ᑕᒪᑐᒥᖓ ᑕᒪᑐᒪᓂ ᐊᕐᕌᒎᔪᒥ. 

140-ᖏᓐᓃᑦᑐᑦ ᓄᓇᕗᑦᒥᐅᑦ ᑕᐃᒪ 

ᑐᓂᔭᐅᔪᓐᓇᕐᓂᐊᕐᒥᔪᑦ ᐃᓕᓴᕆᔭᐅᔾᔪᑎᓂᒃ.  

 

ᓄᓇᕗᑦ ᑲᒥᓴᓇᖓ, ᐃᐊᑦᓇ ᐃᓚᐃᐊᔅ, ᓄᓇᕗᑦ 

ᒐᕙᒪᒃᑯᖏᑦ ᐊᒻᒪᑦᑕᐅᖅ ᑲᓇᑕᐅᑉ 

ᑲᑎᒪᕕᒡᔪᐊᖓᓐᓄᑦ ᑭᒡᒐᖅᑐᖅᑎ, ᐊᒻᒪᓗ ᑖᓐᓇ 

ᓯᓇᑐ ᓄᓇᕗᑦᒧᑦ. ᑖᒃᑯᐊ ᑐᓂᔭᐅᓯᒪᔪᑦ ᑖᒃᑯᓂᖓ 

ᖃᑭᖅᑯᐊᓂᒃ ᑐᓂᔭᒃᓴᓂᒃ ᐊᒻᒪᓗᑦᑕᐅᖅ 

ᓄᓇᕗᑦᒥᐅᓕᒫᓂ ᑐᓴᕈᒪᓂᐊᕆᕗᑦ 

ᑐᓂᔭᐅᖁᔭᐅᔪᓂᒃ. ᐅᑯᐊ ᐊᒡᓚᒡᕖᑦ ᓇᓕᐊᑐᐃᓐᓇᖅ 

ᐊᑐᕐᓗᒋᑦ. ᖃᐅᔨᔪᒪᔪᖃᒃᑲᓐᓂᑐᐊᖅᐸᑦ. 

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᓇᓗᓇᐃᕆᒐᒪ ᑖᒃᑯᐊ 

ᒐᕙᒪᕗᑦ ᐊᑎᕐᓂᒃ ᐱᔪᓐᓇᕐᓂᐊᓕᕐᒪᑕ 

ᑐᓂᔭᐅᔪᒪᔪᓂᒃ ᓄᓇᕗᑦᒥᐅᓄᑦ. ᐊᒻᒪᑦᑕᐅᖅ ᑖᒃᑯᐊ 

ᐅᖃᐅᑎᓯᒪᒋᕙᒃᑲ ᓂᕈᐊᖅᑕᐅᖃᑎᒋᓯᒪᔭᕗᑦ 

ᓇᓕᐊᖕᓂᒃ ᐃᓕᓴᕆᔪᒪᔭᖏᓐᓂᒃ ᓇᓗᓇᐃᖁᓪᓗᒋᑦ 

ᓄᓇᕗᒻᒥᐅᓂᒃ. 

 

ᑕᐃᒪ, ᐃᓛᒃ, ᐃᓕᓴᕆᔭᐅᔪᒥᒃ ᑐᓂᓯᒍᒪᒍᕕᑦ 

ᐅᕝᕙᓘᓐᓃᑦ ᐊᑎᕐᒥᒃ ᑐᓂᓯᒍᒪᒍᕕᑦ 

ᐃᓕᓴᕆᔭᐅᔪᓐᓇᐅᑎᒥᒃ ᑖᔅᓱᒧᖓ ᖃᑭᖅᑯᐊᕐᒥᒃ 

ᖃᐅᔨᒋᐊᒃᑲᓐᓂᕈᓐᓇᖅᐳᑎᑦ ᑕᕝᕙᓂ ᖃᕋᓴᐅᔭᕐᒥ 

www.gov.nu.ca ᐅᕝᕙᓘᓐᓃᑦ ᒐᕙᒪᒃᑯᓐᓄᑦ 

ᐅᖄᓚᓗᑎᑦ ᐱᔪᓐᓇᕋᕕᑦ. ᑕᐃᒪ ᒫᓐᓇᒧᑦ, 

ᒫᓐᓇᐅᔪᕐᖏᓛᒃ ᑎᑭᖦᖢᒍ ᑖᒃᑯᐊ ᐊᑏᑦ ᐱᔭᐅᔪᒪᔪ 

ᑕᕝᕗᖓ ᒫᑦᓯ 30, 2012-ᖑᕋᓱᖕᓂᖓᓄᑦ 

ᐅᑕᖅᑭᓚᐅᑲᖕᓂᐊᖅᑕᕗᑦ. 

 

ᐅᖃᖅᑎᑦᑎᔩ, ᑕᐃᒪᑦᑕᐅᖅ ᐊᔾᔨᒌᖏᑦᑐᓂ 

ᑐᓐᓂᖅᓴᐃᓇᖅᑎᓪᓗᒍ ᑕᑯᒃᓴᐅᑎᑦᑎᖃᑦᑕᕐᓂᐊᕋᑦᑕ 

ᑕᒪᑐᒪᓂ ᐊᕐᕌᒎᔪᒥ ᐊᒻᒪᓗ ᑕᒪᒃᑯᐊ 

ᖃᐅᔨᔭᐅᕙᓪᓕᐊᔭᕆᐊᓖᑦ 

ᓇᓗᓇᐃᖅᐸᓪᓕᐊᓂᐊᖅᐸᕗᑦ ᑕᒪᓐᓇ 

ᐊᑐᖅᐸᓪᓕᐊᑎᓪᓗᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᓇᒻᒪ 

2, ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᓄᓇᓕᖕᓂᑦ ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᓪᓗ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 122 - 3(3): ᓄᓇᓕᓐ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᑦ - 

ᒫᓂᑑᐸ ᐃᓕᓐᓂᐊᕐᕕᔾᔪᐊᖓᓂᒃ 

ᑐᑭᓯᖃᑎᒌᒍᑎᖃᕐᓂᖅ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᑉᓗᒃᑯᑦ. ᐅᖃᖅᑏ 

ᐊᒻᒪᓗ ᑲᖏᖅᖠᓂᕐᒥᐅᑦ ᑎᑭᕋᕐᔪᐊᕐᒥᐅᓪᓗ 

ᐅᑉᓗᑰᖅᐸᒃᑲ. 

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᐳᖓ ᐅᓪᓗᒥ 

ᒪᓕᒐᓕᐅᖅᑎᓂᒃ ᐅᖃᐅᔾᔨᒍᓐᓇᕋᒪ ᑖᓐᓇ ᐊᕐᕌᓂ 

ᓄᓇᓕᕆᔩᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ 

ᐊᑎᓕᐅᕈᑎᖃᓚᐅᕐᒪᑕ ᑐᑭᓯᐅᒪᔾᔪᑕᐅᓂᐊᖅᑐᒥᒃ 

ᐱᖃᑎᒋᓪᓗᒍ ᒫᓂᑑᕙ ᐃᓕᓐᓂᐊᕐᕕᖓᑦ. ᑖᒃᑯᐊ 

ᒐᕙᒪᓕᕆᔨᒃᑯᑦ ᐃᖅᑲᓇᐃᔭᖅᑎᑖᕈᓐᓇᕐᓂᐊᕐᒪᑕ 

ᐊᐅᔭᒃᑯᑦ ᑖᒃᑯᓂᖓ Engineer-ᓂᒃ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑕᐅᓗᑎᒃ ᑖᒃᑯᐊ CGS 

ᐱᓇᓱᐊᒐᖓᑎᒍᑦ. ᐅᖃᖅᑏ, ᐅᖃᕆᐊᕈᒪᕗᖓ 

ᑖᓐᓇ ᐊᖏᖃᑎᒌᒍᑎ ᐃᑲᔫᑕᐅᓂᐊᖅᑐᓪᓗ 

ᑕᒪᒃᑯᓄᖓ ᐃᓕᓐᓂᐊᖅᑎᓄᑦ. 

 

ᑖᒃᑯᐊ ᒫᓂᑐᐸᐅᑉ ᐃᓕᓐᓂᐊᕐᕕᔾᔪᐊᖓ 

ᐊᖏᖅᓯᒪᔪᑦ ᐃᓕᓐᓂᐊᖅᑎᑦᓯᓂᐊᕈᒪᓪᓗᑎᒃ 

ᐃᓕᓐᓂᐊᖅᑎᓂᒃ ᓄᓇᕗᑦᒥ ᑕᒪᒃᑯᐊ 

ᐱᓕᕆᐊᖃᖁᓪᓗᒋᑦ ᑕᒪᒃᑯᓂᖓ Engineering-ᒥᒃ. 

ᑕᐃᒫᑦᓴᐃᓐᓇᖅ ᓄᓇᕗᑦ ᒐᕙᒪᖏᑦ 

ᐃᓐᓄᐃᒍᓐᓇᓕᕐᓂᐊᕐᒪᑕ ᑕᒪᒃᑯᓂᖓ ᐃᓂᖃᖅᑐᓂᒃ 

ᐃᖅᑲᓇᐃᔭᖅᑎᓄᑦ ᐱᑕᖃᕆᐊᖃᒻᒪᕆᓕᖅᑐᓂᒃ 

ᖃᐅᔨᒪᑦᓯᐊᓕᕐᓗᑎᒃ. 

 

ᐅᖃᖅᑏ, ᐊᕐᕌᓂ ᑖᓐᓇ ᒫᓂᑐᐸᐅᑉ 

ᐃᓕᓐᓂᐊᕐᕕᔾᔪᐊᖓ ᐳᓛᕆᐊᓚᐅᖅᑐᖅ ᐊᕐᕕᐊᓄᑦ, 

ᖃᒪᓂᑦᑐᐊᕐᒧᑦ, ᑲᖏᖅᖠᓂᕐᒧᓪᓗ, ᑖᒃᑯᐊ 

ᓴᖅᑭᔮᖅᑎᑦᑎᒋᐊᖅᑐᖅᖢᑎᒃ Engineering-ᒥᑦ 

ᐃᓕᓐᓂᐊᖅᑕᐅᒍᓐᓇᖅᑐᒥᒃ. ᖁᕕᐊᓱᒃᐳᖓ 

ᒪᓕᒐᓕᐅᕐᕕᖕᒧᑦ ᑕᒪᓐᓇᐅᓚᐅᖅᑎᓪᓗᒍ 

ᐃᓕᓐᓂᐊᖅᑏᑦ ᓄᓇᕗᑦᒥ ᐊᑎᓕᐅᓚᐅᖅᐳᖅ. 

 

ᕌᔭᐃ ᐅᓗᔪᖅ, ᑖᓐᓇ ᑲᖏᖅᖠᓂᕐᒥ 

ᐃᓕᓐᓂᐊᕋᓱᐊᓕᖅᑐᖅ ᑖᒃᓱᒥᖓ ᓯᑎᕙᒥᓂᒃ. ᑖᓐᓇ 

ᓯᕗᒧᐊᑦᓯᐊᖅᓯᒪᔪᖅ ᐃᓕᓐᓂᐊᖅᑕᒥᓂᒃ. ᐊᒻᒪᓗ 

ᖁᑦᓯᓐᓂᖅᐹᖑᖃᑕᐅᓪᓗᓂ 

ᐃᓕᓐᓂᐊᖅᑎᐅᖃᑎᒥᓂᒃ ᑖᒃᑯᓇᓂ Engineering 

Faculty-ᒥ. ᖁᕕᐊᓲᑎᒋᒻᒪᕆᒃᑕᕗᑦ ᐅᐱᒋᕙᕗᑦ 

ᐊᒻᒪᓗ ᖁᕕᐊᓲᑎᓪᓗᒍ ᑖᓐᓇ ᑲᔪᓰᓐᓇᖁᓪᓗᒍ 

ᐱᓕᕆᐊᕐᒥᓂᒃ. 

 

ᐅᖃᖅᑏ, ᔮᓄᐊᓕ 23-ᒥ 27, ᑕᒫᓂ ᐊᕐᕌᒎᒥ 

ᓯᓚᑦᑐᖅᓴᕐᕕᐊ ᒫᓂᑑᕙ ᕿᑭᖅᑖᓗᖕᒨᓚᐅᕐᒥᖕᒪᑦ 

ᐊᒻᒪᓗ ᑖᒃᑯᓂᖓ ᑕᑯᒃᓴᐅᑎᑦᓯᒋᐊᖅᑐᖅᑐᑎᒃ 

Engineering-ᖑᖅᓴᓂᕐᒥᒃ ᐃᓕᓐᓂᐊᕐᕕᖕᒥ 

ᐃᖃᓗᖕᓂ, ᑭᓐᖓᓄᓪᓗ. ᓂᕆᐅᖕᓂᖃᑦᓯᐊᖅᑐᒍᑦ 

ᑕᒪᒃᑯᐊ ᐃᓕᓐᓂᐊᕈᑕᐅᒃᑲᓂᕐᓂᐊᓂᖏᓐᓂᑦ ᑕᒫᓂ 

ᐊᕐᕌᒍᒥ ᓯᑎᐱᕆᐅᓕᖅᐸᑦ ᓯᕗᓂᔅᓴᒥᓗ. 

ᐅᖃᖅᑏ, ᑖᓐᓇ ᓄᓇᓕᓕᕆᔩᑦ ᒐᕙᒪᒃᑯᓐᓄᑦ 

ᐱᔨᑦᓯᖅᑏᑦ, ᐅᓄᖅᓯᒋᐊᖅᓯᒍᒪᒻᒪᑕ ᐃᖅᑲᓇᐃᔭᒻᖅᑐᓂᑦ 

ᑕᒪᒃᑯᓇᓂ ᐱᔭᕆᐊᑐᓕᕆᔨᐅᔪᓂᑦ. ᐊᑎᖃᖃᑕᐅᔪᑦ 

ᓄᓇᕗᒻᒥᐅᓄᓪᓗ ᕿᓚᓈᕈᑎᖃᖅᐳᖓ ᑕᐃᒪ 

ᐅᓂᒃᑳᕈᓐᓇᑲᓐᓂᓛᕐᓂᖓᓂᑦ ᑕᒪᑐᒧᖓ 

ᓯᕗᒧᐊᑦᑎᐊᕐᓂᖓᓂ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐄ, 

ᐱᓕᕆᑦᑎᐊᓂᐊᖅᑯᖅ RJ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐱᔨᕆᐊᓕᒃ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 
 

ᐊᖓᔪᖅᑳᑉ ᐅᖃᐅᓯᖓ 123 - 3(3): 

ᐱᓕᕆᕕᒻᒥᒃ ᐅᓂᒃᑳᓕᐊᖅ ᑕᕆᐅᑉ 

ᐊᑭᐊᓂᒥᐅᓄᑦ ᓄᖅᑲᖓᑎᑦᑎᓂᖏᑕ 

ᐳᐃᔨᕋᔭᒥᓂᕐᓂᑦ ᐊᑦᑐᐃᓂᖏᓐᓂᒃ ᓄᓇᕘᒧᑦ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᑰᑉᐸᒃᑲ ᑲᖏᖅᑐᒑᐱᒻᒥᐅᑦ 

ᕿᑭᖅᑕᕐᔪᐊᕐᒥᐅᓪᓗ. ᐅᖃᖅᑎᑦᑎᔩ, ᒫᓐᓇ 

ᑐᓴᖅᑎᑦᑎᔪᒪᒐᒪ ᐱᓕᕆᖃᑎᒋᔭᑎᓐᓂᖏ ᑕᒫᓂ 

ᑖᒃᑯᑭᐊ ᐅᓂᒃᑳᓕᐊᖑᒪᔪᑦ ᓴᖅᑭᑕᐅᕋᑖᓚᐅᖅᑐᑦ 

ᑖᒃᑯᓇᓐᖓᑦ ᐊᕙᑎᓕᕆᔨᒃᑯᓐᓂᑦ. ᑖᒃᑯᐊ 

ᐅᓂᒃᑳᖅᓯᒪᓪᓗᑎᑦ ᑕᐅᕙᓂ Europe-ᒥ ᓇᑦᑎᕋᔭᓂᑦ 

ᐱᖃᑦᑕᕈᒪᒍᓐᓃᖅᓯᒪᓂᖏᓐᓂ 

ᓄᖅᑲᑎᑦᑎᓇᓱᒃᓯᒪᓂᖏᓐᓂ. ᑕᒪᒃᑯᐊ ᓇᑦᑎᓪᓚᑦᑖᕗᑦ 

ᓄᓇᕗᒻᒥ ᐱᖃᓯᐅᑎᓪᓗᑎᑦ. ᐊᒻᒪᓗᑦᑕᐅᖅ ᑕᒪᒃᑯᓂᖓ 

ᑮᓇᐅᔭᖅᑖᕆᔭᐅᕙᑦᑐᓂᑦ ᑖᒃᑯᐊ 

ᐅᓂᒃᑳᖃᓯᐅᔾᔨᓯᒪᒻᒥᔪᑦ. 

 

ᑖᒃᑯᐊ ᐅᓂᒃᑳᖑᔪᑦ ᓴᖅᑭᑕᐅᓚᐅᖅᐳᑦ 

ᑐᓵᑎᑦᑎᔪᖃᖅᑎᓪᓗᒍ ᑕᒫᓂ ᕕᕝᕗᐊᕆ 7-ᖑᑎᓪᓗᒍ 

ᑖᒃᑯᓂᖓ ᐊᑎᖃᖅᑐᓂᑦ European Barrel for 

Conservation and Development, ᑖᒃᑯᓄᖓ. 

ᐊᒻᒪᑦᑕᐅᖅ ᑖᒃᑯᓇᓂ ᑲᓛᒃᖠᑦ ᓄᓈᓂᑦ ᐱᔨᕆᔨᐅᔪᓂᑦ 

ᑲᑎᒪᔪᖃᓚᐅᕆᕗᖅ ᐃᓚᖃᖅᑐᑎᑦ ᑖᒃᑯᓇᓐᖓᑦ 

Europe-ᒥᐅᑦ ᒪᓕᒐᓕᐅᕐᕕᔾᔪᐊᖓᓃᓐᖔᖅᑐᓂᑦ, 

ᑕᒪᒃᑯᓂᖓ ᐅᖃᐅᓯᖃᖅᑐᑎᑦ ᖃᓄᖅ 

ᐊᑦᑐᖅᑕᐅᓂᖃᕐᒪᖔᑕ ᑕᐅᕙᓂ Greenland-ᒥ 

ᑕᒪᓐᓇ ᓇᑦᑎᓕᕆᓂᖅ ᐱᔾᔪᑎᒋᓪᓗᒍ. ᑕᐃᒪ 

ᓴᖅᑭᑦᑎᓛᕆᕗᒍᑦ ᑖᒃᑯᓂᖓ ᐅᒃᑳᖑᔪᓂᑦ ᑕᕝᕗᖓ 

ᖃᕋᓴᐅᔭᑦᑎᓐᓄᑦ. ᑭᓲᓂᕋᖅᑕᐅᕙᑦᑑᒐᓗᐊᑭᐊᖏᓐᓇᖅ, 

ᒫᓐᓇᑦᑎᐊᖑᔪᖅ ᐊᒻᒪᑦᑕᐊᖅ ᑖᒃᑯᐊ 

ᓇᑦᑎᓕᕆᔨᐅᕙᑦᑐᑦ ᓇᒥᑐᐃᓐᓇᖅ ᐱᖃᑎᒋᓗᒋᑦ 

ᐊᒻᒪᑦᑕᐅᖅ ᑕᒪᒃᑯᐊ ᓇᑦᑎᕋᓱᑦᑎᐅᕙᑦᑐᑦ 

ᑐᓴᖅᑎᓐᓇᓱᒻᒥᓗᒋᑦ ᑕᒪᓐᓇ ᖃᓄᖅ  

ᐊᐅᓚᑕᐅᕙᓪᓕᐊᒻᒪᖔᑦ ᐊᒻᒪᑦᑕᐅᖅ 

ᐊᐅᓚᑦᑎᐊᖏᔾᔪᑎᒋᔭᐅᔪᖅ ᑕᒪᓐᓇ ᒪᓕᒐᕆᔭᐅᔪᖅ 

ᐱᓪᓗᒍ ᑕᒪᒃᑯᐊ ᓂᐅᕕᐊᖑᕙᑦᑐᑦ ᓄᓇᕘᒥ  

ᐋᖅᑭᒃᓱᐃᓂᐊᓕᖅᑎᓪᓗᒋᑦ. 
 

ᑖᓐᓇ ᐊᑐᑦᑎᐊᖏᒻᒪᕆᑦᑐᖏᓛᖅ ᐃᓄᐃᑦ ᑕᒪᑐᒧᖓ 

ᐱᖃᓯᐅᔾᔭᐅᖏᓐᓇᕋᓱᔅᓯᒪᒐᓗᐊᕐᒪᑕ EU ᓇᑦᑎᕐᓂᑦ 

ᕿᓯᓐᓂᑦ ᐱᔪᒪᖃᑦᑕᓐᖏᓯᒪᓂᖓ ᑕᕝᕙᓂ 

ᐅᓂᒃᑳᕆᓯᒪᒋᕗᖅ ᐅᓂᒃᑳᓂᑦ. ᑖᒃᑯᐊ ᑲᓛᓕᑦ 

ᓄᓇᓕᖏᓐᓂᒥᐅᑕᐃᑦ ᖃᓂᔅᓴᒻᒪᕆᒻᒪᑕ ᑕᒪᑐᒧᖓ 

ᐊᑦᑐᐊᓂᖃᒻᒪᕆᒻᒪᑕᐃᓛᒃ ᓇᑦᑎᓕᕆᓂᖅ ᕿᓯᓕᕆᓂᖅ 

ᐱᓪᓗᒍ. ᐅᑉᐱᕆᓇᖅᐳᖅ, ᑖᒃᑯᐊ 

ᐱᓕᕆᖃᑎᖃᒃᑲᓐᓂᕈᓐᓇᕐᒪᖔᑕ ᑕᐅᕙᒃᑯᓂᖓ 

ᐊᓂᒍᐃᑎᑦᑎᓇᓱᓐᓂᕐᒥᑦ ᑕᒪᑐᒥᖓ 

ᐱᖃᓯᐅᔾᔭᐅᖏᓐᓇᓱᔅᓯᒪᓂᐅᒐᓗᐊᒥ ᕿᓯᓐᓄᑦ. ᑕᒪᓐᓇ 

ᑕᑯᓐᓇᖅᑎᐊᕋᓱᐃᓐᓇᓂᐊᖅᐸᕗᑦ ᖃᓄᖅ 

ᐋᖅᑭᐸᓪᓕᐊᒻᒪᖔᑦ ᐊᒻᒪᑦᑕᐅᖅ ᖃᓄᖅ 

ᐱᓕᕆᔪᖃᖅᓯᒪᒻᒪᖔᑦ ᑕᐅᕙᓂ ᑲᓛᓖᑦ 

ᓄᓈᓂᒥᐅᑕᐃᑦ ᐱᓕᕆᓇᓱᓪᓚᕆᑦᑎᓪᓗᒋᑦ ᑕᒪᑐᒥᖓ. 

ᐊᒻᒪᑦᑕᐅᖅ ᑕᒪᓐᓇ ᐃᖅᑲᖅᑐᐃᔨᒃᑰᖅᑎᑦᑎᓂᖅ 

ᑕᐅᕙᒃᑯᓂᖓ Europe-ᒥᐅᑕᓂ ᑖᒃᑯᐊᓇᓐᖓᑦ 

ᐊᐅᓚᑕᐅᓪᓗᓂ ITK-ᑯᓐᓂᑦ. 
 

ᐊᒻᒪᓗᑦᑕᐅᖅ ᕿᓯᓕᕆᔨᐅᔪᓂᑦ ᑕᒫᓂ ᑲᓇᑕᒥ ᖃᓄᖅ 

ᑲᔪᓯᓂᖃᑦᑎᐊᓂᐊᕐᒪᖔᑦ ᑕᐃᒪᐃᓕᖓᓂᖓ 

ᐱᑕᖃᕈᓐᓃᖅᑎᓇᓱᓪᓗᒍ ᑕᒪᓐᓇ, ᐊᑐᖏᒻᒪᑦ, 

ᓈᒻᒪᒍᑎᖃᖏᒻᒪᑦ ᓄᓇᑦᑎᓐᓄᑦ. ᐊᒻᒪᑦᑕᐅᖅ EU ban, 

Europe-ᒥᐅᑕᐃᑦ ᓄᖅᑲᑎᑦᑎᓯᒪᓂᖓᑕ ᒪᓕᒐᕆᔭᖓ. 

ᑖᒃᑯᐊ ᐊᕙᑎᓕᕆᔨᒃᑯᑦ ᓂᐅᕕᖃᑦᑕᐃᓇᕐᓂᐊᖅᐳᑦ 

ᓂᐅᕕᖃᑦᑕᐃᓇᖅᑐᓂᓛᒃ ᕿᓯᓐᓂᑦ ᑕᒫᓐᖓᑦ ᓄᓇᕗᒥ 

ᐊᖑᓇᓱᑦᑎᖏᓐᓂ ᐊᒻᒪᑦᑕᐅᖅ ᓂᐅᕕᖑᕙᓐᓂᖓᑕ 

ᒪᕐᕈᐃᓱᖅᑎᓪᓗᐊᖓᓄᑦ ᓂᐅᕕᖃᑦᑕᖅᐳᒍᑦ. 

ᒪᕐᕈᐃᓯᖅᐸᓪᓗᐊᓂᖓᓄ, ᐊᕝᕙᑐᐃᓐᓇᐸᓗᖏᓐᓄᑦ 

ᓂᐅᕕᐊᖑᕙᑦᑐᑎᑦ ᑕᐅᓇᓐᖓᑦ 

ᓂᐅᕕᐊᔅᓴᖁᑎᒋᔭᕌᖓᑦᑎ. ᑖᓐᓇ ᐃᓕᓴᖅᓯᓯᒪᕗᖅ, 

ᐃᓕᓴᖅᓯᓯᒪᔾᔪᑎᒋᒐᑦᑎᒍᑦ ᑕᒪᒃᑯᐊ ᐊᖑᓇᓱᒃᑎᐅᔪᑦ 

ᐊᑑᑎᖃᔾᔪᐊᕐᓂᖏᓐᓂᒃ ᑕᒪᒃᑯᓂᖓ 

ᓂᕿᖃᑦᑎᑦᑎᓂᕐᒥᒃ ᓂᕿᑦᑎᐊᕙᓐᓂᒃ ᓄᓇᑦᑎᓐᓂ 

ᐊᒻᒪᑦᑕᐅᖅ ᐊᑭᓕᖅᑕᐅᔾᔪᑎᐊᕐᔪᒋᕙᑦᑕᖏᑦ 

ᐊᑭᓕᖅᓱᐃᔾᔪᑎᒋᐊᔾᔪᐸᑦᑐᒋᑦ. ᑖᒃᑯᐊ ᐊᕙᑎᓕᕆᔨᒃᑯᑦ 

ᑕᒪᑐᒥᖓ ᓴᖅᑭᔮᖅᑎᑏᓐᓇᕋᓱᓐᓂᐊᖅᐳᑦ ᓄᓇᕗᑦ 

ᓇᑦᑎᖏᓐᓂᒃ ᖃᓄᖅ ᓄᓇᕐᔪᐊᕐᒥ 

ᐃᖅᑲᑦᑕᐅᓂᖃᒻᒪᖔᑕ. 
 

ᑕᒫᓂ ᐊᕐᕌᒍᒥ ᐱᖃᑎᖃᕐᓂᐊᖅᐳᒍ ᑭᓯᓕᕆᔨᐅᔪᓂᒃ 

ᓂᐅᕕᖅᑎᑦᑎᓇᓱᑉᐸᑦᑐᓂᖏᓛᒃ ᕿᓯᕐᓂᒃ 

ᑐᓴᐅᒪᑎᑦᑎᕙᓪᓗᑕ ᑕᐅᕙᓂ ᐲᔨᖕ, ᐄᔅᑖᒻᐳ ᐊᒻᒪ 

ᒫᑐᕆᐊᒥ. ᑕᒪᑐᒥᖓ ᓯᕗᒡᒍᑎᑦᑎᑲᓐᓂᓯᒪᑦᑎᐊᖅᐳᒍᑦ 

ᑕᒪᒃᑯᐊ ᕿᓰᑦ ᕿᓱᒻᒪᓴᖅᑕᐅᓯᒪᔪᑦ ᓄᓇᕘᒧᑦ 

ᓂᐅᕕᐊᔅᓴᖁᑎᒋᕙᑦᑐᒋᑦ ᓄᓇᕗᒻᒥᐅᓄᑦ. 
 

ᐅᖃᖅᑎᑦᑎᔩ, ᑕᒪᓐᓇ ᐱᓕᕆᐊᕐᕇᓐᓇᓂᐊᖅᐸᕗᑦ 

ᐃᑲᔪᖅᓯᕐᓂᖅ ᐊᒻᒪᑦᑕᐅᖅ ᓴᖅᑭᔮᖅᑎᑦᑎᓇᓱᓐᓂᖅ 

ᓄᓇᕘᑦ ᕿᓯᖏᑕ ᐱᔭᐅᑎᑦᑎᓇᓱᓐᓂᕐᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᖁᔭᓕᓂᖅ ᐋᓐᓂᐊᖅᑐᓕᕆᔨᓂᑦ ᔭᓗᓇᐃᒥ, 

ᐃᑦᒪᓐᑕᒥ ᐊᒻᒪᓗ ᒥᔅᑕ ᑯᐊᒃᒧᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏᑦ. ᓇᐅᔮᓐᓃᖔᕐᓗᒍ, 

ᐊᒻᒪᓗ ᑰᒑᕐᔪᒦᖔᕐᓗᒍ ᑕᐃᒃᑯᐊ ᐃᑯᐊᓪᓚᒃᑐᒥ 

ᐃᖠᔪᒦᓚᐅᖅᑐᑯᓗᐃᑦ ᐅᓐᓄᐊᖅ ᑐᒃᓯᐅᑎᕙᕗᑦ 

ᐊᒻᒪᓗ ᐆᒪᑎᒃᑯᑦ ᐃᓱᒪᒋᑉᓗᒋᑦ. 

 

ᐅᖃᖅᑏ, ᐆᒪᑎᓐᓃᖔᖅᑐᒥᒃ ᖁᔭᓐᓇᒦᕈᑎᔅᓴᖃᕋᒪ, 

ᐊᒥᓱᓂᒃ ᖁᔭᓐᓇᒦᕆᐊᖃᕋᒪ. ᐋᓐᓂᐊᕐᕕᒻᒥ 

ᐃᐊᑦᒪᑕᒥ ᐊᒻᒪᓗ ᐋᓐᓂᐊᕐᕕᒻᒥ ᔨᐊᓗᓇᐃᕝᒥ 

ᓘᑦᑖᓂᒃ ᐃᓱᐊᖅᓴᐃᔨᓂᒃ ᐃᑲᔪᖅᑕᐅᔪᓐᓇᓚᐅᕋᒪ 

ᐊᒻᒪᓗ ᐃᓚᒃᑲ ᐃᑲᔪᖅᑕᐅᔪᓐᓇᓚᐅᖅᖢᑎᒃ. 

 

ᐊᒻᒪᓗ ᒪᒥᐊᖅᐳᖓ ᓇᐅᔮᕐᒥᐅᓄᑦ, ᑰᒑᕐᔪᒻᒥᐅᓄᓪᓗ 

ᑭᒡᒐᖅᑐᕈᓐᓇᓚᐅᖏᓇᒃᑭᑦ ᑕᒫᓂ ᑲᑎᒪᑎᓪᓗᒋᑦ 

ᑲᑎᒪᔨᐅᖃᑎᒃᑲ ᐊᒻᒪᓗ Standing Committee-ᓂ 

ᑕᒪᒃᑯᓇᓂ ᑲᑎᒻᒪᑎᓪᓗᒋᑦ. ᒪᒥᐊᕝᕕᒋᕙᒃᑲ. 

 

ᐊᒻᒪᓗ ᐃᓕᑉᓯ ᑐᓐᖓᓇᕋᑦᓯ ᐅᑎᕋᒪ ᑕᒪᐅᖓ, 

ᐅᖃᖅᑎᑦᑎᔩ ᖁᔭᓐᓇᒦᖅᐳᖓ. ᐊᒻᒪᓗ Clerk, Mr. 

Quirke ᖁᔭᓐᓇᒦᕆᕙᕋ ᑕᒪᐅᖓ 

ᐃᓚᐅᔪᒪᒐᓗᐊᖅᖢᖓ ᐃᓱᒪᒃᑯᑦ, ᓘᑦᑖᓂᓪᓗ, ᒥᔅᑕ 

ᑰᐊᒃᒧᓪᓗ ᐅᖃᐅᑎᔭᐅᖃᑦᑕᓚᐅᕋᒪ 

ᖃᓄᐃᑦᑐᓐᓃᓚᐅᕐᓗᖓᒎᖅ ᑎᒥᖓ ᐋᓐᓂᐊᕈᑎᖓ 

ᖃᓄᐃᑦᑐᓐᓃᓚᐅᖅᑎᓪᓗᒍ ᑕᒪᐅᖓ ᐅᑎᕈᒪ 

ᑕᐃᒪᓐᓇ ᐅᑕᖅᑭᔪᓐᓇᓚᐅᕐᒪᑕ. ᐊᒃᓱᐊᓗᒃ 

ᖁᔭᓐᓇᒥᖅᐳᖓ. ᐅᖃᐅᑎᔭᐅᓯᒪᓚᐅᕋᒪᓗ 

ᓄᓕᐊᓐᓂᒃ ᐃᓚᓐᓂᒃ, ᓯᓖᓐᒥᒃ,  



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᑦᑐᓃᑦᑎᐊᕈᕕᑦ ᑭᓯᐊᓂ ᑕᐅᕗᖓ 

ᑲᑎᒪᔭᖅᑐᕈᓐᓇᕈᒫᖅᐳᑎᑦ ᐃᖢᐋᖅᓴᐃᔨᒥᓪᓗ, ᐄ, 

ᐊᒻᒪᓗ ᒥᔅᑕ ᑯᐊᒃ, ᓄᓕᐊᕋᓗ ᓯᓖᓐ ᐊᒻᒪᓗ 

ᐃᖢᐊᖅᓴᐃᔩᑦ ᐊᒃᓱᐊᓗᒃ ᖁᔭᓐᓇᒦᖅᐸᒃᑲ. 

 

ᐱᓗᐊᖅᑐᒥᒃ ᓇᐅᔮᕐᒥᐅᑦ ᓂᕈᐊᖅᑎᒋᓯᒪᔭᒃᑲ ᐊᒻᒪᓗ 

ᑰᒑᕐᔪᒻᒥᐅᑦ ᓂᕈᐊᖅᑎᒋᓯᒪᔭᒃᑲ 

ᑐᑭᓯᓯᒪᑦᑎᐊᓚᐅᕐᒪᑕ ᐊᐅᓚᕈᑎᒋᓯᒪᔭᒻᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐄ, ᖁᕕᐊᓇᖅ ᐅᑎᕋᕕᑦ. ᑲᑎᒪᔾᔪᑎᔅᓴᓂ 3, 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᑦᓯᓕᒃᒧᑦ, ᒥᔅ ᐅᒡᔪᖅ. 

ᑐᖂᑦᑎᔪᖃᕐᓂᖅ-ᐃᒻᒥᓃᕐᓂᖅ ᒫᓐᓇᓵᖅ 

ᑕᓗᕐᔪᐊᒥ (ᐅᒡᔪᒃ) 

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᕖᕗᐊᓕᐅᑎᓪᓗᒍ 2-ᖑᑎᓪᓗᒍ ᑕᓗᕐᔪᐊᕐᓂ 

ᐃᑯᐊᓚᔪᖃᒻᒪᑦ. ᑖᓐᓇ ᐊᓈᓇᐅᔪᖅ ᓄᑕᕋᓐᓄᐊᕐᓗ 

ᐃᑯᐊᓚᖃᑕᐅᓪᓗᑎᒃ. ᐅᕙᓂᕼᐋᒃᑲᒥᓐᓇᖅ 

ᑐᕼᐊᕋᑦᑕ ᐃᒻᒥᓃᖅᑐᕆᔭᐅᑎᓪᓗᒍᓗ 

ᐃᓄᐊᖅᑐᕆᔭᐅᑎᓪᓗᒍᓗ ᓄᑕᕋᓐᓄᐊᖓᓂᒃ. 

ᑖᑉᓱᒥᖓ ᑕᓗᕐᔪᐊᕐᒥᐅᑕᐅᔪᒍᑦ ᒪᒥᐊᒻᒪᕆᑦᑐᒍᑦ. 

ᑕᐃᓐᓈᓵᖁᔨᓇᓐᖏᑦᑐᖅ ᓄᓇᕗᒻᒥ ᐊᓈᓇᐅᓪᓗᓂ 

ᐃᑉᐱᓇᖅᑐᖅ ᐊᖏᔪᒥᒃ. 

 

ᑕᓗᕐᔪᐊᕐᒥᐅᖤᔫᔪᒍᑦ ᖁᔭᓕᔪᒍᑦ 

ᐃᓕᕼᐃᔨᐅᖃᑦᑕᓂᐊᖏᑦᑐᐃᓐᓇ ᐲᓲᒥᒃ. ᕼᐊᐃᒻᒪᑦ 

ᕼᐊᐃᕼᐊᑦᑕᕐᒪᑦ ᓄᑕᕋᓐᓄᐊᓐᓂᒃ ᐃᓕᕼᐊᐃᔩᓪᓗ. 

 

ᐃᓘᔪᑦ ᒪᒃᑰᓐᓃᓪᓗ ᖃᐅᔨᕼᐊᕐᓂᖏᑦ ᒪᓕᒃᖢᒋᑦ  

ᑐᕼᐊᖅᐸᓪᓕᐊᖃᑦᑕᕋᑉᑕ ᖃᓄᕆᑦᑐᕕᓂᐅᔮᓐᖏᑕ 

ᑐᑭᕼᐃᑉᑲᐅᔮᒃᑎᐊᕋᓱᐊᖅᖢᑕᓗ. 

 

ᕼᐋᒻᓚᒃᑯᓪᓗ ᑐᑭᒧᐊᖅᑎᑦᑎᔨᐊ 

ᐃᖏᕐᕋᑎᑎᑦᑎᐊᕋᓱᐊᕐᒪᑦ ᒪᒥᕼᐊᕐᓂᐅᑉ ᒥᒃᓵᓄᑦ 

ᐃᑲᔪᖅᑕᐅᔭᕆᐊᖃᖅᑐᓪᓗ 

ᐃᕼᐅᒪᓕᕆᔨᒃᑯᓐᓄᓪᓘᓐᓃᑦ ᑖᑉᕼᐅᒥᖓ 

ᐃᖏᕐᕋᑎᑦᑎᑦᑎᐊᕐᒪᑦ ᖁᔭᒋᕙᒃᑯ. 

 

ᐊᖏᔪᐊᓗᒻᒥᓪᓗ ᖁᔭᒋᕙᒃᑯᑦ ᐃᑭᑦᑐᓕᕆᔩᑦ 

ᑕᓗᕐᔪᐊᕐᒥᐅᑕᑦ ᐃᑭᑦᑐᓕᕆᔨᓐᖑᐊᖏᑦ 

ᐃᓅᕼᐅᒃᑐᓄᐊᕐᓘᒻᒪᑕ ᖃᒥᑦᑎᔪᓐᓇᖅᖢᑎᒡᓗ ᑖᓐᓇ 

ᕼᐃᑕᒪᐅᒐᓗᐊᒻᒪᑦ ᐊᑕᔪᑎᒍᑦ ᐃᒡᓗ ᐃᑭᑦᑐᖅ. 

ᑭᕼᐃᐊᓂ ᐊᑖ ᐃᑭᒡᓗᓂ. ᑖᒃᑯᐊ 

ᐃᓅᕼᐅᑦᑐᓐᓅᓪᓗᑎᒃ ᐊᔪᒐᐃᒋᕙᒃᑲ 

ᖃᒥᑦᑎᔪᓐᓅᒻᒪᑕ ᐊᑯᓂ ᖃᒥᑦᑎᖏᒃᑲᓗᐊᖅᖢᑎᒃ 

ᖃᒥᑦᑎᔪᐊᓘᒻᒪᑕ. 

 

ᐊᐃᖕᓕᑲᒃᑯᓪᓗ ᑐᒃᕼᐃᐊᕐᕕᐊᑦ ᖁᔭᒋᕙᒃᑯᑦ 

ᐊᔪᕆᖅᓱᐃᔨᓂᑦ ᑎᓕᕼᐃᖃᑦᑕᕋᓗᐊᕐᒪᑕ 

ᓄᓇᑉᑎᓐᓅᖓᐅᓗᑎᒃ ᑐᒃᕼᐃᐊᕐᓂᒃᑯᑦ ᐊᖏᔪᒥᒃ 

ᐃᑲᔪᖅᑕᐅᒻᒪᑕ ᑕᓗᕐᔪᐊᕐᒥᐅᑕᒃᖢᐃᑦ. 

ᖃᒪᓂᑦᑐᐊᕐᒥᐅᑕᖅ ᐊᔪᕆᖅᕼᐅᐃᔮ ᒨᓯᔅ ᖃᓕᕐᕋᖅ, 

ᐹᓪ ᐅᐃᓕᐊᒻᔅ ᓄᓕᐊᖓᓗ ᓇᐅᔭ. 

 

ᐃᓄᐃᓪᓗ ᐃᑲᔪᖃᑦᑕᖅᑐᑦ ᐊᐃᔭᐅᒃᑯᓐᓂ 

ᖁᔭᒋᓪᓗᐊᖅᐸᒃᑯᑦ ᓂᕆᔭᒃᕼᐊᖃᓗᓐᓂᓪᓗ 

ᓂᒃᖠᐅᖅᕼᐃᒪᕙᒌᖅᑐᓂᒃ ᐋᑦᑎᖃᑦᑕᕐᒪᑕ 

ᐳᓛᖅᖢᑎᒡᓗ. 

 

ᐃᒡᓗᓕᕆᔨᒃᑯᓪᓗ ᖁᔭᒋᕙᑉᐳᑦ ᐃᑲᔪᖅᕼᐃᒪᒻᒪᑕ 

ᐊᖏᔪᒥᒃ ᑕᐃᒃᑯᐊ ᐊᑕᔪᑐᔫᒻᒪᑕ ᐃᓄᐃᑦ ᐊᒥᕼᐅᑦ  

ᐊᕼᐃᐊᓅᓐᖓᕆᐊᖃᕋᓗᐊᕐᒪᑕ ᐊᕼᐃᐊᓂᓪᓗ 

ᐃᒡᓗᑖᖅᖢᑎᒃ. 

 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓪᓗ ᐊᖏᔪᒥᒃ 

ᖁᔭᒋᕙᒃᑯᑦ ᐃᕼᐅᒪᓕᕆᔨᖏᑦ ᑎᑭᑎᑦᑎᒻᒪᑕ 

ᑕᓗᕐᔪᐊᓄᑦ. 

 

ᑕᕝᕙᐅᕗᑕᕆᔪᖅ ᕿᑦᑖᕋᑉᑕ ᐃᖢᐊᖅᖠᕙᓪᓕᐊᓂᕐᒧᑦ 

ᑐᕌᕈᒪᓪᓕᖅᑐᒍᑦ ᑕᓗᕐᔪᐊᕐᒥᐅᑕᐅᔪᒍᑦ 

ᐃᑲᔪᖅᑕᐅᑦᑎᐊᕋᑦᑕᓗ ᖁᔭᓐᓇᒦᓪᓗᐊᖅᑯᖓ 

ᐃᓚᒌᑎᒍᑦ. ᖁᔭᓐᓇᒦᒃ ᐅᖃᖅᑎᑉᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 169 - 3(3): 

ᕿᒪᒃᑕᐅᔪᑦ ᐃᓐᓇᕐᒧᑦ ᑲᖏᖅᖠᓂᕐᒥ - 

ᐴᓇᑕ ᐃᕙᓗᐊᕐᔪᒃ ᓴᐅᒥᒃ (ᑰᓕ) 

 

ᑰᓕ: ᑲᖏᖅᖠᓂᕐᒥ ᐊᒻᒪ ᓂᑯᕕᔾᔪᑎᒋᔭᕋ ᑕᒡᕙᓂ 

ᑲᖏᖅᖠᓂᕐᒥ ᐃᓚᐃᖅᑲᐅᓂᑦᑎᓐᓂ ᖃᐅᔨᖁᑉᓗᓯ 

ᑕᒪᔅᓯ, ᐊᒻᒪ ᓄᓇᕗᑦᒥᐅᑦ, ᑕᐃᓐᓇ ᐃᓐᓇᖅᐳᑦ 

ᐴᓇᑕ ᐃᕙᓗᐊᕐᔪᒃ ᓴᐅᒥᒃ ᐃᓅᔪᓐᓃᓚᐅᕐᒪᑦ. 

 

ᑖᓐᓇ ᓇᐅᔮᕐᒥᐅᑕᐅᕙᓚᐅᖅᓯᒪᔪᖅ ᐊᑯᓂ ᐊᒻᒪ 

ᑲᖏᖅᖠᓂᕐᒥᐅᑕᐅᓚᐅᖅᖢᓂ ᐊᑯᓂ ᐃᓐᓇᖅᐳᑦ. 

ᐃᓄᑦᑎᐊᕙᐅᓂᖅᐹᖑᖃᑕᐅᔪᖅ 

ᐅᖁᒪᐃᒃᓴᖅᑐᖃᖅᐸᑦ ᖃᖓᓗᑭᐊᖅ ᐃᑲᔪᕆᐊᖅᐳᖅ  

ᐅᖃᖃᑎᖃᖅᑐᖅ. ᑭᒃᓵᖅᑐᖃᖅᐸᑦ ᑕᐃᑲᓂ 

ᐅᖃᖃᑎᖃᖅᐸᒃᑐᖅ ᐅᑉᓗᑦ 

ᖃᑦᑎᑐᐃᓐᓇᑯᓘᓐᖏᑦᑐᑦ ᖃᓄᐃᒍᓐᓃᕋᓱᒋᒑᒐᒥᒋᑦ 

ᑭᓯᐊᓂ ᐳᓛᖃᑦᑕᕈᓐᓃᖅᐸᓚᐅᖅᑐᖅ. 

 

ᑖᓐᓇ ᐃᓚᖃᖅᑐᖅ ᐊᒥᓱᓂᑦ ᐊᒻᒪᓗ 

ᖃᐅᔨᒪᔭᐅᖁᓪᓗᒍ ᑕᐃᒃᓱᒪᓂᒃᑲᓐᓂᐊᓗᒃ 

ᒪᒃᑯᒃᑐᓛᖑᑎᓪᓗᖓ ᓱᓕ ᖃᐅᔨᒪᓕᖅᖢᒍ ᓇᐅᔮᓂ 

ᓴᓇᓐᖑᐊᓲᖑᓚᐅᕐᒪᑦ. ᓴᓇᓐᖑᐊᖅᑕᖏᑦ 

ᓂᐅᕕᐊᖑᓂᖅᐹᖑᖃᑕᐅᖃᑦᑕᓚᐅᖅᑐᑦ ᑕᒪᒃᑯᐊ, 

ᑑᒑᓂᓪᓗ ᓴᓇᖑᐊᖅᐸᒃᖢᓂ. 

 

ᑖᓐᓇ ᖃᐅᔨᒪᔭᕗᑦ ᑲᖏᖅᖠᓂᕐᒥᐅᓄᑦ 

ᐃᓚᓐᖓᕈᑎᒻᒪᕆᐊᓘᒻᒪᑦ ᑕᐃᒃᑯᐊ ᑲᖏᖅᖠᓂᕐᒥᐅᑦ 

ᐃᓚᑯᓗᖏᑦ ᐸᓂᖏᓪᓗ ᐊᒥᓱᐊᓘᒻᒪᑕ ᐃᕐᓂᖏᓪᓗ 

ᑎᒍᐊᖏᓪᓗ ᐃᓚᖏᑦ, ᑕᒪᕐᒥᑦᑎᐊᖅ 

ᑲᖏᖅᖠᓂᕐᒥᐅᑦ ᐃᖅᑲᐅᒪᕗᒍᑦ ᐊᒻᒪ 

ᑐᒃᓯᐅᑎᓯᒪᓂᐊᖅᐸᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑭᒡᒐᖅᑐᐃᔪᖅ 

ᓇᓄᓕᒻᒧᑦ, ᒥᔅᑕ ᓂᖏᐅᖓᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 170 - 3(3): 

ᓯᕗᒧᐊᖅᐸᓪᓕᐊᓂᖅ ᐱᓐᖑᐊᖅᑐᓕᕆᓂᕐᓂ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐱᒋᐊᓚᐅᖅᑳᖅᑎᓐᓇᖓ ᐊᑏ ᓇᒻᒥᓂᖅ ᐅᖃᕈᒪᔪᖓ 

ᕿᒃᓵᑦᑐᓄᑦ ᑕᒫᓂ ᐃᖃᓗᓐᓂ ᐊᒻᒪᓗ ᐃᒃᐸᒃᓴᖅ 

ᐱᕙᓪᓕᐊᓚᐅᖅᑐᓄᑦ ᐱᔾᔪᑎᖃᕐᓗᖓ. 

 

ᐅᓪᓗᒥ ᓇᖏᖅᓯᔪᖓ ᐃᑲᔪᖅᓯᕈᒪᓪᓗᖓ 

ᐱᓇᓱᐊᕈᓯᐅᓚᐅᖅᑐᒥ ᑮᓇᐅᔭᓕᕆᔾᔪᑎᒃᓴᐃᑦ 

ᐅᖃᐅᓯᐅᑎᓪᓗᒋᑦ ᐱᓐᖑᐊᕈᑏᑦ ᐊᒻᒪᓗ 

ᐱᓐᖑᐊᖅᑐᓕᕆᔾᔪᑏᑦ ᒐᕙᒪᒃᑯᓐᓂ 

ᑲᒪᒋᔭᐅᓂᖏᓐᓄᑦ. 

ᖃᐅᔨᒪᒐᑦᑎ ᐃᓚᐅᖃᑕᐅᓯᒪᒐᒪ ᒐᕙᒪᒃᑯᓐᓂ 

ᕿᒥᕐᕈᖃᑕᐅᓯᒪᒐᒪ. ᑕᒪᑐᒪᓂ ᐅᓪᓗᒥ 

ᐅᖃᕈᓐᓇᖅᑐᖓ ᓈᓚᒃᓯᒪᒐᑦᑕ 

ᒐᕙᒪᒃᑯᒻᒥᐅᑕᐅᓪᓗᑕ ᐊᒻᒪᓗᑦᑕᐅᖅ ᖁᔭᓕᔭᒃᑲ 

ᑖᒃᑯᐊ ᒥᓂᔅᑕᐃᑦ ᑕᒪᑐᒥᖓ ᑲᒪᒻᒪᑕ. 

 

ᐱᓐᖑᐊᖅᑐᓕᕆᔨᑦ ᑕᒪᒃᑯᐊ ᑲᒪᒻᒪᑕ. 

ᐱᓐᖑᐊᖅᑐᓕᕆᔾᔪᑎᑦ ᑕᒪᒃᑯᐊ ᐅᖃᐅᓯᕆᓂᐊᖅᐸᒃᑲ 

ᐊᖏᕐᕋᕈᒪ. ᐃᓗᐊᖅᓯᕚᓪᓕᕈᑕᐅᓂᐊᓕᕐᒪᑦ ᑖᓐᓇ 

ᑕᖅᑭᐅᓂᐊᖅᑐᓂ ᑕᐃᒪ ᐊᔪᓐᓇᓐᓂᐊᖅᑲᑦ 

ᒥᓂᔅᑕᐃᓐ. ᐊᓯᖏᓐᓂᒃ ᐅᖃᐅᓯᐅᓯᒪᔪᓂᒃ 

ᑲᒪᒋᓇᓱᐊᖁᒻᒥᓗᒋᑦ ᐱᓐᖑᐊᕈᑎᑦᓴᓂᒃ ᐱᓪᓗᒋᑦ 

ᑕᒪᒃᑯᐊ ᓂᐊᕈᐊᕈᑕᐅᖃᑦᑕᖅᑐᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᑦ. 

ᐱᖓᔪᐊᓐᓂ, ᖁᑦᓯᑦᑐᕐᒥᐅᖅ ᒥᔅᑕ ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 171 - 3(3): 

ᕿᑭᖅᑖᓗᒻᒥ ᒪᐃᔭᐃᑦ ᑲᑎᒪᓂᖓᑦ 

ᐃᖃᓗᓐᓂ (ᐃᐊᓕᐊᑦ) 

 

ᐃᐊᓕᐊᑦ ᖁᔭᓐᓇᒦᒃ ᐅᖃᖅᑏ. ᑐᓐᖓᓱᖁᔨᕗᖓ 

ᑖᒃᑯᐊ ᒪᐃᔭᔅᓕᒫᑦ ᕿᑭᖅᑖᓗᖕᒥ ᑲᑎᒪᒻᒪᑕ 

ᐃᖃᓗᖕᓂ ᑕᒪᑐᒪᓂ ᐱᓇᓱᐊᕈᓯᑦᑎᓐᓂ. ᑖᒃᑯᐊ 

ᒪᐃᔪᔅ ᐊᒃᓱᑲᓪᓚᒃ ᐱᓕᕆᖃᑦᑕᕐᒪᑕ ᓄᓇᓕᒥᐅᓄᑦ. 

ᓯᕗᓕᖅᑎᐅᓪᓗᑎᒃ ᓄᓇᓕᖕᓂ. ᐃᓛᓐᓂᒃᑯᑦ 

ᑕᐃᒫᑦᓴᐃᓐᓇᑦᑕᐅᖅ ᐃᖅᑲᓇᐃᔭᖅᑎᑦᓯᔪᑦ 

ᐊᒃᓱᕈᖃᑦᑕᕐᒪᑕ. 

 

ᑖᒃᑯᐊ ᖃᐅᔨᒪᔭᒃᑯ ᐱᖓᓱᐃᑦ ᒪᐃᔭᖑᔪᒃ 

ᐊᒃᓱᕈᖃᑦᑕᕐᒪᑕ ᓄᓇᓕᖕᒥᓂ. ᓇᒻᒥᓂᖅ 

ᖁᔭᓕᔪᒪᔭᒃᑲ. ᐃᖃᓗᖕᒥᑦ ᖁᑦᑎᑐᒥᐅᑕᖅ ᑭᒍᑦᑕᖅ 

ᖃᐅᓱᐃᑦᑐᒥᐅ, ᑕᐱᑕ ᒧᐊᓐ ᖃᐅᓱᐃᑦᑐᒥᐅᖅ, ᔩᓚ  

ᐊᕐᓇᐅᔪᒪᔪᖅ ᐃᑉᐱᐊᕐᔪᖕᒥᐅᖅ, ᕗᕌᓐᔅᒥᓪᓗ 

ᖃᐃᒍᓐᓇᖅᑲᐅᓐᖏᒥᒻᒪᑦ. 

 

ᑖᒃᑯᐊ ᑲᑎᒪᔨᐅᖃᑎᒃᑲ ᑐᓐᖓᓲᓵᖁᒻᒥᔭᒃᑲ 

ᐊᓯᖏᓐᓂᒃ ᑲᑎᒪᔨᓂᒃ ᑕᒪᐅᓐᖓ ᑎᑭᓯᒪᔪᓂᒃ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᑦᑎᓐᓄᑦ ᓱᓕ. 4. ᑭᐅᓯᔾᔪᑎᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᑕᕆᔭᐅᔪᑦ ᐳᓛᕆᐊᖅᓯᒪᔪᑦ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᐱᒋᐊᓚᐅᖅᑳᖅᑎᓐᓇᑕ ᓇᐃᑦᑐᒥᒃ 

ᐅᓂᒃᑳᕈᒪᔪᖓ. 

 

ᕿᒥᕐᕈᓚᐅᖅᖢᖓ ᑕᐃᒃᑯᐊ ᑲᑎᒪᔾᔪᑎᒥᓂᖅᐳᑦ 

ᐊᐱᖅᑯᑕᐅᓚᐅᖅᑐᑦ ᖃᒪᓂᑦᑐᐊᕐᒥᐅᓄᑦ, 

ᓄᓇᓕᓕᕆᔨᒃᑯᑦ ᒥᓂᔅᑕᖓᓐᓄᑦ ᓈᒻᒪᓈᖅᓯᓚᐅᕐᒪᑕ 

ᑕᒪᑐᒪᓂᐅᓂᖓᓂᒃ. 

 

ᐃᖅᑲᐅᒪᖁᔨᔪᖓ ᐃᓚᒋᐊᖅᓯᕌᖓᑦᑎ ᐊᐱᖅᑯᑎᓂᒃ 

ᓇᓗᓇᖏᑦᑐᒥᒃ ᓇᓗᓇᐃᔭᑦᓯᐊᖅᓯᒪᒋᐊᓖᑦ 

ᒪᓕᓪᓗᑎᒃ ᓯᕗᓪᓕᖅᐹᒥ ᐊᐱᖅᑯᑕᐅᓚᐅᖅᑐᒥᒃ. 

ᐊᒻᒪᓗ ᐃᓚᖏᓐᓂᒃ ᐊᓯᐊᓅᖃᑦᑕᕐᒪᑕ 

ᐅᖃᐅᓯᕆᔭᓯ. ᑕᐃᒪᐃᑎᓪᓗᒍ ᑭᓯᐊᓂ ᓯᑕᒪᓂᒃ 

ᑖᒃᑯᐊ ᐊᐱᖅᑯᑎᒋᓚᐅᖅᑕᑦᑎᑦ 

ᓈᒻᒪᓈᖅᓯᓚᐅᖅᑑᒐᓗᐊᑦ. 

 

ᑕᒡᕙ ᐃᒃᓯᕙᐅᑕᕆᔭᒃᓯᓐᓄᑦ ᐊᐱᖅᑯᑎᒋᔭᓯ 

ᑲᒪᒋᔭᐅᓂᐊᖅᑐᑦ. ᐃᖅᑲᐅᒪᖁᒻᒥᔭᒋᑦᑕᐅᖅ 

ᐋᒡᒑᕈᓐᓇᕐᒥᔪᑎᑦ ᒥᓂᔅᑕᐅᔪᓯ ᖃᓄᑐᐃᓐᓇᖅ 

ᐊᐱᖅᓱᖅᑕᐅᒑᖓᑦᓯ ᓇᓗᒋᔭᒃᓯᓐᓂᒃ. 

 

ᑕᒡᕙ ᑲᔪᓯᒃᑲᓐᓂᕈᓐᓇᖅᓯᕗᒍᑦ. 6. 

ᑲᑎᒪᒡᔪᑎᒃᓴᑦᑎᓐᓂ ᐅᖃᐅᓯᒃᑯᑦ ᐊᐱᖅᑯᑎᑦ. 

ᑭᒡᒐᑐᖅᑐᖅ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ 

ᑰᓕ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 258 - 3(3): ᐃᓕᖅᑯᓯᒃ 

ᑐᐊᕕᕐᓇᖅᑐᓕᕆᔾᔪᑎᓄᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᕙᖓᑦᑕᐅᖅ 

ᓂᑯᕕᔾᔪᑎᒋᔭᕋ ᐊᐱᖅᑯᑎᒋᓂᐊᖅᖢᒍ ᑖᓐᓇ 

ᐃᑭᒃᑐᓕᕆᔨᓄᑦ, ᑐᐊᕕᕐᓇᖅᑐᓕᕆᔾᔪᑎᑦ ᒥᒃᓵᓄᓪᓗ. 

 

ᑕᐃᒃᑯᐊ ᐱᓗᐊᖅᑐᒥᒃ ᖁᐊᖅᓵᓐᓇᖅᑐᒥᒃ 

ᑕᐅᑐᓚᐅᕋᑦᑕ ᐅᓐᓄᒃ ᐃᑭᑦᑐᕐᔪᙵᐊᕌᓗᒃ 

ᓄᖑᑦᓯᐊᖅᖢᓂ ᑖᓐᓇ 

ᓄᑕᐅᓐᖏᓛᖑᖃᑕᐅᓕᖅᑑᒐᓗᐊᖅ ᑖᒃᑯᐊ ᐃᒡᓗᐃᑦ 

ᐅᐃᕈᓕᕇᑦ. ᐃᑭᑦᑐᖃᕐᔪᐊᓚᐳᕐᒪᑦ, 20 ᐅᖓᑖᓂ 

ᓲᖃᐃᒻᒪ ᐳᕇᒻᒥᐊᓪ ᐅᖃᐅᓯᕆᖅᑲᐅᔭᖏᑦ. ᐊᒻᒪᓗ 

ᐅᒡᒍᐊᖅᐳᖓᑦᑕᐅᖅ ᑕᐃᒃᑯᐊ 

ᐃᓅᔪᓐᓃᖅᑐᖃᖅᑑᔮᕐᒪᑦ ᑖᓐᓇ ᑐᖁᖓᔪᓕᕆᔨᒃᑯᑦ 

ᐅᓂᒃᑳᖅᓯᒪᓪᓗᓂ. ᐅᓐᓄᐊᖅ ᐅᖃᓕᒫᖅᖢᓂ 

ᓂᐅᔅᓂᒃ ᐱᕙᓪᓕᐊᔪᓂ ᐅᖃᖅᓯᒪᔪᖃᓚᐅᕐᒪᑦ, ᒥᔅᑕ 

Speaker, ᑖᒃᑯᐊ ᓱᓕ ᖃᑦᑎᕆᔩᑦ, ᐳᑭᖅᑕᓖᓪᓗ, 

ᐸᓖᓯᒃᑯᓪᓗ ᖃᐅᔨᓴᖅᑎᓪᓗᒋᑦ 

ᐊᓂᔪᐃᓐᓇᐅᓐᓂᕋᓗᐊᕐᒪᖔᑕ ᐊᒻᒪ ᐊᑎᖏᓐᓂᒃ 

ᑎᒍᒃᓴᖅᖢᑎᒃ ᐅᓐᓄᐊᑕᒫᑦ, ᐅᓐᓄᐊᓗᑦᑖᖅ. 

 

ᑭᓯᐊᓂ ᑖᒃᑯᐊ Nunatsiaq News ᐅᖃᖅᓯᒪᒻᒪᑕ 

ᑕᐃᓐᓇ ᐊᐱᖅᓱᖅᑕᐅᓪᓗᓂ ᐊᖓᔪᖅᑳᒻᒪᕆᖓᑦ, ᑖᓐ 

ᓴᐃᓂᐊᐃ, ᐅᖃᐅᑕᐅᔪᖅ ᑕᒪᒻᒥᓗᑦᑖᕉᖅ 

ᐊᓂᓚᓇᐅᓚᐅᖅᑐᑦ. ᐃᒻᒪᖄ ᒥᓂᔅᑕᖃᐃ 

ᐋᖅᑭᒋᐊᕈᓐᓇᖅᐳᑦ ᖃᐅᔨᓴᖅᑕᐅᑎᓪᓗᒋᑦ ᓱᓕ 

ᓇᒻᒥᓂᖃᕋᓗᐊᕈᑎᒃ ᐃᒡᓗᕐᔪᐊᓂᒃ 

ᐅᑕᖅᑭᑲᓐᓂᖃᑦᑕᕈᓐᓇᕋᔭᕐᒪᖔᑕ ᐃᓕᖅᑯᓯᕐᒥᒃ 

ᐋᖅᑭᑦᓯᒪᑦᓯᐊᖅᑐᒥᒃ. ᒥᓂᔅᑐᖃᐃ 

ᐋᖅᑮᒋᐊᕈᓐᓇᖅᐳᖅ ᑕᒪᓐᓇ ᐃᓚᖓᓂᒃ 

ᓂᕆᐅᓇᖅᓯᓚᐅᕐᒪᑦ ᖃᓄᐃᖏᑦᑐᖃᖅᑑᔮᕐᓂᖓᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ ᑰᓕ. ᓄᓇᓕᓕᕆᔨᒃᑯᑦ 

ᒥᓂᔅᑕᖓ ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒃ ᐊᐱᕆᒐᕕᑦ ᑕᒪᑐᒥᖓ 

ᒥᔅᑕ ᑰᓕ. ᐃᑕᒪᓐᓇᑦᑕᐅᖅ ᐃᑉᐸᒃᓴᖅ 

ᐅᖃᓕᒫᑲᑕᒃᖢᓂ ᑐᓴᐅᒪᔪᒪᓐᓇᖅᑐᐊᓘᒻᒪᑦ ᐃᓛᒃ, 

ᖃᓄᐃᑦᑐᖃᖅᑑᒐᓗᐊᖅ ᖃᓄᖅ 

ᐃᑲᔪᒃᑲᓐᓂᕈᓐᓇᕐᒪᖔᑉᑕ ᖃᐅᔨᓴᓲᖑᒐᑉᑕ. 

ᖃᐅᔨᒋᐊᓂᐊᖅᐸᕋ ᑕᒪᓐᓇ ᖃᓄᖅ 

ᒪᓕᒐᖅᑕᖃᕐᒪᖔᑕ. 

 

ᖃᐅᔨᒪᒐᑉᑕᐃᓛᒃ ᐱᕙᓪᓕᐊᔪᓕᕆᔩᑦ ᑕᒪᐅᖓᒥᐊᖅ 

ᑭᑐᒥᐊᓂᑦ ᐊᐱᕆᖃᑦᑕᕐᒪᑕ. ᑕᐃᒃᑯᐊ 

ᑭᐅᔭᐅᑦᑕᑐᐊᕈᑎ ᓱᓇᒥᐊᖑᒐᓗᐊᖅᐸᑦ 

ᓱᓕᐊᓂᖏᒃᑲᓗᐊᖅᑎᓪᓗᒍᓘᓐᓃᑦ ᑎᑎᕋᒋᐊᔭᒻᒪᑕ 

ᑐᓴᖅᑕᐅᑎᑦᑎᒋᐊᔭᖅᑐᑎᓪᓗ. ᑕᐃᒃᑯᐊ 

ᐃᒻᒥᓂᑦᑕᐅᖅ ᖃᐅᔨᒋᐊᕐᔫᒥᓇᔭᕐᒪᑕ ᖃᓄᖅ 

ᒪᓕᒐᕐᒥᑦ ᐱᓂᐊᕐᒪᖔᕐᒥ. 

ᑐᓴᑲᐅᑎᒋᖏᒃᑲᓗᐊᕈᑦᑕᓕ 

ᖃᓄᐃᖃᑦᑕᖏᒃᑲᓗᐊᕐᒪᑦ. 

 

ᒥᔅᑕ ᑰᓕ, ᐅᖃᐅᑎᓂᐊᖅᐸᒋᑦ ᐃᒪᓐᓇ 

ᖃᐅᔨᒋᐊᓂᐊᖅᐳᖓ ᖃᓄᖅ ᒪᓕᒐᖅᑕᖃᒪᖔᑉᑕ 

ᑕᒪᑐᒪ ᑐᓴᐅᒪᑎᑦᑎᓂᐅᑉ ᒥᔅᓵᓄᑦ ᐊᒻᒪ ᑭᓇ 

ᓱᓇᐅᓕᖅᐸᑦ ᑐᓴᕆᐊᖃᕐᒪᖔᑦ 

ᐋᖅᑭᒋᐊᕐᕕᑦᑕᖃᕆᐊᖃᖅᐸᑕ ᑕᐃᒪᓐᓇ 

ᐋᖅᑭᒋᐊᖅᑕᐅᑎᓐᓂᐊᐸᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᐃᑉᐹᓂᑦ ᐃᓚᒋᐊᕈᑦ ᐊᐱᖅᑯᑎᓐᓄᑦ. 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ 

ᐊᒻᒪ ᑖᓐᓇ ,ᓕᒐᑦ ᑖᒃᑯᐊᑑᖏᑦᑐᑦ 

ᖃᐅᔨᓴᖅᑕᐅᒋᐊᖃᖅᑐᑦ ᐊᒻᒪᓗ 

ᒪᓕᑦᑕᐅᔭᕆᐊᖃᖅᖢᑎᑦ ᐊᒻᒪ ᑖᓐᓇ 

ᐅᖃᐅᓯᐅᓚᐅᖅᑐᖅ ᑕᒪᕐᒥᓗᑦᑖᕉᖅ ᐊᓂᔪᖃᓚᐅᕐᒪᑦ 

ᑕᐃᒃᑯᐊ ᐊᖓᔪᖅᑳᕆᔭᐅᔪᖅ Nunastar-ᑯᓐᓄᑦ. 

 

ᑖᓐᓇᑦᑕᐅᖅ ᖃᐅᔨᓴᖅᑕᐅᒋᐊᖃᖅᑐᖅ ᓇᑭᑦ 

ᑐᓴᕈᑎᓂᑦ ᐱᓗᓂ ᖃᑉᑎᕆᔩᒃ ᓱᓕ ᐱᓕᕆᑎᓪᓗᒋᑦ, 

Fire Marshall ᓱᓕᒎᖅ ᐅᓂᒃᑳᓚᐅᖏᑎᓪᓗᒍ, 

ᐳᕿᖅᑕᓖᓪᓗ ᓂᑉᓕᓚᐅᖏᑎᓪᓗᒋᑦ 

ᓈᒻᒪᑦᑑᔮᖏᒻᒪᑦ.  

 

ᑖᓐᓇᑦᑕᐅᖅ ᖃᐅᔨᓴᖅᑲᑕᐅᒋᐊᓕᒃ ᓲᖅ, ᑕᐃᒃᑯᐊ 

ᐊᖓᔪᖅᑳᒻᒪᕆᒋᔭᖓ ᑕᐃᒪᓐᓇ ᐅᖃᓚᐅᕐᒪᖔᑦ 

ᓄᓇᕗᑦᒥᐅᓄᑦ ᖃᓄᐃᑦᑐᖃᖏᓐᓂᕋᐃᓪᓗᓂ, 

ᑕᒪᕐᒥᓗᑦᑖᕉᖅ ᐊᓂᔪᑦ, ᖁᐊᖅᓵᓇᖅᑲᐅᒻᒪᑦ 

ᖃᐅᔨᕙᓪᓕᐊᓕᖅᖢᓂ. ᑖᓐᓇ ᑐᑭᓯᒋᐊᕈᑎᓂᑦ 

ᐅᖃᐅᓯᕆᔭᖓ ᓱᓕᖏᑦᑐᕕᓂᐅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᓄᓇᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐃᓚᒋᐊᕐᓗᓂ ᐅᖃᐅᓯᕆᖅᑲᐅᔭᕗᑦ. 

ᑕᒪᓐᓇᐃᓛᒃ ᕿᒥᕈᔭᐅᓂᐊᕐᒪᑦ ᓇᓗᓇᖏᒻᒪᑦ ᒫᓐᓇ 

ᓱᓕ ᖃᑉᑎᕆᔩᑦ ᑕᑉᐱᑲᓂ ᐱᓕᕆᒻᒪᑕ 

ᓄᖅᑲᓚᐅᖏᒃᖢᑎᓪᓪᓗ. ᑕᒪᓐᓇ ᐅᑉᓗ ᐃᓱᐊᓂ 

ᐱᓕᕆᐊᖑᓂᐊᖅ ᓇᓗᓇᖏᑦᑐᖅ 

ᓴᖅᑭᑦᑐᖃᓐᓂᐊᒥᒻᒪᑦ ᑕᒪᒃᑯᓂᖓ ᖃᐅᔨᓴᕐᓂᐅᔪᓂᑦ 

ᓲᖅ ᑕᐃᒪᓐᓇᐃᑦᑐᕕᓂᐅᒻᒪᖔᑦ, ᖃᓄᕐᓗ 

ᑕᐃᒪᓐᓇᐃᒃᑲᓐᓂᖁᓐᓇᖏᒻᒪᑦ ᖃᓄᖅ 

ᐱᓕᕆᓂᐊᖅᐱᑕ ᑕᐃᒪᓐᓇᐃᑲᓐᓂᖁᔨᖏᓐᓂᐅᑉ 

ᒥᔅᓵᓄᑦ ᓴᖅᑭᖅᑐᖃᓂᐊᖅᑐᖅ ᖁᓚᕐᓇᖏᒻᒪᑦ.  

ᑖᒃᑯᐊ ᐱᓕᕆᔨᕗᑦ ᑕᒪᑐᒪ ᒥᔅᓵᓄᑦ 

ᖃᐅᔨᓴᖅᑎᐅᕙᑦᑐᑦ ᕿᙵᕐᕈᖁᓂᐊᕆᕙᒃᑲᑦᑕᐅᖅ 

ᓲᖅᑦ ᑕᐃᒪᓐᓇ ᐅᖃᓪᓚᑦᑐᖃᖅᑐᕕᓂᐅᒻᒪᖔᑦ 

ᐊᒻᒪᓗ ᑕᒪᓐᓇ ᖃᓄᖅ 

ᐋᖅᑭᐅᒪᑦᑎᐊᕆᐊᖃᕐᓂᖓᓂ. 

 

ᑕᐃᓐᓇᓕ ᑕᒪᑐᒪ ᐃᓱᒪᑕᐅᔪᖅ ᐅᖃᓪᓚᓚᐅᖅᑐᖅ 

ᑕᐃᒪᓐᓇ ᖃᓄᖅ ᐱᓕᕆᐊᕆᔪᓐᓇᕐᒪᖔᑦᑎᒍ 

ᖃᐅᔨᒪᖏᓇᑉᑯ ᐃᒻᒥᓂ ᐅᖃᖅᑕᒥᓂ ᐅᖃᓚᐅᕐᒪᑦ. 

ᑭᓯᐊᓂ ᖃᐅᔨᓴᓂᐊᖅᐳᒍᑦ ᑭᓇ ᖃᖓ ᑕᒪᑐᒥᖓ 

ᐱᓕᕆᐊᖃᓚᐅᕐᒪᖔᑦ, ᑭᐊ ᐅᖃᐅᑎᔭᕕᓂᕆᒻᒪᖔᒍ 

ᑕᐃᒪᓐᓇ ᖃᐅᔨᒋᐊᓂᐊᖅᐸᕗᑦ ᑕᒪᒃᑯᐊ. 

ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ ᒥᔅᑕ ᕋᒻᐴᑦ. 

 

ᐊᐱᖅᑯᑦ 259 - 3(3): ᓇᓐᓄᒃᑕᐅᔪᓐᓇᖅᑐᑦ 

ᑲᑎᓪᓗᒋᑦ ᐋᖅᑭᒃᑕᐅᓂᖓ ᕼᐊᑦᓴᓐ ᐸᐃ 

ᓂᒋᐊᓃᑦᑐᓂᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕈᒪᔪᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ. 

 

ᑐᓵᑲᐃᓐᓇᖅᑲᐅᒐᒪ ᓄᓇᓕᓐᓂ 

ᐅᖃᓪᓚᑲᑕᑦᑎᓪᓗᒋᑦ, ᑕᐅᓇᓐᖓᑦ ᖃᓪᓗᓈᑦ 

ᓇᓄᖅᑕᐅᔪᓐᓇᖅᑐᑦ ᐱᔾᔪᑎᒋᓪᓗᒋᑦ ᑖᒃᑯᐊ 

ᑭᒡᒐᑐᖅᑎᖃᖅᐸᖃᐃ ᑖᒃᑯᐊ ᑲᑎᒪᔨᖏᓐᓂ?  

ᑕᐃᑲᓂ ᑐᓵᔭᐅᑲᑕᑦᑐᓂ ᑲᑎᒪᕕᐅᔪᓂᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᕆᕙᕋ ᑕᐃᓐᓇ 

ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎᐅᔪᖅ. ᐅᑲᖅᑎᑦᑎᔩ, 

ᑖᓐᓇ ᑐᓴᑐᐃᓐᓇᑲᐃᓐᓇᓂᐊᖅᑕᕋ ᒫᓐᓇ 

ᑭᐅᔪᓐᓇᖅᓯᒍᒃᑯ ᐅᑎᕐᕕᒋᓛᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑎᒍᔭᐅᔪᖅ ᐊᐱᖅᑯᑎᖓ. ᑲᑎᒪᔾᔪᑎᒃᓴᖅ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ. 

 

ᐊᐱᖅᑯᑦ 260 - 3(3): ᐃᖅᑲᓇᐃᔭᕐᓂᕐᒧᑦ 

ᐊᑭᓕᐅᑕᐅᔪᖅ ᑳᓐᑐᕌᒃᑎᒥᒃ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᑦᑐᒪᕗᖓ 

ᓇᓄᓕᒃᒥ ᑲᑎᒪᔨᐅᔪᖅ ᒪᒥᐊᑉᐳᖓ. 

 

ᐅᖃᖅᑎᑦᑎᔩ, ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᔪᒪᔭᕋ 

ᑐᕌᖅᑎᑕᕋ ᐃᒡᓗᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐊᐱᕆᓚᐅᖅᓯᒪᖅᑰᖏᓐᓇᒃᑯ ᒥᓂᔅᑐᖑᒻᒪᑦ. 

 

ᐃᒃᑯᐊ ᓴᓇᓕᓵᖅᖢᑎᒃ ᐃᓄᐃᑦ ᐃᒡᓗᖏᑦ 

ᐊᑭᑦᑐᕆᐊᖅᑎᑕᐅᑲᐅᑎᒋᖃᑦᑕᕐᒪᑕ ᓄᓇᓕᓐᓂ. 

ᐊᒻᒪᓗ ᑖᕙᓐᖓᑦ ᑳᑦᑐᕌᒃᑐ ᐃᒡᓗᕐᔪᐊᓂᒃ ᓴᓇᔪᑦ 

ᑎᑭᑉᐸᒃᖢᑎᒃ. ᐊᑭᑦᑐᕆᐊᑲᐅᑎᒋᕙᒃᑲᓗᐊᖅᑎᓪᓗᒋᑦ.  

ᐅᖃᖅᑎᑦᑎᔩ, ᑕᒪᒃᑯᐊ ᑳᑦᑐᕌᒃᑐᑦ 

ᑮᓇᐅᔭᐃᕈᑎᔭᕌᖓᑕ ᐃᒡᓗᓂᒃ ᓴᓇᔪᑦ ᑐᓴᓚᐅᕋᒪ 

ᑭᒡᒐᑐᖅᑕᒻᒪ ᐱᖃᑖᓂᒃ. ᑮᓇᐅᔭᐃᕈᑎᓐᓂᕐᒪᑕᖃᐃ 

ᑕᐃᒃᑯᐊᒎᒃ ᓴᓇᔫᒐᓗᐃᑦ ᐊᑭᓕᖅᑕᐅᓚᐅᖏᒻᒪᑕ 

ᐃᒡᓗᓂᒃ ᐃᒡᓗᓕᐅᖅᑐᑦ. 

 

ᑕᒫᓂ ᑲᓇᑕᒥ ᒪᓕᒐᖃᖅᑰᕋᓗᐊᕐᒪᑦ ᓴᓇᒍᕕᑦ 

ᐅᐱᓐᓇᕋᓂ ᐃᑲᕐᕋᑎᑦ ᒪᓕᒡᓗᒋᑦ ᐅᕝᕙᓘᓐᓃᑦ 

ᑕᖅᑭᖅ ᒪᓕᒡᓗᒍ, ᓴᓇᑦᑕᐃᓕᓪᓘᓐᓃᑦ ᒪᓕᒡᓗᒋᑦ 

ᐊᑭᓕᖅᑕᐅᖏᓐᓇᐅᔭᕆᐊᖃᕋᓗᐊᕋᕕᓐ. 

ᐊᐱᕆᒍᒪᔭᕋᓕ ᑕᐃᓐᓇ ᐃᒡᓗᓕᕆᔨᕐᔪᐊᕐᓄᑦ ᒥᓂᔅᑕ 

ᑕᐃᒃᑯᐊ ᑕᐃᒪ ᖃᓄᐃᓐᓂᐊᓕᖅᐸᑭᐊᖅ 

ᐊᑭᓕᖅᑕᐅᖏᑦᑐᕕᓃᑦ ᐃᒡᓗᕐᔪᐊᓕᐅᖃᑕᐅᔪᑦ 

ᑳᑦᑐᕌᒃᑐ ᐊᑭᓕᖅᓯᔪᒪᖏᒻᒪᑕ. ᑕᒪᑐᒧᖓ ᒥᒃᓵᓄᑦ 

ᒪᓕᒐᖃᑉᐹ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᑯᑦ 

ᐊᑖᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕘᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᖁᔭᓕᒻᒥᔭᕋ ᑲᑎᒪᔨᐅᖃᑕᐅᔪᖅ 

ᑖᓐᓇ ᐊᐱᖅᑯᑎᖓᓄᖕ. ᓇᓗᓇᐃᔭᐃᒃᑲᓐᓂᓚᐅᕆᑦ 

ᑕᒪᓐᓇ ᓄᓇᓕᓐᓂ ᐃᒡᓗᓕᕆᔨᒃᑯᑎᒎᓚᐅᕐᒪᖔᖅ 

ᐅᕝᕙᓘᓐᓃᑦ ᑳᑦᑐᕌᑎᔭᐅᓪᓗᓂ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᖁᔭᓐᓇᒦᖅᐸᕋ ᒥᓂᔅᑕ. ᐃᒡᓗᓕᐅᖅᑐᓄᑦ ᓴᓇᔪᓄᑦ 

ᑳᑦᑐᕌᒃᑎᓄᑦ ᑎᑭᓯᒪᔪᓄᑦ ᑕᐃᒃᑯᓄᖓᒎᖅ ᑕᐃᒃᑯᐊ 

ᐊᑭᓕᖅᑕᐅᓚᐅᖏᒻᒪᑕ. ᑳᑦᑐᕌᒃᑐᓂᑦ,  

ᐃᒡᓗᓕᕆᔨᕐᑯᓂᐅᖏᑦᑐᖅ. ᑮᓇᐅᔭᐃᕈᑎᒻᒪᑕᖃᐃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, 

ᓇᓗᓇᐃᔭᐃᒐᕕᑦ, ᒥᔅᑕ ᓂᓐᖓᖅ. ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᓐᓇ ᐃᖅᑲᓇᐃᔭᖅᑐᖅ 

ᑳᑦᑐᕌᒃᑎᑕᐅᓯᒪᔪᓄᑦ ᐊᑭᓕᖅᑕᐅᓂᓐᖏᒻᒪᑦ ᑕᐃᒪ 

ᐃᒡᓗᓕᕆᔨᔾᔪᐊᑯᓐᓄᑦ ᖃᐅᔨᓴᖅᑕᐅᓂᐊᖅᐳᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᐃᓚᒋᐊᒃᑲᓐᓂᕈᒪᕕᐅᒃ ᒥᔅᑕ ᓂᓐᖓᖅ?  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᖅ 

ᑭᐅᖅᑲᐅᒻᒪᖔᖅᐱᑦ ᐅᖃᕈᓐᓇᖅᐲᓪ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓇᐅᒐᓗᐊᖅ ᐊᐱᖅᑯᑎᒋᖅᑲᐅᔭᐃᑦ. 

ᐃᓪᓗᐊᓄᖔᖅ ᑕᕝᕙ. ᑕᐃᓐᓇ ᑲᑎᒪᔨᖓᓐ 

ᓴᓇᔪᓕᕆᔨᒃᑯᑦ ᐊᐱᖅᓱᕐᕕᐅᒍᓐᓇᕐᒥᔪᖅᑕᐅᖅ 

ᖃᐅᔨᓴᖅᑎᐅᒥᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ.  

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑐᕐᒥᐅᖕ, ᒥᔅᑕ 

ᐃᐊᓕᐊᑦ. 

 

ᐊᐱᖅᑯᑦ 261 - 3(3): ᒪᑭᒪᓂᖅ ᐸᕐᓇᐅᑎᒃ - 

ᓄᓇᓕᓐᓂ ᖁᐊᒃᑯᕖᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᕈᒪᔪᖓ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᐃᑑᓇ. 

 

ᑕᓪᓕᕐᒥᐅᓚᐅᖅᑐᒥ ᒪᑭᒪᔾᔪᑎᓄᑦ ᐸᕐᓇᐃᔾᔪᑎᓂ 

ᐋᖅᑭᒃᓱᐃᓚᐅᕐᒪᑕ. ᐸᕐᓇᐃᓯᒪᓪᓗᑎᖕ  

ᖃᓄᐃᓕᐅᕐᓂᐊᕐᓂᕐᒥᓂᒃ ᓂᕿᖃᑦᑎᐊᕈᑎᒃᓴᓂᒃ 

ᐋᖅᑭᒃᓱᐃᓯᒪᒍᓐᓇᕐᓂᕋᐃᓚᐅᕐᒪᑕ ᓄᓇᒥᒃ ᐱᔪᓂᒃ 

ᓂᕿᓂᑦ ᐊᒻᒪᓗ ᖃᓄᑭᐊᖅ ᑕᕝᕙ 

ᖁᐊᖃᐅᑎᖃᓐᓂᐊᐳᖅᑲᐃ ᓄᓇᓕᓐᓂᖕ ᑕᐃᒫᒃ 

ᓂᕿᑦᑎᐊᕙᓂᖕ ᐱᑕᖃᑦᑎᑦᑎᒍᓐᓇᓂᐊᖅᐸᑕ 

ᓄᓇᓕᖓᓂ. 

 

ᐊᕐᕌᒎᓚᐅᖅᑐᒥ 2011-ᒥ ᐅᑭᐅᒃᑯᑦ ᑲᑎᒪᓪᓗᑕ 

ᐊᖏᓚᐅᖅᓯᒪᔪᒍᑦ ᑮᓇᐅᖁᔭᓂᑦ ᓄᓇᓕᓐᓂ 

ᖁᐊᖃᐅᑎᑖᕈᑎᒃᓴᓂᑦ. ᒫᓐᓇᓕ 

ᖃᓄᐃᓕᖓᓕᕐᒪᖔᑕ ᑖᒃᑯᐊ ᖁᐊᖃᐅᑎᓂᒃ 

ᐋᖅᑭᒃᓱᐃᓂᐊᓚᐅᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᖁᑦᑎᒃᑐᕐᒥᐅᓄᑦ ᐊᐱᖅᑯᑎᖓ 

ᐱᒻᒪᕆᐅᒻᒪᓐ. ᐅᖃᖅᑏ, ᑮᓇᐅᔭᓂᒃ 

ᐊᓯᔾᔩᓚᐅᕋᓗᐊᖅᑐᒍᓐ ᖁᐊᖃᐅᑎᑖᕈᑎᔅᓴᓂᖕ 

ᓄᓇᓕᒻᒥᐅᓄᖕ ᐊᒻᒪᓗ ᑐᓴᖅᑎᑎᓪᓗᑕ ᐊᒻᒪᓗ 

ᐋᖅᑭᒋᐊᖅᓯᒍᒪᒍᑎ ᓇᒻᒥᓂᖅ 

ᖁᐊᖃᐅᑎᒋᓕᕋᑖᖅᑕᒥᓂ ᑭᓯᐊᓂ ᓱᒃᑲᐃᒻᒪᑕ 

ᒫᓐᓇᒧᑦ ᑎᑭᑦᑐᒍ ᐱᕙᓪᐊᓂᕆᔭᖏᑦ ᑕᒪᒃᑯᐊ 

ᓱᒃᑲᐃᒻᒪᑕ. ᑖᒃᑯᐊ ᓴᓇᔭᐅᕙᓪᓕᐊᓂᐊᖅᑑᒐᓗᐊᑦ 

ᓄᓇᓕᓐᓂ ᖁᐊᖃᐅᑎᖃᕐᕖᑦ. ᖁᔭᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᐃᑉᐹᓂᑦ ᐃᓚᒋᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᒻᒥᓂᕆᔭᐅᓂᖏᓪᓕ ᑭᒃᑯᓐᓄᓐ ᓄᓇᓕᒻᒥᐅᓄᓐ 

ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᓄᓇᓕᒻᒥᐅᓄᑦ 

ᓇᓪᓕᕝᐊᓐᓄᑦ ᒐᕙᒪᑎᒃᑯᓄᓪᓘᓃᑦ 

ᐱᖁᑎᒋᔭᐅᓂᐊᖅᐸᑦ ᑖᒃᑯᐊ ᖁᐊᖃᐅᑏᑦ? ᐊᑭᖏᑦ  

ᑭᒃᑯᓐᓄᓪᓕ ᑲᒪᒋᔭᐅᓂᐊᖅᐸᑦ? ᖁᔭᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᖏᖅᐸᕋ. ᑭᒃᑯᓐᓄᑦ 

ᐱᖁᑎᒋᔭᐅᓂᐊᕐᒪᖔᑦ ᓄᓇᓕᓐᓂ ᑕᐃᓐᓇ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗᑦᑕᐅᖅ 

ᓄᓇᓕᖓᓂ, ᐊᖑᓇᓱᑦᑏᑦ ᑲᑐᔾᔨᖃᑎᒌᖏᑦ. 

ᐃᓚᖏᑦᑕᐅᖅ 9 ᑎᑭᓴᐃᒐᓱᐊᕈᒪᓗᑎ 

ᐱᒃᑯᒥᒍᓱᓚᐅᕐᒪᑕ ᑕᒪᑐᖓ ᓇᒻᒥᓂᖅ ᓄᓇᓕᖓᓂ 

ᓄᓇᓕᓕᕆᔨᖏᓐᓄᑦ ᑲᒪᒋᔭᐅᓗᓂ, ᑕᐃᒫᒃ 

ᐃᓱᒪᒋᔭᐅᓚᐅᕐᒥᔪᖅ ᑕᐃᒫ ᑕᕝᕙ 

ᐋᖅᑭᑦᓱᐃᓇᓱᐊᕈᒥᓇᓂᐊᖅᑐᖅ. ᖁᔭᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᐃᑉᐹᓂᑦ ᐃᓚᒋᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐱᒻᒪᕆᐅᒻᒪᓐ ᐱᓕᕆᐊᕆᔭᐅᔪᒪᔪᖅ. 

ᓇᐅᒃᑯᓪᓕᑭᐊᖅᑕᐃᒪ ᐋᖅᑭᒋᐊᖅᑕᐅᔪᒫᖅᐸᑦ 

ᑕᒪᒃᑯᐊ ᐃᖃᕈᑕᐅᓕᖅᑐᑦ ᐃᓂᖅᑎᕈᑕᐅᔪᓪᓗ? 

ᑮᓇᐅᔭᓄᑦ ᐱᔭᐅᔪᓐᓇᖅᑐᓄᑦ ᓄᓇᓕᒻᒥᐅᓄᓐ 

ᖁᐊᖃᐅᑎ ᑖᕈᑎᔅᓴᐃᑦ? ᖁᔭᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐃᖏᕋᔪᓕᕆᓂᕐᒧᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋ ᐊᐱᕆᔪᖅ. ᑕᒪᓐᓇ  

ᐱᓕᕆᖃᑎᒋᔭᕗᑦ ᑕᐃᒃᑯᐊ ᐱᕙᓪᓕᐊᔪᓕᕆᔩᑦ 

ᓄᓇᓕᖕᓂ ᐊᒻᒪᓗ ᐆᒪᔪᓕᕆᔩᑦ ᐊᒻᒪᓗ ᓄᓇᓖᑦᑲ 

ᐊᖑᓇᓱᑦᑎᖏᑕ ᑲᑐᔾᔨᖃᑎᒌᖏᑦ ᖃᓄᖅ 

ᐱᐅᓂᖅᐹᖑᒐᔭᕐᒪᖔᑦ ᑕᒪᒃᑯᐊ ᐊᕝᕕᐊᕈᑕᐅᔪᑦ 

ᓄᖑᓕᖅᐸᓪᓕᐊᓗᒋᑦ. 

 

ᐅᖃᖅᑏ, ᐃᑲᔪᖅᑕᐅᔪᒍᑦ ᒐᕙᒪᑐᖃᒃᑯᓐᓂ ᑖᒃᑯᐊ 

ᐱᓕᕆᖃᑎᒋᔭᕗᑦ ᖃᓄᖅ ᐊᓯᐊᒍᑦ 

ᐆᒻᒪᖅᑯᑎᖃᖅᑎᑕᐅᔪᓐᓇᕋᔭᕐᒪᖔᑦ. ᑕᒪᓐᓗ 

ᐃᑲᔫᑎᒐᔭᕐᒪᖔᑦ ᓄᓇᓕᓐᓄᑦ ᓱᓕ ᑕᒪᓐᓇ 

ᐱᓕᕆᐊᕆᒐᑦᑎᒍᑦ. 

 

ᐊᒻᒪᑦᑕᐅᖅ ᑕᐃᒪ ᑎᓕᐅᕈᒪᒻᒥᔭᒃᑲ ᑕᐃᒫ ᓄᓇᓖᑦ 

ᐃᓄᐃᑦ ᓂᕿᖏᓐᓂ ᐱᑕᖃᕐᓂᖅᓴᐅᒐᔭᕐᓂᖏᓐᓂ. 

ᑕᐃᒪ ᐅᖃᐅᓯᖃᕈᓘᔭᕐᓗᑕ ᖃᓄᖅ ᐊᓯᐊᒎᕈᑎᔅᓴᒥ 

ᐃᓱᒪ ᐋᖅᑭᑦᓯᒍᓐᓇᑐᔅᓴᐅᔪᑦ. ᓲᕐᓗ, 

ᓄᓇᓕᒻᒥᓘᓐᓃᑦ ᖁᐊᖃᐅᑎᓕᐅᕐᓗᓂ 

ᑐᓂᐅᖅᑲᐃᕕᔅᓴᒥᑦ ᐊᒻᒪᓗ ᓄᓇᓕᐅᖃᑎᒌᑦ 

ᑕᐅᖅᓰᖃᑎᒌᒍᓐᓇᖃᑦᑕᕋᔭᕐᒪᑕ ᓂᕿᓂᒃ. ᐃᒪᓐᓇ 

ᐊᔪᓐᓇᕋᔭᖏᑦᑑᔮᖅᑐᓂ ᑕᐃᒪᓐᓇ. ᖁᔭᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑖᓐᓇ ᐱᖓᔪᐊᓂ ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᖅᑭᒃ 

ᐊᑕᐅᓯᑐᐊᖑᓕᕐᒪᑦ ᑕᒪᒃᑯᐊ ᓄᓇᓃᓖᑦ ᓱᓕ 

ᖁᐊᖃᐅᑎᑖᓚᐅᖅᑎᓐᓇᒋᑦ ᒥᓂᔅᑕ 

ᖃᓄᓂᐃᓘᓂᐊᖅᑲ ᑖᒃᑯᓄᖓ ᑮᓇᐅᔭᓂ 

ᓴᓂᕐᕙᖅᑕᐅᓯᒪᔪᓂᑦ ᐊᑐᖅᑕᐅᓂᐊᖅᑎᓪᓗᒋᑦ 

ᖁᐊᖃᐅᑎᓄᑦ? ᖁᔭᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᑕ ᐱᓕᕆᐊᖃᖅᑐᖅ ᐃᖏᕋᔪᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ. ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᒪᓕᒐᓕᐅᖅᑎ ᖁᑦᑎᑦᑐᒧᑦ. 

ᐊᕐᕌᒍᒥᑦ ᐊᕐᕌᒍᒧᑦ ᓅᑦᑎᖅᑕᐅᒍᓐᓇᖃᑦᑕᖅᑐᑦ. 

 

ᑭᓯᐊᓂ ᑕᐃᒫᒃ ᑲᔪᓯᓯᒪᒍᒪᓂᐊᖅᑐᒍᑦ ᑖᒃᑯᐊ 

ᐃᑲᔪᖅᓱᐃᓇᕐᓗᒋᑦ ᐱᒋᐊᖅᑎᑦᓯᒍᒪᑉᐸᑕ ᑕᒪᒃᑯᐊ 

ᓂᕿᖏᑦ ᑕᐅᖅᓰᖃᑎᒋᔭᐅᖃᑦᑕᖁᓪᓗᒍ ᐊᒻᒪᓗ 

ᓇᓗᓇᐃᖅᓯᒪᑦᑎᐊᓕᖅᑲᑕ ᑭᓇᒃᑯᓐᓄᑦ 

ᑲᒪᒋᔭᐅᓂᐊᕐᓂᖓ. ᑭᓯᐊᓂ ᑲᔪᓰᓐᓇᓂᐊᖅᑐᒍᑦ 

ᑕᒪᓐᓇ ᐊᔭᐅᖅᑐᐃᒍᑎᒋᓗᒍ ᓴᖅᑭᓚᐅᖏᓐᓂᖓᓂ. 

ᖁᔭᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᓂ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᑎᓕᒃᒧᑦ, ᒥᔅ ᐅᒡᔪᖅ. 

 

ᐊᐱᖅᑯᑦ 262 - 3(3): ᖃᖓᑕᓲᒃᑯᑦ 

ᐋᓐᓂᐊᖅᑐᓂᑦ ᑐᐊᕕᕐᓇᖅᑐᓕᕆᔾᔪᑏᑦ - 

ᓕᐅᔨᑦ (ᐅᒡᔪᒃ) 

 

ᐅᒡᔪᖅ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᑕᐃᓐᓇ 

ᐊᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕ 

ᐊᐱᕆᔪᒪᒡᓗᒍ. ᑕᐃᒃᑯᐊ  ᕼᐅᑲᔪᒃᑯᑦ 

ᐊᐃᔭᐅᖃᑦᑕᖅᑐᑦ ᑳᑦᑐᕌᒃ ᐊᓯᓐᖑᖅᕼᐃᒪᓕᒻᒪᑦ 

ᐅᑭᐅᖅ ᖁᕕᐊᕼᐅᒃᕕᐅᒃ ᕼᐃᕗᓐᓈᖓᓂ. 

 

ᑐᕼᐅᒪᖃᑦᑕᖅᖢᑕ ᐃᓄᑐᖃᐃᑦ ᐊᐃᔭᐅᔪᑦ 

ᕼᐅᒃᑲᔪᒃᑯᑦ ᐅᑕᖅᑭᓵᖃᑦᑕᕐᒪᑕ. ᐱᔭᐅᓂᐊᓕᒡᒪᑦ 

ᖃᐅᔨᒪᑲᐅᑎᒋᔪᒍᑦ ᐃᓚᐃᑎᒍᑦ ᐊᑯᓂᐅᓂᖅᓴᖅ 

ᐅᑕᖅᑭᖃᑦᑕᓂᐊᖅᑐᒍᑦ.  

 

ᐄ, ᒐᕙᒪᒃᑯᓐᓄᑦ ᑎᓕᔭᐅᕼᐃᒪᒻᒪᑕ ᐊᑐᕐᓂᐊᑕᒃᑯᑦ 

ᑭᕼᐃᐊᓂ ᕼᐅᑲᔪᒥᒃ ᑎᒻᒥᔫᖅᑖᕈᒻᒦᒻᒪᑕ ᑖᒃᑯᐊ 

ᑲᑉᐸᓂᐅᔪᑦ ᓄᑖᑦ ᖃᑯᓪᓕᑭᐊᖅ ᑖᓐᓇ  

ᐱᒋᐊᕐᓂᐊᖅᐸ ᕼᐅᑲᔪᒻᒪᕆᒃ. ᕼᐅᒃᑲᔪᒻᒪᕆᒻᒧᑦ  

ᕼᐃᕗᐊᒍᑦ ᐊᑐᖅᑎᑕᐅᖃᑦᑕᕋᓗᐊᕋᑉᑕ. 

ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐱᓕᕆᐊᖃᑦᑐᖅ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᕆᕙᕋ ᒥᔅ ᐅᒡᔪᖅ. 

ᐅᖃᖅᑏ, ᑕᒪᓐᓇ ᖃᐅᔨᒐᓱᐊᖅᓯᒪᐃᓐᓇᕋᒃᑯ ᑖᒃᑯᐊ 

ᖃᖓᑕᔫᒃᑯᑦ ᑐᐊᕕᓐᓇᖅᑐᓕᕆᔾᔪᑏᑦ ᕿᑎᕐᒥᐅᓄᑦ 

ᐊᒻᒪᓗ ᐃᓱᒫᓘᑎᒋᑦᓯᐊᖅᖢᒍ. 

 

ᐅᖃᖅᑏ, ᑐᑭᓯᒋᐊᕈᑎᔅᓴᓂᒃ ᑕᐃᒪ ᖃᖓᑕᔫᖅ 

ᓱᐴᔫᕋᓛᒧᑦ ᐃᓛᒃ ᑳᑦᑕᕌᒃᒦᖃᑕᐅᒻᒪᑦ 

ᐊᓐᑎᐅᕆᐅᒦᒻᒪᑦ ᐃᖃᓗᒃᑑᑦᑎᐊᓄᑦ 

ᓄᑦᑎᖅᑕᐅᓂᐊᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐅᒡᔪᖅ. 

 

ᐅᒡᔪᖅ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ, 

ᑭᐅᑦᑎᐊᕐᒪᓪᓗ ᖁᔭᓇᖅᑯᖅ. ᐄ, ᐃᑉᐱᒋᔪᒍᑦ 

ᐊᒥᕼᐆᔪᒍᑦ ᑭᖑᕙᖅᑎᑕᐅᒐᑉᑕ ᑖᒃᓱᒪ ᒥᒃᓵᓄᑦ. 

ᑕᐃᒪᓐᓇ ᕼᐅᑲᔪᑦᑎᐊᕙᒻᒥᒃ ᐊᑐᖅᑳᖅᖢᑕ. 

 

ᑭᕼᐃᐊᓂᓪᓕ ᑐᕼᐊᖅᑎᑕᐅᒥᒐᑦᑕ ᑖᒃᑯᐊ 

ᑳᑦᑐᕌᖃᑦᑐᑦ ᒪᕐᕉᓐᓂᒃ ᑎᒻᒥᕼᐆᖃᕆᐊᖃᑦᑐᓐᖒᖅ. 

ᐊᑕᐅᕼᐄᓐᓇᐅᒻᒪᑦ ᕼᐃᓪᓗᐊᕆᔮᓪᓗ 

ᐊᑕᐅᕼᐄᓐᓇᕐᒧᑦ ᐃᓗᐊᖅᑐᕆᔭᐅᑉᓗᓂ. 



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1765 

ᑐᑭᕼᐃᑎᑦᑎᕚᓪᓕᕈᓐᓇᖅᐸ ᑖᒃᑯᐊ ᒪᕐᕉᓐᓄᑦ 

ᑎᒻᒥᔫᓄᑦ ᕼᐃᓗᐊᖃᕐᓂᐊᖅᐹᑦ ᐅᕝᕙᓘᓐᓃᑦ 

ᐅᑕᖅᑭᕚᓪᓕᖃᑦᑕᓂᐊᖅᐱᑕ ᕼᐅᓕ 

ᐃᓗᐊᖅᕼᐃᕼᐃᒪᖏᓐᓂᖏᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐱᓕᕆᐊᖃᑦᑐᖅ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᕆᕙᕋ ᒥᔅ ᐅᒡᔪᖅ. ᑖᒃᑯᐊ 

ᐃᒪᓐᓇ ᑐᒃᓯᕋᐅᑎᓂᒃ ᑐᓂᓯᖁᔨᓂᖅ. ᑖᒃᑯᐊ 

ᐊᒃᓴᕐᓂᖅ ᖃᖓᑕᔫᓕᕆᔩᑦ ᑕᐃᑲᓂ 

ᑲᖓᑕᓲᒃᑯᕕᑦᑕᖃᒻᒪᑦ ᐊᒻᒪᓗ  ᓱᐴᔪᕋᓛᕐᒥᒃ, 

ᒪᕐᕉᓂᓪᓗ ᓇᓪᓕᐅᒃᑯᒫᖃᑦᖢᑎᒃ King Air-ᑯᓐᓂᒃ. 

ᐄ, ᑖᓐᓇ ᐃᓱᒫᓘᑎᒋᒐᒃᑯ ᕿᑎᕐᒥᐅᑦ ᑕᐃᒃᑯᐊ 

ᐊᖏᔪᖅᑲᐅᑎᖁᑎᒃᑲ ᐃᒪᓐᓇ ᖃᖓᑕᔫᒃᑯᓐᓂᒃ 

ᑳᑦᑐᕌᖃᑦᑐᑦ ᐊᔪᓐᓇᕋᔭᓐᖏᒻᒪᖔᑦ ᑕᐃᒫᒃ 

ᖃᖓᑕᔫᒃᑲᓂᕐᒥᒃ ᑕᑉᐸᐅᖓ 

ᐃᓕᓯᒃᑲᓐᓂᕈᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐅᒡᔪᖅ. 

 

ᐅᒡᔪᖅ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᑖᓐᓇ 

ᕼᐅᒃᑲᔪᒃᑰᕈᑦ ᐊᒥᕼᐅᓂᒃ ᐃᓄᓂᒃ 

ᐃᕼᐅᐃᓕᑎᑦᑎᓯᒪᓪᓕᐊᕋᓗᐊᕐᒪᑦ ᐅᑭᐅᖅ 

ᐱᒋᐊᓕᕼᐋᖅᑐᓂ ᑭᕼᐊᓂ ᕿᑎᕐᒥᐅᑕᐅᔪᒍᑦ 

ᕼᐃᕗᒃᒧᒍᒪᔪᒍᓐ ᑐᕼᐅᒪᑦᑎᐊᕈᒪᔪᒍᑦ ᐱᔨᑦᑎᕐᓂᐅᑉ 

ᑖᑉᓱᒪ ᒥᒃᓵᓄᑦ. ᑖᓐᓇᓘᓐᓃᑦ ᕼᐅᑲᔪᖁᑕᐅᕈᖅ 

ᐊᑐᓕᖅᐸᑦ ᕿᑎᕐᒥᐅᑕᐃᑦ ᑐᕼᐊᖅᑎᑕᐅᔭᕗᑦ 

ᐱᕙᓪᓕᐊᓂᖏᓐᓂᒃ ᑐᕼᐊᕈᒪᑦᑎᐊᖃᑦᑕᖅᑐᒍᑦ 

ᕼᐃᕗᕙᖃᑕᐅᔪᒪᒐᑦᑕ 

ᑭᖑᕙᖅᑎᑕᐅᖃᑦᑕᕈᒪᖏᑦᑐᒍᑦ.  

ᑐᕼᐅᒪᑎᑦᑎᖃᑦᑕᖅᐸᑦ ᖁᔭᓇᑦᑎᐊᕋᔭᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᒡᓇ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᐅᖃᐅᓯᑐᐃᓐᓇᐅᖂᖅᑲᐅᒻᒪᑦ 

ᐊᐱᖅᑯᑎᑕᖃᑦᑑᔮᖏᒻᒪᑦ. ᑭᐅᒍᒪᒍᕕᑦ ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᒥᔅ ᐅᒡᔪᒃ ᑕᒪᒃᑯᐊ 

ᓱᐴᔫᑦ ᕿᑎᕐᒥᐅᖁᓅᖅᑕᐅᖁᓐᓂᐊᕋᑦᑎᒍ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᓐᓇ 

ᑕᐃᑲᓃᖁᓪᓗᒍ ᓱᐴᔫᕋᓛᖅ ᓲᕐᓗ 

ᑐᐊᕕᓐᓇᖅᑐᖃᖅᑎᓪᓗᒍ ᑕᐃᑲᓃᒐᔭᕐᒪᑦ. ᐄ, 

ᑕᐃᒃᑯᐊ ᓄᓇᓕᒻᒥᐅᑦ ᖃᐅᔨᒃᑲᐃᖃᑦᑕᕐᓗᑎᒃ 

ᐃᓗᐊᖏᔾᔪᑎᖃᕌᖓᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᓴᐲᑕᓴᓐ. ᐅᖃᐅᓯᒃᑯᑦ 

ᐊᐱᖅᑯᑎᑦ, ᒥᔅᑕ ᑰᓕ. 

 

ᐊᐱᖅᑯᑦ 263 - 3(3): ᑕᒫᖅᑕᖅᑐᒥᒃ 

ᐋᓐᓂᐊᕕᓕᐊᕐᓂᕐᒧᑦ ᖃᖓᑕᖃᑦᑕᕐᓂᖅ ᐊᒻᒪ 

ᖃᖓᑕᓲᒃᑯᑦ ᐋᓐᓂᐊᔪᓂᑦ 

ᑐᐊᕕᕐᓇᖅᑐᓕᕆᔾᔪᑎᒃ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᕙᖓᑦᑕᐅᖅ 

ᐊᐱᕆᔪᒪᓪᓗᒍ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑐᖑᔪᖅ. 

 

ᑕᐃᒪ ᐱᓇᓱᐊᕈᓯᐅᓚᐅᖅᑐᒥ ᑖᒃᑯᓇᓐᖓᑦ ᒥᓂᔅᑕᒥᑦ 

ᑐᒪᓴᓚᐅᕋᑦᑕ ᐱᔨᑦᑎᕋᖅᑐᓕᕆᔨᒃᑯᓐᓂᑦ, ᒐᕙᒪᒃᑯᑦ 

ᑳᓐᑐᕌᒃᒧᑦ ᐃᓕᖅᑯᓯᖏᓐᓂᑦ. ᐱᓗᐊᖅᑐᒥᒃ ᑕᒪᑐᒪ 

ᖃᖓᑕᓲᒃᑯᑦ ᑐᐊᕕᕐᓇᖅᑐᖅᓯᐅᑎᐅᑉ ᒥᒃᓵᓄᑦ. 

ᐅᓪᓗᒥ ᖃᐅᔨᒪᒋᐊᖃᖅᑰᕋᑦᑕ ᓄᓇᕗᒻᒥᐅᑦ 

ᑐᓴᕆᐊᖃᕐᒪᑕ ᑖᑐᒃᑯᓇᓐᖓᑦ 

ᖃᓂᒪᓐᓇᖏᑦᑐᓕᕆᔨᒃᑯᓐᓂᑦ. 

 

ᒥᓂᔅᑕᖃᐃ ᑐᑭᓯᓇᑦᓯᐊᕐᓗᒍ ᐅᖃᕈᓐᓇᖅᐳᖅ ᑖᓐᓇ 

ᒪᓕᑦᑕᐅᔭᕆᐊᖃᖅᑑᔮᕐᒪᑦ Criteriaᖃᖅᐸᑦ 

ᖃᓂᒪᓐᓇᖏᑦᑐᓕᕆᔨᒃᑯᑦ ᐋᖅᑭᑦᓱᐃᓕᕌᖓᒥᒃ  

ᖃᓄᐃᓕᖓᓪᓚᑦᑖᓲᖑᒻᒪᖔ ᖃᖓᑕᓲᓄᑦ 

ᐱᓗᐊᖅᑐᒥᒃ ᖃᓄᐃᑦᑐᒥᒃ ᐱᖃᕆᐊᖃᖅᐸᑦ 

ᑕᒪᑐᒥᖓ ᐱᔨᑦᑎᓂᐊᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᑖᓐᓇ ᒥᓂᔅᑑᓚᐅᖅᓯᒪᔪᖅ ᑖᒃᑯᓂᖓ 

ᐊᐱᖅᓱᓕᕐᖓᑦ ᒥᔅᑕᖓᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᑖᒃᑯᐊ ᑐᒃᓯᕋᐅᑎᑦ 

ᑐᓂᑎᖁᔨᓂᖅ ᐋᖅᑭᑦᑕᐅᖁᓚᐅᖅᑐᑦ ᐱᓕᕆᔨᑦ 

ᐱᓕᕆᖃᑎᒋᓪᓗᒋᑦ ᓄᓇᓕᕆᔨᑦ. ᔮᓄᐊᕆ 2011-ᒥ 

ᐅᖃᐅᓯᖃᑦᓯᐊᓚᐅᖅᑐᑦ ᑖᒃᑯᐊ 

ᐊᑦᑕᓇᖅᑕᐃᓕᔾᔪᑎᓂᒃ ᐊᒻᒪᓗ ᐃᓗᓕᓕᒫᖏᓐᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᓯᕗᓪᓕᖅᐹᒥ 

ᐃᓚᒋᐊᕈᑎᑦ, ᒥᔅᑕ ᑰᓕ. 

 

ᑰᓕ: ᐅᖃᖅᑎᑦᑎᔩ, ᑖᓐᓇ ᐱᔾᔪᑎᒋᔭᕋ ᒥᑭᔪᖅ 

ᐊᐱᖅᑯᑎᒋᔭᕋ ᒫᓐᓇ ᐱᓕᕆᐊᖃᓐᖏᓐᓇᒪ 

ᑖᒃᑯᓂᖓ ᐊᑐᓕᖅᑎᑦᓯᒋᐊᖃᓐᓂᕐᒥᒃ. ᐊᓯᔾᔨᓐᓂᖅᐹ 

ᐊᓯᔾᔨᓐᓂᕐᒪᖔᑕᓘᓐᓃᑦ ᐊᑐᐊᒐᐃᑦ. 

 

ᑖᓐᓇ ᐃᓚᒋᐊᕈᑎᒋᔭᕋ ᐊᐱᖅᑯᑎᒐ ᒥᓂᔅᑕ 

ᑐᓴᖅᑎᑦᓯᔪᓐᓇᖅᑲ ᒪᓕᒐᓕᐅᕐᕕᖕᒥ 

ᖃᓄᐃᓕᖓᒻᒪᖔᑕ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᐱᔨᑦᓯᖅᑎᐅᔪᐃᑦ ᑖᒃᑯᐊ 

ᒐᕙᒪᒃᑯᑦ ᐊᑎᓕᐅᕐᕕᒋᓂᐊᖅᑕᖓᑦ 

ᑳᓐᑐᕌᒃᖃᑎᒋᓗᒋᑦ ᐃᒪᓐᓇ 

ᓚᐃᓯᓐᓯᖃᑦᓯᐊᕋᓗᐊᕐᒪᖔᑕ ᖃᖓᑕᒍᓐᓇᓂᕐᒧᑦ 

ᑖᒃᑯᓇᓐᖓᑦ Transport Canada-ᑯᓐᓂ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐱᓕᕆᐊᖃᖅᑐᖅ ᒥᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᓐᓇ ᑐᒃᓯᕋᐅᑎᓂᒃ ᑐᓂᓯᖁᔨᓂᖅ 

ᓴᖅᑭᓚᐅᖅᑐᖅ ᐱᓇᓱᐊᕈᓯᐅᓚᐅᖅᑐᖅ. ᐱᖓᓱᑦ 

ᑭᐅᓚᐅᖅᑐᑦ ᑕᓪᓕᒪᓄᑦ ᕿᒥᕐᕈᔭᐅᓪᓗᑎᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐊᑐᓕᖁᔨᓚᐅᖅᑐᑦ  

ᑕᒪᓐᓇ ᐊᑦᑕᓇᖅᑐᖃᕆᐊᖃᖏᓐᓂᖅ. ᑖᓐᓇ 

ᓯᕗᓪᓕᖅᐹᖑᓚᐅᖅᑐᖅ ᑐᒃᓯᕋᖅᑐᖃᖅᑎᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐃᓚᒋᐊᕈᑎᓄᑦ ᒥᔅᑕ ᑰᓕ. 

 

ᑰᓕ: ᐄ, ᖁᔭᓐᓇᒦᒃ, ᑖᓐᓇ ᑐᓴᕈᒪᔭᕋ. ᑖᓐᓇ 

ᒥᓂᔅᑕ ᐅᓂᑳᕈᓐᓇᖅᐸ ᓱᒻᒪᑦ ᐃᑲᔪᖅᓱᐃᒻᒪᖔᑦ 

ᒫᓐᓇ ᐊᑐᖅᑕᐅᖃᑦᑕᖅᑐᓂᒃ ᑳᓐᑐᕌᒃᑎᑦᓯᓂᕐᒧᑦ 

ᑐᓐᖓᕕᐅᖃᑦᑕᖅᑐᑦ ᑖᒃᑯᐊ ᓱᑲᔪᒃᑯ 

ᑐᐊᕕᓐᓇᖅᑐᓄᑦ ᐊᑐᖅᑕᐅᔪᒃᓴᓂᒃ 

ᓂᕈᐊᖅᑎᑦᓯᑎᓪᓗᒋᑦ. ᐃᒫᒃ ᑖᒃᑯᐊ 

ᓚᐃᓴᖃᖅᑎᓐᓇᒋᑦ ᒫᓐᓇ ᑎᒍᒥᐊᖅᑎᐅᔪᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐱᓕᕆᐊᖃᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᒥᓂᔅᑕᐅᓕᕋᒪ ᐅᓪᓗᓂᑦ 90-ᑐᐃᓐᓇᐅᖅᑰᖅᑐᓂᑦ. 

ᒥᔅᑕ ᑰᓕ ᒥᓂᔅᑕᕆᔭᐅᓚᐅᖅᓯᒪᔪᖅ ᑕᒪᓐᓇ ᑳᓐᑐᕌᒃ 

ᑐᓐᓂᕆᔭᐅᑎᓪᓗᒍ. ᐊᐱᕆᓯᒪᔭᒃᑲ ᐊᖓᔪᖅᑲᐅᑎᒃᑲ 

ᑕᒪᓐᓇ ᕿᒥᕐᕈᔭᐅᑦᑎᐊᖁᓪᓗᒍ ᐅᕙᓐᓄᓪᓗ 

ᓇᓗᓇᐃᕈᒪᓪᓗᖓᑦᑕᐅᖅ ᑖᒃᑯᐊ ᐋᖅᑭᒃᓯᒪᔭᕗᑦ 

ᐱᑦᑎᐊᖁᓪᓗᒋᑦ ᐊᒻᒪᓗ ᓄᑖᕈᒋᐊᕐᓂᐊᖅᑎᓪᓗᒋᑦ 

ᑳᓐᑐᕌᑦ ᑖᒃᑯᐊ ᐊᕐᕌᒍᐃᑦ ᑕᓪᓕᒪᐃᑦ  



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓂᒍᖅᑎᓪᓗᒋᑦ ᑖᒃᑯᐊ ᒪᓕᑦᑎᐊᕋᓗᐊᕐᒪᖔᑕ 

ᒪᓕᒃᑕᐅᒋᐊᖃᖅᑐᓂᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑎᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑖᓐᓇ 

ᐱᒻᒪᕆᐅᔪᖅ ᑭᐅᔾᔪᑎᖓ ᑕᒪᒃᑯᐊ ᓄᓇᕗᒻᒥ 

ᐃᓱᒫᓘᑎᖃᒻᒪᑕ ᓇᓕᒧᒌᒋᐊᖃᒻᒪᑕ ᑕᒪᒃᑯᐊ ᐊᒻᒪᓗ 

ᐊᑦᑕᕐᓇᖅᑐᖃᕆᐊᖃᓐᖏᓐᓂᖅ 

ᐱᒻᒪᕆᐅᓂᖅᐹᖑᓪᓗᓂ ᐊᒻᒪᓗ 

ᒪᓕᒐᖃᖅᑎᑕᐅᒋᐊᖃᖅᑐᑦ ᑲᓇᑕᐅᑉ 

ᐃᖏᕐᕋᔪᓕᕆᔨᖏᓐᓄᑦ.. 

 

ᑖᓐᓇ ᒥᓂᔅᑕ ᓇᓗᓇᐃᕈᓐᓇᖅᑳ ᑕᒪᒃᑯᐊ 

ᐊᑐᖅᑕᐅᖃᑦᑕᖅᑐᑦ ᐃᓕᖅᑯᓯᐅᖃᑦᑕᖅᑐᑦ ᒫᓐᓇ 

ᑕᐃᒃᑯᐊ ᓚᐃᓴᖃᖃᑦᑕᕆᐊᖃᕐᓂᖏᓐᓂᒃ 

ᑐᒃᓯᕋᐅᑎᓄᑦ ᐃᓚᐅᒐᓱᐊᕐᓂᐊᖅᑲᑕ 

ᐆᑦᑐᕐᓂᐊᖅᑲᑕ. ᐊᒻᒪᓗ ᓇᓗᓇᐃᕈᓐᓇᖅᑳ ᑖᒃᑯᐊ 

ᕿᒥᕐᕈᒍᓐᓇᕐᒪᖔᑦ ᑐᓐᖓᕕᒋᔭᖏᓐᓂ ᑕᒪᒃᑯᐊ 

ᐃᓄᐃᑦ ᑕᖅᑲᒃᑯᐊ ᐅᑉᐱᕈᓱᒍᓐᓇᕐᓂᐊᕐᒪᑕ 

ᒐᕙᒪᒃᑯᓐᓂᒃ ᐊᑐᕐᓂᕐᓗᖅᑐᖃᕆᐊᖃᓐᖏᓐᓂᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᐊᑦᑕᓇᖅᑐᖁᑕᐃᔾᔭᐃᒃᑯᑏᑦ 

ᐋᓐᓂᐊᓇᖅᑐᖁᑕᐃᔾᔪᑏᓪᓗ ᐊᒃᓱᒻᒪᕆᒃ 

ᐱᒻᒪᕆᐅᑎᑕᕗᑦ. ᓄᓇᕗᒥᐅᑦ ᖃᐅᔨᒪᖁᔭᕗᑦ 

ᑕᒪᒃᑯᐊ ᑐᒃᓯᕋᐅᑎᓕᐅᖁᔭᓕᐊᑦ 

ᑕᖅᑲᐅᖓᖅᑕᐅᓚᐅᕐᒪᑕ ᑐᓴᐅᒪᑎᑕᐅᓯᒪᓂᕋ 

ᒪᓕᓪᓗᒍ ᐊᑕᖏᐅᒪᒻᒪᑕ 

ᐊᑦᑕᓇᖅᑕᐃᔾᔪᑕᐅᔭᕆᐊᖃᖅᑎᑕᐅᔪᓂᑦ 

ᑐᐊᕕᕐᓇᖅᑐᖅᓯᐅᑎᖃᖅᑎᑦᑎᓂᐊᕐᓂᕐᒧᑦ 

ᖃᖓᑕᓲᒃᑯᑦ ᕿᑎᕐᒥᐅᓂ. ᓇᓗᓇᓐᖏᑦᑐᖅ 

ᑐᒃᓯᕋᐅᑎᓕᐅᖁᔨᔾᔪᑎᒃ ᑐᑭᓕᐊᑐᐃᓐᓇᓚᐅᕐᒪᑦ 

ᑐᒃᓯᕋᐅᑎᓕᐅᖃᔭᐅᓯᒪᓚᐅᖅᑐᓂᑦ ᕿᑭᖅᑖᓗᒻᒥ 

ᐊᒻᒪ ᑭᕙᓪᓕᕐᒥ, ᑕᕝᕗᓇ ᑕᒪᓐᓇ 

ᐱᒻᒪᕆᐅᑎᒻᒪᕆᑦᑕᕗᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 264 - 3(3): ᐱᖁᔭᒃᓴᖅ C-10 

ᐊᒻᒪᓗ ᐊᑭᒋᒐᔭᖅᑕᖏᑦ ᓄᓇᕗᒻᒥᐅᓄᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᖃᕈᒪᔪᖓ ᒥᓂᔅᑕᒋᔭᐅᔪᒧᑦ 

ᒪᓕᒐᓕᕆᔨᒃᑯᓐᓄᑦ. 

 

ᐊᐱᖅᑯᑎᖃᕈᒪᔪᖓ ᒐᕙᒪᑐᖃᒃᑯᑦ 

ᐱᖁᔭᒃᓴᓕᐅᖅᓯᒪᓂᖏᓐᓂᒃ ᐱᕋᔭᒃᑐᓕᕆᓂᕐᒧᑦ C-

10-ᒥᒃ. 

 

ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᐅᓪᓗᑐᐃᓐᓇᐅᑎᓪᓗᒍ 

ᒪᓕᒐᓕᐅᖅᑎᐅᖃᑎᒃᑲ ᐃᓚᖏᑦ ᐳᓚᕋᓚᐅᕐᒪᑕ 

ᕿᑭᖅᑖᓗᒻᒧᑦ ᐃᑲᔪᖅᑕᐅᕕᒻᒧᑦ. ᐅᔾᔨᕆᔭᐅᓚᐅᖅᐳᖅ 

ᓄᑖᖅ ᒐᕙᒪᑐᖃᒃᑯᑦ ᐱᖁᔭᒃᓴᖓᑦ 

ᐊᑦᑐᐃᓂᖃᖅᑐᒻᒪᕆᐊᓘᓂᐊᕐᒪᑦ 

ᐊᓄᓪᓚᓯᖅᑕᐅᔭᕆᐊᖃᓐᓂᐊᖅᑐᓂᑦ. ᒥᓂᔅᑕᖃᐃ 

ᑐᓴᖅᑎᑦᑎᔪᓐᓇᖅᐸ ᖃᓄᖅᑑᖅᓯᒪᒻᒪᖔᖅ 

ᐱᓕᕆᖃᑎᖏᓪᓗ ᕿᒥᕐᕈᓂᐊᕐᓗᑎᑦ ᑮᓇᐅᔭᑎᒍᑦ 

ᐊᑦᑐᐃᓂᐅᒐᔭᖅᑐᓂᑦ ᑕᒪᓐᓇ 

ᐱᖁᔭᒃᓴᒦᖔᕋᔭᖅᑐᓂᑦ ᐊᓐᓄᒃᓰᓂᕐᒧᑦ ᓄᓇᕗᒻᒥ 

ᐊᒻᒪᓗ ᐸᒻᒥᐅᕈᑕᐅᒋᐊᒃᑲᓐᓂᕋᔭᕐᓂᖓᓂᒃ 

ᑕᑯᓚᐅᖅᑕᑎᓐᓂᒃ ᐅᓪᓗᑐᐃᓐᓇᐅᑎᓪᓗᒍ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓇᒃᑲᔾᔭᐅᖑᑐᐃᓐᓇᖅᐳᕐᓕ. ᒥᓂᔅᑕ ᓯᐅᑦᓴᒃ 

 

ᐊᖓᔪᖅᑳᖅ ᑖᓂᐊᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᑖᒃᓱᒥᖓ ᐊᐱᕆᒻᒪᑦ. ᖃᐅᔨᒪᔪᐃᓐᓇᐅᖅᑰᕋᔅᓯ 

ᐅᕙᓂ ᒪᓕᒐᓕᐅᕐᕕᒻᒥ ᑕᐃᓐᓇ ᐱᖁᔭᒃᓴᖅ C-10 

ᐱᒻᒪᕆᐊᓘᒻᒪᑦ ᓄᓇᕗᒥᐅᓄᑦ ᐊᒻᒪᓗ 

ᐊᑦᑐᐃᓂᖃᖅᑐᒻᒪᕆᐊᓘᑐᐃᓐᓇᕆᐊᖃᖅᑐᓂ 

ᐅᕙᑦᑎᓐᓄᑦ. ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑏᑦ 

ᐳᓚᕋᖃᑕᐅᓚᐅᖅᑐᑦ ᐃᑲᔪᖅᑕᐅᕕᒻᒧᑦ. 

ᓇᓗᓇᓐᖏᑦᑐᖅ ᐊᑦᑐᐃᓂᖃᓪᓚᕆᓐᓂᐊᕐᒪᑦ 

ᓄᓇᕘᒧᑦ ᐊᓄᓪᓚᒃᓰᕕᑦᑎᓐᓄᓪᓗ ᐊᒻᒪ 

ᐃᖅᑲᖅᑐᐃᕕᑦᑎᓐᓄᑦ ᐊᒻᒪ ᓄᓇᓕᑦᑎᓐᓄᑦ.  



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎ ᖃᐅᔨᒪᑎᓐᓂᐊᖅᐸᕋ ᑕᒪᓐᓇ 

ᐱᓕᕆᐊᕆᕙᓪᓕᐊᒐᑦᑎᒍ ᒫᓐᓇᒃᑯᑦ. ᑭᖑᓂᐊᒍᑦ 

ᐊᑭᒋᒐᔭᕐᓂᖓᓄᑦ ᓱᓕ ᓇᓗᓇᐃᖅᓯᓯᒪᓐᖏᑦᑐᒍᑦ 

ᑭᓯᐊᓂ ᑕᑯᓇᒃᑕᐅᕙᓪᓕᐊᔪᖅ ᒫᓐᓇ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒃ ᑖᒃᓱᒥᖓ ᐊᖏᕈᑎᖃᕋᕕᑦ. ᒥᓂᔅᑕ 

ᐊᖏᕈᓐᓇᕆᕙᑦᑕᐅᖅ ᑕᐃᒃᑯᐊ ᓈᓴᐅᑏᑦ 

ᓇᓗᓇᐃᖅᑕᐅᓯᒪᓕᖅᐸᑕ ᐊᒻᒪ 

ᐅᖃᐅᓯᒃᓴᓕᐊᖑᖅᑎᑕᐅᓯᒪᓕᕈᓂ 

ᐅᖃᐅᓯᕆᔪᒫᕐᓗᒋᑦ ᐅᕙᑦᑎᓐᓄᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓯᐅᑦᓴᒃ 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᖁᔭᖅ C-10 

ᐱᒻᒪᕆᐅᓂᐊᕐᒪᑦ ᐊᔅᓱᑲᓪᓚᒃ ᐃᑉᐱᓇᕐᓂᖃᓕᐊᕐᒪᑦ 

ᓄᓇᕗᒻᒥᐅᓄᑦ, ᑲᓇᑕᒥᐅᓕᒫᓄᓪᓘᓐᓃᑦ. ᖃᓄᑎᒋ 

ᐃᑉᐱᓇᕐᓂᖃᓂᓕᐊᕐᒪᖔᑦ ᕿᒥᕈᕙᐅᑦᑎᐊᓚᖓᔪᑦ 

ᐅᓂᒃᑳᓕᐅᓂᐊᖅᑐᑦ ᑖᓐᓇ ᑐᓴᖅᑎᓂᐊᖅᐸᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᐃᑉᐹᓂ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓄᓪᓚᔅᓰᕖᑦ ᐃᒪᐃᑦᑑᒻᒪᑕ 

ᒪᖃᐃᖅᓯᒪᑎᑦᑎᖃᑦᑕᖅᑐᑎᑦ ᑕᒪᒃᑯᓂᖓ 

ᓴᐃᒪᓴᖅᑕᐅᒋᐊᓕᓐᓂ ᐱᒻᒪᕆᐅᒻᒪᑦ ᑕᒪᓐᓇ. ᑖᓐᓇ 

ᐃᓚᐅᑎᑕᐅᓂᐊᖅᖃᐸᐃ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᖅᑲᖅᑐᐃᕕᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓕᒻᒥᔭᕋ ᑖᓐᓇ 

ᐊᐱᖅᑯᑎᖓ ᒫᓐᓇ ᐱᖓᓲᓚᐅᕐᒪᑕ ᑖᒃᑯᐊ 

ᒪᖃᐃᖅᓯᒪᕕᐅᓲᖑᔪᑦ ᑕᒫᓂ ᕿᑭᖅᑖᓗᒻᒥ. ᑖᒃᑯᐊ 

ᑕᐃᒪ ᐃᓚᐅᑎᑕᐅᓂᐊᕐᒥᔪᑦ ᐱᖁᔭᖅ C-10 

ᕿᒥᕐᕈᔭᐅᓕᖅᐸᓐ. ᒪᖃᖁᐃᖅᓯᒪᕕᐅᖃᑦᑕᑐᓪᓗᓕ 

ᑎᒍᔭᐅᓯᒪᔪᓄᑦ ᖃᓄᐃᓘᖓᓕᕐᒪᖔᑕ 

ᐊᑐᕐᓂᖃᓚᐅᕐᒪᖔᑕᓗ ᐅᖃᐅᓯᐅᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑭᖑᐅᓪᓕᖅᐹᒥᑦ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᓴᐃᒻᒪᖅᓴᐃᕕᐅᔫᒃ ᑲᖏᖅᖠᓂᕐᒥᑦ ᐊᖑᑎᓄᑦ ᑖᓐᓇ 

ᐃᓚᐅᑎᑕᐅᓂᐊᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᖅᑲᖅᑐᐃᕕᓕᕆᔨᒃᑯᑦ ᒥᓂᔅᑕᖓᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓕᒻᒥᔭᕋ ᑲᑎᒪᔨᐅᖃᑎᒐ. 

ᐋᒡᒐ. ᑖᓐᓇ ᓴᐃᒻᒪᖅᓴᐃᕕᐅᔪᖅ ᑲᖏᖅᖠᓂᕐᒥᑦ 

ᑖᓐᓇ ᐃᓚᓕᐅᑎᒋᔭᐅᓂᐊᕐᒪᑦ ᑎᒍᔭᐅᓯᒪᖃᑦᑕᖅᑐᓂ 

ᐃᓚᓕᐅᑎᔭᐅᓗᓂ. ᑭᓯᐊᓂᓕ ᐱᖁᔭᖅ C-10-ᒧ 

ᐃᓚᐅᑎᑕᐅᔾᔮᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᒥᑦᑐᕐᒥᐅᓄᑦ, ᒥᔅᑕ ᑕᐹᕐᔪᒃ. 



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 265 - 3(3): ᑕᕆᐊᑉ ᐊᑭᐊᓂᒥᐅᓄᑦ 

ᓄᖅᑲᖔᖅᑎᑦᑎᓂᖓᑦ ᐳᐃᔨᒥᓂᕋᔭᓐᓂᑦ 

(ᑕᐹᕐᔪᒃ) 

ᑕᐹᕐᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪ ᐅᖃᖅᑎᑦᑎᔩ ᐅᓇ ᐊᐱᕆᔪᒪᓪᓗᒍ 

ᐊᕙᑎᓕᕆᓂᕐᒧᑦ ᒥᓂᔅᑕᒋᔭᐅᔪᖅ. ᐊᓐᓄᕌᖃᑎᒑᓯᑦ. 

 

ᑖᒃᑯᓇᓂ ᓇᓗᓇᐃᖅᑲᐅᔭᖏᓐᓂ ᕿᓯᑦ ᒥᔅᓵᓅᖓᔪᒥ 

ᑖᒃᑯᐊ ᑕᐅᕙᓂ European Union. ᐅᓇ 

ᓇᓗᓇᖏᑎᐊᖅᑐᖅ ᓇᓗᒋᔭ.ᐅᓯᒪᓪᓗᓂᓗ 

ᑐᓴᐅᒪᔭᐅᒐᒥ. ᐃᓄᐃᒡᒎᖅ ᓇᑦᑎᖅᑕᖏᑦ 

ᕿᓯᐅᑎᖏᓪᓘᓐᓃᑦ ᐊᒃᑐᖅᑕᐅᓗᐊᕋᔭᖏᒻᒪᑕ 

ᑖᒃᑯᓇᓂ ᓲᕐᓗ ᓂᐅᕐᕈᑎᖃᕋᓱᑦᑐᒥᓂᐅᓐᓂᖅᐸᑕ. 

 

ᑕᒪᓐᓇᖃᐃ ᐅᖃᖅᑎᑦᑎᔩ, 

ᑐᑭᓯᓇᖅᑎᑎᒃᑲᓐᓂᕈᓐᓇᖅᐸᐅᒃ, ᖃᓄᓪᓚᑦᑖᖅ 

ᑕᒪᒃᑯᐊ ᐃᓄᐃᑦ 

ᐊᒃᑐᖅᑕᐅᔭᕆᐊᖃᖅᓯᒪᖏᒃᑲᓗᐊᕐᒪᑕ 

ᓂᐅᕕᖅᑎᑦᑏᓐᓇᕈᓐᓇᖁᓪᓗᒋᑦ ᑕᒪᒃᑯᓂᖓ 

ᕿᓯᓐᓂᑦ ᑕᒪᓐᓇ ᖃᓄᐃᓕᖓᒻᒪᖔᑦ 

ᑐᑭᓯᐊᓪᓚᓚᐅᕐᓚᖓ. ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᓕᒃ ᐊᕙᑎᓕᕆᓂᕐᒥᑦ. ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑦᑎᔩ. ᖁᔭᓐᓇᒦᕆᕙᕋ ᑕᐃᓐᓇ 

ᒥᔅᑕ ᑕᐹᕐᔪᒃ ᐊᐱᖅᓱᕐᒪᑦ. ᐃᓚ 

ᐊᑦᑐᖅᑕᐅᓯᒪᓪᓚᕆᑦᑐᐃᑦ ᐃᓄᐃᑦ ᑕᒪᑐᒧᖓ 

ᐱᖃᓯᐅᔾᔭᐅᖏᓐᓇᓱᔅᓯᒪᓚᐅᖅᓯᒪᔫᒐᓗᐊᑦ. ᑕᒫᓂᓕ 

ᓇᑦᑎᕋᓱᖃᑦᑕᕐᒪᑕ ᐊᑦᑕᕐᓇᖏᑦᑐᒃᑯᑦ 

ᐋᓐᓂᐊᑎᑦᑎᑦᓇᑎᓪᓗ ᑕᑲᒪᒃᑯᓂᖓ 

ᐋᓐᓂᐊᑎᑦᑎᑐᖃᐅᔭᕋᑎᐅᖃᑦᑕᕐᒪᑕ ᓇᑦᑎᕐᓂᑦ, 

ᓇᑦᑎᕋᓱᑦᑕᒥᓂ.  

 

ᑭᓯᐊᓂ ᑐᑭᓯᓯᒪᖅᑰᖏᒻᒪᑕ ᑕᐅᕙᒃᑯᐊ ᓇᑦᑎᑦ 

ᐊᔾᔨᒌᖏᓐᓂᖏᓐᓂ ᓇᑦᑎᕐᒥᑦ ᑕᐃᔭᐅᑐᐊᕐᒪᑦ seal-

ᒥ ᑕᐃᔭᐅᑐᐊᕐᒪᑦ ᓇᑦᑎᖅ, ᑕᕝᕙᑐᐊᖅ. ᑕᒪᒃᑯᐊ  

ᑕᐅᕙᒃᑯᐊ ᐱᖃᑎᒌᓐᓇᕋᓱᐃᓐᓇᖅᑕᕋᓗᐊᕗᑦ 

ᑐᑭᓯᕐᓇᓱᑦᑐᒋᑦ ᐃᓄᐃᑦ ᓇᑦᑎᖏᑦ ᐊᔾᔨᒋᖏᒻᒪᒋᑦ 

ᑕᐃᒃᑯᐊ ᐱᔪᒪᔭᐅᔪᓐᓃᖅᑎᑕᐅᓯᒪᔪᑦ. ᑭᓯᐊᓂ 

ᐊᔾᔨᒌᑎᑦᑎᓂᖏᓐᓂ ᓇᑦᑎᕐᓂᑦ 

ᐊᑦᑐᖅᑕᐅᓯᒪᖃᓯᐅᔾᔭᐅᒐᑦᑕ.  

 

ᑕᐃᒪ ᐃᓕᑦᑏᓐᓇᓱᐃᓐᓇᓂᐊᖅᑕᕋᓗᐊᕗᑦ 

ᖃᓄᐃᑦᑑᒻᒪᖔᑕᓕ ᑕᒫᓂ ᓇᑦᑎᕆᔭᕗᑦ. 

ᐅᖃᐅᓯᕆᖅᑲᐅᔭᒃᑲ ᑕᐃᒃᑯᐊ ᐅᓂᒃᑳᓕᐊᖑᓯᒪᔪᑦ 

ᐊᑐᕐᓗᒋᑦ ᐊᒻᒪᓗᒃᑕᐅᖅ ᐊᓯᖏᓐᓂᒃ ᐊᑐᕐᓗᑕ 

ᑐᑭᓯᑎᒋᐊᒃᑲᓐᓂᕋᓱᓐᓂᐊᖅᑕᕗᑦ ᐃᓄᐃᑦ ᑕᒫᓂ 

ᓇᑦᑎᖏᑦ ᑭᒡᒐᑐᕐᓗᒋᑦ ᐃᓄᐃᓪᓗ ᑕᒫᓂ 

ᑭᒡᒐᑐᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐃᓚᒋᐊᕈᒪᕕᐅᒃ ᒥᔅᑕ ᑕᐸᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᑖᓐᓇ ᒥᓂᔅᑕ ᐊᕙᑎᓕᕆᓂᕐᒧᑦ. ᑕᕝᕙᓂ 

ᐅᓂᒃᑳᕆᖅᑲᐅᔭᖏᓐᓂ ᓇᓗᓇᐃᖅᓯᒪᒻᒪᑦ ᑖᒃᑯᐊ 

ᒥᓂᔅᑑᕝᕕᒋᔭᖓ ᐊᕙᑎᓕᕆᔨᒃᑯᓐᓄᑦ ᓱᓕ ᒫᓐᓇ 

ᓂᐅᕖᓐᓇᓂᐊᖅᑐᑦ. 

 

ᐊᓪᓛᓪᓘᓐᓃᑦ ᐊᑭᓪᓗᐊᖓᑕᒎᑦ 

ᒪᕐᕈᐃᓲᑎᓪᓗᐊᖓᓂᒃ ᑕᒪᒃᑯᐊ ᓇᑦᑎᕋᓱᑉᐸᑦᑐᑦ 

ᐊᑭᓕᖅᑕᐅᖃᑕᕐᓂᐊᖅᑐᑦ. ᖃᑯᒍᓕ ᒐᕙᒪᒃᑯᑦ 

ᐃᓱᒪᓕᐅᕈᒫᖅᐸᑦ ᑕᒪᓐᓇ ᕿᓰᑦ 

ᓂᐅᕕᖅᑕᐅᔪᓐᓇᖐᓐᓇᖅᐸᑕ ᑖᕙᓐᖓᑦ Europe-

ᒥᑦ ᐱᓗᐊᖅᑐᒥᒃ ᐊᓯᖏᓐᓂᓪᓗ. ᖃᑯᒍᓕ ᒐᕙᒪᒃᑯᑦ 

ᐃᓱᒪᔅᓴᖅᓯᐅᕈᒫᖅᐸᑦ ᓄᖅᑲᓕᕈᒪᓪᓗᑎᒃ 

ᓂᐅᕕᖃᑦᑕᕈᒪᔪᓐᓃᕐᓗᑎᒃ ᑕᒪᓐᓇ ᕿᓰᑦ ᐊᑭᖓ 

ᓲᕐᓗ ᑲᑕᔅᓯᒪᓪᓚᕆᓕᖅᐸᑦ. ᖃᑯᒍ, ᓇᐅᒃᑯᑦ ᐊᒻᒪᓗ 

ᖃᓄᖅ ᒐᕙᒪᒃᑯᑦ ᑖᒃᓱᒥᖓ ᐃᓱᒪᓕᐅᕋᔭᖅᐸᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1770 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᕙᑎᓕᕆᓂᔨᒃᑯᑦ ᒥᓂᔅᑕᖓᓐ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐄ, ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᓐᓇ ᐊᐱᖅᓱᖅᑐᖅ ᓇᓚᐅᒃᑎᔪᖅ 

ᑕᐃᒫᒃ. ᑕᒫᓂ ᓂᐅᕕᐊᕆᖃᑦᑕᕋᑦᑎᒍ $50-

ᕌᐸᓗᑦᑐᑎᒃ ᕿᓰᑦ ᐊᒻᒪ ᓂᐅᕕᐅᑎᒋᓕᕌᖓᑦᑎᒍ 

ᑕᒫᓂ $22-ᕈᔪᑦᑐᑎᒃ ᓂᐅᕕᐊᖑᖃᑦᑕᕐᒪᑕ ᑕᐅᓇᓂ 

ᓂᐅᕕᖅᑎᑦᑎᓇᓱᕝᕕᒻᒥ ᑕᒪᒃᑯᓄᖓ ᐊᒥᐅᔪᓄᑦ, 

ᕿᓯᐅᔪᓄᑦ, ᒥᖅᑯᓕᓐᓄᓂᓛᒃ. ᑕᒪᓐᓇ 

ᐃᑲᔫᑎᒋᖃᑦᑕᕋᓱᒃᓯᒪᒐᑦᑎᒍ ᒫᓐᓇ ᑕᒪᒃᑯᓄᖓ 

ᐊᖑᓇᓱᒃᑎᐅᔪᓄᑦ. ᑖᒃᑯᐊ ᓂᕿᑦᑎᐊᕙᐅᒻᒪᑕ 

ᓇᑦᑏᑦ ᓂᕿᖏᑦ ᓄᓇᖅᑲᑎᒥᓂᓪᓗ 

ᓂᕿᖃᑦᑎᑦᑎᕙᑦᑐᑦ ᑕᐃᒃᑯᐊ ᐊᖑᓇᓱᒃᑏᔪᑦ. 

 

ᒫᓐᓇ ᐅᓪᓗᒥ ᐋᖅᑭᒃᓯᓯᒪᖏᑎᐊᒻᒪᕆᑦᑐᒍ 

ᓄᖅᑲᑦᑎᓛᒻᒪᖔᑦᑎᒍ ᓂᐅᕕᖃᑦᑕᕐᓂᖓ. 

ᐊᒻᒪᑦᑕᐅᖅ ᐅᖃᐅᓯᕆᖅᑲᐅᔭᓐᓂ ᑕᐃᒃᑯᓇᓂ 

ᐅᖃᖅᑲᐅᒐᒪ ᕿᑐᒻᒪᓴᖅᓯᒪᔪᑦ ᑕᒪᐅᖓ 

ᓂᐅᕕᐊᔅᓴᖁᑎᒋᒃᑲᓂᖅᐸᑐᑎᒍ ᓄᓇᕗᒻᒥᐅᓄᑦ 

ᐃᑲᔫᑎᒋᒃᑲᓐᓂᕋᓱᒃᑭᓪᓗᑎᒍ ᓴᓇᔭᐅᓗᑎᓪᓗ 

ᓂᐅᕕᐊᔅᓴᐅᑲᓐᓂᖃᑦᑕᓂᐊᕐᒪᑕ. ᑕᒪᓐᓇᓗ 

ᐊᐅᓚᔾᔭᐸᓪᓕᐊᖂᔨᑐᐃᓐᓇᕐᒪᑦ ᒫᓐᓇ. 

ᓄᖅᑲᕕᒃᓴᖓᓂᒃ ᓂᐅᕕᖃᑦᑕᓂᑦᑕ ᒫᓐᓇ 

ᐅᖃᕈᓐᓇᖏᓚᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑕᐸᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ 

ᑕᕝᕙᓃᓛᒃ ᑐᓴᐅᒪᓇᖅᐸᒻᒪᑦ ᑕᒪᒃᑯᐊ ᓲᕐᓗ 

ᐊᕐᒃᓱᕈᒻᒪᕆᑦᖢᑎᒃ ᑲᓇᑕᒥᐅᑦ ᐱᓗᐊᖅᑐᒥᓂᓛᒃ 

ᑲᓇᑕᒥᐅᑦ ᓂᐅᕕᖅᑎᑦᑎᓇᓱᖃᑦᑕᕐᓂᖏᓐᓂᒃ 

ᓄᓇᖅᑲᑎᒋᖏᑕᑦᑕ ᓲᕐᓗ Europe-ᒥᓗ China-

ᒥᓪᓘᓐᓃᑦ ᑕᐅᕗᒃᑯᓇᓂ. ᐊᒻᒪᓗ ᑐᓴᐅᒪᓇᓚᐅᕐᒪᑦ, 

ᐅᖃᖅᑎᑦᑎᔩ, ᑖᓐᓇ Prime Minister ᐊᒻᒪᓗ 

ᒪᓕᒐᓕᐅᖅᑎᔾᔪᐊᖅ ᐊᒻᒪᓗ Senator 

ᐋᑐᕚᒦᑦᖢᑎᒃ ᑕᐃᒪ ᑕᒪᑐᒥᖓ 

ᐱᔪᒥᓴᐃᒃᑲᓂᓪᓚᕆᑦᑐᒥᒃ ᐅᑭᐅᒃᑲᓐᓂᖅ 

ᑐᓴᕐᓇᓚᐅᕐᒪᑕ ᓂᕆᔭᐅᓂᐊᒃᖢᑎᓪᓘᓐᓃᑦ. 

 

ᐅᖃᖅᑎᑦᑎᔩ, ᑕᒪᓐᓇ ᓇᑦᑏᑦ 

ᕿᓯᑦᑕᐃᓐᓇᖓᓅᖏᑦᑐᖅ 

ᓂᕿᑦᑎᐊᕙᐅᔪᓐᓇᕐᓂᖏᓐᓄᑦ ᐊᒻᒪ ᐃᒻᒪᖃᓘᓐᓃᑦ 

ᐅᖅᓱᐊ. ᓇᐅᒃᑯᑦ 

ᐊᑐᖅᑕᐅᔪᓐᓇᑲᓐᓂᕈᓐᓇᕋᔭᕐᒪᖔᑦ. ᓄᓇᕗᑦ 

ᒐᕙᒪᒃᑯᖃᐃ ᑕᒪᑐᒥᖓ ᕿᒥᕐᕈᕗᑦ, 

ᖃᓄᖅᑑᕋᓱᑉᐸᑦ? ᑖᒃᑯᐊ ᕿᓰᑦ 

ᓂᐅᕕᖅᑕᐅᔪᓐᓇᖏᑉᐸᑕ ᓂᕿᖏᓪᓗ 

ᐅᖅᓱᖏᓪᓘᓐᓃᑦ ᑭᓱᑯᑦᑎᖏᒃᑭᐊᖅ ᑕᒪᒃᑯᐊ 

ᐱᔪᒥᓴᖅᑕᐅᑲᓐᓂᕈᓐᓇᖁᓪᓗᒋᑦ ᓂᕕᐊᖑᓂᒃᓴᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ: ᖁᔭᓐᓇᒦᒃ, ᒥᔅᑕ ᑕᐸᕐᔪᒃ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᒪᓐᓇ ᐃᓱᒪᔅᓴᑦᓯᐊᕙᒃ 

ᐊᒻᒪᓗᒃᑕᐅᖅ ᐃᓱᒪᒋᔭᐅᖃᑦᑕᖅᓯᒪᒐᓗᐊᖅᑐᓂ 

ᑭᓯᐊᓂ ᒫᓐᓇᒧᑦ ᖃᖓ ᐊᐅᓚᔾᔭᒃᑲᔭᕐᒪᖔᑦ ᑕᒫᓂ 

ᓄᓇᕘᒥᓕ, ᓇᒥᑐᐃᓐᓇᖏᓛᒃ ᓇᓗᓇᖅᐳᖅ. 

 

ᒫᓐᓇ ᖀᓰᓐᓇᕐᓂᒃ ᐱᓕᕆᔪᒍᑦ ᑭᓯᐊᓂ 

ᑕᑯᓇᓱᒃᓯᒪᒻᒥᔭᕋᓗᐊᕗᑦ ᑕᒪᒃᑯᐊ ᑭᓱᑐᐃᓐᓇᖏᑦ 

ᓂᐅᕕᐊᖑᒍᓐᓇᖅᓯᔪᓐᓇᕐᒪᖔᑕ ᒫᓐᓇ 

ᓇᒧᓐᖓᐹᓪᓕᖅᓯᒪᓗᐊᖏᒻᒪᑦ. ᖃᖓᑦᑕᐅᑎᖓᓗ 

ᐊᑭᑐᔪᓪᓚᕆᐅᒐᔭᖅᑐᓂ ᑕᒫᓐᖓᑦ 

ᑕᑯᓐᓇᖅᓯᒪᒻᒥᒐᑦᑎᒍ. ᓇᑦᑎᐅᑉ ᑭᓱᑯᑦᑎᖏᑦ, 

ᕿᓯᒋᖏᑕᖏᓂᓛᒃ ᐱᔭᐅᔪᒪᓕᕋᔭᕐᒪᖔᑕ. ᑕᒪᓐᓇ 

ᑕᑯᓇᓱᓐᓂᖅᐳᑦ ᑭᓱᑐᐃᓐᓇᖏᓐᓂᒃ 

ᐊᑐᕈᑎᔅᓴᖏᓐᓂᒃ ᓄᖅᑲᔾᔮᖏᑦᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᑕᐸᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᑕᕝᕙᓂ 

ᐅᓂᒃᑳᕆᖅᑲᐅᔭᖏᓐᓂ, ᑐᓴᖅᑎᑦᑎᔾᔪᑎᖏᓐᓂ 

ᑖᒃᑯᐊ ᐊᑯᑭᑦᑐᒥᐅᑦ ᐱᓕᕆᕙᓚᑦᑎᓪᓚᕆᒻᒪᑕ  

ᐱᔪᒥᓴᐃᓇᓱᐊᖅᖢᑎᒃ ᑕᒪᒃᑯᐊ ᕿᓰᑦ, ᓇᑦᑏᑦ 

ᕿᓯᖏᓐᓂᒃ ᐱᓗᐊᖅᑐᒥᒃ. ᐅᖃᖅᑎᑦᑎᔩ, ᑖᓐᓇ 

ᐊᐱᖅᑯᑎᒐ, ᑭᖑᓪᓕᖅᐹᖑᓕᖅᑐᖏᓛᖅ, ᑖᒃᑯᐊᖃᐃ 

ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᑦᑎᐊᖅᐸᑦ ᑲᖥᒃᖡᑦ 

ᓄᓈᓂ ᒐᕙᒪᒃᑯᖏᓐᓂᒃ ᐊᒻᒪᓗ 

ᐱᓕᕆᖃᑎᖃᑦᑎᐊᕈᑎᒃ ᖃᓄᖅᑑᑲᓐᓂᕈᑎᔅᓴᒥᒃ 

ᐱᔪᒥᓴᐃᓇᓱᐊᓂᕐᒥᒃ ᕿᓯᕐᓂᒃ ᑖᒃᑯᐊᖃᐃ 

ᐱᓕᕆᖃᑎᒌᓐᓂᖓᓂᒃ ᑐᑭᓯᔪᒪᕗᖓ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᑦᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᕿᓯᓐᓂᒃ 

ᓂᐅᕕᐊᒃᓴᖁᑎᖃᖃᑎᒋᕙᑦᑕᕗᑦ 

ᐱᓕᕆᖃᑎᒌᑦᑎᐊᑕᐃᓐᓇᖅᐳᑦ ᑲᖥᒃᖡᑦ 

ᓄᓇᑐᐊᖑᖏᑦᑐᖅ, Newfoundland-ᒥᓗ 

ᐊᒻᒪᑦᑕᐅᖅ ᑕᐃᒪ ᐅᖃᖅᑲᐅᒻᒥᒐᒪ ᑕᐃᒃᑯᐊ ITK-ᑯᑦ 

ᐃᖅᖃᑦᑐᐃᕕᒻᒦᑎᑦᑎᓇᓱᒃᑎᓪᓗᒋᑦ 

ᐃᑲᔪᖅᓯᒪᒻᒥᔭᕗᑦ. ᐊᒻᒪ ᐊᕙᑎᓕᕆᔨᒃᑯᓪᓗ ᑕᐅᓇᓂ 

ᐋᑐᕚᒥ ᑎᑎᕋᕐᕕᒋᖃᑦᑕᖅᓯᒪᓪᓗᒋ ᑕᐃᒃᑯᐊᓗ 

ᐱᔪᒪᔪᓐᓃᖅᓯᒪᔪᑦ ᑎᑎᕋᕐᕕᒋᖃᑦᑕᖅᓯᒪᓪᓗᒋᑦ. 

ᑖᒃᑯᐊᑐᐊᖑᖏᑦᑐᑦ ᑲᖥᒃᖡᑦ ᓄᓇᖏᓐᓃᑦᑐᑦ 

ᐱᓕᕆᖃᑎᒋᔭᕗᑦ. ᐱᓕᕆᖃᑎᒋᒋᐊᓕᓕᒫᕗᑦ 

ᐱᓕᕆᖃᑎᒋᓇᓱᒃᑕᕗᑦ, ᑲᑐᔾᔨᖃᑎᒋᓇᓱᒃᑕᕗᑦ 

ᑕᒪᑐᒥᖓ ᓇᑦᑏᑦ ᕿᓯᖏᓐᓂᒃ ᐱᔾᔪᑎᖃᑦᖢᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ, ᓇᒻᒪ 6. ᒪᓕᒐᓕᐅᖅᑎ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᐊᐱᖅᑯᑦ 266 - 3(3): ᐳᐃᔨᒥᓂᕋᔭᐃᑦ 

(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ 

ᒪᓕᒐᓕᐅᖅᑎᐅᖃᑎᒐ ᒥᔅᑕ ᑕᐹᕐᔪᒃ, ᐊᐱᖅᑯᑖᑕ  

ᒥᒃᓵᓄᑦ ᐊᑕᐅᓯᐅᒐᓗᐊᒥᖃᐃ ᐊᐱᕆᓗᖓ. 

 

ᑕᐃᒃᑯᐊ ᕿᓰᑦ ᑭᓱᒥᑐᐃᓐᓇᐅᖏᒻᒪᑕ ᑐᓴᐅᒪᒐᑦᑕ, 

ᑐᓴᐅᒪᔪᔅᓴᐅᔫᒐᓗᐃᓐ ᓄᓇᕐᔪᐊᕐᒥ. ᑐᓴᐅᒪᒐᑦᑕᓕ 

ᓄᓇᕘᑦ ᐃᓗᐊᓂ ᑕᒫᓂ ᐅᑭᐅᑦᑕᖅᑐᒥ 

ᐊᒥᓱᑎᒎᖅᑰᑦᑐᖅ ᓇᑦᓰᓐᖒᖅ ᑎᖑᖏᑦ 

ᐱᐅᓂᖅᐹᖑᒻᒪᑕ ᐆᒪᔪᓂ ᑕᕆᐅᕐᒥᐅᑕᓂ, 

ᓄᓇᒥᐅᑕᓂᓘᖅᑰᖅᑐᖅ ᑕᒪᒃᑯᐊ.  

 

ᐊᒻᒪᓗ ᑐᓴᐅᒪᒋᓪᓗᑕ ᓇᓗᓇᓐᖏᑦᑐᖅ ᐃᓚᖏᑎᒍᑦ 

ᖃᓄᐃᒻᒪᑦ ᓇᑏᑦ ᓂᕿᖏᑦ 

ᓂᕆᔭᐅᔪᒪᓗᐊᖃᑦᑕᖏᒻᒪᖔᑕ ᑕᒫᓂ 

ᓄᓇᕗᒥᐅᑕᐅᖏᑦᑐᓂ ᐊᓯᖏᓐᓂ. 

ᑎᐱᑐᓂᖏᓐᓄᒡᖒᖅ, ᐃᒪᓐᓇ ᑎᐱᑐᒻᒪᑕᒎᖅ. 

ᐃᒻᒪᖄ ᑕᒫᓂ ᓄᓇᕗᑦᒥ ᕿᓂᕈᑦᑕ ᐃᓚᒃᓴᖏᓐᓂᒃ, 

ᐅᕝᕙᓘᓐᓃᑦ garlic-ᒥᒃ ᐃᓚᓗᒍ ᖃᓄᖅ. 

 

ᑕᒪᓐᓇ ᑕᐃᒪᓐᓇ ᐃᓱᒪᒋᔭᐅᓯᒪᕗᖃᐃ? ᑕᐃᒃᓱᒪ 

ᐊᕙᑎᓕᕆᔨᐅᑉ ᑕᒪᒃᑯᐊ ᐊᑐᕈᓐᓇᕐᓂᖏᑦ, 

ᐸᓂᖅᑐᐃᖅᑲᐃ ᐃᒻᒪᖄ ᓂᕿᖏᑦ. ᒪᑯᐊᓕ 

ᔭᐸᓃᓯᒃᑯᓐᓂᒃ ᐱᔪᒪᔭᐅᖃᑦᑕᓚᐅᕋᓗᐊᕐᒥᒻᒪᑕ 

ᑐᓴᐅᒪᒐᑦᑕ. ᑕᒪᒃᑯᓂᖓ ᓲᕐᓗ ᕿᓂᕐᓂᐊᖅᐹ 

ᖃᓄᖅ ᑖᒃᓱᒪ ᐱᓕᕆᕕᖓ, ᖃᓄᖅ ᑕᒪᓐᓇ ᓂᕿ. 

 

ᐅᕙᑦᑎᓄᓪᓕ ᓂᕿᑦᑎᐊᕙᐅᕌᓂᒻᒪᑦ ᑎᐱᐊ ᑭᓯᐊᓂ 

ᐃᓚᖏᓐᓄᑦ ᓂᕆᖃᑦᑕᖏᑦᑐᓄᑦ ᑎᐱᐊᒎᖅ 

ᓴᓐᖏᒋᔭᐅᓗᐊᕌᔾᔪᒻᒪᑦ. ᕿᓂᕐᓂᐊᖅᐳᖃᐃ 

ᑎᐱᑦᑎᐊᕆᒍᑎᔅᓴᒥᒃ? ᐊᒻᒪᓗ ᑎᖑᖓ 

ᐱᐅᔪᐊᓘᒻᒪᑦ ᑐᓴᖅᑕᐅᑎᓐᓇᓱᓪᓗᒍ ᓄᓇᕐᔪᐊᕐᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᑦᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᐅᖃᖅᑎᑦᑎᔨ ᐃᓱᒪᒃᓴᖅᓯᐅᕆᐊᖓ 

ᑖᓐᓇ ᐅᖃᕐᒪᑦ. ᑖᒃᑯᐊ ᑕᑯᒋᐊᕈᓐᓇᕐᓂᐊᓕᕐᒥᔭᕗᑦ 

ᖃᓄᖅ ᐱᓕᕆᔭᐅᒃᑲᓐᓂᕈᓐᓇᕐᒪᖔᑕ ᒪᒪᖅᓴᐅᑎᓪᓗ 

ᑎᖑᖏᓪᓗ ᖃᓄᐃᑦᑑᖕᒪᖔᑕ ᑕᐃᓐᓇ 

ᖁᔭᓐᓇᒦᖅᐸᕋ. ᖁᔭᓐᓇᒦᖅᐸᔅᓯ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ ᑐᓄᓂᖅ. 

 

ᐊᐱᖅᑯᑦ 267 - 3(3): ᓄᓇᕗᒻᒥ 

ᓯᔾᔭᖅᐸᓯᖓᓂᒃ ᐊᓪᓚᑦᑐᐃᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ ᓄᓇᕗᒻᒥᐅᖃᑎᒃᑲᓗ. 

 

ᐅᖃᖅᑎᑦᑎᔩ, ᐊᐱᕆᔪᒪᔪᖓ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᑖᓐᓇ ᐅᖃᐅᓯᕆᓚᐅᖅᑕᖓᓄᑦ 

ᕕᕝᕗᐊᕆ 23-ᖑᑎᓪᓗᒍ ᐅᖃᖅᓯᒪᖕᒪᑦ ᑖᒃᑯᓂᖓ 

ᖃᐅᔨᓴᖃᑦᑕᕐᓂᕐᒧᑦ ᐅᖃᐅᓯᖃᖅᖢᓂ 

ᐅᖃᖅᓯᒪᖕᒪᑦ, ᐅᓪᓗᒥᒧᒡᒎᖅ ᑎᑭᔅᖢᒍ ᖃᐅᔨᓴᕐᓂᖅ 

ᑕᒪᓐᓇ ᑲᔪᓯᑦᑎᐊᖅᓯᒪᖕᒪᑦ ᓴᓂᕋᔭᐅᑉ ᐃᒪᖓᓂ 

ᐊᒻᒪᓗ ᑕᓯᐅᔭᕐᔪᐊᕐᒥ. ᑖᔅᓱᒥᖓ 

ᑐᑭᓯᒋᐊᖅᑎᒃᑲᓐᓂᕈᓐᓇᖅᐹᖓ ᖃᓄᖅ ᑖᓐᓇ 

ᑐᑭᖃᕐᒪᖔ ᑲᔪᓯᑦᑎᐊᖅᓯᒪᐃᓂᕋᐃᓯᒪᔪᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᑖᓐᓇ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐅᖃᖅᑎᑦᑎᔩ, 

ᑕᒪᒃᑯᐊ ᓈᓴᐃᓂᐅᖃᑦᑕᖅᑐᑦ 

ᖃᐅᔨᓇᓱᖕᓂᐅᖃᑦᑕᖅᑐᑦ ᓂᕐᔪᑎᓂᒃ  

ᑲᔪᓯᑦᑎᐊᕈᓐᓇᖃᑦᑕᕐᒪᑕ ᐱᔭᕇᑦᑎᐊᕈᓐᓇᖅᑐᒋᓪᓗ  

ᐊᒻᒪᓗᑦᑕᐅᖅ ᓈᓴᐃᓂᖅᐳᑦ 

ᐅᓂᒃᑳᕆᔪᓐᓇᖅᓯᑦᑎᐊᖅᑐᒍ. ᑕᕝᕙ ᐅᖃᐅᓯᒃᑯᑦ 

ᑖᒃᑯᐊ ᑕᐃᒪᐃᒻᒪᑦ ᑲᔪᓯᑦᑎᐊᖅᓯᒪᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑎᑦ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᓂᔅᑕᐅᖅᑲᐃ 

ᐅᖃᐅᑎᔪᓐᓇᖅᐹᑎᒍᑦ ᖃᓄᖅ 

ᑲᔪᓯᑦᑎᐊᖅᓯᒪᓂᕋᐃᔪᓂᒃ ᑎᑎᕋᖅᓯᒪᔪᓂᒃ 

ᖃᐅᔨᓂᐊᖅᐱᑕ. ᐱᑕᖃᓕᖅᐹ ᐅᓂᒃᑳᓂᑦ ᑖᒃᑯᓂᖓ 

ᓄᑖᓂᒃ ᐊᑐᖅᖢᑎᒃ ᖃᐅᔨᓴᖅᑐᒥᓂᕐᓂᒃ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ, ᒥᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔨ, ᐄ, ᑕᒪᒃᑯᐊ 

ᐅᓂᒃᑳᖑᔪᑦ ᐱᖁᔭᒃᓴᐅᓕᖃᑦᑕᖅᑐᑦ 

ᐱᔭᕇᖅᑕᐅᓯᒪᑦᑎᐊᓕᕌᖓᑕ ᑕᕝᕙᓐᖓᓪᓗ 

ᑲᑎᒪᔨᐅᔪᑦ ᓯᕗᓪᓕᖅᐹᖓᓂ ᐊᖏᖅᑕᐅᓯᒪᔭᕌᖓᑕ 

ᖁᑦᑎᓐᓂᖅᐸᐅᔪᓂ ᑲᑎᒪᔨᑦ Executive Councilᓂ 

ᐊᖏᖅᑕᐅᓯᒪᓕᕌᖓᑕ ᑕᑯᔭᐅᔪᓐᓇᖅᓯᖃᑦᑕᕐᒪᑕ. 

ᑕᐃᒃᑯᐊ ᐱᔭᕇᖅᑕᐅᓯᒪᔪᑦ ᑐᑯᒃᓴᐅᔪᓐᓇᖅᑐᑦ 

ᑐᒃᓯᕌᖑᑐᐊᖅᐸᑕ ᑭᐅᔭᐅᔪᓐᓇᖅᑐᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ):  ᖁᔭᓐᓇᒦᒃ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑎᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᐊᒻᒪᑦᑕᐅᖅ ᓱᓕ ᑕᒡᕙᓂ ᐅᖃᖅᓯᒪᖕᒪᑦ , 

ᑖᒃᑯᐊᒎᖅ ᒪᕐᕉᖕᓂᒃ ᐊᔾᔨᒌᓐᖏᑦᑑᖕᓂᒃ ᐊᑐᖅᖢᑎᒃ 

ᖃᐅᔨᓴᕆᐊᖃᓲᖑᖕᒪᑕ. ᐅᕙᓂᓕᒎᖅ ᑕᓪᓗᕈᑎᐅᑉ 

ᐃᒪᖓᓂ ᖃᐅᔨᓴᕐᓂᕐᒧᑦ, ᖃᖓᑕᓲᒃᑯᑦ 

ᖃᐅᔨᓴᕐᓂᕉᖅ ᐃᓗᐊᖏᒻᒪᑦ. ᑕᐃᒪᐃᒻᒪᑦ 

ᐊᔾᔨᒋᓐᖏᑕᖓᓂᒃ ᐊᑐᕐᓗᑎᒃ ᑭᓯᐊᓂ  

ᖃᐅᔨᓴᕆᐊᖃᖅᓯᒪᖕᒪᑕ. ᐅᓂᒃᑲᐅᑎᔪᓐᓇᖅᐹᖔ 

ᐅᓂᒃᑲᐅᑎᔪᓐᓇᖅᐱᑎᒍᑦ ᑭᓱᒧᑦ ᐱᔾᔪᑎᖃᖅᖢᓂ 

ᖃᖓᑕᓲᒃᑯᑦ ᖃᐅᔨᓴᕐᓂᖅ ᑕᓪᓗᕈᑎᐅᑉ ᐃᒪᖓᓂ 

ᑕᓪᓗᕈᑎᐅᑉ ᐃᒪᖓᓂᓗ ᐊᑲᐅᖏᒻᒪᖔᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ ᖁᔭᓐᓇᒦᒃᑕᐅᖅ ᑕᐃᓐᓇ 

ᐊᐱᖅᑯᑎᑦᓯᐊᕙᒻᒥᒃ ᐊᐱᕆᔪᖅ. ᐊᔾᔨᒌᓐᖏᑦᑐᓂᒃ 

ᒪᕐᕉᖕᓂᒃ ᖃᐅᔨᓴᕈᓐᓇᕋᑦᑕ 

ᓈᓴᐃᔪᓐᓇᖃᑦᑕᕐᒪᑕᐃᓛᒃ ᐊᕙᑎᓕᕆᔨᒃᑯᑦ 

ᓂᕐᔪᑎᓂᒃ ᖃᖓᑕᓂᒃᑯᓪᓗ ᐊᒻᒪ ᑕᐃᓐᓇ 

ᐊᑐᖅᑕᐅᓕᕋᑖᓚᐅᖅᑐᖅ ᑲᐴᑎᕐᓚᐅᔮᖅᑐᓂᒃ-

ᑏᖕᓂᖏᓛᒃ ᑕᐃᒫᒃ ᓇᓅᕐᓂᒃ ᖁᑭᖅᓯᓪᓗᑎᒃ 

ᐃᓚᓐᖓᐃᕌᕐᔪᒃᑐᑎᒃ ᐊᒥᖓᓂᒃ ᑖᓐᓇ 

ᖃᐅᔨᓴᐅᑎᑦᑎᐊᕙᐅᔪᖅ ᓇᓗᓇᕈᓐᓃᖅᐸᓪᓕᐊᖕᒪᑦ. 

 

ᑕᒫᓂ Baffin Bay-ᒥ ᖃᖓᑕᓲᒃᑯᑦ 

ᐊᑲᐅᓐᖏᓗᐊᖅᐳᖅ ᓄᓇᑐᓗᐊᖅᑐᓂᓗ ᐊᒻᒪᑦᑕᐅᖅ 

ᑕᒪᓐᓇ ᒪᓃᑦᑑᕙᑦᑐᓂ ᓯᑯ ᑕᒪᒃᑯᓂᖓ 

ᐊᑲᐅᖏᔾᔪᑎᖃᐅᕐᒪᑦ ᖃᖓᑕᓲᒃᑯ, ᖃᖓᑕᔪᒃᑯᓂᓛᒃ 

ᓇᐃᓴᐃᔭᕆᐊᒃᓴᖅ ᐊᑲᐅᖏᔾᔪᑎᖃᖅᐳᖅ ᑕᒫᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ, ᒥᔅᑕ 

ᒥᓂᔅᑕ. ᐊᒻᒪᑦᑕᐅᖅ ᑖᒃᑯᓇᓂ ᖃᐅᔨᓴᕐᓃᒃ 

ᒪᕐᕉᖕᒪᑎᒃ ᐊᐃᑉᐸᖓ ᖃᖓᑕᓲᒃᑯᑦ ᓇᐃᓴᐃᓂᖅ 

ᖃᐅᔨᓴᕐᓂᖅ ᐊᒻᒪ ᐊᐃᑉᐸᖓ ᕿᓯᖓᓂᒃ 

ᐲᖅᓯᐊᕐᔪᖃᑦᑕᕐᓂ. ᑖᓐᓇ ᐅᖃᖅᓯᒪᖕᒪᑦ ᑕᕝᕙᓂ  

ᑎᑎᕋᖅᓯᒪᔪᓂ ᐊᑐᖅᑕᐅᕙᓪᓕᐊᓕᓵᕐᓂᑰᖕᒪᒡᒎᖅ 

ᑕᒪᓐᓇ ᐊᒻᒪᓗ ᑲᔪᓯᓂᐊᖅᖢᓂ. ᓇᓗᓇᕈᓐᓃᖅᑑᖅ 

ᑕᒪᓐᓇ ᖃᐅᔨᓴᕐᓂᖅ ᕿᓯᖓᓂᒃ ᐲᖅᓯᖃᑦᑕᕐᓂᒃᑯᑦ 

ᐊᑲᐅᓛᖑᔪᖅ? ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᒃᑕᐅᖅ ᑕᐃᓐᓇ ᒥᔅᑕ ᐃᓄᒃ. 

ᐄ, ᑕᒪᓐᓇ ᒫᓐᓇ ᐊᑲᐅᓛᖑᓯᒪᔪᖅ 

ᓇᓗᓇᐃᖅᓯᑦᑎᐊᖃᑦᑕᕐᓂᐊᕐᒪᑦ ᑖᓐᓇ ᓇᓄᖅ 

ᖃᓄᐃᑦᑑᓂᖓᓂᒃ DNA-ᖓ ᒪᓕᒃᑐᒍ. ᐃᓛᒃ 

ᐃᓅᓯᖓ ᐊᒻᒪ ᑎᒥᖓᑕ ᖃᓄᐃᓕᖓᓂᖓ 

ᐊᑐᖅᑐᒍ. 

 

ᑖᓐᓇᓗ ᐱᔭᐅᒃᑲᓐᓂᕐᓂᖅᐸᑦ 

ᖁᑭᖅᑕᐅᒃᑲᓐᓂᕐᓂᕋᓗᐊᖅᐸᑦ ᖃᐅᔨᓴᐅᒻᒧᑦ ᑖᓐᓇ 

ᓱᓕᒃᑲᓐᓂᖅᑐᖅ ᐱᒐᔭᖅᑐᓂ ᓄᑖᓂᒃ. ᑕᐃᒫᒃ 

ᓇᓂᓯᓐᓂᕐᒥᒃᐸᑕ ᑕᐃᒪᐃᓕᔭᐅᓗᓂ 

ᓇᐃᓴᖅᐸᓪᓕᐊᓂᐊᕐᒪᑕ. ᑖᓐᓇ ᐱᐅᔪᒻᒪᕆᐅᖕᒪᑦ 

ᐊᑦᑐᖅᓯᓇᕐᓇᓂᓗ ᓇᓄᕐᓂᒃ ᐊᒻᒪᓗ 

ᐊᒃᓱᕉᓴᒃᑎᑦᑎᓗᐊᕌᓗᓇᓐᖏᓐᓂᖅᓴᐅᓪᓗᓂ 

ᑕᐃᒃᑯᑎᒎᓇᖅ ᓄᑭᖃᕈᓐᓃᖅᑎᑦᑎᔾᔪᑕᐅᕙᑦᑐᑦ 

ᐊᓯᐊᑎᒍᑦ ᐊᑐᖅᑐᓂᒃ.  

 

ᑕᒪᓐᓇ ᐱᐅᒋᔭᐅᓂᖅᐹᖑᓯᒪᔪᖅ ᒫᓐᓇ 

ᖃᐅᔨᑦᑎᐊᕋᓱᖕᓂᕐᒥᒃ ᓇᓄᕐᓂᒃ, 

ᓂᕐᔪᑎᓂᓪᓘᓂᐊᖅᑐᒃᓴᐅᔪᖅ ᐊᒻᒪ 

ᑐᓱᒋᔭᐅᓕᖅᐸᓪᓕᐊᓪᓗᓂ ᐊᑐᑦᑎᐊᕈᓐᓇᕐᓂᖓᓂᒃ 

ᑭᒃᑯᑐᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, 

ᒥᔅᑕ ᐅᒡᔪᖅ. 



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 268 - 3(3): ᓱᕈᓯᕐᓂᑦ ᓯᕗᒧᐊᕆᔨ 

ᐃᓛᒃᑰᖓᔪᖅ ᓄᓇᕗᑦ ᒐᕙᒪᒃᑯᓐᓂᑦ (ᐅᒡᔪᒃ) 

 

ᐅᒡᔪᖅ: ᖁᔭᓐᓇᖅᑯᑎᑦ ᐅᖃᑦᑎᑦᑎᔩ. ᑖᑉᓇ 

ᐊᐱᕆᔪᒪᑉᓗᒍ ᒥᓂᔅᑑᔪᖅ EIA-ᒧᑦ. 

 

ᓂᕆᐅᒃᕼᐃᒪᒐᑉᑕ ᑖᒃᑯᐊ ᑎᒥᐅᔪᑦ 

ᕼᐊᖅᑭᑎᑕᐅᓂᐊᕆᐊᖓ ᓄᑕᕋᓐᓄᐊᓄᓪᓗ 

ᐃᓅᕼᐅᒃᑐᓄᓪᓗ ᕼᐊᐳᔾᔨᔩᑦ. ᓂᕆᐅᒋᒐᑉᑎᒍᓗ 

ᓄᓇᕗᒻᒥᐅᑕᐅᔪᒍᑦ. ᑖᑉᓇ NWT-ᖑᑎᑉᓗᑕ ᕼᐅᓕ 

ᐃᓄᓕᕆᔨᐅᔪᒍᑦ ᑐᒃᕼᐃᖅᑐᖃᑦᑕᖅᕼᐃᒪᓕᕋᑦᑎᒍ 

ᑕᓪᒡᕙ 2012-ᖑᖅᑐᖅ. 

 

ᓇᒻᒥᓂᕐᓗ ᒐᕙᒪᖃᓕᖅᖢᑕ ᑐᕼᐅᒪᖃᑦᑕᖅᖢᑕ 

ᓄᑕᕋᓐᓄᐃᓪᓗ ᐃᓅᕼᐅᒃᑐᓪᓗ ᐃᓐᓂᕐᒥᖕᓂᐅᖓᕐᓂᒃ 

ᐊᒥᕐᕋᕐᓂᖅᓴᐅᔪᑦ ᓄᓇᕘᑦ ᐃᓗᐊᓂ. ᑖᒻᓇ 

ᐱᒻᒪᕆᐅᔪᑎᒋᔭᕋ ᑎᒥᐅᔪᖅ ᕼᐊᖅᑭᖅᐸᑦ. 

ᑐᑭᕼᐃᓇᕼᐅᐊᖃᑦᑕᓕᕋᑉᑯ ᐊᑎᒃᓵᒎᖅ 

ᓇᓗᔭᐅᓪᒐᓗᐊᕐᒪᑦ ᑖᒻᓇᓕ ᐱᒋᐊᕈᑎᒃᓵᓐᓄᑦ 

ᐱᔾᔪᑕᐅᓪᓗᐊᖅᑰᖏᓐᓇᕼᐅᒋᒐᓗᐊᕋᑉᑯ.  

 

ᑕᐃᒪᑦᑕᐅᖅ ᐊᐱᕆᓕᒻᒥᒐᒪ ᑖᒻᓇ 

ᐃᓕᒃᑰᖓᓂᐊᖅᐹ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ 

ᐃᓚᐅᓂᐊᖅᐸ? ᑖᒻᓇ ᖃᓄᕆᒻᒪᕆᒋᐊᒃᓵ 

ᑐᑭᕼᐃᒍᒪᔪᒐᓗᐊᖅᑐᖓ ᑎᐊ’ᓇᐃᑦᑐᑦ ᑎᒥᐅᔪᑦ 

ᐃᓕᒃᑰᖃᑦᑕᑦᓯᐊᕋᓗᐊᕐᒪᑕ ᒐᕙᒪᓐᓄᑦ 

ᐊᐅᓚᑕᐅᓐᖏᓪᓗᑎᒃ. ᖃᓄᖅ 

ᕼᐃᕗᒨᒃᐸᓪᓕᐊᓂᐊᕆᐊᒃᓴᖅ ᑐᑭᓯᕝᕕᒋᔪᒪᔭᕋ ᑖᒻᓇ. 

ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. 

ᐅᖃᖅᑎ (ᑑᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐱᓕᕆᐊᖃᑦᑐᖅ ᒐᕙᒪᐅᖃᑎᒌᓕᕆᔨᒃᑯᓐᓄᑦ, 

ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᒃᓱᒥᖓ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᐊᐱᕆᖕᒪᑦ. ᑖᓐᓇ ᑕᐃᒪ 

ᐅᖃᓚᐅᕋᒪ ᐱᓇᓱᐊᕈᓯᐅᕋᑖᖅᑐᒥ 

ᐊᐱᖅᓲᑕᐅᓯᒪᖕᒪᑦ ᐊᔾᔨᒌᖏᑦᑐᓄᑦ ᑎᒥᓄᑦ ᖃᓄᖅ 

ᑕᐅᑐᒃᑕᐅᔪᒪᖕᒪᖔᑦ ᖃᓄᐃᓕᖓᔭᕆᐊᖃᕐᒪᖔᑦ. 

 

ᒫᓐᓇᒧᑦ ᑎᑭᖦᖢᒍ ᖃᐅᔨᓴᖅᖢᑎᒃ ᑕᐃᒃᑯᐊ 

ᐸᕐᓇᐸᓪᓕᐊᔪᑦ ᑖᒃᓱᒥᖓ ᐃᓂᐅᔪᒥᒃ ᖃᐅᔨᓯᒪᔪᑦ 

ᓲᕐᓗᖃᐃ ᑲᓇᑕᐅᑉ ᐊᕕᑦᑐᖅᓯᒪᔪᓂ ᓄᓇᖏᓐᓂ 

Provinces-ᓂ ᐃᒥᓃᒃᖢᓂᓕ ᓴᓇᔭᐅᓯᒪᔪᑦ, 

ᐊᑐᓃᖅᓯᒪᓪᓗ ᓴᖅᑭᓯᒪᔪᖅ.  

 

ᐃᒪᓐᓇᑦᑕᐅᖅ ᐊᑐᓃᖅᓯᒪᓗᓂ ᓴᖅᑭᓛᕆᐊᔅᓴᖅ 

ᑕᒪᓐᓇ ᖃᓄᖅᑑᕈᑕᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑖᓐᓇ ᓯᕗᓪᓕᖅᐹᒥᒃ ᐃᓚᒋᐊᕈᑦ 

ᐊᐱᖅᑯᑎᒧᑦ, ᒥᔅ ᐅᒡᔪᖅ. 

 

ᐅᒡᔪᖅ: ᖁᔭᓐᓇᖅᑯᖅ ᑐᑭᕼᐃᑦᑎᐊᕋᒪ 

ᐃᓕᒃᑰᓂᐊᖏᒻᒪᑦ ᒐᕙᒪᓐᓄᑦ ᐊᐅᓚᑕᐅᖏᓪᓗᓂ. 

ᑕᐃᒪᓐᓇ ᑐᑭᕼᐃᑦᑎᐊᖅᑰᕋᒪ. ᑕᐃᓐᓂᐊᓂᐊᓂᖅᐸᑦ 

ᖃᓄᑎᒋ ᑕᐅᑐᑉᐱᑕ ᖃᑯ ᒪᑭᑦᓱᒫᖅᐸ? 

ᓂᕆᐅᑦᑐᒻᒪᕆᐅᒐᑦᑕ ᐊᑐᖅᑕᐅᖁᓪᓗᒍ ᓄᑕᕋᓐᓂᒃ 

ᓄᓇᕗᑦᒥ ᖃᓄᕆᒡᓕᒪᖔᑕ  



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕼᐅᒪᑦᑎᐊᕆᐊᖃᒻᒥᒐᑉᑕ ᐊᐅᓚᑦᓯᔨᐅᑎᓪᓗᑕ 

ᒐᕙᒪᓇᓗ`ᖕᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐱᓕᕆᐊᖃᑦᑐᖅ ᒐᕙᒪᓕᕆᓂᕐᒥᒃ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᓂᕆᐅᑉᐳᒍᑦ ᐅᐱᓐᖓᖅ 2012 

ᑲᑎᒪᓕᕐᒥᒍᑦᑕ ᑖᓐᓇ ᐱᖁᔭᔅᓴᖅ ᑕᕝᕗᖓ 

ᓴᖅᑭᑕᐅᒐᔭᕆᐊᔅᓴᖓᓂᒃ. (ᑐᓵᔨᑎᒍᑦ) ᑕᐃᒪ 

ᐱᒋᐊᖅᑎᑕᐅᔪᒫᖅᑐᖅ ᐅᐱᓐᖔᖅ 2012-ᖑᓕᖅᑲᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒥᐅᓐ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 269 - 3(3): ᒪᓕᒐᓕᐅᕐᕕᒻᒥ 

ᖃᓄᖅᑑᕈᑎᒃᓴᖅ ᓱᕈᓯᕐᓄᑦ ᐃᓅᓱᒃᑐᓄᓪᓗ 

ᓴᐳᓐᓂᐊᖅᑎᒃᓴᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕙᑎᓕᕆᔨᒃᑯ ᒥᓂᔅᑕᖓᓄᑦ 

ᐊᐱᖅᓲᑎᔅᓴᖃᖅᑲᐅᔪᖓ ᑭᓯᐊᓂ ᓯᕗᓕᖅᑎᒧᑦ 

ᑭᐅᓯᔾᔪᑎᒋᖅᑲᐅᒻᒪᒍ ᒥᔅ ᐅᒡᔪᖅ. ᐅᐱᓐᖔᖅ ᑕᐃᒪ 

2012-ᒥ ᐱᒋᐊᖅᑎᑦᑎᓂᐊᕐᓂᕋᒃᖢᑎᖕ ᒥᓂᔅᑕᐃᓐ 

ᐅᖃᐅᓯᕆᖅᑲᐅᒻᒪᒍ ᐅᓂᒃᑳᖓᓐᓂ. 

ᒪᓕᒐᓕᐅᕈᑕᐅᓂᐊᖅᑐᒡᒍᑦ ᔫᓐᒥ ᑲᑎᒪᓕᖅᐸᑕ. 

ᑕᒪᑐᒪᓂ ᐅᑭᐅᑦᑎᓐᓃ? ᑕᒻᒪᖅᓯᒪᔫᔮᓕᕋᒪ 

ᓴᖅᑭᑎᑕᐅᓂᐊᖅᐸ ᐅᕝᕙᓘᓐᓃᑦ ᑕᕝᕙᓂ 

ᐃᒡᓗᕐᔪᐊᑦᑎᓐᓂ ᑲᒪᒋᓂᐊᖅᐱᑎᒍ ᓯᕗᓪᓕᖅᐹᒥᒃ 

ᑐᖏᓕᖓᓂ ᐅᖃᓕᒫᖅᑕᐅᓗᓂ ᑖᓐᓇ ᐱᖁᔭᔅᓴᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᖏᔪᖅᑳᒃᑯᑦ ᒥᓂᔅᑕᖓᓂ, ᓯᕗᓕᖅᑎ. 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔾᔩ. ᑖᓐᓇ ᒪᓕᒐᖅ 

ᐱᒋᐊᖅᑎᑕᐅᓂᐊᖅᑐᖅ ᐊᑐᓕᖅᑎᑕᐅᓂᐊᖅᑐᑦ 

ᐅᐱᓐᖔᖑᓕᖅᐸᑦ 2012-ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓴᕈᒪᔪᖓᓕ ᑭᓯᐊᓂ ᖃᓄᖅ 

ᑎᑎᕋᖅᓯᒪᓂᐊᕐᒪᖔᓐ. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓗᓂ ᐅᕝᕙᓘᓐᓃᑦ ᑐᖏᓕᖓᓂ 

ᐅᖃᓕᒫᖅᑕᐅᓗᓂ ᑕᒪᑐᒪᓂ ᐱᖁᔭᔅᓴᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒐᕙᒪᑎᓕᕆᔨᒃᑯᑦ ᒥᓂᔅᑕᖓᓐ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕇᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᓯᕗᓪᓕᖅᐹᒥᒃ ᐱᖁᔭᔅᓴᖅ 

ᑕᐃᔭᐅᒐᔭᕐᒪᖔᑦ ᐅᕝᕙᓘᓐᓃᑦ ᑭᖑᓂᐊᓂ 

ᑭᖑᓂᕆᔭᖓᓂ ᐅᓂᒃᑳᑦᑕᐅᔪᓐᓇᕐᒪᖔᑦ 

ᑕᐃᒃᓱᒪᓂᐅᓕᖅᐸᑦ ᐅᐱᓐᖔᒥ ᒫᓐᓇ ᐱᓯᒪᖏᓇᒃᑯᑦ 

ᖃᐅᔨᒋᐊᕈᑎ ᖃᐅᔨᒍᒪ ᐅᑎᕐᕕᒋᓂᐊᖅᐸᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᐱᐊᓂᒃᐲᓐ? ᑕᐃᒪ ᑲᑎᒪᔨᐅᔪᓯ ᑖᓐᓇ 

ᐱᕕᒃᓴᕗᑦ ᐊᐱᖅᓱᓇᕐᕕᖕ ᐃᓱᓕᒻᒪᓐ. ᐊᑏ, 

ᑲᔪᓯᑲᐃᓐᓇᕐᒥᑕ ᑲᑎᒪᔾᔪᑎᒃᓴᑦᑕ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎᒃᓴᑦᑕ. 8. ᑭᐅᔾᔪᑏᑦ 

ᑎᑎᖅᑲᑎᒍ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ. 

9. ᑭᐅᔾᔪᑏᑦ ᒪᑐᐃᖅᓯᔾᔪᑕᐅᓚᐅᖅᑐᒧᑦ. 

ᑲᑎᒪᔾᔪᑎᒃᓴᑦᑕ. 10. ᑭᐅᔾᔪᑎᑦ 

ᑮᓇᐅᔭᓕᕆᔾᔪᑎᔅᓴᓄᖕ ᐅᖃᐅᓯᐅᓚᐅᖅᑐᒧᓐ. 

ᑲᑎᒪᔾᔪᑎᒃᓴᑦᑕ. 11. ᐊᑎᓕᐅᖅᑕᐅᓯᒪᔪᑦ 

ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 12. 

ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓄᑦ ᑐᒃᓯᕋᐅᑎᓄᑦ. 

ᑲᑎᒪᔾᔪᑎᒃᓴᑦᑕ. 13. ᑲᑎᒪᔨᕋᓛᑦ ᐅᓂᒃᑳᑦ  

ᒪᓕᒐᒃᓴᓄᑦ ᐊᓯᖏᓐᓄᓪᓗ. ᑲᑎᒪᔾᔪᑎᒃᓴᑦᑕ. 14. 

ᓴᖅᑭᖅᑎᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 152 - 3(3): ᐅᓂᒃᑳᖅ 

ᐊᑦᑐᐃᓂᐅᔪᓂᑦ ᑕᕆᐅᑉ ᐊᑭᐊᓂᒥᐅᑦ 

ᐳᐃᔨᓂᑦ ᓄᖅᑲᖓᑎᑦᑎᓂᖓᓂᒃ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒫᓐᓇ ᖁᕕᐊᓱᒃᐳᖓ 

ᓴᖅᑭᑦᑎᔭᕆᐊᒃᓴᖅ ᑖᒃᑯᐊ ᓇᑦᑏᑦ ᐅᓂᒃᑳᖑᔪᑦ 

ᕿᓯᒃᑖᖑᔪᓐᓃᖅᓯᒪᓂᖏᓐᓂ ᑕᕆᐅᑉ ᐊᒥᐊᓂᒥᐅᓄᑦ 

ᖃᓄᐃᓕᖓᒻᒪᖔᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕᕆᔭᖅ 

ᓄᓇᕗᒻᒥ ᓇᒻᒥᓂᖃᖅᑐᓂᑦ 

ᐊᑐᖅᑐᐊᖅᑎᑦᑎᔨᒃᑯᓐᓄᑦ, ᒥᓂᔅᑕ ᑕᑉᑑᓇ. 

 

ᓴᖅᑭᑕᐅᔪᖅ ᑎᑎᖅᑲᒃ 153 - 3(3): 

ᓂᐅᕕᕐᓂᕐᒧᑦ ᐅᓂᒃᑳᖅ ᓄᓇᕗᒻᒥ 

ᓇᒻᒥᓂᖃᖅᑐᓂᑦ ᐊᑐᖅᑐᐊᖅᑎᑦᑎᔨᒃᑯᓐᓂᒃ, 

ᐄᐳᕈ 1, 2008-ᒥᒃ ᒫᔾᔨ 31, 2009-ᒧᑦ 

ᐊᒻᒪ ᐄᐳᕈ 1, 2009-ᒥᒃ ᒫᔾᔨ 31, 2010-

ᒧᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ 

ᓴᖅᑭᑦᑎᔭᕆᐊᒃᓴᖅ ᓂᐅᕕᕐᓂᕐᒧᑦ ᐅᓂᒃᑳᖑᔪᖅ 

ᓄᓇᕗᒻᒥ ᓇᒻᒥᓂᖃᖅᑐᓂᑦ 

ᐊᑐᖅᑐᐊᖅᑎᑦᑎᔨᒃᑯᓐᓂ, ᐄᐳᕈ 1, 2008-ᒥᒃ ᒫᔾᔨ 

31, 2009-ᒧᑦ ᐊᒻᒪᓗ ᐄᐳᕈ 1, 2009-ᒥᒃ ᒫᔾᔨ 

31, 2010-ᒧᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. 15. ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ. 16. ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥᒃ. ᒥᓂᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 25 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 6, 2010-2011 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 26 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 3 2011-2012 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 27 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2012-2013 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 28 - ᐊᑭᓕᒃᓴᑐᖃᐅᓗᐊᖅᑐᓂᑦ 

ᖁᔭᓈᖅᓯᓂᕐᒧᑦ ᒪᓕᒐᖅ, 2011-2012 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 29 - ᐊᑭᓕᒃᓴᑐᖃᐅᓗᐊᖅᑐᓂᑦ 

ᖁᔭᓈᖅᓯᓂᕐᒧᑦ ᒪᓕᒐᖅ, ᓈᓴᐅᑎᖓ 1, 

2010-2011 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖃᐅᔨᒃᑲᐃᕗᖓ ᐱᒋᐊᖅᑎᑦᑎᓛᕋᒪ 

ᐱᖓᔪᐊᓐᓂ ᕕᕝᕗᐊᕆ 29, 2012-ᖑᓕᖅᐸᑦ 

ᐅᑯᓂᖓ ᐱᖁᔨᕗᖔᓛᕋᒪ ᐅᑯᐊ ᒪᓕᒐᒃᓴᐃᑦ 

ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᖓᓂᒃ: 

 

ᒪᓕᒐᒃᓴᖅ 25, ᐃᓚᒋᐊᕈᑦ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ ᒪᓕᒐᖅ. ᓈᓴᐅᑖ 6, 

2010-2011; 

 

ᒪᓕᒐᒃᓴᖅ 26, ᐃᓚᒋᐊᕈᑦ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ ᒪᓕᒐᖅ, ᓈᓴᐅᑖ 3, 

2011-2012; 

 

ᒪᓕᒐᒃᓴᖅ 27, ᐃᓚᒋᐊᕈᑦ ᐊᑭᑐᔪᖅᑐᕈᑎᓄᑦ 

ᒪᓕᒐᖅ, ᓈᓴᐅᑖ 1, 2012-2013; 

 

ᒪᓕᒐᒃᓴᖅ 28, ᐊᑭᓕᒃᓴᑐᖃᐅᓗᐊᖅᑐᓂᑦ 

ᖁᔭᓈᖅᓯᓂᕐᒧᑦ ᒪᓕᒐᖅ, 2011-2012; 

 

ᒪᓕᒐᒃᓴᖅ 29, ᐊᑭᓕᒃᓴᑐᖃᐅᓗᐊᖅᑐᓂᑦ 

ᖁᔭᓈᖅᓯᓂᕐᒧᑦ ᒪᓕᒐᖅ, ᓈᓴᐅᑖ 1, 2010-2011.  

 

ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥᒃ. ᒥᓂᔅᑕ 

ᑯᓱᒐᖅ. 
 

ᒪᓕᒐᒃᓴᖅ 30 - ᐃᒡᓗᓕᐅᕐᓂᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 
 

ᒪᓕᒐᒃᓴᖅ 31 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖅᐸᒃᑐᓂᑦ ᓴᐳᔾᔨᓂᕐᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 
 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖃᐅᔨᒃᑲᐃᕗᖓ 

ᐱᒋᐊᖅᑎᑦᑎᓛᕋᒪ ᐱᖓᔪᐊᓐᓂ ᕕᕝᕗᐊᕆ 29, 

2012-ᖑᓕᖅᐸᑦ ᒪᓕᒐᒃᓴᖅ 30, ᐃᒡᓗᓕᐅᕐᓂᒧᑦ 

ᒪᓕᒐᖅ ᐅᖃᓕᒫᖅᑕᐅᖁᓪᓗ ᓯᕗᓪᓕᖅᐹᖓᓂᒃ 

ᐊᒻᒪᓗᑦᑕᐅᖅ ᒪᓕᒐᒃᓴᖅ 31, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓂᐅᕕᖅᐸᒃᑐᓂᑦ ᓴᐳᔾᔨᓂᕐᒧᑦ 

ᒪᓕᒐᕐᒥᒃ ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ. 

ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥᒃ. ᒥᓂᔅᑕ 

ᓯᐅᑦᓴᒃ. 
 

ᒪᓕᒐᒃᓴᖅ 32 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᕆᔾᔪᑎᓄᑦ ᒪᓕᒐᖅ - ᖃᐅᔨᒃᑲᐃᒍᑦ 
 

ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᖅᑭᒃᓯᒪᒋᐊᓕᓄᑦ 

ᒪᓕᒐᖅ - ᖃᐅᔨᒃᑲᐃᒍᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖃᐅᔨᒃᑲᐃᕗᖓ 

ᐱᒋᐊᖅᑎᑦᑎᓛᕋᒪ ᐱᖓᔪᐊᓐᓂ ᕕᕝᕗᐊᕆ 29, 

2012-ᖑᓕᖅᐸᑦ ᒪᓕᒐᒃᓴᖅ 32, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᕆᔾᔪᑎᓄᑦ ᒪᓕᒐᖅ 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ. 
 

ᐊᒻᒪᓗ, ᐅᖃᖅᑏ, ᖃᐅᔨᒃᑲᐃᕗᖓ 

ᐱᒋᐊᖅᑎᑦᑎᓛᕋᒪ ᐱᖓᔪᐊᓐᓂ ᕕᕝᕗᐊᕆ 29, 

2012-ᖑᓕᖅᐸᑦ ᒪᓕᒐᒃᓴᖅ 33, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᖅᑎᓄᑦ 

ᐋᖅᑭᒃᓯᒪᒋᐊᓕᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ 

ᓯᕗᓪᓕᖅᐹᒥᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑖᒃᑯᐊ ᓈᒻᒪᑉᐳᑦ. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥᒃ.  

17. ᐱᒋᐊᖅᑎᑕᐃᑦ. 18. ᓯᕗᓪᓕᖅᐹᒥᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 19. ᐊᐃᑉᐹᓂᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 20. 

ᐃᓱᒪᒃᓴᖅᓯᐅᕈᑎᖃᕐᓂᖅ ᒪᓕᒐᒃᓴᖅ ᐊᒻᒪᓗ 

ᐊᓯᖏᓐᓂᑦ. ᒪᓕᒐᒃᓴᖅ 21, 24 ᐊᒻᒪ 34, 

ᐃᒃᓯᕙᐅᑕᐅᓗᓂ ᒥᔅᑕ ᑕᐹᕐᔪᒃ. 
 

ᐱᒋᐊᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᖅᑐᓄᑦ 

ᓄᖅᑲᖓᑲᐃᓐᓇᕐᓂᐊᖅᑯᒍᑦ 20 ᒥᓇᑦᑎᓂᑦ. 
 

ᐃᖅᓱᖅᑏ. 
 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:10-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:37-ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 

ᐃᒃᓯᕙᐅᑕᖅ (ᑕᐹᕐᔪᒃ): ᐊᓕᐊᓇᐃᓈᓯᑦ 

ᐅᑎᖅᑐᐊᓐᓅᖕᒥᒐᔅᓯ ᑕᕝᕗᖓ 

ᑲᑎᒪᑐᐃᓐᓇᖅᑎᓪᓗᑕ. ᒫᓐᓇ ᑲᑎᒪᓂᐊᓕᕐᒥᒐᑦᑕ 

ᐊᒻᒪ ᒥᔅᑕ ᓂᓐᖓᖅ, ᐅᑯᓇᓂ G-10-ᒥ 

ᑲᒪᒋᓚᐅᕋᑦᑎᒍ ᕿᒪᓚᐅᖅᖢᑎᒍᓗ. ᒫᓐᓇ 

ᑲᑎᑐᐃᓐᓇᖅᑎᓪᓗᑕ ᑖᒃᑯᓇᓂ ᐅᑯᐊ ᒪᓕᒐᒃᓴᐃᑦ 

21, 24 ᐊᒻᒪᓗ 34. ᑖᒃᑯᐊᓕᑭᐊᖅ 

ᑲᑎᒪᑐᐃᓐᓇᖅᑎᓪᓗᒋᑦ ᖃᓄᐃᓕᐅᕈᒪᖕᒪᖔᑕ 

ᑐᑭᓯᐊᓪᓚᓚᐅᕐᓚᖓ. ᒥᔅᑕ ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. ᐅᑉᓗᒥ 

ᐱᓚᐅᕋᓗᐊᖅᑐᒋᑦ ᑖᑉᓱᒥᖓ 

ᕿᒥᕐᕈᐊᓃᒃᑑᓪᓗᐊᕐᒪᖔᑕ ᒪᓕᒐᒃᓴᖅ 24 

ᐃᓕᓐᓂᐊᖅᑐᓕᕆᔨᕐᔪᐊᑯᓐᓂᑦ. ᐱᐊᓂᖕᓂᖅᐸᑦ 

ᑖᒻᓇ ᖃᐅᔨᕼᐊᐅᑦ ᓈᒻᒪᒃᕼᐃᓐᓂᖅᐸᑦ. ᑖᒃᑯᓂᖓ 

ᐱᒋᐊᒃᑲᓐᓂᕈᐊᕋᓗᐊᕐᒥᔫᒐᓗᐊᖅ ᑖᑉᓱᒥᖓ 

ᕿᒥᕐᕈᐊᕐᓗᒋᑦ ᐋᓐᓂᐊᖃᕐᓇᓐᖏᑦᑕᐃᓕᓂᕐᒧᑦ 

ᐊᒻᒪᓗ ᐃᓄᓕᕆᔨᑐᖃᒃᑯᑦ. ᒪ’ᓇᐅᔪᑎᑦ. 
 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑲᑎᒪᔨᐅᖃᑎᒃᑲ 

ᐊᐱᕆᓚᐅᖏᓐᓂᓐᓂ, ᔩᓂ ᖃᐅᔨᒪᖃᑕᐅᑦᓯᐊᕐᓂᐊᕋᕕᑦ 

ᑕᕝᕙᓂ G-10-ᒦᑲᑦᑕ ᐅᑯᓇᓂ ᐱᓕᕆᐊᕆᔭᑦᑎᓐᓂ. 

ᒪᑉᐱᖅᑐᒐᖓᓂ G-10-ᒧᑦ ᑎᑭᓯᒪᓕᖅᑐᒍᑦ. ᖁᔭᓐᓇᒦᒃ. 

ᒥᓂᔅᑕ ᐋᕆᐊᒃ ᓱᓕ ᐊᐱᖅᓱᖅᑕᐅᓐᖑᖅᑰᓚᐅᖏᓐᓇᕕᑦ 

ᓱᓕ. ᑕᐅᓄᖓᖃᐃ ᐊᐱᖅᓱᖅᑕᐅᕕᖕᒧᑦ 

ᐱᖃᑎᖃᕈᒪᕗᑎᑦ ᐊᐱᖅᓱᖅᑕᐅᕕᖕᒥ. ᒥᓂᔅᑕ ᐋᕆᐊᒃ. 

 



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐄᕙ ᐋᕆᐊᒃ: ᐄᑦᑎᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑕᒪᓐᓇ 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 

ᐃᖅᑲᓇᐃᔭᖅᑎᒥᓂᒃ ᑕᐅᓇᓃᖃᑎᖃᕈᓐᓇᖁᓪᓗᒍ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ 

ᐃᑲᔪᓚᐅᒃᑭᑦ ᐃᖅᑲᓇᐃᔭᖅᑎᖏᑦ.  

 

ᖁᔭᓐᓇᒦᒃ. ᖁᔭᓐᓇᒦᖔᓯᑦ ᒥᓂᔅᑕ. ᑖᒃᑯᐊ 

ᑲᑎᒪᐅᑎᑦᑎᓐᓂ ᓇᓗᓇᐃᖅᓯᒪᓂᐊᕐᒥᖕᒪᑕ 

ᓇᓗᓇᐃᕌᓪᓚᓚᐅᒃᑭᑦ ᑖᒃᑯᐊ ᑕᕝᕙᓃᖃᑎᒋᔭᑎᑦ, 

ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓕᐊᓇᐃᑦ ᑕᕝᕗᖓ ᐅᑎᕈᓐᓇᕐᒥᒐᑦᑕ. ᑖᓐᓇ 

ᓴᐅᒥᓐᓃᑦᑐᖅ ᑐᖏᓕᕋ, ᑳᑎ ᐅᒃᐱᒃ. ᑖᓐᓇ 

ᑕᓕᖅᐱᓐᓃᑦᑐᖅ, ᒥᔅ ᕚᓐᔪᐊᐃ ᑮᓇᐅᔭᓕᕆᓂᕐᒧᑦ 

ᑲᒪᔨᐅᖃᑦᑕᖅᖢᓂ ᑕᐃᑲᓂ ᐃᖅᑲᓇᐃᔭᕐᕕᖕᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᓐᖓᓱᒋᑦᑎ ᑐᖓᓕᖅ ᒥᔅ ᐅᒃᐱᒃ ᐊᒻᒪᓗ ᒥᔅ 

ᕚᓐᔪᐊᐃ. ᑕᕝᕙᓃᒃᑲᑦᑕᐃ D-10 ᐊᑎᖁᑎᓐᓂᑦ ᒥᔅᑕ 

ᐃᓄᒃ, ᐊᐱᖅᑯᑎᒃᓴᐃᕈᑎᓐᓂᕈᕕᑦ 

ᓄᖑᕈᑎᓚᐅᖅᐱᓪᓘᓐᓃᑦ ᐊᑏᑦ ᓱᓕ 

ᑎᑎᕋᖅᓯᒪᓪᓗᒍ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᓱᓕ 

ᑎᑎᕋᖅᓯᒪᓐᓂᕋᕕᖓ. 

 

>>ᐃᓪᓚᖅᑐᑦ 

 

ᐊᐱᖅᑯᑎᒃᓴᖃᓗᐊᕈᓐᓃᕋᓗᐊᖅᖢᖓ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᖢᖓ ᑕᐃᒃᑯᓂᖓ 

ᑮᓇᐅᔭᓂᑦ ᐃᑲᔫᑕᐅᖃᑦᑕᖅᑐᓂᒃ. 

ᐃᓕᓐᓂᐊᖅᑎᐅᓂᕋᐃᖃᑦᑕᕐᓂᐊᕐᒥᒐᒪ ᐃᒃᓯᕙᐅᑖᖅ, 

ᑐᑭᓯᓯᒪᓂᐊᕋᑦᑕ ᐃᓕᓐᓂᐊᖅᑎᐅᓂᕋᐃᒍᒪ 

ᐃᓐᓇᕐᓄᑦ ᐃᓕᓐᓂᐊᖅᑐᓂᒃ, ᐃᓛᒃ ᒍᕋᐃᑦ 12 

ᐅᖓᑖᓂ ᐃᓕᓐᓂᐊᖅᑐᓂᑦ  

ᐃᓕᓐᓂᐊᖅᑎᐅᓂᕋᐃᖃᑦᑕᕐᓂᐊᕋᒪ ᑖᒃᑯᓂᖓ 

ᐅᖃᐅᓯᖃᕋᑦᑕ. 

 

ᐃᒃᓯᕙᐅᑖᖅ, ᑲᔪᓯᒃᑲᓐᓂᐊᕐᔪᒍᓐᓇᕈᒪ ᑕᐃᒃᑯᓄᖓ 

ᐃᓗᐊᓐᖏᓕᐅᕈᑕᐅᓂᕋᖅᑕᐅᔪᓄᑦ, ᐊᒻᒪᓗ 

ᐃᓗᐊᓐᖏᓕᐅᕈᑕᑲᐅᓪᓚᑦᑖᖃᑦᑕᖅᑐᓄᑦ. ᐆᒥᖓ 

ᐊᐱᕆᒋᐊᒃᑲᓐᓂᕈᒪᓚᐅᖅᑐᖓ, ᑕᐃᒃᑯᐊ ᑮᓇᐅᔭᒧᑦ 

ᐃᑲᔪᖅᑕᐅᔾᔪᑐᐃᓇᓱᐊᖅᑐᑦ ᐃᓕᓐᓂᐊᕋᓱᒃᑐᓂᑦ. 

ᐅᑎᖅᑕᖅᑐᐊᓗᑐᐃᓐᓇᐅᓕᖃᑦᑕᕐᒪᑕᒎᖅ ᓱᑲᔪᒃᑯᑦ 

ᐅᑎᖅᑎᖃᑦᑕᐅᑎᔪᐊᓗᑐᐃᓐᓇᐅᓕᖃᑦᑕᕐᒪᑕ 

ᐊᑯᓂᐊᓘᓕᖃᑦᑕᖅᖢᓂᓗ. ᖃᓄᐃᒻᒪᑦ ᒪᓐᓇ 

ᐋᖅᑭᒋᐊᖅᑕᐅᓚᐅᖅᓯᒪᓐᖏᓚᖅ 

ᐋᖅᑭᒋᐊᕋᒃᓴᐅᖏᒻᒫᑦ? ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᓐᓇ ᐃᓕᓴᕆᔭᐅᓯᒪᓪᓚᕆᓕᕐᒪᑦ 

ᖃᐅᔨᒪᔭᐅᓕᖅᖢᓂ ᑕᐃᑲᓂ 

ᐃᓕᓐᓂᐊᕐᓂᓕᕆᔨᒃᑯᓐᓃᑦᑐᓂᑦ ᑕᒪᓐᓇ ᐱᓪᓗᒍ 

ᑕᐃᒪ ᖃᕋᓴᐅᔭᒃᑰᕈᑎᐅᔫᓐᓇᖅᓯᔪᖅ 

ᐋᖅᑭᒃᑕᐅᓇᓱᒃᐳᖅ. ᐅᑎᖃᑦᑕᐅᑎᐅᓂᐊᖏᒻᒪᑦ 

ᖃᕋᓴᐅᔭᒃᑰᑦᑎᐊᒻᒪᕆᓕᕐᓗᓂ ᓱᒃᑲᓂᖅᓴᐅᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ. ᖃᕋᓴᐅᔭᒃᑰᖃᑦᑕᓕᕐᓂᐊᕐᒪᑦ. ᑕᐃᒪ 

ᖃᕋᓴᐅᔭᒃᑰᕈᓐᓇᐅᑎᒃᓴᐃᑦ ᐋᖅᑭᒃᑕᐅᓇᓱᖕᓂᖏᓐᓂ  

ᑕᐃᒪᐃᔅᓲᔮᓗᖕᓂᐊᓕᕆᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᒫᓐᓇᒧᑦ ᑎᑭᖦᖢᒍ ᑖᒃᑯᐊ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᖃᐅᔨᑎᑕᐅᓯᒪᖏᒻᒪᑕ 

ᐊᑲᐅᓐᖏᓕᐅᕈᑎᒋᔭᖏᓐᓂ ᑕᕝᕗᖓ 

ᐋᒃᑲᐅᔪᒃᓴᐅᔪᖅ ᓇᓗᓇᖏᑦᑐᕐᖏᓛᒃ 

ᓂᕈᐊᖅᑕᐅᖃᑎᒋᓯᒪᔭᑦᑎᓐᓄᑦ ᑐᓄᓂᕐᒧᑦ 

ᑐᓂᔭᐅᓯᒪᔪᖅ. ᑕᒪᓐᓇ ᑕᐃᑯᖓ ᖃᕋᓴᐅᔭᒃᑯᑎᒍᑦ 

ᐊᐅᓚᓕᓚᐅᖏᓐᓂᖓᓂ ᐱᔪᓐᓇᕐᓂᓕᒫᒥᖕᓂᒃᑕᐅᖅ 

ᑕᐃᒪᓐᓇ ᐊᐅᓚᑎᑦᑎᐊᕋᓱᖕᓂᐊᕐᒥᔫᒐᓗᐊᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ ᐅᓇᐊᐱᕆᒃᑲᓐᓂᓚᐅᖏᓐᓂᓐᓂᑦ. 

ᑐᑭᓯᔪᓐᓇᐃᓪᓕᓪᓚᕆᒃᑕᕋ ᐊᑕᐅᓯᐊᖏᖦᖢᓂ ᒥᓂᔅᑕ 

ᐅᖃᓕᕐᒪᑦ. ᑕᒪᒃᑯᐊᒎᖅ 

ᖃᐅᔨᔭᐅᓚᐅᖅᓯᒪᓐᓂᖏᒻᒪᑕ. ᐅᑯᐊ 

ᐃᓕᓐᓂᐊᑏᖅᑲᐅᑯᐊᓇᐃᑦ 

ᐃᓗᐊᓐᖏᓕᐅᕈᑎᖃᐃᓐᓈᓗᒃᑲᓗᐊᖅᖢᑎᑦ. ᐃᒪᓐᓇ 

ᑐᑭᓯᕗᖔ ᐃᓕᓐᓂᐊᖅᑎᓂᑦ ᑐᓴᓚᐅᖅᓯᒪᓐᖏᑕᓯ 

ᑕᒪᒃᑯᐊ ᐃᓗᐊᓐᖏᓕᐅᕈᑎᐊᓗᐃᑦ? ᑕᐃᒪᓐᓇ 

ᑐᑭᓯᓕᖅᐳᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓛᒃ, ᑕᒪᓐᓇ ᐊᐃᑦᑖᖑᒐᓗᐊᖅ 

ᐊᑲᐅᓐᖏᓕᐅᕈᑕᐅᖃᑦᑕᕐᓂᖅᑎᓪᓗᒍ 

ᖃᐅᔨᓐᓂᖏᒃᑯᑦᑕ ᐊᔾᔨᒌᖏᑦᑐᑦ ᑮᓇᐅᔭᓂ 

ᐱᔪᒪᕝᕕᐅᖃᑦᑕᕐᒪᑕ ᓄᓇᕗᑦ 

ᒐᕙᒪᒃᑯᖏᓐᓃᖔᖅᑐᓪᓗ ᐊᒻᒪᑦᑕᐅᖅ ᐊᓯᖏᓐᓂ 

ᓄᓇᕗᑦ ᒐᕙᒪᒃᑯᖏᓐᓃᖔᖅᑐᓂᑦ 

ᐱᔪᒪᕝᕕᐅᖃᑦᑕᕐᒪᑕ. ᓇᓕᐊᖑᓪᓚᑦᑖᖅᑐᒥ 

ᖃᐅᔨᒪᖏᖦᖢᓂ, ᑕᐃᓐᓇᓪᓚᑦᑖᖅ ᐅᖃᐅᓯᕆᓗᒍ 

ᓇᓗᓇᕐᒪᑦ ᑕᕝᕗᖓ ᑕᐃᒪᓐᓇ ᒫᓐᓇ 

ᐅᖃᕈᓐᓇᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᓱᓖ 

ᒥᔅᑕ ᐃᓄᒃ? 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ 

ᐊᐅᓚᑕᖏᑕ ᐊᓯᐊᓄᑦ ᐊᐱᖅᓱᕋᓱᒃᑯᒪ 

ᓱᕙᓕᑭᐊᑦᑎᐊᖑᒐᔭᕋᒪ ᖃᓄᐃᓕᕐᕕᖃᖏᓐᓇᑦᑕ. 

ᒐᕙᒪᒃᑯᑦ ᐊᐅᓚᑕᖏᓐᓂᒃ 

ᐊᐱᖅᓱᕋᓱᑯᔅᓱᒃᑲᓗᐊᖅᑐᖓ. ᒐᕙᒪᒃᑯᓐᓂᑦ ᑖᒃᑯᐊ 

ᓴᖅᑭᑕᐅᓯᒪᔪᑦ ᐃᓕᓐᓂᐊᖅᑎᓄᑦ ᐃᑲᔫᑎᒃᓴᐃᑦ. 

ᐊᓯᖏᓐᓂᒃ ᐊᐱᖅᑯᑎᖃᖏᑦᑎᐊᖅᑐᖓ. 

 

ᐅᓇ ᐊᐱᖅᑯᑎᒋᔪᒪᔭᕋ, 

ᐊᐱᖅᑯᑎᒋᒃᑲᓐᓂᕆᐊᒃᑲᓐᓂᕈᒪᓪᓗᒍ ᓲᕐᓗ 

ᐅᓪᓗᑐᐃᓐᓇᐅᑎᓪᓗᒍ ᐊᐱᖅᓲᑎᒃᑲ 

ᑐᓴᖅᑕᐅᔭᕆᐅᖅᑰᔨᓕᓵᓚᐅᕐᒥᖕᒪᑕ ᒥᓂᔅᑕᒧ. 

ᖃᓂᐃᒻᒪᑦ? ᐃᖅᑲᓇᐃᔭᖅᑎᖏᓐᓂᖅᑲᐅᓇᐃᑦ 

ᑐᓴᐅᒪᑎᑕᐅᓚᐅᖅᓯᒪᓐᓂᖏᑦᑐᖅ ᑕᒪᒃᑯᓂᖓ 

ᐃᓗᐊᖏᔾᔪᑕᐅᖏᓐᓇᐅᔭᖅᑐᐊᓗᖕᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖓᓕᕐᒪ ᑭᐅᓂᐊᕐᒪᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᖓᓕᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᐅᕙᒍᑦ 

ᐊᖓᔪᖅᑳᖃᕝᕕᒻᒥ ᑐᓴᖅᑎᑕᐅᓲᖑᔪᒍᑦ 

ᐅᓐᓂᓗᑦᑐᖃᖅᑐᒥᐅᓂᐅᔭᕋᐃᒻᒪᑦ, 

ᐋᒡᒑᖅᑕᐅᔪᕕᓂᕐᓂᓘᓐᓃᑦ ᑭᓯᐊᓂ ᐅᕙᓐᖓᑦ 

ᓇᒻᒥᓂᓪᓚᑦᑖᑦ, ᐅᕙᓐᓄᑦ ᑎᑭᐅᑎᔪᓐᓂᑦᑕᐅᖅ 

ᑐᓴᖅᑎᑕᐅᓚᐅᖅᓯᒪᖏᓐᓇᒪ. ᑐᓴᖅᑎᑕᐅᓐᓂᕈᒪ 

ᒥᓂᔅᑕᕆᔭᕋ ᑐᓴᖅᑎᒃᑲᔭᖅᐸᕋ. ᑕᕝᕙᓐᖓᑦ 

ᑭᒡᒐᑐᖅᑐᓂᒃ ᓄᓇᓕᓐᓂᒃ ᑎᑎᖅᑲᓂᒃ 

ᓇᔅᓯᐅᔾᔨᕕᐅᒐᔪᒋᓪᓗᖓᑦᑕᐅᖅ ᑭᓱᑐᐃᓐᓇᐃᑦ 

ᑐᓴᖅᑕᐅᑲᓐᓂᕆᐊᖃᑦᑐᑦ ᑕᐃᒪᓐᓇᑐᐃᓐᓇᑦᑕᐅᖅ 

ᒪᑐᐃᖓᑦᑎᐊᕐᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒃᐱᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒡᓗ 

ᑖᓐᓇ ᑐᖏᓕᐅᔪᖅ. ᑐᒃᑭᓯᖅᑰᕋᒪᓕ ᐅᓇ 

ᐋᖅᑭᒃᓯᒪᔪᖅ ᐊᑲᐅᖅᑰᖅᑑᒐᓗᐊᖅ ᑭᓯᐊᓂ 

ᐃᖅᑲᓇᐃᔭᖅᑏᑦ ᑖᒃᑯᐊ ᑕᕝᕙᓂ ᐱᓕᕆᔨᐅᔪᑦ 

ᑕᒪᒃᑯᓂᖓ ᑐᓴᐅᒪᖃᑎᒌᖏᑦᑎᐊᖅᑐᑦ, 

ᐃᖅᑲᓇᐃᔭᖃᑎᒌᖏᑦᑎᐊᖅᑐᑦ.  

 

ᓲᕐᓗ, ᒥᓂᔅᑕ ᑐᓴᐅᒪᖃᑦᑕᖏᓐᓂᕋᖅᑲᐅᖕᒪᑦ. 

ᑐᓴᕆᐅᓕᓵᖅᑰᔨᖃᑦᑕᕐᒪᑦ ᐊᒻᒪ ᒥᓂᔅᑕᐅᑉ ᑐᖏᓕᐊ 

ᐅᖃᕐᒪᑦ ᐃᓛᓐᓂᒡᒎᖅ ᑐᓴᖃᑦᑕᕐᒥᔪᖅ. ᑕᐃᒪ 

ᐊᑖᓃᖔᖅᑐᑦ ᑐᓴᖃᑦᑕᖅᑐᒃᓴᐅᒋᕗᑦ. ᖃᓄᐃᒻᒪᓪᓕ 

ᐱᓕᕆᖃᑎᒌᒃᑐᖃᖅᑰᔨᓐᖏᓚᑦ, 

ᐅᖃᖃᑎᒌᒋᐊᒃᓴᕐᓗᑭᐊᖅ ᐊᔪᕐᓇᓗᐊᖅᐸ ᑖᔅᓱᒧᖓ. 

ᐋᒃᑲᐅᓇᓱᒋᔭᕋ. 

 

ᖃᓄᑭᐊᖅ ᑕᒪᓐᓇ ᑎᓕᐅᕆᔪᓐᓇᖅᐳᖓ 

ᑭᒡᒐᖅᑐᕐᓗᖓ ᐃᓅᖃᑎᓐᓂᒃ, ᓄᓇᕗᑦᒥᐅᓂᓪᓗ 

ᑕᒪᑐᒥᖓ ᐱᓕᕆᔩᑦ ᑕᑯᓇᑲᐅᑎᒋᔭᕆᐊᖃᖅᑐᑦ 

ᐃᓕᓐᓂᐊᖅᑐᖁᑎᕗᑦ ᑲᔪᓯᓂᖃᑦᑎᐊᖁᒍᑦᑎᒍ 

ᐊᒻᒪᓗ ᐃᑲᔪᑦᑎᐊᕈᒪᒍᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᓛᒃ ᑕᒪᓐᓇ ᐱᕕᒡᔪᐊᕆᔭᕗᑦ. ᐱᕕᒡᔪᐊᖑᖕᒪᑦ 

ᐃᓕᓐᓂᐊᕐᓂᖅ. 

 

ᓇᐅᒃᑯᑐᐃᓐᓇᖅ ᑕᑯᓇᒋᐊᖃᖅᑕᕗᑦ 

ᓇᓗᓇᐃᖅᑕᖏᑦ ᑕᑯᓇᑦᑎᐊᕐᓂᐊᕐᒥᔭᕗᑦ 

ᐊᒻᒪᓗᑦᑕᐅᖅ ᑕᒪᕐᒥᒃ ᐱᔪᒪᓇᓱᒃᑑᒐᓗᐊᑦ 

ᑮᓇᐅᔭᓂᒃ ᐊᖏᖅᑕᐅᔪᐃᓐᓇᐅᔪᓐᓇᖏᒻᒥᖕᒪᑕ 

ᑕᕝᕘᓇ ᐊᐃᑦᑖᖑᒐᓗᐊᖅ. ᖃᐅᔨᒪᓂᐊᕆᕗᒍᑦ 

ᑭᓯᐊᓂ ᑖᓐᓇ ᑕᑯᓇᒋᐊᖃᖅᑐᖃᖅᑰᔨᒃᐸᑦ 

ᑕᑯᓇᒋᐊᖃᖅᑐᖃᖅᑰᔨᓪᓗᓂᓗ ᐅᖃᐅᓯᕆᔭᖓ  

ᒪᓕᒃᖢᒍ. ᑕᒪᓐᓇ ᐊᖏᖃᑎᒋᔭᕋ 

ᖃᐅᔨᓴᑦᑎᐊᒃᑲᓐᓂᕈᓐᓇᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ  

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. ᑕᑯᓇᒍᓐᓇᖅᑕᕘᑦᑕᐅᑐᐃᓐᓇᖏᓪᓗᑕ 

ᐱᐅᓂᖅᓴᐅᖅᑰᖅᑐᖅ. 

ᑕᑯᓇᒃᑕᐅᓪᓚᑦᑖᖁᖦᖤᓕᕋᓕᐊᖅᐸᕋᓕ 

ᑕᑯᓇᒍᓐᓇᖅᑕᕘᓚᑐᐃᓐᓇᕈᓐᓃᕐᓗᑕ ᐊᒻᒪᓗ 

ᑕᐃᒃᑯᐊ ᐊᖏᖅᑕᐅᖃᑦᑕᖏᑦᑐᑦ 

ᐱᖃᑕᐅᓇᓱᒃᑑᒐᓗᐊᑦ ᓲᖃᐃᒻᒪ ᒪᓕᒐᖅᑕᖃᐅᕐᒪᑦ. 

 

ᐊᖏᖅᑕᐅᖃᑦᑕᖏᑦᑐᑦ 

ᖃᓄᐃᓕᕕᖃᒃᑲᓐᓂᕆᐊᖏᓐᓂᒡᓘᓐᓃᑦ 

ᓇᓗᓇᖅᓯᖃᑦᑕᕐᒪᑦ ᐱᔾᔪᑎᑕᖃᕐᒪᑦ. 

ᐃᓗᐊᓐᖏᓗᐊᑦᑎᐊᒻᒪᕆᖅᑰᖃᑦᑕᖅᐳᕐᓗ 

ᐊᖏᖅᑕᐅᔫᒐᓗᐊᑦ ᐃᒪᐃᑦᑐᒃᑰᖅᑐᐊᓘᓕᕌᖓᑕ. 

 

ᑕᕝᕙ ᐃᓗᐊᓐᖏᓕᐅᕈᑎᒃᑲᓐᓂᐊᓗᒃ 

ᐊᖏᖅᑕᐅᓯᒪᒐᓗᐊᖅᖢᓂ ᓲᕐᓗ ᑐᓗᕈᑎᒃᓴᓄᑦ 

ᐃᓗᐊᓐᖏᓕᐅᕈᑎᒃᓴᓄᑦ 

ᓴᖅᑭᑦᑎᕕᐊᓗᑐᐃᓐᓇᐅᓪᓗᓂ 

ᐊᖏᖅᑕᐅᓯᒪᐅᔭᑲᓪᓚᒃᖢᓂ. ᑕᕝᕙ 

ᖁᕕᐊᓱᖏᔾᔪᑕᐅᓂᖅᐹᖑᖅᑰᖃᑦᑕᖅᑐᖅ 

ᐊᒃᓱᕉᑕᐅᓂᖅᐹᖑᖃᑦᑕᖅᑰᖅᑐᖅ, ᐃᒃᓯᕙᐅᑖᖅ. 

ᐊᒻᒪᓗ ᑭᖑᓪᓕᖅᐹᒥ ᐊᐱᕆᔪᒪᔪᖓ, ᖃᐅᔨᒪᒐᒪ 

 

ᐊᓯᑦᑎᓐᓂᑦ ᒐᕙᒪᒃᑯᑦ ᐊᓯᐊᓂᑦᑕᐅᖅ 

ᑮᓇᐅᔭᖅᑖᖅᑐᖃᕈᓐᓇᓲᖅ ᐃᓕᓐᓂᐊᖅᑎᐅᔪᓂᑦ. 

ᒫᓐᓇᓗ ᕿᑭᖅᑖᓗᖕᒥ ᑲᑭᕙᒃᑯᑦ 

ᑮᓇᐅᔭᖅᑖᕐᕕᐅᓲᖑᖕᒥᖕᒪᑕ. ᑖᒃᑯᐊᓕᖃᐃ 

ᐅᖃᖃᑎᒌᒐᓱᓚᐅᖅᓯᒪᓐᖏᓚᑦ ᐅᕙᓂᓗ  

ᐱᓕᕆᕝᕕᐅᔪᑦ ᓲᕐᓗ ᑕᐃᒃᑯᓇᓐᖓᑦ ᒐᕙᒪᒋᔭᕗᑦ 

ᐃᓕᓐᓇᓱᒡᓗᑎᒃ ᖃᓄᕐᓕ ᐊᐅᓚᑦᑎᓂᐊᖅᐱᓰ, 

ᑭᓱᓪᓗ ᐊᐅᓚᑦᑎᐊᖃᑦᑕᖅᐹᑦ ᒐᕙᒪᐅᔪᓪᓘᓐᓃᑦ 

ᑕᐃᒃᑯᓄᖓ ᐱᓕᕆᖃᑎᒌᕐᓚᖕᓂᕐᒥᒃ 

ᐱᑕᖃᕋᓱᓚᐅᖅᓯᒪᓐᖏᓵᖅᐹᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᑕᕝᕙᓂᑲᑕ 

G-10, ᑮᓇᐅᔭᖅᑑᑎᒋᔪᒪᔭᖏᓐᓂᒃ ᑖᒃᑯᓄᖓ 

ᐃᓕᓐᓂᐊᖅᑐᓕᕆᓂᒃᑯᑦ. ᑖᒃᑯᓄᖓ ᑮᓇᐅᔭᐃᑦ 

ᑐᒃᓯᕋᖅᑕᐅᔪᑦ ᒥᒃᓵᓄᑦ ᒥᓂᔅᑐ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐱᓇᓱᐊᕈᓯᕐᒥ ᑕᕝᕙᓃᖦᖢᖓ ᓱᓕ 

ᐅᖃᓚᐅᕋᒪ ᑕᒪᓐᓇ ᑮᓇᐅᔭᖅᑖᕈᑕᐅᖃᑦᑕᖅᑐᖅ 

ᖃᐅᔨᓴᖅᑕᐅᓂᕋᖅᖢᒍ. ᓱᓕ ᐱᔭᕇᓐᖏᒻᒪᑦ 

ᐅᖃᐅᓯᒃᓴᖃᑦᑎᐊᕈᓐᓇᕐᓂᖅᓴᐅᓛᖅᐳᖓ 

ᖃᐅᔨᓴᖅᑕᐅᓯᒪᔪᖅ ᑕᒪᓐᓇ ᐱᔭᕇᖅᐸᑦ. ᑖᓐᓇ 

ᑐᑭᓯᔭᐅᑦᑎᐊᕈᒪᔪᖓ ᑕᕝᕘᓇ. 

 

ᐊᒻᒪ ᑕᒪᓐᓇ ᑕᐃᓐᓇ ᖃᕆᓴᐅᔭᒃᑯᑦ 

ᐃᑲᔫᑎᕚᓪᓕᕐᓂᐊᕐᒪᑦ ᑕᒪᑐᒥᖓ 

ᐊᑲᐅᓐᖏᓕᐅᕈᑎᖃᑦᑕᖅᑐᒥᒃ 

ᐱᐅᓯᕚᓪᓕᖅᑎᑦᑎᓂᐊᕐᓂᖓ 

ᓇᓗᓇᓐᖏᑦᑎᐊᕆᓪᓗᓂ. ᖃᐅᔨᓴᖅᑕᐅᔪᖅ 

ᑮᓇᐅᔭᖅᑖᕈᑕᐅᖃᑦᑕᖅᑐᐃᑦ ᒥᒃᓵᓄᑦ ᐊᒻᒪ 

ᖃᕆᓴᐅᔭᒃᑰᓕᖅᑎᑕᐅᕙᓪᓕᐊᓇᓱᒃᑐᖅ ᑕᒪᓐᓇ 

ᐊᑲᐅᓐᖏᓕᐅᕈᑎᖃᑦᑕᖅᑐᖅ ᒥᑭᒡᓕᕚᓪᓕᖁᓪᓗᒍ. 

 

ᐊᒻᒪᑦᑕᐅᖅ ᑖᒃᑯᐊ ᑲᑐᔾᔨᖃᑎᒌᖏᑦ 

ᑲᑎᒪᔨᑕᖃᖅᑐᖅ ᐊᔾᔨᒌᓐᖏᑦᑐᓂᒃ ᑖᒃᑯᓇᓐᖓᑦ 

ᒐᕙᒪᑐᖃᒃᑯᓐᓃᓐᖓᖅᑐᕐᖑᓇ HRDC-ᑯᓐᓂᒃ 

ᐊᒻᒪᓗᑦᑕᐅᖅ ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᑦ 

ᑮᓇᐅᔭᖅᑖᖅᑎᑦᑎᖃᑦᑕᖅᑐᑦ ᐃᓕᓐᓂᐊᖅᑐᓂᒃ  

ᑖᒃᑯᐊ ᑲᑎᒪᔨᕋᓛᖑᓪᓗᑎᒃ ᐋᔩᖃᑎᒌᒃᐸᒃᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᓇᑦᑎᐊᖅᑐᖅ 

ᑲᑎᒪᔨᐅᖃᑎᒫ ᐊᐱᖅᑯᑎᒋᔭᖏᑦ ᐊᒻᒪᓗ 

ᐅᓪᓗᑐᐃᓐᓇᕐᒥ ᐊᐱᖅᓱᕐᒪᑦ. 

 

ᑭᓯᐊᓂ ᐅᓇ ᐃᓛᒃ ᐃᓱᒫᓗᒋᒐᓚᒃᖢᒍ ᒥᓂᔅᑐ 

ᑕᒪᒃᑯᓂᖓ ᑐᓴᓚᐅᖅᓯᒪᔫᔮᑦᑎᐊᖏᓐᓂᖓ ᑖᓐᓇ 

ᖁᐊᖅᓵᕐᓇᒐᓚᒻᒪᕆᒋᐊᑭᖕᒪᑦ ᓲᕐᓗ 

ᐱᓕᕆᔪᖃᑦᑎᐊᖏᑦᑐᖅ ᖁᔭᓐᓇᐅᓐᓃᑦ 

ᐋᖅᑭᒍᒫᖅᑐᐊᓘᖕᒪᓐᓈᖅᓯᒪᑐᐃᓐᓇᖅᑐᑦ. ᑖᓐᓇ 

ᓱᖕᒪᒃᑭᐊᖅ ᑕᐃᒪᐃᖦᖤᖅᐸ ᒥᓂᔅᑑ? 

ᖃᐅᔨᑎᑕᐅᖃᑦᑕᖅᑰᖏᑦᑐᖅ. ᐃᖦᖢᐊᓐᖏᑦᑐᖅᑕᐅᖅ 

ᒥᓂᔅᑐ ᖃᐅᔩᓐᓇᕆᐊᖃᕐᒪᑦ ᖃᐅᑕᒫᑲᓴᑦᑎᐊᒻᒪᕆᒃ. 

 

ᐅᓇ ᐱᔾᔪᑎᒋᓪᓗᒍ: ᓄᓇᕗᑦᒥ ᑕᒪᒃᑯᐊ ᒍᓚᐃᑦ 12 

ᐅᖓᑖᓂ ᐃᓕᓴᖅᑐᑦ ᐃᓕᓴᐃᔨᓐᖑᕋᓱᒃᑯᑎᒃ 

ᐋᓐᓂᐊᓯᐅᖅᑎᓐᖑᕋᓱᒃᑯᑎᒃ ᐅᕝᕙᓘᓐᓃᑦ 

ᐆᒪᔪᓕᕆᔨᓐᖑᕋᓱᒃᑯᑎᒃ ᐅᕝᕙᓘᓐᓃᑦ ᓴᓇᔨᐅᓂᕐᒧᑦ 

ᐃᓚᖏᑦ ᓄᑕᕋᖃᖅᖢᑎᒡᓗ ᐃᓛᓐᓂᒃ 

ᐊᒃᓱᕈᕐᓇᖅᑐᒃᑰᓗᐊᒻᒪᕆᐊᓗᒃᑰᖃᑦᑕᕐᒪᑕ 

ᐃᓕᓐᓂᐊᕐᕕᖕᒨᕋᓱᑐᐃᓐᓇᖅᖢᑎᒡᓘᓐᓃᒃ. ᑕᒪᒃᑯᐊ 

ᐃᑲᔫᑕᐅᓂᐊᖅᑐᑦ ᐱᓗᐊᖅᑐᒥ ᑕᕝᕗᖓ 

ᑐᕌᖅᑎᖦᖢᒍ ᑖᑉᓱᒥᖓ ᓂᕆᐅᒐᓱᒃᑐᑦ 

ᐊᒥᓲᖃᑦᑕᕐᒪᑕ ᑖᓐᓇ ᐱᓚᐅᓱᖓᕈᓂᔾᔪᒡᓘᓐᓃᑦ 

ᐊᒃᓱᑦ. 

 

ᖃᓄᐃᒻᒪᑦ ᑕᒪᑐᒥᖓ 

ᖃᐅᔨᒪᑎᑕᐅᑦᑎᐊᖅᑑᔮᓐᖏᓚᑎᑦ ᒥᓂᔅᑑ 

ᐅᖁᒪᐃᓗᑕᐅᖃᑦᑕᖅᑐᓂᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᕝᕙᓂ ᓲᕐᓗ ᐱᓯᒪᓚᐅᑲᒃᓯᒪᒐᒪ ᑖᒃᑯᓂᖓ 

ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᔨᐅᔪᓂᑦ, ᑭᓯᐊᓂ 

ᐅᖃᕈᓐᓇᖅᐳᖓ ᑖᓐᓇ ᑐᖓᓕᕆᔭᒪ 

ᑐᓴᐅᒪᑎᑦᑏᓐᓇᓲᖅ ᖃᓄᐃᑦᑐᑐᐃᓐᓇᕐᓂᑦ 

ᒥᓂᔅᑕᖓᑕ ᑐᓴᕆᐊᖃᖅᑕᖏᓐᓂᒃ. 

 

ᐊᒻᒪᓗ ᑕᕝᕙ ᑖᒃᑯᐊ ᑮᓇᐅᔭᖅᑖᖃᑦᑕᖅᑐᑦ ᒥᒃᓵᓄᑦ 

ᖃᐅᔨᓴᖅᑕᐅᓂᕆᓕᖅᑕᖓ ᑖᒃᑯᓇᓐᖓᑦ 

ᖃᐅᔨᒪᔭᐅᒐᒥ ᖃᐅᔨᓴᕆᐊᓕᒃ, ᐊᓱᐃᓪᓛᒃ 

ᖃᐅᔨᓴᕆᐊᖅᓯᒪᓕᖅᐳᑦ ᐱᐅᓯᕚᓪᓕᖁᓪᓗᒍ ᑕᒪᓐᓇ 

ᐊᑲᐅᓐᖏᓕᐅᕈᑎᐅᕙᒃᑐᖅ. ᑕᒪᒃᑯᐊ ᐋᖅᑭᒃᓱᕆᐊᓕᑦ 

ᐋᖅᑭᒃᐸᓪᓕᐊᓂᐊᖅᑐᑦ ᓇᐅᒃᑯᑦ ᖃᐅᔨᑦᑎᐊᕈᑎᒃ 

ᐃᒪᓐᓇᐃᒻᒪᑦ ᓱᓇᐅᕝᕙ ᐊᑲᐅᔪᓐᓃᖅᑐᖃᖃᑦᑕᖅᐳᖅ 

ᐃᒪᓐᓇᐃᓕᐅᕐᓗᒍ ᑕᒪᓐᓇ 

ᐋᖅᑭᒋᐊᒃᑲᓐᓂᕐᓂᐊᖅᐸᕗᑦ ᑕᒪᓐᓇ ᐱᓕᕆᐊᖑᔪᖅ 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᖅ, ᒥᔅᑕ 

ᑰᓕ. 

 

ᑰᓕ: ᑖᓐᓇ, ᐆᒧᖓ ᐅᖃᕈᓐᓇᖅᑰᖅᑐᒍᑦ 

ᓄᓇᕗᑦᒥᐅᑦ ᐱᔾᔪᑎᒋᓪᓗᒋᑦ, 

ᒥᓂᔅᑕᖃᓚᐅᐱᓪᓚᑐᐃᓐᓇᕐᒪᑦ-ᓚᒋᐊᖃᖏᒻᒪᕆᒃᑲᑦᑕ. 

ᒥᓂᔅᑕᖃᐃᓐᓇᓲᖅ-ᓚᐅᐱᓪᓚᒃᑑᔭᕋᓱᒋᒐᓗᐊᕈᓂ, 

ᒍᒪᒐᓗᐊᕈᓂ ᒥᓂᔅᑕᖃᐃᓐᓇᓲᖅ. 

 

ᑖᓐᓇ ᐱᓪᓗᒍ ᑐᑭᓯᒃᑲᓐᓂᕈᒪᒐᓗᐊᖅᑐᖓ ᑕᐃᑯᐊ 

ᖃᐅᔨᓴᕐᓂᕋᕋᔅᓯ ᑭᓇ ᖃᓄᐃᓕᖓᓪᓗᒍ ᑕᐃᓐᓇ 

ᖃᐅᔨᓴᓕᖅᐸᑦ ᖃᖓᓂᒃ ᐊᒻᒪᓗ ᑕᐃᓐᓇ ᑭᓇᒧᑦ 

ᕆᐳᐊᑦᒍᒫᖅᐸ ᐊᓄᓪᓚᒃᑕᐅᑦᓯᐊᕈᓂ ᑭᓇᑭᐊᖅ 

ᑕᒪᑐᒥᖓ Science Program-ᒨᖅᑰᖅᑐᖅ, ᐃᓛᒃ  

ᑮᓇᐅᔭᓂᒃ ᐃᑲᔫᑕᐅᖃᑦᑕᖅᑑᑉ ᒥᒃᓵᓄᑦ 

ᖃᐅᔨᓴᖅᑐᖅ ᑐᑭᓯᒃᑲᓐᓂᕈᑦᑕᖅᑲᐃ ᐱᐅᔫᒐᓗᐊᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᑖᓐᓇ ᐊᐱᖅᑯᑎᒋᔭᖓ ᑐᓴᕈᒥᓇᖅᑐᖅ 

ᖁᔭᓐᓇᒦᖅᐸᕋ ᑖᔅᓱᒥᖓᑦ ᐊᐱᕆᖕᒪᑦ. ᐄ, 

ᒥᓂᔅᑕᐅᓪᓗᓂ ᑕᐃᒪᓐᖓᓕᒫᖅ ᐱᓕᕆᔭᕆᐊᖃᖅᑐᑦ 

ᑕᑯᓇᕆᐊᖃᖅᑐᐃᓐᓇᐅᓲᖑᒐᑦᑕ. ᑕᐃᒪᓐᓇᑦᑕᐅᖅ 

ᖁᕕᐊᒋᕙᕋ ᐊᐱᖅᓱᑦᑎᐊᕋᔅᓯ ᑕᒪᒃᑯᓂᐊ 

ᖃᓄᐃᓕᒋᐊᓕᖕᓂᒃ ᐊᒻᒪᓗ 

ᖃᐅᔨᒋᐊᒃᑲᓐᓂᕈᒪᔭᔅᓯᓐᓂᒃ ᐊᐱᖅᓱᑲᑕᑦᑎᐊᕋᑦᓯ 

ᖁᔭᓐᓇᒦᒃ. 

 

ᑖᓐᓇ ᑭᒡᒍᑦ ᐃᓛᒃ ᑭᐅᒡᒍᓯᕆᓪᓚᕆᒃᑕᖓᓂᒃ 

ᑭᐅᓂᐊᕐᒪᑦ ᑐᖓᓕᕋ ᐸᐃᑉᐹᓕᕆᓂᐅᑉ 

ᐃᓗᐊᓃᖦᖢᓂᓗ ᐱᖕᒪᑦ ᑐᕌᖅᑎᖔᕐᓂᐊᕋᒃᑯ, 

ᖁᔭᓐᓇᒦᑦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᑐᖓᓕᖅ 

ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᑲᑐᔾᔨᖃᑎᒌᑦᑐᑕ ᑖᓐᓇ ᐱᓕᕆᐊᕆᔭᕗᑦ 

ᐃᖅᑲᓇᐃᔭᖅᑎᒌᖑᓪᓗᑕ ᐊᕐᕕᐊᓂᓪᓗ ᐊᒻᒪᓗ 

ᑕᕝᕙᓂ ᐃᖃᓗᖕᓂ ᐊᖏᔪᖅᑳᖃᕐᕕᒻᒥᑦ 

ᑐᖏᓕᕆᔭᕋ ᐊᒻᒪᓗ ᑐᑭᒧᐊᖅᑎᑦᓯᔨᐅᔪᖅ 

ᐊᑐᐊᒐᓕᕆᓂᕐᒧᑦ ᑕᐃᓐᓇ ᐃᓚᐅᖃᑕᐅᑦᑕᖅᑯᖅ 

ᐊᒻᒪᓗ. ᑖᒃᑯᐊ ᐃᖅᑲᓇᐃᔭᖅᑎᑦ ᐃᓐᓇᕐᓄᑦ 

ᐱᓕᕆᐊᖑᕙᑦᑐᓄᑦ ᑖᒃᑯᐊᑦᑕᐅᖅ 

ᐃᓚᐅᖃᑕᐅᕆᓪᓗᑎᒃ. ᑖᓐᓇ ᐱᓕᕆᐊᕇᓐᓇᖅᑕᕗᑦ 

ᖃᓄᖅ ᑐᑭᓕᐅᑎᓂᐊᕐᒪᖔᑕ ᑖᒃᑯᐊ ᐊᑐᐊᒐᐃᑦ 

ᐊᒻᒪ ᑕᖅᑲᐅᖓ ᓯᓚᑦᑐᖅᓴᕐᕕᒻᒧᑦ ᐊᒻᒪᓗ ᑖᒃᑯᐊ 

ᓄᓇᕗᑦ ᑐᓐᖓᕕᒃᑯᓐᓄᑦ ᑐᓴᕆᐊᒃᑲᓐᓂᕐᓂᐊᖅᑐᑕ  

ᑲᑎᒪᖃᑎᒋᓯᒪᓕᖅᑐᑎᒍᓪᓗ ᑕᐃᑯᖓ ᑖᓐᓇ 

ᐱᓕᕆᐊᕆᔭᕗᑦ ᑕᐃᒪᓐᓇ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᐄ, ᐅᓇ ᐊᐱᖅᑯᑎᒋᒃᑲᓐᓂᕈᒪᔭᕋ 

ᑕᐃᒃᑯᐊ ᑮᓇᐅᔭᐃᑦ ᑐᒃᓯᕋᖅᑕᐅᔪᑦ ᐃᓚᖏᑦ ᓲᕐᓗ 

ᐊᔪᕐᓇᕈᑎᖃᖃᑦᑕᕐᔫᔮᕐᒪᑕ ᑐᑭᓯᓇᒐᓚᓕᓚᐅᖅᖢᓂ 

ᐅᓪᓗᑐᐃᓐᓇᐅᖅᑲᐅᔪᒥ ᐃᓚᖏᑦ. 

 

ᑖᒃᑯᐊ ᑐᒃᓯᕋᕈᑎᒃ ᑮᓇᐅᔭᓂᒃ ᑕᐃᒃᑯᐊ 

ᑮᓇᐅᔭᓕᒫᖏᑦ ᐃᖅᑲᓇᐃᔭᓚᐅᐱᓪᓚᖕᓂᕈᓂᓘᓐᓃᑦ. 

ᐅᕝᕙᓘᓐᓃᑦ ᐊᐃᑉᐸᕇᒃ ᐃᖅᑲᓇᐃᔭᖅᑐᕕᓂᐅᒍᓂ 

ᐃᖅᑲᓇᐃᔭᓚᐅᐱᓪᓚ.ᒃᑯᓂ. 

 

ᑕᒪᕐᒥᓕᒫᕌᓗᒃ ᑮᓇᐅᔭᖏᑦ ᐅᕝᕙᓘᓐᓃᑦ 

ᑐᓂᕐᕈᓯᐊᕕᓂᖏᑦᑕᐅᖅᑲᐃ scholarship funds-

ᒐᓚᖕᓂᒃ ᐊᓯᖏᓐᓂᒃ ᒐᕙᒪᒃᑯᑦ ᑕᐃᒃᑯᐊᓗᒃᑖᕌᓗᐃᑦ 

ᑕᒪᕐᒥᒃ ᐅᓂᒃᑳᖅᓯᒪᒋᐊᖃᖃᑦᑕᖅᑳᑦ ᐅᕝᕙᓘᓐᓃᑦ 

ᑮᓇᐅᔭᓕᐅᕐᔪᐊᖅᑐᒥᓂᐅᒃᐸᑕ ᖃᔅᓯᓂᒃ ᐃᓱᖃᖅᖢᒍ 

Qualify-ᔪᓐᓇᖃᑦᑕᖅᐸᑦ. 

 

ᖃᓄᖅ ᑮᓇᐅᔭᓕᐅᓐᖏᑎᒍᑎᖅᑲᐃ 

ᑮᓇᐅᔭᓕᐅᓗᐊᕈᑎᒃ ᐱᔾᔮᖏᒻᒪᑕ ᓇᓗᓇᖏᒻᒪ 

ᑖᓐᓇ ᓯᕗᓪᓕᖅᐹᒥ ᑐᑭᓯᔪᒪᔭᕋᓗᐊᕋ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ.  

ᑖᒃᑯᐊ ᐃᓗᓕᖏᑦ ᐊᐅᓚᓂᖏᑕ ᑭᐅᓂᐊᕐᒪᒋᑦ 

ᑐᖓᓕᕐᒪ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᑐᖓᓕᖅ 

ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑕᖅ ᑖᒃᑯᓄᖓ 

ᐃᓕᓐᓂᐊᕆᐊᖃᑦᑕᖅᑐᓄᑦ ᐱᖓᓱᑦ 

ᐱᖓᓲᓪᓗᐊᑕᐅᒻᒪᑕ ᑮᓇᐅᔭᖅᑖᖑᔪᓐᓇᖅᑐᑦ, 

ᓯᕗᓪᓕᖅᐹᖅ ᑖᓐᓇ ᐊᑐᖅᑕᕗᑦ ᒫᓐᓇ 

ᐅᖃᐅᓯᕆᔭᕗᑦ ᑕᐃᒃᑯᐊ ᓯᓚᑦᑐᖅᓴᕐᕕᒻᒧᑦ 

ᐃᓕᓐᓂᐊᕆᐊᕐᓂᐊᕈᑎᒃ FANS-ᖑᓂᕋᖅᑕᐅᔪᑦ 

ᑕᐃᒃᑯᐊ ᐋᖅᑭᒃᓯᒪᔪᑦ ᐊᑭᓕᐅᑕᐅᖃᑦᑕᕐᓂᐊᖅᑐᑦ.  

 

ᐃᓅᑑᒍᓂ ᑖᓐᓇ ᐃᓕᓐᓂᐊᖅᑐᖅ ᕿᑐᕐᖓᖃᕈᓂ 

ᐅᕝᕙᓘᓐᓃᑦ ᐊᐃᑉᐸᖃᕈᓂ ᐊᐃᑉᐸᖓ 

ᐃᖅᑲᓇᐃᔭᖅᐸᑦ ᐅᕝᕙᓘᓐᓃ ᐊᐃᑉᐸᖓ 

ᐃᖅᑲᓇᐃᔭᓐᖏᑉᐸᑦ, ᕿᑐᕐᖓᖏᑕ ᐊᒥᓲᓂᖏᓐᓄᑦ 

ᒪᓕᒻᒪᑕ ᑮᓇᐅᔭᖅᑖᕆᖃᑦᑕᕐᓂᐊᖅᑕᖏᑦ ᑕᖅᑭᑕᒫᑦ. 

ᓲᕐᓗ ᐆᑦᑑᑎᒋᓗᒍ, ᑭᓇᑐᐃᓐᓇᖅ ᐃᓕᓐᓂᐊᖅᑐᖅ 

ᐊᐃᑉᐸᖃᕈᓂ ᑎᓴᒪᓂᓪᓗ ᕿᑐᕐᖓᖃᕈᓂ ᓲᕐᓗ 

ᐆᑦᑑᑎᒋᓗᒍ $1,719 ᑕᖅᑭᑕᒫᑦ 

ᑮᓇᐅᔭᖅᑖᖃᑦᑕᕋᔭᖅᑐᖅ. ᑲᑎᑎᑕᐅᓯᒪᔪᖅ 

ᐅᕝᕙᓘᓐᓃᑦ ᐊᐃᑉᐸᖃᖅᑐᖅ ᐃᖅᑲᓇᐃᔭᓐᖏᑦᑐᒥᑦ 

ᑕᐃᒪᓐᓇᓴᐃᓐᓇᖅ ᑎᓴᒪᓂᒃ ᕿᑐᕐᖓᖃᕈᓂ ᐃᒪᓐᓇ 

ᑮᓇᐅᔭᖅᑖᖃᑦᑕᕋᔭᖅᑐᖅ $2,600 ᑕᖅᑭᑕᒫᑦ 

ᐅᕝᕙᓘᓐᓃᑦ ᐃᓕᓐᓂᐊᖅᑐᖅ ᐊᑕᐅᓯᕐᒥᑦ 

ᐊᐃᑉᐸᖃᓐᖏᓪᓗᓂ ᑕᐃᒪᓐᓇ ᑎᓴᒪᓂᒃ 

ᑮᓇᐅᔭᖅᑖᕋᔭᖅᑐᖅ $2,350. ᑖᓐᓇ ᐃᓚᓕᐅᑎᓗᒍ 

ᐊᐃᑉᐸᕆᔭᖓ ᓲᕐᓗ, (dependant)-ᖑᒐᔭᕐᖓᑦ 

ᐱᖓᓱᓂᑦ ᕿᑐᕐᖓᖃᕐᓗᓂ ᐊᐃᑉᐸᖃᕐᓗᓂ. 

 

ᐃᒪᓐᓇ ᓇᓗᓇᐃᖅᓱᖅᓯᒪᑦᑎᐊᖅᑐᑦ, ᑕᐃᑲᓐᖓᑦ 

ᑕᑕᑎᕆᔭᕌᖓᒥᒃ ᐅᖃᑲᐅᑎᒋᔭᕆᐊᖃᓲᑦ ᑖᓐᓇ 

ᐊᐃᑉᐸᖓᓘᓐᓃᑦ ᐃᖅᑲᓇᐃᔭᖅᐸᓪᓘᓐᓃᑦ 

ᐃᖅᑲᓇᐃᔭᓐᖏᒻᒪᖔᕐᓘᓐᓃᑦ. 

ᐃᖅᑲᓇᐃᔭᓚᐅᐱᓪᓚᑐᐃᓐᓇᖅᐸᑦ ᑖᓐᓇ 

ᑐᓴᓚᐅᖅᓯᒪᓐᖏᑕᕋ ᑭᓯᐊᓂ ᐃᖅᑲᓇᐃᔭᖅᑎᑦᑎᓂᖅ 

ᐊᐱᖅᑯᑎᒋᒋᐊᖃᕋᔭᖅᑕᕋ ᑭᓯᐊᓂ ᑕᐃᒪᓐᓇ 

ᐃᖅᑲᓇᐃᔭᓕᕐᓂᖅᐸᑦ ᐊᕐᕌᒎᑉ ᕿᑎᐊᓂᓘᓐᓃᑦ 

ᐅᖃᔅᓴᐃᓐᓇᕆᐊᖃᓲᑦ ᑖᒃᑯᐊ ᐃᓕᓐᓂᐊᖅᑐᑦ  

ᑭᓱᑐᐃᓐᓇᐃᑦ ᐊᓯᔾᔨᕋᐃᒻᒪᑕ ᐱᓕᕆᓂᕆᕙᑦᑕᖏᑕ 

ᐊᕐᕌᒎᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᖓᓕᒃ ᐅᒃᐱᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒪ ᓱᓕ ᒥᒃᓵᓄᑦ 

ᐊᐱᕆᒃᑲᓐᓂᕈᒪᓪᓗᖓ. ᑕᐃᒃᑯᐊ 

ᐅᔾᔨᕆᔭᐅᔫᔭᓗᐊᓚᐅᓐᖏᒻᒪᑕ ᑕᕝᕙᓂ 

ᐅᓪᓗᑐᐃᓐᓇᒥ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ 

ᐊᐱᖅᓱᖅᑎᓪᓗᒍ ᑕᐃᒃᑯᐊ ᐊᖏᖅᑕᐅᓯᒪᔫᒐᓗᐊᑦ 

ᐊᑯᓂᒻᒪᕆᐊᓗᒎᖅ ᑐᓂᔭᐅᖃᑦᑕᖏᒻᒪᑕ. 

 

ᐃᒻᒪᖃ ᐃᓕᓐᓂᐊᕆᐊᕐᕕᒃ ᖃᖓᓕᑭᐊᖅ ᑕᐃᒪ 

ᐊᖏᖅᑕᐅᒋᐊᖃᓲᖑᓂᕐᒥᑦ ᑕᕝᕙᓂ 

ᐱᓇᓱᒍᒪᓯᒪᒋᐊᖃᓲᖑᔪᒃᓴᐅᖕᒪᑕ ᑕᖅᑭᒥ ᐅᕙᓂ 

ᐅᓪᓗᖅᓯᐅᑎᐅᓛᖅᑐᒦᖅᓯᒪᔪᖃᖅᐳᖃᐃ ᑕᐃᓐᓇ 

ᐃᓕᓐᓂᐊᕆᐊᓕᕈᓂ? 

 

ᑖᔅᓱᒪᖃᐃ ᐅᖃᐅᑎᔭᐅᐱᓪᓚᓛᒍᓐᓇᖅᐱᑕ 

ᐊᖏᖅᑕᐅᕝᕕᐅᑉ ᐱᒋᐊᕕᐊ, ᑐᒃᓯᕋᐅᑎᒃ ᐊᒻᒪᓗ 

ᑭᓪᓕᖃᖃᑦᑕᖅᑐᒃᓴᐅᒻᒪᑕ. ᑐᓴᐅᒪᖃᑦᑕᖅᐹᑦ 

ᐃᓕᓴᕐᓂᐊᖅᑐᑦ ᑕᐃᒃᑯᐊ ᐊᐱᖅᑯᑎᒋᔭᐅᖃᑦᑕᖅᐹᑦ 

ᑕᒪᑐᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᖅᑐᒧᑦ ᑮᓇᐅᔭᐃᑦ ᐱᔪᒪᔾᔪᑏᑦ 

ᓇᓗᓇᐃᕋᖅᓯᒪᑦᑎᐊᖅᑐᓂᒃ ᑎᑎᕋᖅᓯᒪᔪᑦ. ᔪᓚᐃ 

15-ᖑᓕᕌᖓᑦ ᐅᑭᐊᒃᓵᒧᑦ ᐃᓕᓐᓂᐊᕆᐊᕈᒪᔪᓄᑦ  

ᐱᓯᒪᔭᐅᔭᕆᐊᖃᖃᑦᑕᖅᑐᑦ ᐱᔪᒪᔾᔪᑏᑦ ᐊᒻᒪᓗ 

ᓄᕕᐱᕆ 15 ᑎᑭᓪᓗᒍ ᑕᕝᕗᖓ ᐱᔪᒪᓯᒪᔪᑦ 

ᐅᑭᐅᕐᒧᑦ ᐃᓕᓐᓂᐊᕐᓂᐊᖅᑐᑦ ᐱᔭᕆᐊᖃᓲᑦ ᐊᒻᒪᓗ 

ᒫᔅᓯ 1 ᑎᑭᓪᓗᒍ ᐅᐱᕐᖔᖅᓯᐅᑎᓂᒃ 

ᐃᓕᓐᓂᐊᕐᓂᐊᖅᑐᑦ ᐱᔪᒪᓯᒪᔭᕆᐊᖃᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑕᐃᒃᑯᐊ 

ᐃᑉᐸᒃᓵᓂ ᑭᐅᒐᕕᑦ ᑐᑭᓯᑦᑎᐊᓚᐅᖅᑐᖓ ᒥᓂᔅᑕ 

ᐃᒪᐃᓕᓚᐅᕐᒪᑦ ᐊᖏᖅᑕᐅᓯᒪᓕᕌᖓᑕᒎᖅ ᑖᒃᑯᐊ 

ᑐᒃᓯᕋᐅᑎᖏᑦ ᐅᓪᓗᓂᑦ ᑕᓪᓕᒪᓂᑦ ᑕᐃᒃᑯᐊ 

ᓯᒃᑭᓕᐊᖏᑦ ᑎᑎᖅᑲᓕᐊᕈᔾᔭᐅᓯᒪᔪᑦ. ᑖᓐᓇ 

ᑕᐃᒪᓐᓇᐃᓪᓚᑦᑖᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᓚᐅᖅᑕᕋ ᐅᓪᓗᓂᑦ ᑕᓪᓕᒪᓂᑦ 

ᐊᐅᓪᓚᖅᑎᑕᐅᓲᑦ ᑕᐃᒪᐃᓕᖓᓛᕐᒪᑦ 

ᓇᓗᓇᐃᕆᐊᒃᑲᓐᓂᓚᐅᕐᓕ ᑐᖓᓕᕋ ᑕᒪᒃᑯᐊ 

ᐸᐃᑉᐹᓕᕆᔾᔪᑏᑦ ᐃᓗᐊᓃᒻᒥᖕᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᖓᓕᖅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᓪᓕᒪᑦ 

ᐅᓪᓗᐃᑦ ᐃᓗᐊᓄᑦ ᐋᖅᑭᔅᓯᒪᒐᓱᓪᓚᕆᓲᕆᔭᕗᑦ 

ᐊᖏᖅᑕᐅᖅᑳᖅᑐᒥᓂᐅᓚᐅᖅᑎᓪᓗᒋᑦ ᐃᒻᒪᖃ 

ᐱᓇᓱᐊᕈᓰᒃ ᒪᕐᕉᒃ ᐃᓗᐊᓂ 

ᐊᐅᓪᓚᖅᑎᑦᑎᖃᑦᑕᖅᑐᒍᑦ ᖃᕆᓴᐅᔭᒃᑯᑦ 

ᓄᑦᑎᖅᑕᐅᖅᑕᐅᓂᑎᒍᑦ ᑮᓇᐅᔭᒃᑯᕕᒻᒧᑦ. ᑖᒃᑯᐊ 

ᐃᓕᓐᓂᐊᖅᑐᑦ ᑮᓇᐅᔭᒃᑯᕕᒋᕙᑦᑕᑦᑕ 

ᓯᓚᑖᓃᓐᓂᕌᖓᒥᑦ ᐊᑯᓂᐅᓂᖅᓴᐅᒐᓛᓲᖑᒻᒪᑕ 

ᑖᓐᓇ ᖃᐅᔨᒪᔭᐅᔭᕆᐊᖃᖅᑐᖅ. 

ᕈᐃᔪ ᕚᓐᒃᒥ ᑮᓇᐅᔭᒃᑯᕕᖃᓐᖏᑐᐊᕌᖓᒥᒃ 

ᐊᑯᓂᐅᓂᖅᓴᐅᒐᓛᖃᑦᑕᖅᑐᖅ 

ᐱᑲᐅᑎᒋᓂᖅᓴᐅᑕᖅᑐᑎᓪᓗ ᑕᐃᑲᓂ 

ᑮᓇᐅᔭᒃᑯᕕᖃᕈᑎᒃ. ᑭᓯᐊᓂ ᑕᐃᑲᓐᖓᑦ 

ᓇᒃᓯᐅᑎᒍᑦᑎᒍ ᑮᓇᐅᔭᒃᑯᕕᒻᒧᑦ ᑕᐃᒃᑯᐊᓕ 

ᓇᒻᒥᓂᖅ ᐱᓕᕆᐊᕆᓕᕆᓪᓗᓂᔾᔪᑦ ᐅᕙᒍᑦ 

ᐊᐅᓚᑕᖓᑕ ᓯᓚᑖᓃᓕᖅᖢᓂ. 

 

ᐅᕙᒍᓪᓕ ᓇᒻᒥᓂᖅ ᐊᓪᓚᕕᑦᑎᓐᓂ ᑕᓪᓕᒪᐃᑦ 

ᐅᓪᓗᑦ ᐱᓕᕆᐊᕆᕙᑦᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᑖᓐᓇ ᐊᐱᖅᑯᑎᖏᓛᖅ 

ᐱᓗᐊᖅᑕᕋ. ᑕᐃᓐᓇ ᐅᖃᐅᑎᔭᐅᓚᐅᖅᖢᖓ 

ᑕᐃᒃᑯᐊ ᑲᖏᖅᖠᓂᕐᒥ ᐃᓕᓴᖅᑐᑦ 

ᐊᒥᓱᒐᓚᐅᓲᖑᖕᒪᑕ ᖁᕕᐊᓱᒡᕕᖕᒥ ᓄᖅᑲᕆᐊᓕᕋᒥ 

ᑕᐃᒪᐃᓈᖅᖢᑎᒃ. 

 

ᐊᐅᔭᓕᒫᕌᓗᒎᖅ ᑮᓇᐅᔭᑦ ᑖᒃᑯᐊ ᐊᖏᖅᑕᐅᓯᒪᔪᑦ 

ᐱᓇᓱᒃᑲᓗᐊᕋᒥᒋᑦ. ᓇᐅᖏᒃᑯᐊᖑᖕᒪᑕᒎᖅ ᓱᓕ. 

ᐃᒪᐃᓕᔪᕐᒥᒃ ᑐᓴᓚᐅᖅᖢᖓ, ᑕᐃᓐᓇᒎᖅ 

ᐱᔾᔪᑎᒋᔭᐅᓕᓚᐅᖅᑐᖅ ᐃᓚᖓ, ᑕᐃᓐᓇᒎᖅ 

ᑲᒪᔨᐅᔪᖅ ᕿᑲᓕᓚᐅᕐᒥᖕᒪᑦ. ᑕᐃᒪᓕ 

ᕿᑲᖅᑐᖃᕋᓗᐊᖅᑎᓪᓗᒍᖃᐃ ᑖᒃᑯᐊ 

ᐃᖏᕐᕋᐃᓐᓇᕈᓐᓇᖏᒻᒪᑕᐃ? 

 

ᒥᓂᔅᑑᒐᓗᐊᓪᓕ ᑕᒪᒃᑯᐊ ᐊᐅᓚᕐᓂᐊᕋᐃᒐᒥ,  

ᕿᑲᕐᓂᐊᕈᑎᓪᓘᓐᓃᑦ ᐃᓐᓇ 

ᒥᓂᔅᑑᑲᐃᓐᓇᓚᖓᕘᓚᓲᖑᖕᒪᑕ ᑭᖑᕝᕕᖅᑎᖅᖢᑎᒃ. 

ᑕᐃᒪᐃᖏᒻᒪᑕᓖ ᑕᐃᒃᑯᐊ ᑲᒪᔨᓯ ᑕᒪᒃᑯᓂᖓ 

ᑖᒃᓱᒥᖓ FANS-ᒥ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᑮᓇᐅᔭᓄᑦ ᐱᔪᒪᔾᔪᑕᐅᖃᑦᑕᖅᑐᑦ 

ᐱᓕᕆᐊᖑᓕᕌᖓᑕ, ᐅᖃᓚᐅᕐᒥᒐᒪ 

ᐱᓇᓱᐊᕈᓯᐅᕋᑖᖅᑐᒥᒃ ᑖᓐᓇ ᑐᖏᓕᕋ 

ᐅᖃᖅᓯᒪᓚᐅᖅᑐᖅ ᐃᖅᑲᓇᐃᔭᖅᑎᒥᖕᓄᑦ, ᑖᒃᑯᐊ 

ᑭᓯᐊᓂ ᐸᐃᑉᐹᑦ ᐱᔪᒪᔾᔪᑕᐅᓯᒪᔪᑦ 

ᐱᔭᕇᖅᑕᐅᓯᒪᓪᓚᑦᑖᕆᐊᓖᑦ 

ᖁᕕᐊᓱᒡᕕᓐᖑᓚᐅᖏᓐᓂᖓᓂ. ᐃᒫᒃ 

ᐅᖃᖅᓯᒪᖃᑦᑕᖅᑐᖅ ᐱᓕᕆᐊᖑᓂᐊᕐᒪᑕ. 

 

ᓇᐅᒃᑯᑦ ᓲᕐᓗ ᑎᑎᖅᑲᕐᓂᐊᕐᕕᒃᑯᓪᓘᓐᓃᑦ 

ᐊᔾᔨᒌᖏᑦᑐᓂᒃ ᐊᑯᓂᐅᓂᖏᑦ ᐱᓯᒪᖃᑦᑕᕐᒪᑕ. 

ᑕᒪᓐᓇ ᑕᕝᕙ ᐊᐅᓚᓂᕆᔭᖓ 

ᖃᐅᔨᓴᖅᑕᐅᖃᓯᐅᔾᔭᐅᓂᐊᖅᑐᖅ. ᐱᔭᐅᔭᕆᐊᓖᑦ 

ᐱᔭᐅᑦᑎᐊᑲᐅᑎᒌᓐᓇᕋᓗᐊᕐᒪᖔᑕ.  

 

ᐊᒻᒪᓗ ᐅᖃᕐᓗᖓ ᖃᐅᔨᓴᕋᒪ ᖃᑦᓰᓐᓇᒻᒪᕇᒡᒎᖅ 

ᐅᖃᖅᓯᒪᔪᑦ ᑕᕝᕗᖓ ᐃᓕᓐᓂᐊᕐᓂᓕᕆᔨᒃᑯᑦ 

ᐊᒡᓚᒡᕕᖓᓄᑦ ᐊᑲᐅᓐᖏᓕᐅᕈᑎᒋᓯᒪᔪᑦ ᑕᒪᑐᒪᓂ 

ᐅᑭᐊᒃᓵᕐᓂᓂ. ᐃᒫᖃᐃ ᐃᓚᖏᑦ ᐅᖃᖃᑦᑕᖏᒻᒪᑕ 

ᑕᕝᕗᖓ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 

ᑎᓕᐅᕆᒃᑲᓐᓂᖅᐳᖓ ᐊᑲᐅᓐᖏᓕᐅᕈᑏᑦ 

ᓴᖅᑭᑦᑕᕌᖓᑕ ᑐᓴᖅᑎᑕᐅᑲᐅᑎᒋᖃᑦᑕᖅᐸᑕ 

ᐊᑲᐅᓂᖅᓴᐅᖅᑰᖅᑐᖅ. ᑕᒪᑐᒥᖓ 

ᐱᐅᓯᕙᓪᓕᐊᓂᒃᓴᖓᓂᒃ ᐱᓕᕆᓂᑦᑎᓐᓂ ᒫᓐᓇ 

ᐊᒃᓱᒻᒪᕆᐊᓗᒃ. 

ᑕᒪᒃᑯᐊ ᐃᓕᓐᓂᐊᖅᑐᖅ ᓇᒡᓕᓇᖅᐸᖕᒪᑕ 

ᐅᑕᖅᑭᓂᐊᕐᓂᕈᑎᒃ ᐅᕝᕙᓘᓐᓃᒃ ᐊᒃᓱᕈᖅᖢᑎᒃ 

ᐃᓕᓐᓂᐊᕈᒪᖃᑦᑕᕐᒪᑕ ᐊᑲᐅᔪᒦᑎᒋᐊᖃᕐᒥᒐᑦᑎᒍ 

ᐃᓕᓐᓂᐊᕆᐊᖃᖅᑕᒥᓂᒃ ᐱᓕᕆᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ. ᐆᒥᖓᐃ ᐊᐱᕆᒃᑲᓐᓂᕐᓚᖓ. 

ᑕᐃᓐᓇ ᒥᓂᔅᑕ ᐅᖃᖅᑲᐅᖕᒪᑦ ᐊᒻᒪ ᐃᑲᔪᖅᑎᖓ, 

ᑖᓐᓇᒎᖅ ᖃᐅᔨᓴᖅᑕᐅᖕᒪᑦ. ᑖᒃᑯᐊ 

ᖃᐅᔨᓴᖅᑕᐅᔾᔪᑎᓪᓚᑦᑖᖓᓂᒃ ᑕᐃᒃᑯᐊ 

ᑐᑭᑖᕈᑎᖃᖅᐸᑦ. ᐅᖃᓕᒫᕈᓐᓇᖅᐳᖃ? ᑭᓇᒧᓪᓗ 

ᐅᕝᕙᓗ ᐅᕝᕙ ᐃᓗᐊᓃᑦᑐᒧᑦ ᐱᓕᕆᕕᒃ 

ᐅᕝᕙᓘᓐᓃᑦ ᓯᓚᑖᓃᑦᑐᒧᑦ ᖃᐅᔨᓴᖅᑕᐅᕙᑦ. 

ᖃᓄᐃᓕᖓᑦᓚᑦᑖᖅᖢᒍ ᑖᒃᑯᐊᖃᐃ 

ᖃᐅᔨᓴᖅᑕᐅᔾᔪᑎᑦ ᐅᖃᓕᒫᕈᓐᓇᖅᐱᓯᐅᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑳᓐᑐᓛᒃᓯᑎᓐᖏᑦᑎᐊᕐᒪᑕ ᓇᖕᒥᓂᖅ 

ᐃᖅᑲᓇᐃᔭᖅᑎᖏᑦ ᖃᐅᔨᓴᕐᒪᑕ ᑮᓇᐅᔭᒥᒃ 

ᐊᑐᓗᐊᖁᓇᒋᑦ ᑭᓯᐊᓂ ᐊᑲᐅᓯᒋᐊᕈᓐᓇᕐᓂᒃᑯᑦ 

ᕿᓂᕐᒪᑕ ᓇᐅᒃᑯᑦ ᓇᖕᒥᓂᖅ ᐱᓕᕆᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ. 

ᑰᓕ: ᐄ, ᖁᔭᓐᓇᒦᒃ. ᑕᐃᒪᓕ 

ᓇᓗᓇᖅᓯᕈᔪᒃᑑᔮᖅᐳᖅ ᖃᐅᔨᓴᕐᒪᖔᑕᓘᓐᓃᑦ 

ᐅᕝᕙᓗᐅᕝᕙ ᑮᓇᐅᔭᓂᑦ ᓈᒻᒪᖕᒪᖔᑕ ᓱᓇ ᑕᐃᑲ 

ᑐᐊᕕᕐᓇᖅᐱᓰ ᓲᕐᓗ ᑐᖏᓖᑦ ᐅᖃᖅᑲᐅᖕᒪᑦ 

ᐊᐱᖅᑯᑕᐅᔪᒧᑦ ᖃᐅᔨᓴᕋᑦᑎᒍ ᓱᓕ, 

ᖃᐅᔨᓴᕐᓂᕋᐃᒍᑦᑕᓗ ᕿᒥᕐᕈᔭᐅᖅᑰᕐᒪᑦ. 

ᕿᒥᕐᕈᔭᐅᕚ, ᐋᖅᑭᒋᐊᕐᓂᐊᖅᐹ ᑕᐃᒃᑯᐊ 

ᖃᐅᔨᓴᖅᑕᐅᔾᔪᑎᒋᔭᐅᔪᑦ, ᖃᓄᕐᓗ ᖃᐅᔨᔪᒫᖅᐱᑕ 

ᑲᑎᒪᑐᐃᓐᓇᖅᑎᓪᓗᑕ ᐅᕙᓂ ᑲᑎᒪᕝᕕᖕᒥᓘᓐᓃᑦ 

ᑖᒃᑯᐊ ᓈᒻᒪᒃᑲᓗᐊᕐᒪᖔᑕ ᖃᐅᔨᓴᐅᑕᐅᔪᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᓐᓇ ᑮᓇᐅᔭᖅᑖᕐᓂᐅᖃᑦᑕᖅᑐᖅ 

ᖃᐅᔨᓴᖅᑕᐅᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᑰᓕ. 

 

ᑰᓕ: ᐄ, ᑕᐃᒪᓐᓇᒃ ᑐᑭᓯᖅᑲᐅᓪᓗᒍ 

ᖃᐅᔨᓴᖅᑕᐅᔪᖅ ᐊᒥᓲᔪᒃᓴᐅᔪᑦ ᓈᒻᒪᖕᒪᖔᑕᓗ 

ᓈᓴᐅᑎᖏᑦ ᐊᒥᓲᔪᒃᓴᐅᖕᒪᑕ 

ᖃᐅᔨᓴᖅᑕᐅᔾᔪᑎᐅᔪᑦ. ᑕᐃᒪᓕ ᖃᖓ 

ᐱᐊᓂᒍᒫᖅᐸ, ᖃᓄᕐᓕ ᑕᐃᒪ ᑐᓴᖅᑎᑕᐅᔪᒫᖅᐱᑕ 

ᑕᐃᒃᑯᐊ ᐊᓯᓐᖑᕆᐊᕈᑕᐅᓂᐊᕐᓂᖅᐸᑕ 

ᐱᐅᓯᕚᓪᓕᕐᒪᖔᓪᓘᕝᕙ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᑕᒪᓐᓇ ᖃᐅᔨᓴᖅᑕᐅᔪᖅ 

ᐱᔭᕇᖅᑕᐅᓯᒪᓪᓚᑦᑖᕋᓱᖕᓂᐊᖅᑐᖅ ᑖᒃᑯᓇᓐᖓᑦ 

ᖃᓄᖅᑑᕈᑎᓂᑦ ᓴᖅᑭᑦᑎᕕᐅᓂᐊᕋᑦᑕ ᐅᐱᕐᖔᒥ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᑰᓕ. 

 

ᑰᓕ: ᐄ, ᑕᐃᒪ ᐊᐱᕆᖅᑲᐅᒐᒪ 

ᑭᐅᔭᐅᑦᑎᐊᖅᑲᐅᖏᑦᑐᖓ ᑕᐃᒃᑯᐊ 

ᑐᑭᑖᕈᑎᖃᕐᒪᖔᑕ ᖃᐅᔨᓴᖅᑕᐅᔪᖅ 

ᑳᓐᑐᐋᒃᓯᒪᓪᓗᒍ ᐃᖅᑲᓇᐃᔭᖅᑏᓐᓇᐃᓪᓗ 

ᐃᓗᐊᓃᑦᑐᑦ ᖃᐅᔨᓴᕐᒪᑕ. ᑕᐃᓐᓇ ᐅᓂᒃᑳᕆᖑᓗᒍ 

ᖃᓄᐃᓕᖓᓗᒍ ᒥᓂᔅᑕ ᑐᓴᖅᑎᑦᑎᔪᒫᖅᐲᑦ 

ᐊᑕᐅᓯᖅ ᖃᐅᔨᓴᖅᑕᐅᔾᔪᑎᒋᔭᐅᔪᑦ, 

ᐃᖢᐊᓐᖏᒍᑕᐅᔪᑦ ᐋᖅᑭᒋᐊᕆᐊᓖᓚᔪᑦ. ᑖᓐᓇ 

ᑕᐃᑲᓂ ᔫᓐᒥ ᐅᓂᒃᑳᑦᑎᐊᕈᒫᖅᐸᐃᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᑳᓐᑐᐋᒃᓯᔾᔮᓐᖏᓐᓇᖅᑎᒍ, 

ᑳᓐᑐᐋᒃᓯᒪᓐᖏᓐᓇᑦᑎᒍ ᐅᖃᖅᑲᐅᒐᒪ 

ᑳᓐᑐᐋᒃᓯᒪᓐᖏᓪᓚᕋᐃᓪᓗᖓ. ᑮᓇᐅᔭᕐᓂᑦ 

ᐊᑐᓗᐊᖁᓇᑕ ᓇᖕᒥᓂᖅ ᐃᓕᓐᓂᐊᕐᓂᓕᕆᔨᒃᑯᑦ 

ᐊᐅᓚᑦᑎᓪᓗᑎᒃ ᖃᐅᔨᓴᖅᑐᑦ. ᑕᐃᒪᓐᓇᑦᑕᐅᖅ 

ᖃᐅᔨᓴᖃᑦᑕᕐᒪᑕ ᐃᓕᓐᓂᐊᕐᓂᓕᕆᔨᐅᑉ ᐱᖁᔭᖓᑕ 

ᐃᓗᐊᓃᑦᑐᓂᑦ ᐋᖅᑭᒃᓱᐃᓇᓱᓕᕌᖓᑕ 

ᑕᐃᒪᓐᓇᑦᑕᐅᖅ ᓇᖕᒥᓂᖅ ᐃᖅᑲᓇᐃᔭᖅᑎᖏᑦ 

ᐊᑐᖅᖢᑎᒃ ᐃᓕᓐᓂᐊᕐᓂᓕᕆᔨᐅᑉ ᐃᓗᐊᓃᑦᑐᓂᑦ 

ᐱᓕᕆᓪᓗᑎᒃ ᖃᐅᔨᓴᕐᒪᑕ. ᑕᐃᒃᑯᐊ 

ᖃᓄᖅᑑᕈᑎᓂᒃ ᓴᖅᑭᑦᑎᓂᐊᖅᑐᑦ ᐅᕙᑦᑐᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᓱᓖ 

ᒥᔅᑐ ᑰᓕ. 

 

ᑰᓕ: ᖁᔭᓐᓇᒦᒃ. ᑕᐃᒃᑯᐊᖃᐃ ᖃᓄᖅᑑᕈᑕᐅᔪᑦ 

ᐱᐊᓂᒃᑕᐅᒃᐸᑕ ᑕᕝᕗᖓ ᓴᖅᑭᒍᓐᓇᕈᒫᖅᐱᒋᑦ 

ᐊᖏᖅᑕᐅᓚᐅᖅᑳᖅᑎᓐᓇᒋᓄᓐᓃᑦ ᒥᓂᔅᑐᒧᑦ,  

ᑕᕝᕗᖓᖃᐃ ᓇᓗᓇᓐᖏᑦᑎᐊᕐᓗᑎᒃ 

ᓴᖅᑮᓛᖅᐸᒃᑳᓚᒍᓐᓇᖅᐲᑦ ᒫᓐᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᖃᓄᖅᑑᕈᑕᐅᔪᑦ ᓴᖅᑭᓚᐅᖅᑎᓪᓗᒋᑦ 

ᑖᒃᑯᓇᓐᖓᑦ ᑲᑎᒪᔨᓂᑦ ᖁᑦᑎᖕᓂᖅᐹᓂᑦ 

ᐊᖏᖅᑕᐅᔪᑦ ᓴᖅᑭᑦᑐᓐᓇᓛᖅᑕᒃᑲ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᑰᓕ. ᑕᕝᕙᓃᓐᓇᑦᑕ G-10. ᐊᑎᖃᕈᓐᓃᖅᖢᖓ 

ᑖᒃᑯᓇᓂ ᖃᓄᕐᖏᓐᓇ ᐃᓄᒃᑎᑐᑦ, ᐃᓐᓇᕐᓄᑦ 

ᐃᓕᓴᕐᓂᖅ ᐊᒻᒪᓗ ᖁᕝᕙᓯᓐᓂᖅᓴᒥᒃ ᐃᓕᓴᕐᓂᕐᒧᑦ 

ᐱᔨᑦᑎᕈᑎᑦ ᐃᓕᓐᓂᐊᖅᑐᓕᕆᓂᒃᑯᓐᓂ ᑕᕝᕙᓂ G-

10. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓂ G-10-

ᒦᓐᓂᑦᑎᓐᓂ ᐅᓇ ᐊᐱᖅᑯᑎᒋᔪᒪᖕᒥᔭᕋ. 

ᐃᓕᓐᓂᐊᖅᑏᑦ ᐱᓗᐊᖅᑐᒥ ᓄᓇᕗᑦ ᐊᓯᖔᖓᓂ 

ᖃᓪᓗᓈᑦ ᓄᓇᖓᓂᓪᓘᓐᓃᑦ ᐃᓕᓐᓂᐊᖅᑎᐅᔪᑦ 

ᖃᔅᓯᐅᕙᒃᑭᐊᖓᐃ ᒫᓐᓇ ᐃᑲᔪᖅᑕᐅᔪᑦ 

ᑖᒃᑯᑎᒎᓇᖅ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᔪᖅ. 476-ᖑᔪᑦ 

ᐃᓕᓐᓂᐊᖅᑏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᐃᓄᒃ. 

 

ᐃᓄᒃ: ᐊᒻᒪᓗ, ᐃᒃᓯᕙᐅᑖᖅ, ᖁᔭᓐᓇᒦᒃ ᒥᓂᔅᑐ 

ᑭᐅᔾᔪᑎᖕᓄᑦ. ᐊᒻᒪᑦᑕᐅᖅ ᑕᕝᕙᓂ 

ᐃᑲᔪᖅᑕᐅᔾᔪᑎᒃᓴᐃᑦ 2012-2013  

ᖃᓰᓐᓇᐅᓂᖅᓴᐅᖅᑰᔨᕐᒪᑕ ᖃᓄᐃᒻᒪᒃᑭᐊᕐᖓᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓯᕗᓪᓕᖅ ᐊᐱᖅᑯᑎᒋᖅᑲᐅᔭᖓᑕ 

ᐃᓚᒋᐊᕈᑎᖓᓂ ᐅᖃᕈᒪᑐᐃᓐᓇᖅᑐᖓ 83 

ᐳᓴᖑᔪᑦ ᑕᐃᒃᑯᐊ ᑮᓇᐅᔭᖅᑖᖅᓯᒪᔪᑦ ᓄᓇᕗᒻᒥ 

ᐃᓅᔪᑦ. ᑖᓐᓇ ᑭᖑᓪᓕᖅ ᐊᐱᖅᑯᑎᒋᔭᖓ 

ᑐᖓᓕᓐᓄᑦ ᑭᐅᔭᐅᑎᓐᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐋᕆᐊᒃ. ᒥᔅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᒥᑭᓪᓕᒋᐊᖅᓯᒪᔪᑦ ᑖᒃᑯᐊ ᐃᑲᔫᑎᐅᖃᑦᑕᓂᐊᖅᑐᑦ 

$600,000-ᓂᑦ. ᑖᓐᓇ ᖃᕋᓴᐅᔭᐅᑉ 

ᐋᖅᑭᒋᐊᖅᑕᐅᒍᑎᔅᓴᖏᓐᓂ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒃᐱᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ. 

ᐊᒻᒪᑦᑕᐅᖅ ᐊᐱᖅᑯᑎᒋᔪᒪᔭᕋ ᐅᓇ ᐸᕐᓇᒃᓯᒪᔪᓂ 

ᐅᑯᓇᓂ 2012-2015-ᓚᓯᒪᔪᓂᑦ ᑕᕝᕙᓂ 

ᐸᕐᓇᒃᓯᒪᔪᓂ. ᑖᒃᑯᐊ ᐊᔪᕈᓐᓃᖅᓴᓂᕐᒧᑦ 

ᑲᒪᒋᔭᖃᕐᓂᖅ ᐊᒻᒪᓗ ᐱᓕᒻᒪᒃᓴᕐᓂᕐᒧᑦ 

ᐃᓕᓐᓂᐊᕐᓂᖅ ᑮᓇᐅᔭᖅᑑᑎᖏᑦ 

ᖃᔅᓰᓐᓇᕈᖅᐸᓪᓕᐊᖕᒥᖕᒪᑕ. ᖃᓄᐃᒻᒪᒃᑭᐊᕐᖓᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒥᖓ ᖁᔭᓐᓇᒦᖅᐸᕋ ᐊᐱᕆᖕᒪᑦ ᑭᓯᐊᓂ 

ᓇᓗᓇᐃᓚᐅᑲᒡᓕᐅᒃ ᒪᒃᐱᖅᑐᕋᒐᖓ  



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓕᐊᖑᖕᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᐅᒐᓗᐊᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓇᓗᓇᐃᕌᓪᓚᓚᐅᕈᒃ ᓇᓕᐊᖏᓐᓃᑦᑐᒥᒃ 

ᐅᖃᐅᓯᖃᕐᒪᖔᖅᐱᑦ? ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᖅᑐᕋᖓᓂ 

118 ᑕᕝᕗᖓ 121-ᒧᑦ ᑎᑎᕋᖅᓯᒪᔪᓂ. ᐅᑯᐊ 

ᖃᓪᓗᓈᑎᑑᖓᔪᑦ ᐅᖃᐅᓯᓖᑦ ᐃᓄᒃᑎᑑᖓᔪᓂᑦ 

ᐱᓯᒪᓐᖏᓐᓇᒪ. ᐃᒻᒪᖃ ᐊᐱᖅᑯᑎᒋᑦᑎᐊᒻᒪᕆᒃᑯᒃᑯ 

ᖃᓪᓗᓈᑎᑐᑦ. 

 

(ᑐᓵᔨᑎᒎᓕᖅᑐᖅ) ᒪᓕᒃᑐᒍ ᐱᓕᕆᕕᑦᓯ 

ᐸᕐᓇᐅᑎᖏᑦ ᑖᒃᑯᐊ ᑲᒪᔨᐅᔪᑦ ᓴᓇᔨᒃᓴᒧᓪᓗ 

ᑮᓇᐅᔭᓂᑦ ᒥᑭᓐᓂᖅᓴᓂᑦ ᐱᓂᐊᖅᑐᑦ ᐊᕐᕌᒎᑉ 

ᓴᓂᖏᓐᓂ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᓯᔾᔨᖅᑕᐅᓯᒪᓂᖓ ᐋᖅᑭᒃᓱᖅᓯᒪᓂᖏᓐᓄᑦ 

ᐱᓪᓗᒍ ᑕᐃᒪᓐᓇᐃᑦᑐᖅ ᖃᓄᓪᓚᑦᑖᖅ ᐊᓯᔾᔨᕐᓂᖓ 

ᑐᖓᓕᓐᓄᑦ ᐅᓂᒃᑲᐅᓯᕆᑎᓐᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑮᓇᐅᔭᖅᑑᑎᒋᖃᑦᑕᖅᑕᕗᑦ 

ᒥᑉᐱᕈᓘᔭᖃᑦᑕᓲᕆᕋᑦᑎᒍ ᑕᕝᕙᓂ ᑮᓇᐅᔭᐅᔪᓂᑦ. 

ᑕᐃᓐᓇ ᓴᖅᑭᓚᐅᖅᓯᒪᔪᖅ ᓄᓇᕗᒻᒥ ᐃᓐᓇᕐᓂᑦ 

ᐃᓕᓴᐃᓂᕐᒧᑦ ᐅᐸᓗᖓᐃᔭᐅᑎᒃ, 

ᑮᓇᐅᔭᖃᓚᐅᖅᓯᒪᓐᖏᒻᒪᑦ ᑭᓯᐊᓂ 

ᐊᑐᓕᖅᑎᓐᓇᓱᐃᓐᓇᕋᑦᑎᒍ. ᑕᐃᒃᑯᐊ 

ᐅᖃᖅᓯᒪᓚᐅᖅᓯᒪᒻᒪᑕ ᕿᒥᕐᕈᒌᖁᔨᓪᓗᑎ ᖃᓄᖅ 

ᐊᐅᓚᓂᖃᕐᒪᖔᑦᑕ. ᐱᔾᔪᑎᖃᓗᐊᖅᑐᒥ ᑕᐃᒃᑭᐊ 

ᓴᓇᔪᓕᕆᔨᐅᓂᕐᒧᑦ ᕿᒥᕐᕈᖃᓯᐅᑎᓚᐅᖅᓯᒪᒐᑦᑎᒍ. 

ᓄᑖᒥᒃ ᓴᖅᑭᑎᑦᑎᓚᐅᖅᓯᒪᒐᑦᑕ ᐃᓐᓇᕐᓂᑦ  

ᐃᓕᓴᐃᓂᕐᒧᑦ ᐱᓕᕆᓂᐊᖅᑐᒥ. ᑕᐃᒃᑯᐊ ᑮᓇᐅᔭᐃᑦ 

ᓄᑦᑎᖅᑎᑐᐃᓐᓇᖅᑐᑦ ᐃᑲᓐᖔᓚᐅᖅᑐᑎᑦ 

ᐅᕙᓐᖓᖅᑐᑎᒃ ᑕᐃᒃᑯᓄᖓ ᐱᓕᕆᐊᖃᕐᓂᐊᖅᑐᒥᒃ 

ᓴᓇᔪᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᑦᑕᐅᖅ 

ᓱᓕ ᐸᕐᓇᐅᑎᒋᔭᔅᓯᓐᓂ 2012-2013 

ᑎᑎᕋᖅᓯᒪᔪᖃᕐᒥᖕᒪᑦ ᓯᕗᓪᓕᐅᑎᓐᓂᐊᖅᑕᓯᒎᖅ 

ᐋᖅᑭᒃᓱᖅᑕᐅᕙᓪᓕᐊᓂᖓ 

ᑲᒪᒋᔭᐅᔭᕆᐊᖃᓐᓂᖓᓗ 

ᑐᑭᒧᐊᑦᑎᑕᐅᔭᕆᐊᖃᓐᓂᖓ ᐱᓕᒻᒪᔅᓴᓂᕐᒧᑦ 

ᑲᔪᓯᑎᑦᑎᓂᖅ. ᑖᓐᓇ ᑭᓱᒧᑦ ᐊᒃᓱᕈᓐᓇᓛᖑᓯᒪᕙ 

ᑲᔪᓯᑎᑦᑎᓂᐅᓇᓱᑦᑐᖅ ᑕᒪᒃᑯᓄᖓ ᐱᓕᒻᒪᔅᓴᓂᕐᒧᑦ 

ᐊᐅᓚᑦᑎᓂᐅᑉ ᐃᓗᐊᓂ? ᑐᑭᓯᓇᖅᐳᖃᐃ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᓇᓗᓇᐃᑦᑎᐊᖃᑦᑕᕈᕕᑦ ᓇᓃᓪᓚᑦᑖᕐᒪᖔᖅᐱᑦ. 

ᐅᑯᐊ ᓈᓚᒃᑑᒐᓗᐊᑦ ᐃᓚᖏᑦ ᕿᓂᖃᑦᑕᕐᒥᖕᒪᑦ 

ᓇᓗᓇᐃᖅᓯᒪᑦᑎᐊᓐᖏᑎᓪᓗᒋᑦ ᒪᒃᐱᒐᖓᓂᒃ. 

ᓇᓗᓇᐃᑦᑎᐊᖃᑦᑕᕈᕕᑦ ᐊᑲᐅᑦᑎᐊᖅᖢᓂ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓇᓗᓇᐃᑦᑎᐊᖅᑲᓐᓂᕈᓂᐅᖏᓛᒃ 

ᑭᐅᑦᑎᐊᕈᒥᓇᕋᓗᐊᕐᒪᑦ. 

ᓇᓗᓇᐃᒃᑲᓐᓂᑦᑎᐊᒃᑲᓐᓂᑦᓂᐊᖅᑖᓗᐊ 

ᖃᐅᔨᒪᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ, ᖁᔭᓐᓇᒦᒃ. 

ᓇᓗᓇᐃᖅᓯᕕᒋᓚᐅᕐᓚᒋᓇᐃ ᐊᒻᒪᓗ ᒥᓂᔅᑕ 

ᓇᓗᓇᐃᖅᓯᕕᒋᓚᐅᕐᓚᒋᓇᐃ. ᐅᕙᓂ ᐸᕐᓇᐅᑎᓂ 

119 ᒪᒃᐱᖅᑐᒐᖓ 119. ᐊᐱᖅᑯᑎᒐ ᖃᓪᓗᓈᑎᑐᑦ, 

ᑐᑭᓯᔪᓐᓇᕈᑦᓯ ᑕᐃᒪᓐᓇ ᖃᓪᓗᓈᑎᑑᖔᓚᐅᕐᓚᒍᐃ. 

(ᑐᓵᔨᑎᒍᑦ) ᑖᒃᑯᐊ ᓯᕗᓪᓕᐅᑎᓯᒪᔭᖓ 2012-13 

ᑖᒃᑯᐊ ᑲᔪᓯᔭᐅᖁᓪᓗᒋᑦ ᐱᕙᓪᓕᐊᑎᑕᐅᓂᖏᑦ 

ᑖᒃᑯᐊ ᓴᓇᒋᐅᖅᓴᓂᕐᒧᑦ. ᐊᐱᖅᑯᑎᒐ ᖃᓄᖅ  

ᓴᓇᒋᐅᖅᓴᓂᕐᒧᑦ ᐊᒃᓱᕉᑕᐅᓯᒪᓂᖅᐹᖑᕙ  ᐅᓪᓗᒥ 

ᑲᒪᒋᔭᐅᓇᓱᐊᖅᑎᓪᓗᒍ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᓄᑖᖑᕙᓪᓕᐊᖕᒪᓂᓛᒃ. ᑖᓐᓇ ᓇᓪᓕᐊᒃ 

ᓲᕐᓗ ᖃᓄᖅ ᐊᒃᓱᕈᕐᓇᕐᓂᖅᐹᖑᓚᐅᕐᓂᖓᓂᒃ 

ᐊᐱᕆᖕᒪᑦ ᑕᒪᓐᓇ ᐃᓕᓐᓂᐊᖅᑕᐅᓂᐊᖅᑐᖅ, 

ᑕᐃᒪᐃᓕᖅᑰᕐᒪᑦ. ᑕᕝᕗᖓ 

ᓇᓗᓇᐃᖅᓯᒪᓪᓚᕆᒃᑐᓂᒃ ᐃᒪᓐᓇᓪᓚᑦᑖᖅ 

ᐊᑲᐅᓐᖏᓕᐅᕈᑎᐅᓂᖅᐹᖑᖃᑦᑕᖅᐳᖅ ᓲᕐᓗ 

ᑎᑎᕋᖅᓯᒪᔪᓂᒃ ᐱᓯᒪᖏᓐᓇᑦᑕ ᑭᓯᐊᓂ ᑖᓐᓇ 

ᓇᓗᓇᐃᕆᐊᒃᑲᓐᓂᕐᓂᐊᕐᒪᒍ ᑐᖓᓕᕐᒪ 

ᐊᑐᖅᑕᐅᓯᒪᔪᖅ ᒫᓐᓇᒧᑦ ᑎᑭᓪᓗᒍ 

ᐅᖃᐅᓯᕆᑦᑎᐊᕐᓂᐊᕐᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 

ᐱᖓᓲᖃᑦᑕᖅᑐᑦ ᖃᐅᔨᒪᓗᐊᓐᖑᐊᖃᑦᑕᑕᒃᑲ. ᓲᕐᓗ 

ᓯᕗᓪᓕᖅᐹᖅ, ᐊᒃᑐᐊᒐᑦᑕ Alberta-ᒧᑦ. ᑕᐃᒃᑯᐊ 

ᐃᓯᕈᓐᓇᐅᑏᑦ Apprentice-ᖑᕋᓱᓐᓂᐊᕐᓗᑎᑦ 

ᑕᐃᒃᑯᐊ ᐊᒃᓱᕈᓐᓇᓂᖅᐹᖑᖃᑕᐅᖃᑦᑕᖅᑐᑦ. ᓲᕐᓗ 

ᐆᑦᑑᑎᒋᓗᒍ ᖁᓕᓂᒃ ᖃᐃᔪᖃᑉᐸᑦ 

ᑎᑎᕋᕆᐊᖃᓕᕐᓗᑎᒃ ᐃᓯᕈᑎᓂᒃ. ᐃᒻᒪᖄ ᐊᑕᐅᓯᖅ, 

ᒪᕐᕉᒃ, ᐱᖓᓱᓪᓘᓐᓃᑦ ᐱᒋᐊᕈᓐᓇᖅᓯᑲᐅᑎᒋᒐᔭᖅᑐᑦ 

Apprentice-ᖑᓗᑎᒃ. ᖃᐅᔨᒪᐃᓐᓇᖅᑐᒍ 

ᐃᓕᓐᓂᐊᖅᑐᒥᓂᐅᓚᐅᖅᑐᑎᒃ ᑭᓯᐊᓂ 

ᖃᓪᓗᓈᑎᑐᑦ, ᓈᓴᐅᓯᕆᔾᔪᑎᓂᒃ, 

ᑭᓪᓕᓯᓂᐊᕐᓂᓕᕆᓂᕐᒧᑦ, ᒪᑯᓂᖓ 

ᐱᓕᕆᐊᖃᓚᐅᖅᑎᓪᓗᒋᑦ ᑭᓯᐊᓂ ᑕᑕᑎᔅᓯᒪᔪᓂᒃ, 

ᐃᓛᒃ ᑎᑎᕋᕆᐊᖃᓕᖅᑐᑎᒃ 

ᑲᔪᓯᓂᖅᓴᐅᔪᓐᓇᖅᓯᓲᑦ. ᑕᐃᒃᑯᐊ 

ᓯᓚᑦᑐᖅᓴᕐᕕᒻᒥᐅᑦ ᐱᓕᕆᖃᑎᒌᓐᓇᖃᑦᑕᖅᓯᒪᔭᕗᑦ 

ᓄᓇᓕᓐᓂ ᑕᐃᒪᓐᓇ ᐃᓕᓐᓂᐊᕐᓂᖅᑕᖃᖁᓪᓗᒍ. 

ᑕᐃᒪᓐᓇ ᐊᓂᒍᐃᔪᓐᓇᓂᖅᓴᐅᓂᐊᕐᒪᑕ ᑕᐃᒃᑯᓂᖓ 

ᐃᓯᕈᓐᓇᐅᑎᓂᒃ, Apprentice-ᖑᓂᐊᕐᒪᑕ. 

 

ᐅᓇᓗᒃᑕᐅᖅ ᐃᓚᖓᑦ, ᓄᓇᓕᓐᓂ ᒥᑭᓐᓂᖅᓴᓂ 

ᐱᓗᐊᖅᑐᒥᒃ, ᐊᒥᒐᔅᓯᖃᑦᑕᕋᑦᑕ ᐸᐃᑉᐹᖃᑦᑐᒥᒃ, 

Journey persons-ᖑᔪᓂᒃ ᒪᓕᒐᖅᑎᒍᑦ ᒪᓕᓪᓗᒍ 

ᓲᕐᓗ ᕿᔪᓕᕆᓂᕐᒧᑦ Apprentice-ᖑᓂᐊᕈᓂ 

ᒪᕐᕉᓐᓂᒃ ᑭᓯᐊᓂ ᐃᓕᓐᓂᐊᖅᑐᖁᑎᖃᕈᓐᓇᕋᔭᕐᒪᑦ. 

ᐊᑕᐅᓯᑐᐊᕐᒥᒃ ᓄᓇᓕᐅᑉ ᐃᓗᐊᓂ  

ᐸᐃᑉᐹᖃᑦᑐᖃᕈᓂ ᕿᔪᓕᕆᓂᕐᒧᑦ ᓲᕐᓗ 

ᒪᕐᕈᑐᐃᓐᓈᓂᒃ ᐃᓕᓐᓂᐊᖅᑐᖁᑎᖃᕈᓐᓇᕋᔭᖅᑐᖅ. 

ᑖᓐᓇ ᐊᒃᓱᐊᓗᒃ ᐊᕝᕕᐊᕈᑎᒋᖃᑦᑕᖦᖤᖅᐸᕗᑦ.  

 

ᐊᒻᒪᓗᑦᑕᐅᖅ ᐅᓇ ᐱᖓᔪᖓᑦ ᓲᕐᓗ ᐆᑦᑑᑎᒋᓗᒍ 

ᕿᔪᓕᕆᓂᖅ, ᐸᐃᑉᐹᑖᓐᓂᐊᕋᓱᑦᑎᓪᓗᒋᑦ 

ᕿᔪᓕᕆᓂᕐᒧᑦ ᐃᑲᕐᕋᐃᑦ ᑭᓯᐊᓂ ᓈᒻᒪᒃᓯᔭᕌᖓᒥᒃ 

ᐊᕗᖓ ᐊᕐᕌᒍᒧᑦ ᐊᑕᐅᓯᕐᒧᑦ ᐃᓱᓕᑦᑎᓪᓗᒋᑦ 

ᑭᓯᐊᓂ ᑎᑎᕋᕈᓐᓇᖅᓯᑕᐃᓐᓇᓲᖑᒻᒪᑕ; 

ᐱᓗᐊᖅᑐᒥᑦ ᐃᖅᑲᓇᐃᔮᕐᒧᑦ ᒪᓕᒻᒪᑦ. 

ᐃᓪᓗᓕᐅᖅᑐᖃᕐᓂᓐᖏᑐᐊᕋᐃᒻᒪᓪᓘᓐᓃᑦ ᓄᓇᓕᐅᑉ 

ᐃᓗᐊᓂ ᐃᓚᖓᓐᓂᓪᓘᓐᓃᑦ 

ᐱᓕᕆᔪᖃᕐᓂᓐᖏᑦᑑᒐᐃᑉᐸᑦ ᐃᑲᕐᕋᖁᑎᖏᑦ 

ᓈᒻᒪᔅᓯᓕᕈᓐᓇᓲᖑᓐᖏᒻᒪᑕ. ᐃᒻᒪᖃ 

ᐃᖅᑲᓇᐃᔭᐃᓐᓇᕈᓐᓇᕐᓂᕈᑎᒃ ᐊᓂᒍᐃᔪᓐᓇᕋᔭᖅᑐᑦ 

ᕿᔪᓕᕆᓂᕐᒧᑦ ᐊᕐᕌᒍᑦ ᑎᓴᒪᑦ ᐊᓂᒍᖅᑎᓪᓗᒋᑦ. 

ᑭᓯᐊᓂ ᐃᓛᓐᓂᒃᑯᑦ ᐃᑲᕐᕋᖁᑎᖏᑦ 

ᓈᒻᒪᔅᓯᔪᓐᓇᓐᖏᔅᓲᔭᕋᐃᒻᒪᑕ 

ᐸᐃᑉᐹᖅᑖᕈᓐᓇᖅᓯᑕᐃᓐᓇᓲᑦ ᐃᓚᖏᑦ ᑭᓯᐊᓂ 

ᐃᒻᒪᖃ 6-7 ᐊᕐᕌᒍᐃᑦ ᐊᓂᒍᖅᑐᒥᓂᐅᓐᓂᕋᐃᒻᒪᑕ. 

 

ᑕᒪᓐᓇ ᑕᕝᕙ ᐊᒃᓱᕈᐊᕆᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᑕᕝᕙᓃᒃᑲᑦᑕ 

G-10 ᐃᓐᓇᕐᓄᑦ ᐃᓕᓐᓂᐊᕐᓂᕐᒧᓪᓗ 

ᐃᓕᓐᓂᐊᒃᑲᓐᓂᕈᒪᖅᑲᐅᔪᓃᒃᑯᐊ.  ᐃᓕᓴᕐᓂᕐᒧᑦ 

ᐱᔨᑦᑎᕋᐅᑏᑦ $10,443,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᒐᖓᓄᑦ G-12 

ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑏᑦ. (Income Support) 

ᑖᒃᑯᓇᓐᖓᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ. ᑖᓐᓇ 

ᐅᓄᕐᓂᖓ $2-ᒥᓕᐊᓐ 974-ᑕᐅᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᑲᔫᓯᐊᖃᑦᑕᕐᓂᖅ ᐱᔾᔪᑎᒋᓪᓗᒍ ᑕᒪᒃᑯᐊ 

ᐊᓯᔾᔨᐅᑕᐅᔪᑦ ᐃᓚᖏᑦ ᑕᒫᓂ ᐊᕐᕌᒍᒥ ᑕᐃᒪ 

ᓯᕗᓕᖅᑎᐅᑉ ᐅᖃᐅᓯᕆᓚᐅᖅᑕᖏᑦ, ᑖᒃᑯᐊ 

ᐃᑲᔫᑎᒐᔭᕐᓂᖏᓐᓂᑦ ᐃᒪᓐᓇ 

ᐱᓂᕐᓗᒃᑕᐅᓐᖏᓪᓗᑎᒃ ᑖᒃᑯᐊ ᐃᑲᔫᑕᐅᔪᑦ. ᑖᒃᑯᐊ  



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔫᓯᐊᖃᑦᑕᖅᑐᓄᑦ ᐱᓂᕐᓗᒍᑕᐅᖃᑦᑕᕐᒪᑕ 

ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑭᓯᐊᓂ 

ᑭᐅᔭᐅᓚᐅᓐᖏᓐᓂᕐᓂᑦ ᐅᑯᐊ ᒥᓂᔅᑕ 

ᐃᖅᑲᓇᐃᔭᖅᑎᖏᓐᓂᑦ ᐊᓯᔾᔩᔪᒪᖅᑰᕐᒪᑦ. 

ᓇᓗᓇᐃᕌᓪᓚᓚᐅᕆᑦ ᒥᓂᔅᑕ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᓯᔾᔩᓚᐅᑲᒍᓐᓇᕈᒪ ᐊᓯᔾᔩᓚᐅᑲᒍᒪᔪᖓ 

ᐃᑲᔫᓯᐊᓂᑦ ᑲᒪᔨᐅᖃᑦᑕᖅᑐᖅ ᑕᒪᐅᓐᖓᖔᕐᓗᓂ 

ᐊᑲᐅᒋᒐᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᓴᓕᐊ 

ᐲᖔᕐᓗᒍ? ᐃᖅᓱᖅᑏ ᐅᑯᐊ ᑲᑎᒪᔨᐅᖃᑎᒃᑲᐃ 

ᑲᑎᒪᑐᐃᓐᓇᖅᑎᓪᓗᑕ ᑖᒃᑯᐊ 

ᐊᓯᔾᔨᓚᐅᐱᓪᓚᒍᒪᖕᒪᒍ ᑖᓐᓇ ᑐᖏᓕᐅᔪᖅ ᑖᓐᓇ 

ᖃᐅᔨᓴᖅᑐᓕᕆᓂᕐᒧᑦ ᐊᓯᔾᔨᖅᑕᐅᖁᓪᓗᓂᐅᒃ. 

ᐊᖏᖅᐱᑖ? ᐃᖅᓱᖅᑏ. 

 

ᖁᔭᓐᓇᒦᒃ, ᒥᔅ ᐅᒃᐱᒃ 

ᐊᐱᖅᓱᖅᑕᐅᒋᐊᖃᓯᑳᓪᓚᒃᑯᕕᑦ ᓇᓗᓇᓐᖏᑦᑐᖅ 

ᒥᓂᔅᑕᐅᑉ ᑐᒃᓯᕌᕆᓂᐊᕐᒥᒑᑎᑦ. ᖁᔭᓐᓇᒦᒃ, ᒥᔅ 

ᐅᒃᐱᒃ ᐃᑲᔪᕈᓐᓇᕋᕕᓈᓯᑦ. ᒥᓂᔅᑕ ᐋᕆᐊᒃ 

ᑕᕝᕗᓐᖓᖅᑐᖅ ᑖᓐᓇ ᑲᑎᒪᔾᔪᑎᑦᑎᓐᓂᑦ 

ᓇᓗᓇᐃᖅᑕᐅᓯᒪᑦᑎᐊᕐᓂᐊᕐᒥᖕᒪᑦ ᑭᓇᐅᒻᒪᖔᓪᓗ 

ᓱᓇᓕᕆᓪᓚᕆᖕᒪᖔᓪᓗ ᓇᓗᓇᐃᕌᓪᓚᓚᐅᕈᒃ. 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᑖᓐᓇ ᑕᒪᐅᓐᖓᖅᑐᖅ ᑐᓐᖓᓱᒃᑎᑦᑎᐊᖅᐸᕋ 

ᓴᐅᒥᓐᓄᑦ ᑖᓐᓇ ᐊᔪᖅᓴᖅᑐᓕᕆᓂᕐᒧᑦ 

ᐃᑲᔫᓯᐊᖃᑦᑕᖅᑐᓄᑦ ᑲᒪᔨᐅᔪᖅ ᓵᓐᑎ ᑏᒪᓐ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑐᓐᖓᓱᒋᑦ 

ᒥᔅ ᑏᒪᓐ. ᒪᒥᐊᓇᐅᒐᓗᐊᖅ ᒥᔅᑕ ᐃᐊᓕᐊᑦ 

ᐊᐱᖅᑯᑎᒋᖅᑲᐅᔭᐃᑦ ᐳᐃᒍᕋᒃᑯ ᑖᓐᓇ 

ᐊᓯᔾᔨᖅᑕᐅᓵᓕᒋᐊᖃᖅᑲᐅᔭᕋᓗᐊᕋ. 

ᐃᖅᑲᐅᒪᒍᕕᐅᒡᓘᓐᓃᑦ ᐊᐱᖅᑯᑕᐅᓵᖅᑐᖅ 

ᐅᕝᕙᓘᓐᓃᑦ ᑐᓴᒃᑲᓐᓂᕈᒪᒍᕕᐅᒃ 

ᐊᐱᖅᑯᑕᐅᓵᖅᑐᖅ, ᒥᓂᔅᑕ ᐋᕆᐊᒃ 

ᐃᓱᒪᑦᑖᕆᐊᓪᓚᓚᐅᕐᓕ ᐊᑏ. ᒥᓂᔅᑕ ᐋᕆᐊᒃ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᑖᒃᓱᒥᖓ ᐱᕕᖃᖅᑎᓐᓇᕕᖓ ᑕᐃᒫᒃ. ᑖᓐᓇ 

ᑐᓵᓂᐊᕐᒪᑦ ᑕᒪᐅᓐᖓᕋᑖᖅᑐᖅ ᐃᖅᑲᓇᐃᔭᖅᑎᒪᑦ  

ᐃᓚᖓ ᑐᓴᒃᑲᓐᓂᓚᐅᕐᓕᐅᒃ, ᐅᖃᒃᑲᓐᓂᕈᓐᓇᖅᐸᒍ 

ᖁᔭᓕᑦᑎᐊᕋᔭᖅᐳᖓ ᓂᕈᐊᖅᑕᐅᖃᑎᒋᓯᒪᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐅᓪᓗᑯᑖᖑᓕᕐᒪᑦ ᐃᖅᑲᐅᒪᔪᖓ ᑖᓐᓇ 

ᐊᐱᖅᑯᑎᒋᖅᑲᐅᔭᕋ. 

 

ᒪᑐᐃᖅᓯᔾᔪᑎᓐᓂ ᒥᓂᔅᑕ ᐅᖃᓚᐅᕐᒪᑦ 

ᐅᖃᐅᓯᖃᓚᐅᕐᒪᑦ ᑖᒃᑯᐊ ᐊᓯᔾᔨᖅᑕᐅᒐᔭᕐᓂᖏᓐᓂ 

ᐃᑲᔫᓯᐊᖑᕙᑦᑐᑦ. ᑕᐃᒫᒃ 

ᐱᓂᕐᓘᑕᐅᖃᑦᑕᕐᓂᐊᓐᖏᒻᒪᑕ 

ᐊᐱᖅᑯᑎᒋᖅᑲᐅᔭᕋᓕ ᑕᒪᓐᓇ 

ᐱᓂᕐᓘᑕᐅᖃᑦᑕᒻᒪᕆᒻᒫᑦ ᐃᑲᔫᓯᐊᖃᑦᑕᕐᓂᖅ 

ᓄᓇᕗᓕᒫᒥ? ᓇᓗᓇᐃᖅᓯᒍᓐᓇᕈᕕᑦ ᖃᓄᖅ 

ᐱᓂᕐᓗᖃᑦᑕᕐᒪᖔᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕆᕙᕋ ᑖᔅᓱᒥᖓ ᐊᐱᕆᔪᖅ. ᑖᓐᓇ ᓵᓐᑎ 

ᑏᒪᓐ ᑭᐅᑦᑎᓐᓂᐊᕋᒃᑯ ᑕᒪᒃᑯᓂᖓ ᑐᓴᖃᑦᑕᕐᒪᑦ 

ᐊᒡᓚᒡᕕᖕᒥᓂ. ᑐᓴᖃᑦᑕᕐᓂᖅᓴᐅᖕᒪᑦ ᐅᕙᓐᓂᒃ 

ᐅᓂᒃᑳᒃᑲᓐᓂᕈᓐᓇᕐᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᑏᒪᓐ.  

 

ᑏᒪᓐ (ᑐᓵᔨᑎᒍᑦ): ᑕᒪᓐᓇ ᐃᑲᔫᓯᐊᖑᖃᑦᑕᖅᑐᖅ 

ᐱᓂᕐᓘᑕᐅᕈᓘᔭᖃᑦᑕᕐᒪᑕ. ᑖᒃᑯᐊ 

ᐆᒃᑑᑎᖃᕐᓂᐊᕋᒪ ᐱᖓᓱᓪᓗᐊᓂᑦ. ᑖᓐᓇ 

ᓯᕗᓪᓕᐅᓗᓂ, ᐃᒪᓐᓇ 

ᑮᓇᐅᔭᓕᐅᖅᑐᕕᓂᐅᒐᓗᐊᖅ ᓇᓗᓇᐃᖃᑦᑕᖏᒻᒪᑕ. 

ᐱᖃᑖ, ᑖᒃᑯᐊ ᐊᕕᓯᒪᓂᕋᖅᓱᑎᑦ 

ᐃᑲᔫᓯᐊᕋᓱᐊᖃᑦᑕᕐᓂᖏᑦ ᐊᕕᓯᒪᓐᖏᒃᑲᓗᐊᖅᓱᑎ 

ᑕᐃᒫᒃ ᐊᑐᓃᖅᑕᖅᓱᑎ ᐊᒻᒪᓗ ᑕᒪᒃᑯᐊ ᐃᓄᐃᑦ  

ᓄᓇᓕᓐᓂ ᓄᓇᓕᓐᓄᑦ ᐃᖏᕐᕋᔭᒐᒃᑐᑦ 

ᐃᑲᔫᓯᐊᕋᓱᐊᖃᑦᑕᖅᑐᑦ. ᑕᒪᒃᑯᐊ 

ᐱᓂᕐᓘᑕᐅᖃᑦᑕᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑏᒪᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᐱᖅᑯᑎᖃᒐ ᐱᔾᔪᑎᖃᖅᑐᖅ. ᑕᐃᒪ 

ᐃᓱᒫᓘᑕᐅᔪᓂᒃ ᑐᓴᖃᑦᑕᐅᑎᓐᓂ ᑕᑯᓚᐅᕐᒥᒐᒪ 

Facebook-ᑯᑦ ᐃᑲᔫᓯᐊᖅᑐᖃᕌᖓᑦ 

ᓯᒡᒐᓕᐊᖅᑖᓚᐅᖅᓱᑎᑦ ᓯᒡᒐᓕᐊᓂᒃ 

ᓂᐅᕕᐊᔅᓴᖃᖅᓱᑎ ᐃᒪᓐᓇ ᑕᑯᔅᓴᐅᑎᑦᑎᖃᑦᑕᖅᑐᑦ 

ᐊᑭᑭᓐᓂᖅᓴᐅᓪᓗᑎ $10-15. ᑕᒪᓐᓇ 

ᐱᓂᕐᓗᕐᓂᐅᕚ? ᑕᒪᑐᒥᖓ ᐃᑲᔫᓯᐊᖃᑦᑕᖅᑐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᓐᓇ ᑮᓇᐅᔭᓄᑦ ᑕᐃᒃᑯᓄᖓ ᑐᕌᖓᓐᖏᒻᒪᑕ 

ᑮᓇᐅᔭᖅᑖᕆᔭᐅᖃᑦᑕᖅᑐᓄᑦ. ᐄ, 

ᓈᒻᒪᖏᒃᑲᓗᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕᓛ ᖃᐅᔨᒪᒐᒪ, ᐃᑲᔫᓯᐊᖃᑦᑕᖅᑐᑦ ᑖᒃᑯᐊ 

ᐊᑐᖃᑦᑕᕐᒪᑕ ᐃᓚᖏᓐᓂ ᑮᓇᐅᔭᓂᑦ ᓲᕐᓗ 

ᓂᐅᕕᖅᑐᑎᑦ ᐃᒥᐊᓗᓐᓂᒃ ᑎᑭᓵᕕᓂᕐᒥᓂᒃ. 

ᖃᐅᔨᒐᓱᐊᖅᑐᖓ ᐆᒥᖓ, ᑖᓐᓇ ᒥᓂᔅᑕ 

ᒪᑐᐃᖅᓯᔾᔪᑎᒥᓂᒃ ᐅᖃᖅᑲᐅᒻᒪᑦ ᑕᒪᓐᓇ 

ᑭᖑᓪᓕᖅᐹᒥ ᐃᑲᔫᓯᐊᕈᑕᐅᖃᑦᑕᕐᒪᑦ ᑕᒪᒃᑯᐊ 

ᐊᔪᖅᓴᓗᐊᓕᖅᑐᓄᑦ ᓲᕐᓗ ᓂᕿᑖᕈᑎᒋᓂᐊᕐᓗᒍ. 

ᑕᐃᒪ ᓂᐅᕕᕈᓐᓇᖅᑎᑕᐅᒻᒪᑖ ᑕᒪᒃᑯᓂᖓ 

ᐃᒥᐊᓗᓐᓂᓪᓗ ᓯᒡᒐᓕᐊᓂᓪᓗ ᐊᑐᖅᖢᑎᑦ ᑖᒃᑯᐊ 

ᐃᑲᔫᓯᐊᕆᕙᑦᑕᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑮᓇᐅᔭᐃᑦ ᑐᓂᔭᐅᓲᑦ ᐃᑲᔫᓯᐊᖑᓂᕐᒧᑦ 

ᐊᔪᖅᓴᖅᑐᖅᓯᐊᕈᑎᐅᔪᑦ ᑕᒪᒃᑯᓄᖓ ᐃᒥᐊᓗᖕᓄᑦ 

ᓯᒡᒐᓕᐊᓄᓪᓗ ᑐᕌᖓᖃᑦᑕᖏᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᑦᑕᐅᖅ ᐱᓂᕐᓘᑕᐅᔪᑦ ᑕᒪᑐᒨᓇ ᑕᐃᓐᓇ 

ᐅᖃᐅᓯᕆᖅᑲᐅᔭᐃᑦ ᐱᓂᕐᓗᒍᑕᐅᖃᑦᑕᕐᓂᖓ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐱᖁᔭᓂ ᒪᓕᒐᕐᓂᓪᓗ 

ᑎᑎᕋᖅᓯᒪᔪᖅᑕᖃᓐᖏᒻᒪᑦ ᑖᒃᑯᐊ ᑮᓇᐅᔭᓂᑦ 

ᑐᓂᓯᔭᐅᕙᑦᑐᑦ ᑭᓱᒧᑦ ᓂᐅᕕᕆᐊᖃᕐᒪᖔᑕ 

ᑭᓱᓂᓪᓗ ᓂᐅᕕᕆᐊᖃᓐᖏᒻᒪᖔᑕ 

ᐃᒪᓐᓇᐃᓕᖓᔪᖅᑕᖃᖏᒻᒪᑦ. (ᑐᓵᔨᑎᒎᓕᖅᑐᖅ) 

ᐱᖁᔭᕐᓂᓪᓘᓐᓃᑦ ᐊᑐᐊᒐᕐᓂᓘᓐᓃᑦ ᐱᑕᖃᓐᖏᒻᒪᑦ. 

ᑖᒃᑯᐊ ᐱᓕᕆᕕᐅᔪᖅ ᐃᒪᓐᓇ ᐅᖃᐅᔾᔨᒐᔭᕐᓗᑎᑦ 

ᑭᓱᓂ ᓂᐅᕕᕈᓐᓇᕐᒪᖔᑕ ᑖᒃᑯᓂᖓ 

ᐃᑲᔫᓯᐊᕈᑎᓂᒃ. ᑖᒃᑯᐊ ᐃᑲᔫᓯᐊᖅᑎᑦᑎᔩᑦ 

ᑕᒪᑐᒥᖓ ᒪᓕᑦᑎᑦᑎᒍᓐᓇᖏᒻᒪᑕ ᓲᕐᓗ 

ᓂᐅᕕᖅᑕᐃᓕᑎᑦᓯᒍᓐᓇᖏᒻᒪᑕ ᑕᒪᒃᑯᓂᖓ 

ᐱᖁᔭᐅᓐᖏᑦᑐᓂᑦ. ᑖᒃᑯᐊ ᐃᑲᔫᓯᐊᖑᕙᑦᑐᑦ 

ᐊᔪᖅᓴᖅᑐᓄᑦ ᓂᕿᑖᕈᑎᔅᓴᕆᒻᒪᒋᑦ, 

ᐊᓐᓄᕌᖅᑖᕈᑎᔅᓴᕆᓪᓗᒋᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᕆᐊᕐᓗᒍ ᑕᒪᓐᓇ ᐃᑲᔫᓯᐊᖅᓯᒪᔪᖅ 

ᑮᓇᐅᔭᓂᒃ ᐊᑐᖅᐸᑦ ᐃᑲᔫᓯᐊᕆᓚᐅᖅᑕᒥᓂᒃ  

ᐃᒥᐊᓗᖕᒧᑦ ᓯᒡᒐᓕᐊᓂᓪᓗ. ᑖᒃᑯᐊ ᐃᓱᒪᔅᓱᖅᑑᑦ 

ᖃᓄᐃᓕᐅᕆᐊᕈᓐᓇᖏᑦᑑᑦ ᑖᒃᑯᐊ 

ᐃᑲᔫᓯᐊᖅᑎᑦᓯᔩᑦ ᑕᒪᑐᒧᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᐃᑦ ᑐᓂᔭᐅᔭᕇᕌᖓᑕ ᐃᑲᔫᓯᐊᕈᑎᐅᓲᑦ 

ᐃᑲᔫᓯᐊᕆᐊᖃᖅᑐᓄᑦ. ᒪᓕᒍᓐᓇᖏᓐᓇᑦᑎᒍ ᓇᒧᑦ 

ᓂᐅᕕᕐᕕᖕᒧᑦ ᓂᐅᕕᖅᑎᓪᓗᒋᑦ ᖃᐅᔨᒪᖕᒪᑕ, 

ᖃᐅᔨᒪᒐᓗᐊᕐᒪᑕ ᑭᓱᒧᑦ ᑐᕌᖓᖕᒪᖔᑦ. ᖁᔭᓐᓇᒦᒃ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᔾᔪᑎᒋᓪᓗᒍ ᑖᒃᑯᐊᓕ ᐃᑲᔫᓯᐊᖅᑎᑦᓯᔩᑦ 

ᖃᓄᐃᓕᐅᕈᓐᓇᖅᐸᑦ ᑕᒪᒃᑯᐊ ᐊᑐᓃᖅᑐᑦ ᓲᕐᓗ 

ᐊᑭᓖᖃᑦᑕᖏᑉᐸᑕ ᐃᒡᓗᓄᑦ ᐅᕝᕙᓘᓐᓃᑦ 

ᖃᐅᒻᒪᖅᑯᑎᓄᑦ. ᑖᒃᑯᐊ ᕿᓚᒥᕈᓗᒃ ᑲᑎᖃᑦᑕᕐᒪᑕ 

ᐊᑭᓕᖅᑐᖅᑕᐅᖏᑦᑐᑦ. ᓲᕐᓗ ᓇᑲᑎᖅᑕᐅᓪᓗᑎᒃ 

ᖃᐅᒪᖏᑦ ᖁᓪᓕᒃᑯᓐᓄᑦ. 

ᐊᑭᓖᑐᐃᓐᓇᖃᑦᑕᖅᐱᓯᐅᒃ ᑖᒃᑯᓂᖓ 

ᐊᑭᓖᕆᐊᖃᖅᓯᒪᔭᕋᓗᐊᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓗ ᖁᔭᓐᓇᒦᕆᕙᕋ ᑖᒃᓱᒥᖓ ᐊᐱᕆᖕᒪᑦ 

ᐱᒻᒪᕆᐅᔪᒥᒃ. ᑖᓐᓇ ᑭᐅᑎᓐᓂᐊᕋᒃᑯ ᒥᔅ ᑏᒪᓐ, 

ᑖᒃᓱᒪᐅᑉ ᒥᒃᓵᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᑏᒪᓐ. 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᒥᓲᓂᖅᓴᓂᒃ ᐊᑭᓕᐅᑎᒋᖃᑦᑕᖅᑕᕗᑦ 

ᐃᑲᔫᓯᐊᖅᑐᓄᑦ ᐃᑲᔪᖅᑕᐅᒍᒪᔪᒧᑦ ᑖᒃᑯᐊ 

ᐊᑭᓕᐅᑕᐅᔪᓕᒫᑲᓴᐃᑦ ᕿᒥᕐᕈᔭᐅᓚᐅᖅᑎᓪᓗᒍ. 

ᑖᒃᑯᐊ ᓂᐅᕕᕐᕕᖕᓅᖃᑦᑕᕐᒪᑕ ᑖᒃᑯᐊ 

ᑭᒡᒐᖅᑐᖅᓱᒋᑦ ᐅᕙᒍᑦ ᐊᑭᓖᖃᑦᑕᖅᑐᒍᑦ 

ᐊᑐᖅᑐᐊᕈᑎᖏᓐᓂᒃ ᐊᒻᒪᓗ ᐊᑭᓕᒃᓴᖃᖅᑐᖃᖅᐸᑦ 

ᐊᑭᓕᒃᓴᓂᒃ ᐊᑭᓖᖃᑦᑕᖏᑦᑐᒍᑦ. ᑕᐃᒫᒃ 

ᑕᒪᕐᒥᓕᒫᕌᓗᐃᑦ ᐱᔪᐃᓐᓇᐃᖃᑦᑕᖏᒻᒪᑦ 

ᑕᒪᒃᑯᓂᖓ ᖃᐅᒻᒪᖅᑯᑎᓄᑦ ᐊᑭᓕᐅᑎᒃᓴᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑏᒪᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅ ᐊᐱᖅᑯᑎᒐ ᐱᔾᔪᑎᖃᖅᑐᖅ ᑖᒃᑯᐊ 

ᒥᑭᒡᓕᑎᕆᕙᓪᓕᐊᓂᕐᒥᒃ ᐊᔪᖅᓴᓂᕐᒥᒃ. ᑕᒪᒃᑯᐊ 

ᐃᑲᔫᓯᐊᓂᕐᒥᒃ ᐊᓂᒐᓱᖃᑦᑕᕋᓗᐊᕐᒪᑕ ᐃᓚᖏᑦ. 

ᑕᐃᒪ ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᖃᖅᑎᓪᓗᑕ 

ᑭᓱᓂᒃ ᑲᔪᖏᓴᐅᑎᖃᖅᑭᓯ ᐊᑐᓃᖅᑐᓄᑦ ᑖᒃᑯᐊ 

ᐃᓕᓐᓂᐊᕈᒪᓐᓂᖅᐸᑕ ᐅᕝᕙᓘᓐᓃᑦ 

ᐃᓕᓐᓂᐊᖅᑕᒥᓂᒃ ᖁᕝᕙᕆᐊᕆᒍᒪᓐᓂᖅᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᓛᒃ ᑕᕝᕙᓂ ᐊᔾᔨᒌᖏᑦᑐᓂᒃ 

ᖃᐅᔨᒪᑎᑕᐅᓇᓱᓲᖑᖕᒪᑕ ᐃᓕᓐᓂᐊᕐᕖᑦ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓪᓗ ᐃᓕᓐᓂᐊᖅᑕᐅᔪᓐᓇᖅᑐᖅ 

ᐊᒻᒪᓗᑦᑕᐅᖅ ᐃᓕᓐᓂᐊᕇᖅᓯᒪᓕᕌᖓᒥᒃ ᑕᕝᕙᓂ 

ᓄᓇᓕᖕᓂ ᖃᓄᐃᑦᑐᓂᒃ ᐱᔪᓐᓇᕐᒪᖔᑕ 

ᖃᐅᔨᒪᑎᑕᐅᓇᓱᓲᑦ ᐊᒻᒪ ᓱᓕᑦᑕᐅᖅ ᑕᐃᒃᑯᐊ 

ᑮᓇᐅᔭᓂᒃ ᐃᑲᔫᑎᐅᒃᑲᓐᓂᓲᖑᖕᒥᔪᑦ  



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᑐᖃᒃᑯᓐᓂᒃ ᓴᖅᑭᑕᐅᓲᑦ ᑕᐃᒃᑯᐊ 

ᐃᖅᑲᓇᐃᔭᕆᐅᖅᓴᓂᕐᒧᑦ ᑐᕌᖓᔪᑦ ᑮᓇᐅᔭᐃᑦ, 

ᐃᖅᑲᓇᐃᔭᖅᑎᓄᑦ ᑐᕌᖓᔪᒧᑦ. ᒫᓐᓇᒧᑦ ᑎᑭᖦᖢᒍ 

$944,000-ᓂᒃ ᐱᖃᑦᑕᖅᑐᒍ ᑕᕝᕗᖓ 

ᐃᑲᔫᑎᒃᓴᒃᑲᓐᓂᕐᓂᒃ ᐃᖅᑲᓇᐃᔭᕐᓗᑎᒃ, 

ᐃᖅᑲᓇᐃᔭᓕᒻᒪᒃᓴᐅᑎᓂᖅᑲᐃ ᐃᒪᓐᓇ ᑕᐃᒍᒃᑯ 

ᓈᒻᒪᒃᐳᖅ, ᐃᖅᑲᓇᐃᔭᖅᑎᓄᑦ ᑐᕌᖓᔪᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᒪᓐᓇ ᐃᓚᒋᓪᓗᓂᐅᒃ ᒪᑭᒪᓂᕐᒥᒃ ᐸᕐᓇᐅᑕᐅᔪᑦ 

ᑖᒃᑯᐊ ᐊᑐᖅᑐᐊᕈᑏᑦ ᕿᒥᕐᕈᔭᐅᓂᖏᑦ ᖃᐅᔨᒪᒐᒃᑯ 

ᑕᒡᕙᓂ ᐃᓕᓐᓂᐊᖅᑐᓕᕆᔨᒃᑯᓐᓂ ᑖᒃᑯᐊ ᐊᑖᒍᑦ 

ᐃᑲᔫᓯᕐᓂᐅᑉ, ᑖᓐᓇ ᐱᓕᕆᕕᐅᔪᖅ ᕿᒥᕐᕈᕙ 

ᑲᔪᖏᖅᓴᐅᑎᒃᑲᓐᓂᐅᒍᓐᓇᕋᔭᖅᑐᓂᒃ ᑕᒪᒃᑯᓄᖓ 

ᐊᑐᓃᖅᑐᓄᑦ ᑕᒪᒃᑯᐊ ᐃᑲᔫᓯᐊᖃᑦᑕᖅᑐᓄᑦ ᓲᕐᓗ 

ᐃᓕᓐᓂᐊᒃᑲᓐᓂᕈᒪᓐᓂᖅᐸᑕ, ᖃᓄᕐᓗ 

ᐃᓕᓐᓂᐊᕐᓂᖕᒧᑦ ᐃᓯᒃᑲᓐᓂᕈᓇᕋᔭᕐᒪᖔᑕ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᑕᒪᒃᑯᐊᖏᓛᒃ 

ᐅᖃᐅᓯᕆᖅᑲᐅᔭᕋ ᐃᓐᓇᕐᓄᑦ ᐃᓕᓐᓂᐊᕐᕕᕐᒧᑦ 

ᓴᖅᑭᑦᑎᓲᖑᖕᒪᑕ ᐃᓕᓐᓂᐊᖅᑕᐅᔪᒃᓴᓂᒃ ᓄᓇᕗᑦ 

ᓯᓚᒃᑐᖅᓴᕐᕕᖓᑕ ᐃᓗᐊᓂ ᐊᑐᐃᓐᓇᐃᑦ 

ᓄᓇᓕᖕᓄᑦ ᓇᓗᓇᐃᖅᑕᐅᓯᒪᖃᑦᑕᖅᑐᑦ ᖃᓄᐃᑦᑐᑦ 

ᐃᓕᓐᓂᐊᖅᑕᐊᔪᓐᓇᒪᖔᑕ, ᑖᔅᓱᒥᖓᓗ 

ᐃᓚᒋᐊᕐᓂᐊᕐᒪᒍ ᒥᔅ ᑏᒪᓐ ᐃᓚᒋᐊᖅᓯᑎᓐᓂᐊᕋᒃᑯ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, 

ᑕᒡᕙᓃᒃᑲᑦᑕ ᐃᑲᔪᖅᑕᐅᔾᔪᑎᓄᑦ Income Support 

G-12, ᒥᔅ ᑏᒪᓐ. 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐱᓕᕆᕝᕕᐅᔪᖅ ᐄ ᐊᑐᕈᓐᓇᑦᓯᐊᕐᖓ ᑮᓇᐅᔭᓂᒃ 

ᐱᑕᖃᖅᑎᑕᐅᔪᓂᒃ ᓄᓇᕗᑦ ᒐᕙᒪᖏᓐᓂᒃ ᑖᒃᑯᐊ 

ᐃᖅᑲᓇᐅᔭᕆᐅᖅᓴᕈᒪᔪᓄᑦ. 

 

ᑖᓐᓇ ᓄᑖᖅ ᐊᖏᑎᒌᒍᑕᐅᔪᖅ 2009-ᒥᑦ 

ᐃᑲᔫᑎᒃᓴᒧᑦ ᑕᒪᒃᑯᓄᖓ ᐃᑲᔫᓯᐊᖅᓯᒪᔪᓄᑦ 

ᐊᔾᔨᒌᓐᖏᑦᑐᓂᑦ ᐃᓕᓐᓂᐊᕈᒪᒃᐸ ᑕᐃᑲᓂ 

ᓯᓚᑦᑐᖅᓴᕐᕕᖕᒥᑦ ᐊᓯᖏᓐᓂᒡᓘᓐᓃᑦ 

ᐃᓕᓐᓂᐊᕐᕕᖕᓂ ᐊᒻᒪᓗ ᑕᒪᒃᑯᐊ ᐃᑲᔫᓯᐊᑦ 

ᐃᓛᓐᓂᒃᑯᑦ ᐊᑭᓕᐅᑎᖃᑦᑕᖅᑐᕗᑦ ᐃᓛᓂᒃᑯᑦ 

ᑮᓇᐅᔭᓕᐊᕆᑐᐃᓐᓇᕐᓂᐊᖅᑕᖏᓐᓂ 

ᐃᓕᓐᓂᐊᕐᓗᓂ ᐊᑭᓖᖃᑦᑕᖅᑐᒍᑦ.  

 

ᐄ, ᑖᒃᑯᐊ ᐃᖅᑲᓇᐅᔭᕆᐅᖅᓴᓂᕐᒧᑦ 

ᐊᑐᖅᑎᖃᑦᑕᖅᑕᕗ ᑮᓇᐅᔭᖃᒃᑲᓐᓂᖅᐸᓪᓗ 

ᐃᑲᔫᓯᐊᖅᑎᑎᒍᑦ ᐃᑲᔪᕆᐊᒃᑲᓐᓂᖃᑦᑕᖅᑕᕗᑦ 

ᑖᒃᑯᐊ ᑮᓇᐅᔭᐃᑦ ᓄᕐᕈᖅᐸᑕ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑏᒪᓐ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᒡᕙᓂ ᒐᕙᒪᑎᒃᑯᑦ ᐱᓕᕆᕝᕕᐊᓂ ᐊᑐᐊᒐᖃᖅᓱᑎ 

ᑲᔪᓯᑎᑦᓯᓯᐊᕐᒪᑕ ᐃᓚᐅᖃᑕᐅᖃᑦᑕᓯᒪᖕᒪᑦ ᒥᔅ 

ᑏᒪᓐ ᐊᔾᔪᔅᓴᓗᐊᔾᔭᐃᒃᑯᑎᔅᓴᓂᒃ ᑲᒪᔨᐅᓪᓗᑎ 

ᑲᑎᒪᖃᑦᑕᕐᒪᑕ. 

 

ᓄᑖᒥᒃ ᒪᓕᒐᖃᕐᓂᐊᓕᖅᑎᓪᓗᒋᑦ ᖃᓄᐃᑦᑐᓂᒡᓕ 

ᐱᒃᑯᒥᒋᔭᖏᓐᓂ ᐃᓚᓕᐅᔾᔨᖁᔨᒐᔭᖅᐸᑦ 

ᐃᓕᓴᖅᑐᓕᕆᔨᒃᑯᑦ  ᐃᑲᔪᕋᔭᖅᑐᓂ 

ᐊᔪᖅᓴᓗᐊᖅᑐᖃᖅᑕᐃᓕᒪᖁᓪᓗᒍ ᓄᓇᕗᒥ. 



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᔅᓱᒥᖓᑦᑕᐅᖅ ᑖᓐᓇ ᐊᐱᖅᑯᑎᒋᔭᖓᐃᓛᒃ 

ᐱᒻᒪᕆᐅᖕᒪᑦ ᖁᔭᓐᓇᒦᕆᕙᕋ, ᑕᒪᒃᑯᐊ 

ᐃᓗᓕᕆᓂᐊᖅᑕᖏᑦ ᑕᐃᓐᓇ ᒪᓕᒐᐅᓂᐊᖅᑑᑉ 

ᐃᓗᐊᓃᑦᑐᑦ ᐱᓕᕆᐊᖑᖕᒪᑦ ᐊᔾᔨᒌᖏᑦᑐᓂᒃ 

ᐱᓕᕆᕕᖕᓂᒃ ᑐᓴᕋᓱᒃᖢᑎ, 

ᖃᓄᐃᓕᖓᓪᓚᑦᑖᕐᓂᐊᕐᓂᖓᓂᒃ ᒫᓐᓇ ᓱᓕ 

ᐱᔭᕇᖅᓯᒪᓐᖏᒻᒪᑦ ᓇᓗᓇᐃᖅᓯᒪᓕᕐᒥᒃᐸ 

ᓇᓗᓇᐃᕆᐊᓗᓛᕐᒥᒐᑦᑕ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᒻᒪᓗ ᖁᔭᓕᔭᕋ ᒥᓂᔅᑕ ᑭᐅᓯᔾᔪᑎᖓᓂᒃ 

ᖃᐅᔨᒪᔭᒃᑯᓪᓕ ᐱᕕᒃᓴᖃᖅᑎᑕᐅᒋᐊᖃᓲᖑᖕᒪᑕ 

ᐃᑲᔫᓯᐊᖃᑦᑕᖅᑐᑦ 

ᖃᐅᔨᒪᓕᖅᐸᓪᓕᐊᒐᓱᐊᕈᒪᓪᓗᑎᒃ, ᖃᓄᕐᓕᑭᐊᖅ 

ᐃᓱᒪᒋᔭᖃᖅᐱᓰ ᒪᓕᒐᑎᒍᑦ ᐃᓗᓕᒃᓴᖏᓐᓂ 

ᒪᓕᒐᐅᑉ ᐃᓗᓕᒃᓴᖏᓐᓂ ᖃᓄᖅ 

ᐋᖅᑭᒃᓯᔾᔪᑎᒋᓯᒪᕕᓯᐅᒃ? ᖁᔭᓐᓇᒦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᒪᓐᓇ ᖃᓄᖅᑑᕈᑕᐅᖕᒪ ᓲᕐᓗ ᐊᑲᐅᓂᖅᐹᑦ 

ᐃᓗᐊᓄᐊᕆᐊᓖᑦ ᑕᐃᔅᓱᒧᖓ ᒪᓕᒐᐅᓂᐊᖅᑐᒧᑦ 

ᒫᓐᓇ ᐋᔩᖃᑎᒌᖕᓂᒃᑯᑦ ᐱᓕᕆᐊᖑᓯᒪᖕᒪᑕ 

ᑖᒃᑯᐊᓗ ᐃᓕᓐᓂᐊᕐᓂᓕᕆᔨᒃᑯᑦ ᐃᓚᐅᒋᓪᓗᑎᒃ 

ᑕᐃᑲᓂ ᒪᑭᒪᓂᖅ ᑲᑎᒪᔨᕋᓛᖏᓐᓂ 

ᖃᓄᖅᑑᖃᑕᐅᓪᓗᑎᒃ. 

ᐅᓄᖅᑐᑦ ᐃᓕᓐᓂᐊᕐᓂᒃᑯᑦ ᐱᓗᐊᖅᑐᒥ 

ᐃᑲᔪᕚᓪᓕᕋᔭᖅᑐᑦ ᐊᒻᒪᓗ ᓲᕐᓗ ᑖᓐᓇ 

ᐃᓕᓐᓂᐊᖅᐸᓪᓕᐊᓂᖅ ᐅᓄᖅᑐᒻᒪᕆᐊᓗᖕᓂᒃ 

ᐊᒃᑐᐃᓂᖃᕐᒪᑦ ᐃᓅᓯᑦᑎᓐᓂ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐃᓕᓂᐊᕐᓂᖅ ᐅᕝᕙᓘᓐᓃᑦ 

ᐃᓗᓕᖃᕈᓐᓇᕐᒥᖕᒪᑦ ᑮᓇᐅᔭᓕᕆᓂᕐᒧᖅᑲᐃ 

ᐃᓕᓐᓂᐊᓚᐅᕐᓗᓂ ᓇᖕᒥᓂᖃᕐᓂᕐᒥᒃ 

ᐃᓕᓐᓂᐊᓕᕐᓗᓂ ᐱᔪᓐᓇᕐᒥᖕᒪᑦ. ᐊᒻᒪᓗ 

ᐊᔾᔨᒌᓐᖏᑦᑐᒻᒪᕆᐅᖕᒪᑕᐃᓛᒃ ᐃᓗᐊᓃᑦᑑᑦ 

ᐊᒃᑐᐃᓂᖃᕈᓐᓇᖅᑐᑦ ᐃᓅᓯᑦᑎᓐᓂ ᓄᓇᓕᐅᑉ 

ᐃᓗᐊᓂ ᐃᓕᓐᓂᐊᖅᐸᓪᓕᐊᓂᖏᑦ ᒪᓕᒡᓗᒋᑦ. 

 

ᑕᒪᓐᓇ ᐱᒻᒪᕆᐅᖕᒪᑦ ᑖᒃᑯᐊ ᒪᑭᒪᓂᖅ 

ᑲᑎᒪᔨᕋᓛᖏᓐᓂ ᐃᓚᐅᖃᑕᐅᔪᑦ 

ᐃᓕᓐᓂᐊᕐᓂᓕᕆᔨᒃᑯᓐᓃᓐᖔᖅᑰᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᐊ ᐃᑲᔫᓯᐊᖃᑦᑕᖅᑐᑦ ᒪᑯᐊ ᕿᑐᕐᖓᖏᑦ 

ᐃᓕᓴᕐᕕᖕᓂ ᓂᕆᑎᑕᐅᖃᑦᑕᕐᒥᖕᒪᑕ. ᑖᒃᑯᐊ 

ᑲᔪᓯᑎᑕᐅᓂᐊᕐᓂᕋᖅᑕᐅᖕᒪᑕ ᐅᓪᓛᒃᑯᑦ 

ᐅᓪᓛᕈᕐᒥᑕᖅᑎᑕᐅᖃᑦᑕᖅᑐᑦ ᐃᓕᓴᖅᑎᓐ. 

ᑮᓇᐅᔭᓂᒃ ᐱᑕᖃᖅᐸᑦ ᑖᒃᑯᓄᖓ 

ᓂᕆᑎᑦᓯᖃᑦᑕᕈᑎᓄᑦ ᐊᑐᖅᑕᐅᖃᑦᑕᕆᕙᑦ 

ᐃᓚᖏᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ 

ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᑲᒪᒋᔭᐅᖃᑦᑕᕐᒪᑦ ᓂᕆᖃᑦᑕᕆᐊᖃᕐᓂᖏᑦ 

ᐃᓕᓐᓂᐊᕐᕕᐅᑉ ᐃᓗᐊᓂ. ᐊᒻᒪᓗᑦᑕᐅᖅ ᑖᒃᑯᐊ 

ᑲᑎᒪᔨᑦ ᐃᓕᓐᓂᐊᕐᓂᓕᕆᔨᒃᑯᑦ ᑲᑎᒪᔨᖏᑦ 

ᓄᓇᓕᖕᓂ ᑮᓇᐅᔭᓂᒃ ᓄᐊᑦᓯᖏᑦᑐᑑᖏᒻᒥᔪᑦ 

ᑖᒃᑯᓄᖓ ᐅᓪᓛᕈᕐᒥᑕᒐᒃᓴᓄᑦ ᐅᕝᕙᓘᓐᓃᑦ  

ᐅᓪᓗᒃᑯᑦ ᓂᕆᔭᐅᖃᑦᑕᕐᓂᐊᖅᑐᑦ ᒥᒃᓵᓄᑦ 

ᑐᕌᖓᔪᓂᒃ. ᑕᐃᑰᓇ ᓲᕐᓗ ᖃᓄᐃᓐᖏᓯᐊᖅᑐᓂᑦ 

ᓱᕈᓯᓕᕆᔾᔪᑎᒃ ᑯᓐᓃᓐᖔᖅᑐᑦ ᑖᒃᑯᐊ ᐅᖃᕈᒃᑯ 

ᑖᓐᓇ ᓲᕐᓗᖃᐃ ᓱᕈᓯᑦ ᖃᓄᐃᓐᖏᑦᓯᐊᓂᕐᒧᑦ 

ᐱᕙᓪᓕᐊᔾᔪᑎᑦ ᐱᔭᐅᕝᕕᐅᖃᑦᑕᕈᓐᓇᕐᒥᔪᑦ 

ᐱᔪᒪᔾᔪᑎᒃᑯᑦ ᐊᑐᕐᓗᑎᒃ ᑐᒃᓯᕋᐅᑎᒃᑯᑦ ᐊᑐᕐᓗᑎᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ ᐊᒻᒪᓗᑦ 

ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᑖᑦᓱᒪ ᐃᒃᓯᕙᐅᑕᖅ 

ᐊᐱᖅᑯᑎᖃᕈᒪᓪᓗᖓ ᐊᔪᖅᓴᖅᑐᓕᕆᓂᕐᒥ ᐊᒻᒪ 

ᖁᔭᓐᓇᒦᒃ ᒥᓂᔅᑕ ᑖᓐᓇ ᐃᑲᔪᖅᓱᖅᑐᑯᓘᖕᒪᑦ. 

ᖃᐅᔨᒪᓪᓗᒍᓗ ᐊᒃᓱᕈᑦᓯᐊᖅᖢᓂ ᐱᓕᕆᖃᑦᑕᕐᒪᑦ. 

 

ᑭᓯᐊᓂ ᐅᓇ ᑕᐃᓐᓇ ᑐᑭᓯᒃᑲᓐᓂᕈᒪᓪᓗᒍ ᐃᓚᖏᑦ 

ᓄᑖᓐᖑᕆᐊᕈᑕᐅᒐᔭᖅᑐᑦ 

ᐃᓱᒪᒃᓴᖅᓯᐅᖅᓯᒪᒐᓚᒃᑐᒃᓴᐅᒻᒪᑦ ᐃᑲᔫᓯᐊᒥᒃ ᑖᓐᓇ 

ᖃᓄᐃᓕᕋᓗᐊᕐᒪᖔᑦ. ᑖᒃᑯᐊ ᐃᓚᖏᑦ 

ᐅᑎᖅᑎᒋᐊᖃᖅᑰᖏᒻᒪᑕ ᐋᖅᑭᒋᐊᕆᐊᖃᖅᐸᑦ 

ᐊᓯᔾᔨᒐᓗᐊᖅᑲᑦ. 

 

ᓲᕐᓗ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᖕᒪᑦ 

ᐃᒥᐊᓗᖕᒧᓪᓗ ᐃᓚᖏᑦ ᐊᑐᖅᑕᐅᓲᑦ ᐊᒻᒪᓗ 

ᐅᖃᐅᑎᔭᐅᓚᐅᖅᓯᒪᓪᓚᑦᑖᖅᖢᖓ ᓄᓇᓖᑦ 

ᐃᓚᖏᓐᓄᒡᒎᖅ ᐋᖓᔮᕐᓇᖅᑐᓂᑦ ᓂᐅᕕᐊᒃᓴᓖᑦ 

ᑎᑭᑦᑐᖃᖃᑦᑕᒻᒪᕆᓲᖅ ᑮᓇᐅᔭᓂᒃ 

ᒐᕙᒪᒃᑯᓐᓃᓐᖔᖅᑐᑦ ᓴᖅᑭᓐᓂᐊᓕᕌᖓᑕ. 

 

ᐊᒻᒪ ᓇᓗᓇᓐᖏᑦᑎᐊᖅᖢᓂ ᓇᓚᐅᒃᓵᒐᖅᑐᑦ 

ᐸᒃᑕᒃᑐᓪᓘᓐᓃᑦ ᐊᒥᓱᓐᖑᓪᓚᕆᖃᑦᑕᕐᒥᔪᑦ ᐃᒡᓗᑦ 

ᐃᓚᖏᑦ ᓇᓗᓇᓐᖏᑦᓯᐊᖅᑐᑎᒃ, 

ᑕᐃᒪᐃᓕᐅᖅᑐᖃᖅᐸᓕᖅᑐᖅ. ᑕᐃᒃᑯᐊ ᐃᓚᖏᑦ  

ᑳᒃᑑᒐᓗᐊᑦ ᐊᖏᕐᕋᖏᓐᓂ ᓂᕆᓐᖐᓐᓇᖅᖢᑎᒃ 

ᒪᒃᑯᒃᑐᑦ ᐃᓕᓴᖅᑐᓪᓘᓐᓃᑦ. 

 

ᑖᓐᓇ ᐱᔾᔪᑎᒋᓪᓗᒍ ᒥᓂᔅᑐᖃᐃ 

ᐅᓂᒃᑳᒃᑲᓐᓂᕈᓐᓇᖅᐱᓯ ᖃᓄᓪᓚᑦᑖᖅ ᑕᐃᒃᑯᐊ 

ᐋᖅᑭᒋᐊᕈᑕᐅᒐᔭᖅᑐᑦ ᓱᓇᒧᑦ 

ᓵᓐᖓᓂᐊᖅᑐᕐᔫᔮᕐᒪᖔᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒃᑯᐊ ᐋᖅᑭᒋᐊᕈᑕᐅᓇᔭᖅᑐᑦ ᕿᒥᕐᕈᔭᐅᔪᑦ 

ᑕᐃᒃᑯᓄᖓ ᐃᓕᓐᓂᐊᕆᐊᖃᑦᑕᖅᑐᓄᑦ 

ᑮᓇᐅᔭᖅᑖᕈᑕᐅᖃᑦᑕᖅᑐᓄᑐᐊᖅ ᒫᓐᓇ ᑐᕌᖓᖕᒪᑕ 

ᖃᐅᔨᓴᖅᑕᐅᓂᐊᕐᓂᕋᖅᑲᐅᔭᕋ ᑕᐃᓐᓇ. ᑕᒪᓐᓇᓕ 

ᐊᔪᖅᓴᖅᑐᓕᕆᓂᕐᒧᑦ ᐊᔪᖅᓴᕐᓂᕐᒧᑦ 

ᐃᓕᓐᓂᐊᖏᑦᑐᓄᑦ ᓱᓕ ᒫᓐᓇ 

ᖃᐅᔨᓴᖅᑕᐅᓯᒪᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᑭᓯᓇᓱᒋᖅᑲᐅᓪᓗᒍ ᕿᒥᕐᕈᔭᐅᒋᐊᕋᒥᒃ ᑖᓐᓇ 

ᐊᔪᖅᓴᖅᑐᓕᕆᔭᐅᓂᕐᒧᑦ ᐃᑲᔫᑕᐅᖃᑦᑕᕐᓂᖓ, 

ᑖᒃᑯᓄᖓ ᒪᑭᒪᓂᖅ ᒥᒃᓵᓄᑦ ᑕᕝᕙᓂ 

ᐅᖃᐅᓯᐅᖃᑕᐅᕈᓘᔭᖅᑑᒐᓗᐊᖅ ᐃᓚᐅᒍᑎᒡᓗ. 

 

ᑕᐃᓐᓇᓂ ᐃᓱᒫᓗᒋᓪᓚᑦᑖᕋᒃᑯ ᓲᕐᓗᓕᑭᐊᖅ ᑖᓐᓇ 

ᐊᔪᖅᓴᖅᑐᓕᕆᓂᕐᒧᑦ ᒪᓕᒐᖅ ᐋᖅᑭᒋᐊᓐᖏᓚᕗᑦ 

ᑕᒪᒃᑯᐊ ᐃᒥᐊᓗᖕᒧᑦ ᐊᑐᖃᑦᑕᕈᓐᓃᕋᔭᕐᒪᖔᑦ? 

ᑕᒪᒃᑯᐊᖃᐃ ᐃᓱᒪᒃᓴᖅᓯᐅᕈᑕᐅᓯᒪᕙᑦ ᐅᕝᕙᓗᕝᕙ 

ᐃᓱᒪᓐᖏᓕᐅᑎᖃᖅᐸ ᓱᓇᓂᑦ ᐱᕐᓂᓗᑕᐅᒐᔭᕐᒪᑦ 

ᑕᐃᒃᑯᓄᖓ ᐊᔪᕐᓇᖅᓯᑎᒋᐊᕐᓗᒍ ᑕᒪᒃᑯᓄᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

1797 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ, ᑕᒪᒃᑯᐊ ᐅᖃᐅᓯᕆᕋᑖᖅᑕᖏᑦ 

ᓂᕈᐊᖅᑕᐅᖃᑎᒋᓯᒪᔭᒪ 

ᐱᔭᐅᔭᕆᐊᖃᓐᖏᒃᑲᓗᐊᖅᖢᑎᒃ ᐃᒥᐊᓗᖕᒧᓪᓗ 

ᑕᒪᒃᑯᓄᖓ ᐱᔭᐅᓲᑦ; ᑕᐃᒪᓐᓇᐃᑦᑐᖃᖃᑦᑕᖅᑐᖅ. 

 

ᑭᓯᐊᓂᑦᑕᐅᖅ ᐱᓕᕆᖃᑎᖃᕆᐊᖃᕋᔭᖅᑐᖅ 

ᒪᓕᒐᓕᕆᔨᒃᑯᓐᓂᒃ ᖃᓄᖅ ᑕᒪᓐᓇ 

ᐱᓕᕆᐊᖑᔪᓐᓇᕋᔭᕐᒪᖔᑦ ᑖᒃᑯᐊ 

ᖃᓄᖅᑑᕈᑎᖃᕆᐊᖃᕋᔭᖅᑐᑦ 

ᐃᖅᑲᖅᑐᐃᔪᓕᕆᔨᒃᑯᑦ. ᑕᒪᓐᓇ ᐃᓅᑉ 

ᐱᔪᓐᓇᕐᓂᖓᓂ ᓱᕋᒃᑕᐅᓐᖏᓪᓗᓂ ᐃᓄᓐᓄᑦ 

ᐱᔪᓐᓇᐅᑏᑦ ᑕᒪᓐᓇ ᓱᕋᒃᑕᐅᓐᖏᓪᓗᓂ ᖃᓄᖅ 

ᖃᓄᖅᑑᖃᑎᒌᒍᓐᓇᖅᐸᑦ, ᖃᓄᖅ 

ᖃᓄᖅᑑᕈᑎᒌᒐᓱᒍᓐᓇᖅᐸᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐊᔪᖅᓴᖅᑐᓕᕆᓂᕐᒧᑦ 

ᑮᓇᐅᔭᖅᑖᖅᑎᑦᑎᔨᐅᖃᑦᑕᖅᑐᑦ ᐊᒻᒪᓗᑦᑕᐅᖅ 

ᒪᓕᒐᓕᕆᔩᑦ? ᐱᔭᕐᓂᖏᑦᑑᒐᓗᐊᖅ ᑭᓯᐊᓂ 

ᖃᓄᖅᑑᕋᓱᕐᓂᒃᑯᑦ ᑕᒪᓐᓇ 

ᐱᓕᕆᐊᖑᓚᐅᑲᒋᐊᖃᕈᓐᓇᕋᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐱᐊᓂᒃᑳᖓᕕᑦ ᓇᓗᓇᐃᖃᑦᑕᕈᕕᖅᑲᐃ 

ᐅᑕᖅᑭᖃᑦᑕᖏᓐᓂᖅᓴᐅᓂᐊᕋᑦᑕ ᖃᐅᔨᓴᐅᑦ 

ᐃᖏᕐᕋᖕᒪᑦ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᕋ ᑖᓐᓇ 

ᑭᓯᐊᓂ ᐊᔪᕐᓇᖅᑰᓐᖏᑦᑐᖅ ᐃᒥᐊᓗᒃ 

ᐊᑎᓕᐅᖅᑑᕐᓗᐊᖅᑐᖅ ᑕᐃᒃᑯᐊ ᑐᒃᓯᕋᖅᑐᑦ 

ᐃᒥᐊᓗᖕᒥᑦ ᐊᑐᕆᐊᖃᓐᖏᑦᑐᖔᓚᔪᒥᑦ 

ᐊᑐᖅᑐᕕᓂᐅᒃᐸᑕᓗ ᓇᓗᓇᕋᔭᖅᑰᕋᒥ. 

 

ᐅᑯᐊᓕ ᐃᓱᒪᒋᖃᑦᑕᓲᕆᖕᒥᒐᒃᑭᑦ ᓲᖅ 

ᑮᓇᐅᔭᑐᐃᓐᓈᓘᒋᐊᖃᖅᐸᑦ ᐃᑲᔫᑕᐅᖃᑦᑕᖅᑐᑦ 

ᑕᐃᒃᑯᐊ ᐃᒡᓗᕐᔪᐊᑦ ᒥᒃᓵᓄᑦ ᐊᑭᓖᔾᔪᑕᐅᔪᑦ  

ᑐᑭᓯᓇᖅᑐᑦ ᐱᐅᒋᓪᓗᒍ ᑕᐃᒪᓐᓇ ᐱᐅᔪᖅ 

ᐊᓯᐊᑎᒎᕈᑎᒃ ᒥᒃᓵᓄᑦ ᐊᑭᓕᐅᑕᐅᔪᑦ. ᑕᐃᒃᑯᐊ 

ᐃᒡᓗᒧᑦ ᐊᑭᓕᐅᑕᐅᔪᑦ ᐲᖅᐸᑦ ᑕᐃᑲᓐᖓᑦ 

ᐊᓯᓗᒃᑖᖓ ᐅᖅᓱᐊᓗᖕᒧᓪᓘᓐᓃᑦ ᐃᒡᓗᕐᔪᐊᑉ 

ᒥᒃᓵᓄᑦ ᑐᕌᖅᑐᒐᓚᐃᑦ. 

 

ᓯᒃᑮᒍᓐᓇᖃᑦᑕᕐᒪᒡᒎᖅ ᑖᓐᓇ ᓯᒃᑭ ᓯᒃᑮᑕᐊᕈᓂᐅᒃ 

ᑕᐃᒪ ᑕᕝᕙ ᐃᓱᒪᖅᓲᑎᒋᓪᓚᕆᓕᖅᖢᓂᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᐊᐱᖅᑯᑎᑦᑎᐊᕙᒃ, ᖁᔭᓐᓇᒦᒃ 

ᐊᐱᖅᑯᑎᒋᔭᖓ ᓂᕈᐊᖅᑕᐅᖃᑎᒋᓯᒪᔭᒪ. ᑕᐃᓐᓇ 

ᓯᕗᓪᓕᖅ ᐅᖃᐅᓯᕆᖅᑲᐅᔭᖓ 

ᖃᓄᖅᑑᕈᑎᖃᕋᓱᒍᓐᓇᕐᓂᖅ. ᐄ, ᑕᒪᓐᓇᐃᓛᒃ 

ᑕᑯᓇᒍᓐᓇᕐᒥᔭᕗᑦ ᖃᓄᖅᑑᕋᓱᒍᓐᓇᕐᓂᖅ. 

ᐅᓄᕐᓂᖅᓴᐃᑦ ᑮᓇᐅᔭᓪᓚᑦᑖᖑᓗᑎᒃ ᐱᖃᑦᑕᖏᑦᑐᑦ 

ᑭᓯᐊᓂᑦᑕᐅᖅ ᐃᓱᒪᒋᔭᒥᖕᓄᑦ ᓯᒃᑭᑖᕌᖓᒥᑦ 

ᓇᓕᐊᖕᓄᑦ ᓂᐅᕕᕐᕕᖕᒧᑦ ᓯᒃᑮᕈᓐᓇᓲᖑᖕᒪᑕ. 

 

ᑕᒪᓐᓇ ᐊᒃᑐᐊᓂᕆᔭᖓ ᑕᒪᓐᓇᐃᓐᓂᖓ ᐱᓪᓗᒍ 

ᖃᓄᖅ ᐊᑲᐅᓯᒋᐊᕈᓐᓇᖅᐹᕈᑎᒋᓇᓱᒍᓐᓇᕐᒥᔭᕗᑦ. 

ᐊᒻᒪᓗ ᐃᓱᒪᒋᔭᖃᖅᑐᖃᕐᓂᕈᓂ ᐃᒪᓐᓇᖃᐃ 

ᐊᑲᐅᓂᖅᓴᐅᒐᔭᖅᖂᖅᑐᖅ ᑐᓴᕈᒪᑐᐃᓐᓇᕆᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᒃᑲᓐᓂᓚᐅᖅᑕᕋ. ᐃᓛᒃ, 

ᑐᑭᓯᒋᐊᒃᑲᓐᓂᕐᓗᖓ ᑕᐃᒃᑯᐊ ᐃᓚᖏᑦ 

ᑮᓇᐅᔭᓪᓚᑦᑖᖑᖃᑦᑕᖏᑦᑐᑦ ᖃᓄᐃᓕᖓᒐᒥ 

ᑕᐃᒃᑯᐊ ᓂᐅᕕᕐᕕᖕᒥ ᓲᕐᓗ ᑯᐊᐸᒃᑯᓐᓄᓪᓘᓐᓃᑦ 

ᓇᓕᐊᑐᐃᓐᓇᖅ ᑕᐃᒃᑯᓄᖓ ᓂᐅᕕᕆᐊᕈᓂ 

ᓂᕿᑖᕆᐊᖅᑐᕐᓗᓂ ᖃᓄᓪᓚᑦᑖᖅ ᐱᖃᑦᑕᕐᒪᖔᖅ  



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1798 

ᖃᓄᖅ ᐊᖏᑎᒋᔪᖅ ᑖᓐᓇ ᓯᒃᑭ ᐱᔭᓂ, 

ᑮᓇᐅᔭᑐᐃᓐᓇᐅᒍᓐᓇᖃᑦᑕᖅᐸᐅᒃ ᑖᓐᓇ ᐊᖏᓂᖓ 

ᒪᓕᒡᓗᒍ ᐅᕝᕙᓘᓐᓃᑦ ᑕᕝᕙᓐᖓᑦ ᓂᐅᕕᕐᕕᖕᒥ 

ᓂᐅᕕᕆᐊᖃᕐᓂᖓ ᐅᓂᒃᑳᖅᓯᒪᔪᖅᑕᖃᖅᐸ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᖅᑲᓇᐃᔭᖅᑎᓐᓄᑦ, ᒥᔅ ᑏᒪᓐ-ᒧᑦ 

ᑭᐅᔭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᑏᒪᓐ.  

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᓯᒃᑭᓕᐊᕆᔭᐅᔪᑦ ᐃᑲᔫᓯᐊᒃᓴᓄᑦ ᓂᕿᓄᑦ 

ᐊᓐᓄᕌᓄᓪᓗ ᑖᒃᑯᓄᖓ ᓂᐅᕕᕐᕕᖃᖅᑐᓄᑦ 

ᓂᕈᐊᖅᑕᖏᓐᓄᑦ ᐊᑭᓕᖅᑕᐅᖃᑦᑕᖅᑐᑦ. ᒫᓐᓇᓕ 

ᐊᐅᒃᑕᔫᖃᐅᖃᑦᑕᓕᖅᑎᓪᓗᒋᑦ ᑕᐃᔅᓱᒪᓂ 

ᓯᒃᑭᓕᐅᖅᖢᑕ ᓂᕿᑐᐃᓐᓇᕐᒧᑦ ᐊᑐᖅᑐᐊᕐᓂᐊᖅᑯᑦ 

ᑎᑎᕋᕈᓐᓇᓚᐅᖅᑐᒍᑦ ᑭᓯᐊᓂᓕ ᒫᓐᓇ 

ᐊᐅᒃᑕᔫᖃᐅᖃᑦᑕᓕᖅᑎᓪᓗᒋᓪᓕ ᑕᕝᕗᖓ 

ᐃᓕᓯᒍᓐᓇᓲᖑᖕᒪᑕ ᐊᐅᒃᑕᔫᖃᕐᕕᒋᔭᒥᓄᒃ. 

ᒫᓐᓇᐅᓕᖅᑎᓪᓗᒍᓕ ᓴᓇᖅᑯᑎᓄᑦ 

ᐊᔪᕐᓇᖏᓐᓂᖅᓴᐅᓕᖅᑎᓪᓗᒍ 

ᐊᐅᓚᔾᔪᑎᒋᓚᐅᖅᑕᕋᓗᐊᕗᑦ ᐱᔭᕆᑐᓈᖅᓯᒪᖕᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑏᒪᓐ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᑖᓐᓇ ᑭᐅᑦᑎᐊᕐᒪᑦ ᐊᓕᐊᓇᐃᑦ. 

ᑐᑭᓯᕚᓪᓕᕈᑎᒋᓪᓗᒍ ᐆᒥᖓ ᓲᕐᓗ ᑕᐃᓐᓇ ᒫᓐᓇ 

ᒪᓕᒐᐅᔪᖅ ᓄᑕᐅᓐᖏᓗᐊᓕᖅᑐᖅ 

ᓄᑖᓐᖑᕆᐊᖃᓕᖅᑐᖅ. 

 

ᐊᒻᒪᓗ ᓇᓗᓇᓐᖏᓚᑦᑖᕐᒪᑦ ᐃᓚᖏᑦ ᑕᐃᒃᑯᐊ 

ᐅᐃᕆᓯᒪᔪᓪᓚᕇᓪᓗ ᑕᒪᒃᑯᓄᖓ ᑕᒪᒃᑯᓂᖓ  

ᐊᑐᕐᓂᖅᓴᐅᖃᑦᑕᖅᑐᑦ ᐊᒥᓲᖕᒪᑕ 

ᐊᔪᖅᓴᖅᑐᓕᕆᓂᕐᒧᑦ ᓂᖃᐃᓲᑎᐅᑉ ᒥᒃᓵᓄᑦ 

ᑐᕌᖓᔫᒐᓗᐊᒥᒃ. ᑕᐃᓐᓇ ᐃᓱᒪᒋᖃᑦᑕᓲᕆᕋᒃᑯ ᓲᖅ 

ᒐᕙᒪᒃᑯᑦ coupons-ᓂᑦ ᐊᑐᓐᖏᓚᑦ ᓂᕿᓄᑦ 

ᐊᑐᕈᓐᓇᕐᓂᐊᕐᓗᓂ ᑖᔅᓱᒪ ᓂᖏᕋᔭᖅᑕᖓᑕ 

ᒥᒃᓵᓄᖓᓗᓂ. 

 

100 ᐳᓴᖑᓐᖏᒃᑲᓗᐊᕐᓗᓂ ᐃᒪᓐᓇ ᐊᖏᑎᒋᔪᖅ 

ᓂᕿᓄᑦ ᑐᕌᖅᐸᑦ ᓯᒃᑭᐅᖏᓪᓗᓂ 

ᑐᓂᔭᐅᖃᑦᑕᕐᓗᑎᑦ. ᑕᐃᒃᑯᐊ ᐊᑎᖓᓂ 

ᑎᑎᕋᖅᓯᒪᓗᓂ ᓂᐅᕐᕈᑎᒋᔪᓐᓇᔾᔮᖏᒻᒪᒍ ᑖᓐᓇ. 

ᑕᐃᒪᓐᓇᐃᓕᔾᔪᑎᒋᔭᕋ ᑕᐃᒪᓐᓇᐃᑦᑐᓂᒃ 

ᐱᑕᖃᖅᐸᑦ ᑐᓂᕐᕈᓯᕈᒪᒐᒪ ᑳᒃᑐᓄᑦ ᓲᕐᓗ ᒫᓐᓇ, 

ᑐᓂᕐᕈᓯᕈᒪᒍᒪ coupons-ᓂᑦ 

ᑐᓂᓯᔪᒪᓲᖑᒐᓗᐊᕐᒥᒐᒪᓕ. ᓇᑭᓪᓕᑭᐊᖅ ᑕᐃᒪ 

ᐱᒐᔭᖅᐳᖓ? ᑕᐅᓇᓂ ᖃᓪᓗᓈᑦ ᓄᓇᖓᓃᒃᑯᒪ 

ᐊᔪᕋᔭᓐᖏᒃᑲᓗᐊᖅᑐᖓ ᑐᓂᕐᕈᑎᒃᓴᒥᒃ. 

 

ᑕᐃᒃᑯᐊ ᐊᔪᕈᓐᓃᕐᔫᒥᒋᐊᖃᖅᑐᒍᖅᑲᐃ 

ᐊᔪᖅᓴᓂᕐᒧᑦ ᓵᓐᖓᔪᒥᒃ ᐱᓂᐊᕈᑦᑕ ᑐᓂᓯᓂᐊᕈᑦᑕ 

ᑭᓇᒃᑯᑦ ᑎᒥᐅᓗᑕ ᑲᒻᐸᓂ ᖁᕕᐊᓇᕋᔭᖅᖢᓂᓗ 

ᑐᓂᓯᖃᑦᑕᖅᐸᑕ coupons-ᖑᓗᒋᑦ ᓂᕿᓄᑦ 

ᑐᕌᖅᑐᐃᓐᓇᐅᓗᒋᑦ. ᑕᐃᒃᑯᐊ ᑳᓗᐊᖃᑦᑕᖅᑐᑦ 

ᑐᓂᔭᐅᔪᓐᓇᖃᑦᑕᕋᔭᖅᑰᕐᒪᑕ. ᑕᒪᓐᓇᖃᐃ 

ᐃᓱᒪᒃᓴᖅᓯᐅᕈᑕᐅᓯᒪᒐᓚᓐᖏᓚᖓᐃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᓯᕆᔭᖓ ᐅᖃᐅᓯᑦᑎᐊᕙᒃ 

ᐃᓱᒪᒃᓴᖅᓯᐅᕈᑎᑦᑎᐊᕙᒃ. ᑕᒪᓐᓇᑦᑕᐅᖅ  

ᑕᑯᓇᒍᓐᓇᕐᒥᔭᕗᑦ ᓲᕐᓗ ᐸᐃᑉᐹᑦ 

ᑮᓇᐅᔭᓐᖑᐊᖃᕆᐊᖃᕐᓂᖅ 

ᑮᓇᐅᔭᐅᓐᖏᒃᑲᓗᐊᖅᖢᑎᒃ 

ᑮᓇᐅᔭᓐᖑᐊᑐᐃᓐᓇᐅᓪᓗᑎᑦ ᓂᕿᓄᑦ ᑭᓱᓄᑦ 

ᑐᕌᕈᑎᒋᓪᓚᕆᒃᑕᖓ ᑖᔅᓱᒧᖓ 

ᓂᐅᕕᕆᐊᖃᖅᑕᖓᑕ ᑐᕌᕈᑎᒋᓪᓚᕆᒃᑕᖓᓄᑦ 

ᑭᓯᐊᓂ ᓂᐅᕕᐅᑎᒋᔪᓐᓇᕐᓗᒍ.  

 

ᑕᒪᓐᓇ ᑕᑯᓇᒐᒃᓴᐅᒐᔭᕐᒥᔪᖅ ᐊᒻᒪᑦᑕᐅᖅ ᓲᕐᓗ 

ᑕᒪᓐᓇ ᓇᖕᒥᓂᖅ ᐊᐅᓚᑦᑎᔪᓐᓇᕐᓂᖅ 

ᐃᓅᓯᑦᑎᓐᓂᒃ ᐃᓅᓇᓱᐊᑦᑎᐊᕐᓂᕐᒧᑦ 

ᑲᒪᓇᓱᐊᑦᑎᐊᓂᕐᒧᑦ ᓄᓇᑦᑎᓐᓂ 

ᐱᔪᓐᓇᖅᑎᖅᑖᖅᐸᓪᓕᐊᔭᕆᐊᖃᕐᒥᒐᑦᑎᒍ. 

 

ᓲᕐᓗ ᖃᓪᓗᓈᑎᑐᑦ ᐅᖃᕈᒃᑯ ᓇᒻᒥᓃᕈᓐᓇᓂᕐ ᒥᒃ 

ᐃᒻᒥᓂᒃ ᐱᔪᓐᓇᕐᓂᖃᖅᐸᓪᓕᐊᓗᓂ ᑕᒪᒃᑯᓂᖓ 

ᐃᓅᓯᕐᒧᑦ ᑐᕌᖓᔪᓂᒃ ᐊᑲᐅᔪᓄᑦ ᑐᕌᖓᔪᓂᒃ 

ᐱᕙᓪᓕᐊᓗᓂ. ᐃᓚᒋᓯᓐᓇᕆᓪᓗᓂ 

ᓴᓐᖏᓕᖅᑎᒃᑲᓐᓂᕋᓱᓪᓗᒋᑦ ᑕᒪᒃᑯᐊ 

ᑭᒃᑯᑐᐃᓐᓇᐃᑦ. ᑭᓯᐊᓂ ᑖᓐᓇ 

ᐃᓱᒪᒃᓴᓯᐅᕈᑎᑦᑎᐊᕙᐅᒻᒪᑦ ᑎᑎᖅᐸᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ.  

 

ᑰᓕ: ᐄ, ᐃᒃᓯᕙᐅᑖᖅ ᐃᓛᒃ ᐅᓇ ᓇᓗᓇᕈᓐᓃᕐᒪᑦ 

ᑕᐃᓐᓇ ᓄᑖᓐᖑᕆᐊᒃᑲᓐᓂᕐᓗᒍ ᐊᒻᒪᓗ 

ᖃᓄᖓᓴᐅᑎᒋᔪᒪᒍᑦᑎᒍ 

ᖃᓄᖓᓴᐅᑎᒋᔫᓪᓗᐊᓕᖅᖢᒍ ᐊᒻᒪ 

ᑕᐃᒪᐃᓐᓂᖓᓄᑦ ᐋᖅᑭᒋᐊᕆᐊᖃᓪᓚᑦᑖᕐᒪᑦ. 

 

ᐅᖃᓲᖑᒐᒪᓕ ᓲᕐᓗ Canadian Tire-ᑯᓐᓄᑦ 

ᓂᐅᕕᕋᔪᒃᑐᕈᓘᒐᒪ ᑕᐃᑲᓂ ᐊᖑᑕᐅᓪᓗᓂ ᑕᐃᒃᑯᐊ 

ᐳᓛᕈᒥᓇᓲᖑᖕᒪᑕ. Canadian Tire-ᑯᓐᓄᑦ 

ᓂᐅᕕᕐᓗᐊᕐᓂᕗᑦ ᒪᓕᒃᖢᒍ ᑕᐃᒃᑯᓂᖓ coupons-

ᑯᓗᖕᓂᒃ ᐱᑖᖏᓐᓇᓲᖑᒐᑦᑕ. ᑭᖑᓪᓕᕐᒥ ᑕᐃᒪ 

ᐊᒥᓱᓂᒃ ᑲᑎᑦᑎᓐᓂᕈᑦᑕ ᑕᐃᒃᑯᐊ ᐃᓛᓐᓂᑦ 

ᑕᐃᒃᑯᓄᖓᐃᓐᓇᕐᓘᓐᓃᑦ 

ᓂᐅᕕᕐᓇᖅᓯᓲᖑᒻᒪᕆᖃᑦᑕᕐᒪᑦ. ᐅᖃᓐᖑᐊᓲᖑᔪᒍᑦ  

ᑕᐅᕙᓂ ᑭᕙᓪᓕᕐᒥᓕ ᑯᐊᑉᑯᓐᓄᑦ ᐃᓚᒋᔭᐅᔫᒐᓗᐊᑦ 

ᑕᐃᒪᓐᓇᓘᓐᓃᑦ ᐱᑖᕈᓐᓇᖃᑦᑕᖏᒻᒪᑕ. Canadian 

Tire-ᒧᓪᓕ ᐃᓚᒋᔭᐅᔾᔪᑎᖃᕌᖓᑦᑕ ᑕᐃᒃᑯᓂᖓ 

ᐅᑎᕐᕕᐅᔾᔪᑎᒃᓵᕐᔪᑯᓗᖕᓂᒃ ᑐᓂᔭᐅᓲᖑᖃᑦᑕᕋᑦᑕ. 

 

ᑕᐃᒪᓐᓇ ᑕᐃᓐᓇ ᐃᓱᒪᒋᓪᓗᒍ coupon-ᒧᑦ 

ᐊᑐᖅᑐᖃᓕᕆᕋᔭᖅᐸᑦ ᐊᓐᓄᕌᓐᓄᓘᓐᓃᑦ 

ᓂᕿᓄᓪᓘᓐᓃᑦ ᐅᑯᐊ ᑐᕌᕐᓂᐊᖅᑐᑦ. ᑖᓐᓇ 

ᖃᓄᖓᓴᐅᑕᐅᓂᖅ ᐊᔪᓕᖅᐹᓪᓕᕋᔭᖅᑐᖅ ᓱᕈᓯᓪᓗ 

ᑕᐃᒃᑯᐊ ᓱᓇᑖᕆᐊᖃᖅᑐᑦ ᓂᕆᔭᕆᐊᓖᓪᓗ 

ᐃᑲᔪᖅᑕᐅᓂᖅᓴᐅᑲᓐᓂᖁᓪᓚᕆᒃᖢᒋᑦ. 

 

ᒥᓂᔅᑕ ᑖᒃᓱᒥᖓ ᖁᔭᓐᓇᒦᑐᐃᓐᓇᓕᖅᐸᒋᑦ. 

ᐊᐱᖅᑯᑕᐅᒍᓐᓃᖅᖢᒍ ᑖᓐᓇ ᑭᖑᓪᓕᖅᐹᖅ 

ᓂᓪᓕᐅᑎᒐ. ᖁᔭᓐᓇᒦᒃ. ᑕᐃᒪᓕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐊᐱᖅᑯᑎᑕᖃᖏᒻᒪᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᖅᑳᓚᐅᕐᓚᒋᓇᐃᑦ ᑕᐃᓐᓇ ᐃᑉᐸᒃᓴᖅ, 

ᒪᒥᐊᓇᖅ. ᑕᐃᓐᓇ ᐊᐱᖅᓲᑎᒋᓚᐅᖅᑕᕋ 

ᐅᓪᓗᑐᐃᓐᓇᕐᒥ ᐃᓕᓐᓂᐊᖅᑏᑦ 

ᐃᑲᔪᖅᑕᐅᔾᔪᑎᑖᖃᑦᑕᕈᓐᓇᕐᒪᖔᑕ 

ᓂᕿᑖᕈᑎᑖᖃᑦᑕᕈᓐᓇᕐᒪᖔᑕ. ᑖᔅᓱᒪ ᑐᑭᖓᓄᑦ 

ᐊᐱᖅᓱᕈᓐᓇᕈᒪᒐᓗᐊᖅᐳᖓ, 

ᐊᐱᖅᓱᕈᓐᓇᖅᑎᓐᓂᐊᕐᒪᖔᖅᐱᖓᓘᓐᓃᑦ 

ᑐᑭᓯᔪᒪᒐᓗᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᑕᕝᕙᓃᒃᑲᑦᑕᐃᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᓂᒃ. 

ᑕᕝᕙᓂ G-12 ᑕᕝᕙᓂ ᐊᐱᖅᑯᑎᒃᓴᖃᑐᐊᕈᕕᑦ 

ᐊᑏᒃ ᑲᔪᓯᑐᐃᓐᓇᕆᑦ, ᒥᔅᑕ ᐃᓄᒃ. 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᑐᐃᓐᓇᖅᑐᖓ ᐃᓕᓐᓂᐊᖅᑏᑦ ᐃᑲᔫᑎᓄᑦ 

ᐃᓕᓐᓂᐊᕐᓂᐊᕐᓗᑎᒃ, ᐃᑲᔫᑎᓄᑦ 

ᐊᖏᖅᑕᐅᓯᒪᓕᖅᑐᑦ ᐅᑕᖅᑭᓂᕐᒥᖕᓂ 

ᓂᕿᑖᕈᑎᑎᒍᑦ ᐃᑲᔪᖅᑕᐅᔾᔪᑎᑖᕈᓐᓇᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᑐᒥᖓ ᐱᓇᓱᒍᓐᓇᖅᑐᑦ ᐱᓇᓱᓕᖅᐸᑕ 

ᖃᐅᔨᓴᖅᑕᐅᒐᔭᖅᑐᑦ. ᓇᐅᒃᑯᑦ ᐱᔪᓐᓇᕐᕕᖃᕐᒪᖔᑕ. 

ᓲᕐᓗ ᐃᒫᖃᐃ ᐅᖃᕋᓱᒃᐳᖓᖃᐃ. ᐄ, 

ᖃᐃᑦᑎᔭᐅᑲᐅᑎᒋᒐᔭᖅᑐᑦ ᐃᒪᐃᓕᓐᖏᑦᑐᖓ. 

ᐱᓇᓱᖃᑕᐅᔪᓐᓇᖅᑐᑦ ᐱᓇᓱᒋᐊᖅᑐᖅᐸᑕᓗ 

ᐊᐱᖅᓱᖅᑕᐅᒃᑲᓐᓂᕐᓗᑎ ᖃᓄᖅᑑᖃᑎᒋᔭᐅᒐᔭᖅᑐᑦ. 

ᐊᓱᐃᓛᒃ ᐱᔭᕆᐊᖃᖅᐸᑕ ᐱᑎᑕᐅᔪᓐᓇᖅᑐ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖔ 

ᐃᓕᓐᓂᐊᖅᑎ ᐃᓕᓐᓂᐊᕐᓂᐊᕐᓗᓂ 

ᐃᑲᔪᖅᑕᐅᔾᔪᑎᑖᓂᕐᒧᑦ ᐊᖏᖅᑕᐅᓯᒪᓕᕋᓗᐊᕐᓗᓂ 

ᐊᖏᖅᑕᐅᓯᒪᔪᖅ ᐅᑕᖅᑭᓂᕐᒥᓂ ᓂᕿᑖᕈᑎᑎᒍᑦ 

ᐊᖏᖅᑕᐅᖃᑕᐅᓇᓱᒍᓐᓇᖅᑐᖅ ᐊᒻᒪᓗ ᓈᒻᒪᒃᐸᑦ 

ᐊᖏᖅᑕᐅᖃᑕᐅᔪᓐᓇᖅᑐᖅ. ᑕᐃᒪᓐᓇ ᑐᑭᓯᕗᖔ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓇᓗᓇᐃᖅᓯᑎᒃᑲᓐᓂᕐᓂᐊᕋᒃᑯ ᒥᔅ ᑏᒪᓐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑏᒪᓐ. 

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑎ ᐃᑲᔫᓯᐊᖃᑦᑕᖅᑲᑦ 

ᐃᓕᓐᓂᐊᕐᓂᕐᒥᓄᑦ ᐊᒻᒪᓗ ᑎᑭᑕᐅᓚᐅᖏᓪᓗ 

ᑖᒃᑯᓄᖓ ᑐᓂᓯᒍᓐᓇᖅᑐᑦ ᑖᒃᑯᐊ 

ᕿᒥᕐᕈᔭᐅᓚᐅᕐᓗᓂ ᑕᐃᒪ ᐊᑭᓕᖅᑕᐅᓂᐊᕐᓗᓂ 

ᑖᓐᓇ ᐅᑎᖅᑎᒍᓐᓇᕋᔭᖅᑕᕗᑦ ᐊᑭᓕᐅᑕᐅᔪᕕᓂᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑎᒪᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑭᐅᔭᐅᒐᒪ. ᑐᑭᓯᑦᑎᐊᒃᑲᓐᓂᕈᒪᒧᑦ ᐋᓯᑦ, 

ᐃᒃᓯᕙᐅᑖᖅ. ᐃᓕᓐᓂᐊᖅᑎᓪᓗ 

ᑐᑭᓯᐅᒪᑦᑎᐊᖃᑎᒋᔪᒪᒧᑦ. 

 

ᑕᐃᓐᓇ ᐃᓕᓐᓂᐊᖅᑎᐅᔪᖅ ᓂᕿᑖᕈᑎᓂᒃ 

ᐱᓇᓱᒃᑐᖅ, ᑖᔅᓱᒪ ᓄᓇᓕᖕᓂ 

ᓂᕿᑖᕈᑎᑖᖅᑎᑦᑎᔨᐅᑉ ᐊᖏᕈᓐᓇᖅᐹ ᐅᕝᕙᓘᓐᓃᑦ 

ᐋᒡᒑᕈᓐᓇᖅᐹ ᐅᕝᕙᓘᓐᓃᑦ ᐅᓪᓗᑐᐃᓐᓇᕐᒥ 

ᐅᖃᐅᓯᐅᓚᐅᖅᑐᖅ ᑕᐃᒪᐃᑦᑑᕙ  ᑖᓐᓇᒎᖅ 

ᑕᒪᒃᑯᓄᖓ ᑲᒪᔨᐅᔪᖅ, ᒥᔅ ᑏᒪᓐ, 

ᐊᖏᖅᑎᐅᔭᕆᐊᓕᒃ ᐊᖏᖅᑎᐅᔭᕆᐊᓕᒃ 

ᐋᒡᒑᖅᑎᐅᔭᕆᐊᓕᒃ? ᑕᐃᒪᓐᓇ ᑐᑭᓯᓇᖅᑐᒥ 

ᐊᐱᖅᓱᑎᓪᓗᖓ ᑭᐅᔭᐅᓚᐅᕋᒪ ᑭᐅᔭᐅᑦᑎᐊᕈᒥᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᓂᓂᐊᕐᒥᒐᒃᑯ ᒥᔅ ᑏᒪᓐ-ᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑏᒪᓐ.  

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓕᓐᓂᐊᖅᑎᐅᔪᖅ ᓲᕐᓗ ᐃᑲᔫᓯᐊᖅᐸᑦ 

ᐃᓕᓐᓂᐊᕐᓂᐊᕐᓂᖓᓄᑦ ᐃᑲᔫᓯᐊᖅᑎᓅᒃᐸᑦ 

ᕿᒥᕐᕈᔭᐅᒍᓐᓇᖅᑐᖅ ᒪᓕᓪᓗᒍ ᑖᓐᓇ 

ᕿᒥᕐᕈᔭᐅᓂᖓ. ᑖᓐᓇ ᐃᑲᔫᓯᐊᖅᑎᒃᓯᔨ 

ᓯᒃᑭᑖᖅᑎᑦᑎᒍᓐᓇᖅᑐᖅ ᑭᓯᐊᓂ ᑕᒪᓐᓇ 

ᒪᓕᖃᑦᑕᕐᒥᔪᖅ ᑖᒃᑯᐊ ᑮᓇᐅᔭᓕᐊᕕᓂᓕᒫᖏᑦ 

ᕿᒥᕐᕈᔭᐅᓚᐅᖅᑎᓪᓗᒋᑦ.  

 

ᓲᕐᓗ ᐃᓕᓐᓂᐊᖅᑎᑕᖃᖅᐸᑦ ᐃᒪᓐᓇ 

ᐱᒍᓐᓇᖅᑎᑕᐅᔫᑉ ᐅᖓᑖᓅᖅᐸᑦ ᑖᓐᓇ 

ᐊᔪᐃᓐᓇᕆᐊᒃᑲᓐᓂᕈᓐᓇᖅᑐᖅ ᐱᑲᓐᓂᕈᒪᒍᓂ 

ᐊᖓᔪᖅᑳᓂ ᐊᕕᑦᑐᖅᓯᒪᓂᐅᔪᒧᓪᓗ ᐅᓂᕐᓗᕝᕕᒻᒥ. 

ᐊᒥᓱᓗᐊᓐᖏᑦᑐᑦ ᐅᕙᓐᓄᑦ 

ᐅᖃᖅᑐᖃᑦᑕᖅᓯᒪᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑏᒪᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ 

ᑭᖑᓪᓕᖅᐹᖑᖁᖦᖤᕋᓗᐊᖅᐸᕋ. ᐃᒃᓯᕙᐅᑖᖅ, 

ᐊᐱᖅᑯᑎᒋᖅᑲᐅᔭᕋ 

ᑭᐅᔭᐅᒋᐊᑭᑦᑐᐊᓘᓱᒋᖅᑲᐅᔭᕋᓗᐊᕋ 

ᑭᐅᔭᐅᔭᕆᐊᑭᓐᓂᐊᕋᓱᒋᖅᑲᐅᔭᕋᓗᐊᕋ ᑭᓯᐊᓂ 

ᓇᓗᓇᐃᕋᓱᓗᐊᒧᖅᑲᐃ ᐃᓛᓐᓂ 

ᓇᓗᓇᖅᓯᖔᓕᖃᑦᑕᕐᒪᑦ. ᐆᒥᖓ 

ᐊᐱᕆᓱᖓᑦᑎᐊᕐᓚᖓᑐᖅ ᑕᐃᒪ ᑐᑭᓯᓂᐊᕋᒪ 

ᑭᐅᔭᐅᔾᔪᑎᓐᓂᒃ. 

ᐃᓕᓐᓂᐊᖅᑎᐅᔪᖅ ᓂᖃᐃᓱᖅᑖᖅᑎᑦᑎᔨᒧᐊᖅᐸᑦ 

ᐊᔪᖅᓴᖅᑐᓕᕆᔨᒃᑯᓐᓄᐊᖅᐸᑦ 

ᐃᑲᔪᖅᑕᐅᔭᕆᐊᖃᕐᓂᕋᕐᓗᓂ 

ᐃᑲᔪᖅᑕᐅᔪᒪᓂᕋᕐᓗᓂᓘᓐᓃᑦ, ᑖᓐᓇ 

ᓄᓇᓕᖕᓃᑦᑐᖅ ᐊᖏᕈᓐᓇᖅᑑᖅ ᐋᒡᒑᕈᓐᓇᖅᑐᖅ 

ᐊᓯᒃᑲᓐᓂᕐᒥᓄᐊᓚᐅᓐᖏᓪᓗᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᓂᓐᖓᖅ.  

 

ᓂᓐᖓᖅ: ᐅᕙᖓᖃᐃ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᐃᓕᑕᕐᓇᖅᑐᒧᑦ ᑲᑎᒪᖃᑕᐅᓕᕋᒪ 

ᑲᑎᒪᖃᑕᐅᓚᐅᓐᖏᓐᓇᒪ. ᑖᒃᑯᐊ ᑕᕝᕙᓂ G-12 

ᐊᔪᖅᓴᖅᑐᓕᕆᓂᐅᑉ ᐊᑖᓂ, ᑎᑎᕋᖅᓯᒪᔪᐃᑦ 

ᖃᑉᓗᓈᑐᑦ ᓇᓕᕌᑦᑎᐊᕈᑎᓂᑦ ᑎᑎᑎᕋᖅᓯᒪᒻᒪᑦ 

ᐱᔪᓐᓇᕐᓂᖓᓄᑦ ᐊᔪᓐᖏᓐᓂᖓᓄᑦ ᐊᒻᒪᓗ 

ᓄᓇᓕᓐᓂ ᑕᕝᕙᓂ ᒪᒥᓴᕈᒪᒍᓂ 

ᒪᒥᓴᕈᓐᓇᖅᖤᖅᐳᖅ ᑎᑎᕋᖅᓯᒪᔪᖅ. 

ᐃᓕᓐᓂᐊᑲᓐᓂᕈᓐᓇᖅᖢᓂ ᐊᒻᒪ ᓴᓇᔭᔅᓴᒧᑦ 

ᐃᓕᓐᓂᐊᕈᓐᓇᖅᖢᓂ ᐊᒻᒪᓗ 

ᓴᓇᔭᒃᓴᖅᓯᐅᕈᓐᓇᖅᖢᓂ ᑮᓇᐅᔭᓕᐅᕐᒫᕐᓗᓂ 

ᑕᒫᓂᖃᐃ 9-ᒥ 5-ᒧᑦ, ᐄ ᑐᓴᕐᓂᖅᑐᖅ. 

ᑐᓴᕐᓂᑎᐊᖅᑐᖅ ᑐᑭᓯᐊᕐᓇᑦᑎᐊᖅᖢᓂᓗ.  

 

ᐃᒃᓯᕙᐅᑖᖅ, ᑭᓯᐊᓂ ᒪᑯᓄᖓ ᑖᒃᑯᐊ ᓄᓇᓕᓐᓄᑦ 

ᐊᖏᓂᖅᓴᓄᑦ ᐄ, ᐊᔪᕐᓇᕋᔭᓐᖏᑦᑐᖅ ᐱᑕᖃᐅᕐᒪᑕ. 

ᒪᒥᓴᕐᕕᓖᑦ ᓄᓇᓖᑦ ᐊᖏᓂᖅᓴᐃᑦ, 

ᐃᓕᓐᓂᐊᕐᕕᖃᖅᑐᑦ ᐃᓕᓐᓂᐊᑲᓐᓂᕐᕕᖃᖅᑐᑦ ᐊᒻᒪ  



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᔭᒃᓴᒥᒃ ᕿᓂᕐᕕᐅᔪᓐᓇᑦᑎᐊᖅᖢᑎᒃ. ᑭᓯᐊᓂ 

ᐆᒃᑑᑎᒋᓗᒍ ᓇᐅᔮᓪᓗ ᑰᒑᕐᔪᓪᓗ ᒥᑭᓗᐊᕋᒥᒃ 

ᑕᒪᒃᑯᓂᖓ ᐱᔭᐅᔪᓐᓇᖅᑐᓂᑦ ᐅᕝᕙᓘᓐᓃᑦ 

ᐊᑐᖅᑐᒃᑲᐃᑦ ᐱᑕᖃᐅᓐᖏᒻᒪᑕ. 

 

ᐃᓚᖏᑦ ᒪᒃᑯᑦᑐᐃᑦ ᐃᓐᓇᐃᓪᓗ ᒪᒃᑯᑦᑐᐃᖏᓛᖅ 

ᓂᖃᐃᓱᕆᐊᖅᑐᕈᒪᒐᓗᐊᖅᑐᑎᒃ ᑯᒃᓴᓱᒃᐸᑦᑐᑦ 

ᓇᓗᓇᓐᖏᑦᑐᖅ ᐊᐱᕆᔭᐅᓂᐊᕐᒥᒐᒥ ᑕᕝᕙᓂ 

ᕿᓂᕋᓗᐊᖅᐲᑦ ᐃᓕᓐᓂᐊᒃᑲᓂᕐᕕᔅᓴᒥᑦ? ᑕᕝᕙᓂ 

ᕿᓂᕋᓗᐊᖅᑐᓂ ᓄᓇᓕᒻᒥ ᓴᓇᒐᒃᓴᒥᑦ ᐅᕝᕙᓘᓐᓃᑦ 

ᐊᓯᖏᓐᓄᑦ ᐃᑲᔪᕈᓐᓇᖅᑐᒥᑦ ᐃᓅᖃᑎᓐᓄᑦ ᐃᕝᕕᑦ 

ᓯᕗᓂᒃᓴᓐᓄᑦ ᐃᑲᔪᕈᓐᓇᖅᑐᒍᑦ. ᑭᓯᐊᓂ 

ᐱᑕᖃᓐᖏᒻᒪᑕ. ᐊᖏᓂᖅᓴᓂᑦ ᑖᒃᑯᐊ ᓄᓇᕗᒻᒥ 

ᑎᓕᔭᐅᓯᒪᒻᒪᑕ, ᐃᓛᒃ ᑖᓐᓇ ᓴᖅᑭᖅᓯᒪᒻᒪᑦ ᐊᒻᒪᓗ 

ᑖᓐᓇ ᐃᓚᖓ ᐄ, ᓄᓇᒥ (land based) ᓄᓇᒥᓕ 

ᐃᓗᐊᕐᓂᖅᓴᖅ.  

 

ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᑰᓕ ᐅᖃᖅᑲᐅᒻᒪᑦ 

ᐅᖃᓪᓚᖅᑲᐅᒻᒪᑦ ᑕᒪᓐᓇ 

ᓄᑖᓐᖑᖅᑎᖅᑕᕆᐊᖃᖅᑰᖅᑐᖅ ᒫᓐᓇ 

ᐱᓕᕆᐊᕆᔭᕗᑦ ᑕᐅᑐᑦᑐᒍ. ᐄ, 

ᓄᑖᓐᖑᖅᑎᑦᑕᕆᐊᖃᕋᓱᒋᒻᒥᒐᒃᑯ ᓄᓇᓕᓐᓄᑦ 

ᒥᒃᓵᓄᑦ ᑐᕌᖓᔾᔫᒥᔪᒥᑦ ᐱᑕᖃᕐᓗᓂ, 

ᓱᑕᖃᐅᓗᐊᓐᖏᑦᑐᒥᒃ. ᒪᒥᓴᕐᕕᖃᐅᓐᖏᑦᑐᓂᒃ, 

ᐃᓕᓐᓂᐊᕐᕕᖃᐅᓐᖏᑦᑐᓂᒃ 

ᓴᓇᔭᒃᓴᖅᑕᖃᐅᓐᖏᑦᑐᒥᑦ. ᓄᓇᓕᓐᓂ 

ᓴᓇᔭᒃᓴᑐᐊᑯᓗᐃᑦ ᓄᖑᑕᐅᓯᒪᖃᑦᑕᕐᒪᑕ 

ᓴᓇᔪᒪᔪᓄᑦ ᐊᑯᓂᐊᓗᓪᓗ ᖃᓪᓗᓈᑎᑐᖅᑲᐃ 

ᐃᖅᑲᓇᐃᔭᖅᑏᑦ ᐊᓯᔾᔨᕐᓂᖏᑦ ᓱᒃᑲᐃᑦᑐᑯᓘᒻᒪᑦ.  

 

ᐃᒻᒪᖃ ᐃᒃᓯᕙᐅᑖᖅ, ᓄᓇᓖᑦ ᒥᑭᓂᖅᓴᐃᑦ ᓄᓇᓂ 

ᑕᒫᓂ ᓄᓇᒦᓐᓂᕐᒥᑦ ᓴᖅᑭᕐᕕᐅᓯᒪᒃᑲᓐᓂᖅᐸᑕ 

ᑖᓐᓇᓗ ᓄᓇᒦᑎᑦᑎᓂᐊᖅᑐᖅ, 

ᐊᐅᓪᓚᖅᓯᒪᑎᑦᑎᓂᐊᖅᑐᖅ ᐃᓄᒃ ᖃᐅᔨᒪᔪᖅ 

ᐊᐅᓪᓚᐅᒪᓂᕐᒥᑦ, ᐃᓪᓗᓕᐅᕐᓂᕐᒥᒃ,  

ᐃᖃᓗᒃᓯᐅᕐᓂᕐᒥᑦ, ᑐᒃᑐᓯᐅᕐᓂᕐᒥᑦ 

ᐊᑭᓕᖅᑐᖅᑕᐅᑦᑎᐊᕐᓗᓂᓗ ᑕᐃᒪᓐᓇ ᐱᑕᖃᖅᑐᒥᒃ 

ᐱᑕᖃᕆᐊᖃᖅᑰᕐᒪᑦ. ᑕᐃᒪᓕ ᖃᐅᔨᒪᖅᑰᖅᑐᖅ 

ᒥᓂᔅᑕᖓᓗ ᑕᒪᑐᒪ ᒥᒃᓵᓄᑦ. 

 

ᓄᓇᓕᓐᓂ ᓴᓇᔭᒃᓴᖃᐅᓐᖏᑦᑐᐊᓘᒻᒪᑦ 

ᐃᓕᓐᓂᐊᕐᕕᖃᐅᕋᓂᓗ, 

ᐃᓕᓐᓂᐊᒃᑲᓐᓂᕐᕕᖃᐅᕋᓂᓗ ᑕᐃᒪᓐᓇᐃᑦᑑᒻᒪᑦ. 

ᒫᓐᓇ ᐃᓱᒪᒋᔭᕆᐊᖃᓕᖅᑕᕗᑦ ᐃᒃᓯᕙᐅᑖᖅ, 

ᓄᓇᓕᓐᓄᑦ ᒥᑭᓂᖅᓴᓄᑦ ᑐᕌᖓᔪᒥᑦ 

ᓴᖅᑭᑎᑦᑎᒋᐊᖃᓪᓚᑦᑖᕐᒪᑕ. ᑖᓐᓇᓕ ᑖᒃᓱᒥᖓ 

ᖃᐅᔨᓴᑐᐃᓐᓇᖏᓪᓗᒍᖃᐃ, ᖃᐅᔨᓴᓪᓚᑦᑖᕌᓗᓪᓗᒍ 

ᐃᓱᒪᔪᓐᓇᕐᒪᖔᖅ ᒥᓂᔅᑕᖑᔪᖅ ᐊᐱᕆᖦᖤᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᖢᒍᓗ ᑖᔅᓱᒥᖓ ᐊᐱᕆᔪᖅ 

ᓂᕈᐊᖅᑕᐅᖃᑎᒋᓯᒪᔭᕋ. ᐃᓛᒃ ᐊᔾᔨᒌᓐᖏᑦᑐᑦ 

ᖃᓄᖅᑑᕈᑎᒋᔪᓐᓇᕆᐊᖃᕋᑦᑎᒍ ᓄᓇᓕᖕᓂ, 

ᓄᓇᓖᑦ ᐃᓄᒋᐊᑦᑐᓪᓗ ᐃᓄᑭᒃᑐᓪᓗ ᐱᖕᒪᑕ. 

ᐊᔾᔨᒌᓐᖏᑦᑐᓂᒃ ᐱᕕᖃᖅᖢᑎᒃ 

ᐱᔪᓐᓇᕐᕕᖃᖅᖢᑎᒡᓗ.  

 

ᓲᕐᓗ ᒥᑭᓐᓂᖅᓴᓂᑦ ᓄᓇᓕᖕᓂᖃᐃ 

ᐆᒃᑑᑎᒋᓐᖑᐊᕐᓗᒍ ᐃᑲᔫᑎᔪᓐᓇᕋᔭᕐᒥᖕᒪᑦ 

ᐃᓐᓇᕐᓄᑦ ᐃᓕᓐᓂᐊᕐᕕᖕᓄᑦ 

ᐃᓕᓐᓂᐊᒃᑲᓐᓂᕋᓱᒍᓐᓇᕐᓗᓂ. ᐊᒻᒪᓗᑦᑕᐅᖅ 

ᓇᓗᓇᖏᑦᑐᖅ ᑕᐃᒪᐃᖃᑦᑕᖅᑐᐃᑦ ᐃᓚᖏᑦ 

ᐃᓄᐃᑦ ᐃᓅᓯᕐᒧᑦ ᐃᑲᔫᑎᓂᒃ ᖃᐅᔨᒪᔭᖏᓐᓂᑦ 

ᑕᕝᕙᓂ ᓄᓇᓕᖕᓂ ᐃᓐᓇᕐᓂᓪᓘᓐᓃᑦ 

ᐅᖃᖃᑎᖃᖃᑦᑕᕐᓗᓂ. ᑕᒪᓐᓇ ᐃᓄᐃᑦ, 

ᐃᓅᓯᓕᕆᓂᕐᒧᑦ ᐊᒃᑐᖅᑕᐅᔭᕆᐊᖃᕐᓂᖓ 

ᐅᖃᖃᑦᑕᖅᓯᒪᒐᑦᑕ ᐊᑲᐅᓂᖅᐹᖑᖕᒪᑦ 

ᐃᓚᐅᑎᖃᑦᑕᕈᑦᑎᒍ ᓄᓇᓕᖕᓂ ᐃᓅᓯᓕᕆᔨᐅᔪᑦ  

ᑕᒪᒃᑯᓄᖓᓗ ᐅᐸᒍᓐᓇᖅᐸᒃᑭᓪᓗᑎᒃ. 

ᖃᓄᖅᑑᕈᑎᓂᒃ ᐊᔾᔨᒌᓐᖏᑦᑐᓂᒃ 

ᐃᓱᒪᒃᓴᖅᓯᐅᕈᓐᓇᖅᑐᒍᑦ ᐱᓗᐊᖅᑐᒥᒃ 

ᒥᑭᓐᓂᖅᓴᐃᑦ ᐱᕕᑭᑎᓪᓗᒋᑦ ᐅᐸᒍᓐᓇᖅᑕᖏᓐᓂᑦ.  

 

ᑕᐃᒪᓐᓇᐃᑎᓪᓗᒍ ᐊᔾᔨᒌᓐᖏᑦᑐᓂᑦ 

ᖃᓄᖅᑑᕈᑎᒃᓴᓂᒃ ᐃᓱᒪᒃᓴᖅᓯᐅᕈᑎᑦᑎᐊᕙᐅᔪᖅ. 

ᐃᓕᓐᓂᐊᕋᓱᐊᖅᑎᓪᓗ ᐃᓐᓇᕐᓄᑦ ᐃᓕᓐᓂᐊᕐᕕᑎᒍᑦ 

ᐊᒻᒪᓗ ᓄᓇᓕᖕᓂᒥᐅᑕᕐᓂᒃ ᐊᑐᕐᓗᑎᒃ 

ᐃᓅᓯᓕᕆᔨᑕᖃᖅᐸᑦ ᐅᕝᕙᓘᓐᓃᑦ ᐃᓐᓇᕐᓂᒃ 

ᖃᐅᔨᒪᔭᖓᓐᓂᑦ ᐅᖃᖃᑎᖃᖃᑦᑕᖅᐸᑦ ᑕᒪᒃᑯᐊ 

ᐃᑲᔫᑎᐊᕐᔪᖕᒥᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᓂᓐᖓᒃ. 

 

ᓂᓐᖓᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ 

ᒥᓂᔅᑕ. ᐅᑯᐊ ᓲᕐᓗ ᓄᓇᓕᓐᓂ ᒥᑭᓂᖅᓴᓂᑦ 

ᐃᓅᓯᖃᕈᒪᑉᐸᑦ ᐃᖅᑲᓇᐃᔮᖃᓐᖏᑦᑐᖅ 

ᐃᑲᔪᕐᓂᖃᕈᓐᓇᖅᑐᒥᒃ ᐃᓕᓐᓂᐊᒃᑲᓐᓂᕐᓗ, 

ᒪᒥᓴᒃᑲᓐᓂᕐᓗᓂ ᓴᓇᔭᒃᓴᔅᓯᐅᕐᓗᓂ ᓄᓇᐅᑉ ᑭᓯᐊᓂ 

ᐊᓯᐊᓄ ᒪᒥᐊᓇᖅ ᐊᐅᓪᓚᕐᓗᓂ. 

 

ᐆᑦᑑᑎᒋᓗᒍ ᑰᒑᕐᔪᖕᒥ ᐊᒻᒪᖓ ᐃᖃᓗᒃᑑᑦᓯᐊᕐᒧᑦ 

ᑕᒪᒃᑯᓄᖓ ᐋᑐᕈᑎᖃᕈᓐᓇᖅᑐᒥᒃ ᐃᓅᓯᐊᓄᑦ 

ᓯᕗᓂᒃᓵᓄᓪᓗ ᕿᓂᕆᐊᕐᓗᓂ ᐅᕝᕙᓗᓐᓃᑦ 

ᑰᒑᕐᔪᒻᒥᑦ ᑲᖏᖅᖠᓂᕐᒨᓐᖓᐅᓗᓂ ᐅᕝᕙᓘᓐᓃᑦ 

ᑰᒑᕐᔪᒻᒥ ᐃᖃᓗᓐᓅᓐᖓᐅᓗᓂ ᐅᕝᕙᓘᓐᓃᑦ 

ᑰᒑᕐᔪᒥᖃᐃ ᔭᓗᓇᐃᕝ ᑕᒪᒃᑯᓄᖓ ᑕᐃᒪᖕᓇ 

ᐱᖕᒪᑦ. 

ᖁᒃᓴᓱᒃᐸᖕᒪᑕ ᒪᒃᑯᒃᑐᐃᑦ 

ᑕᐃᒃᑯᓐᖓᐅᔪᒪᒐᓗᐊᖦᖢᑎᒃ ᐊᐱᖅᓱᖅᑕᐅᓂᐊᕋᒥ, 

ᐄ ᕿᓂᖅᐲᓐ ᐃᓕᖕᓂ ᐃᑲᔪᕐᓂᖃᕈᓐᓇᖅᑐᒥᒃ 

ᕿᓂᖅᐲᑦ ᓄᓇᓕᖕᓄᑦ ᐃᑲᔪᕐᓂᖃᕈᓐᓇᖅᑐᓂ 

ᕿᓂᖅᐲᑦ? ᑕᒪᒃᑯᓄᖓ ᐃᓅᓯᐅᑉ ᒥᒃᓵᓄᑦ 

ᐃᖢᐊᖅᑐᒥᒃ, ᐄᖑᓇᔭᕋᓗᐊᖅᖢᓂ 

ᕿᓂᕐᕕᒃᓴᖃᓐᖏᒻᒪᑦ ᒪᒥᓴᐃᒍᑎᒥ ᐱᑕᖃᓐᖏᖦᖢᓂ. 

 

ᑖᒃᑯᐊᓕ ᐃᓕᖕᓂᐊᕐᕕᒃ ᑕᐃᒪᐅᒐᓗᐊᖅ ᐊᒻᒪᓗ 

ᓯᓚᒃᑐᔅᓴᕐᕕᒃ ᓄᓇᓕᖕᓂ ᑕᑖᕌᓂᒃᖢᓂᒃ 

ᐃᓕᖕᓂᐊᒃᑲᓂᕐᕕᒃᓴᑦ ᐃᖅᑲᓇᐅᔭᕐᓂᕐᒧᑦ 

ᑭᓯᐊᓂᒃᑕᐅᖅ ᓄᓇ ᐊᓯᐊᓅᖓᐅᓗᓂ. 

ᓴᓇᔭᒃᓴᖅᓯᐅᖅᐲᓐ? ᓇᐅᒃ ᓴᓇᔭᒃᓴᑐᐊᑯᓗᐃᑦ 

ᑯᐊᐸᒥ. 

 

ᐃᒻᒪᖃ Canadian Tire-ᒥᒃ ᐅᖃᖅᑲᐅᖕᒪᑦ 

ᑕᒃᑯᓂᖓ coupons ᐅᕙᒍᓪᓕ ᐊᕐᕌᒍᑕᒫᑦ ᑕᒫᓂ 

$2,000 ᖃᓂᒋᔮᓂᖃᐃ ᑮᓇᐅᔭᖅᑖᐸᒃᑐᒍᑦ 

ᑯᐊᐸᒥᐅᑕᐅᔪᒍᑦ ᑰᒑᕐᔪᖕᒥ, ᑯᐊᐸᒥ ᓴᓇᔭᒃᓴᑦ 

ᓄᖑᓯᒫᓂᖕᒪᑕ ᐋᓐᓂᐊᕐᕕᖕᒥ ᓄᖑᓯᒫᓂᖕᒪᑕ 

ᐃᓕᓐᓂᐊᕕᖕᓂ ᓄᖑᓯᒫᓂᖕᒪᑕ, ᓴᓇᔭᐅᓂᕐᒧᑦ 

ᓇᐅᒃ ᖃᓪᓗᓈᑐᑦ ᐱᔭᒃᓴᖅᑕᖃᓐᖏᑦᑎᐊᕐᒪᑦ 

ᓄᓇᓕᖕᓄᑦ. 

 

ᐊᑏ ᐊᔭᐅᖅᐸᕋ ᒥᓂᔅᑕ ᐊᒻᒪᓗ ᐃᖅᑲᓇᐅᔭᖅᑎᖏᑦ 

ᓄᓇᓕᖕᓄᑦ ᑐᕌᖓᔪᒥ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᕐᓗᒋᑦ ᐊᑏ ᓴᖅᑭᑦᑎᒋᐊᓚᐅᕐᓕ. ᑕᐃᒪ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᑕᒪᒃᑯᐊ ᐃᖢᐊᖅᑐᐊᓘᖕᒪᑕ 

ᓲᕐᓗ ᐆᒻᒪᑎᒃᑯ ᐃᖢᐊᓐᓂᖃᖢᓂᒃ ᐃᓅᒐᒪ,  

ᓱᓇᐅᒡᕙ ᐊᔪᓐᖏᑦᑐᐊᓘᒐᐊᑦᑐᒍᑦ ᓄᓇᓕᖕᓂ, 

ᐱᓗᐊᖅᑐᒥ ᐅᑭᐅᒃᑯᑦ ᐅᓪᓗᑦ ᓇᐃᑎᒡᓗᒋᑦ ᐊᒻᒪᓗ 

ᐃᒃᑮᓐᓇᖅᑐᐊᓘᑎᓪᓗᒍ. 

 

ᐊᒻᒪᓗ ᐅᖃᓪᓚᒃᑐᖃᖅᑲᐅᖕᒪᑦ 

ᐃᓚᒋᒃᑲᓂᐊᕐᔪᓪᓗᖃᐃ ᑕᒪᑐᒧᖓ 

ᑮᓇᐅᔭᖅᑖᖑᖃᑦᑕᖅᑐᒧᑦ ᐊᔪᖅᓴᖅᑐᓕᕆᓂᖅ 

ᐊᑐᖅᑕᐅᓂᕐᓗᖃᑦᑕᕐᒪᑦ ᐃᒥᐊᓗᖕᓄᑦ 

ᐋᖓᔮᕐᓇᖅᑐᓄᑦ. ᐊᒻᒪᓗ ᖃᐅᔨᒪᓐᓇᖅᑰᖅᖢᓂ 

ᓂᕿᒃᓵᑎᑕᐅᕕᐅᑎᓪᓗᒍ 

ᐊᔪᖅᓴᖅᑐᓕᕆᓐᓇᐅᑎᓪᓗᒍ ᐃᒃᑯᐊ ᐃᒪᖏᑦ 

ᑎᒥᐅᔪᑦ bingo-ᑎᑦᑎᖃᑦᑕᖅᑰᓕᕐᒥᖕᒪᑕ 

ᖃᐅᔨᒪᔪᐊᓘᖕᒪᑕ ᑕᒪᒃᑯᓂᖓ, ᑕᒪᔾᔭ ᑕᒪᓐᓇ ᑕᒑ 

ᑰᓕ ᐅᖃᐅᓯᕆᖅᑲᐅᔭᖓ. 

 

ᖃᓄᖅᑑᓚᐅᑦᑕ ᒥᓂᔅᑕ ᖃᓄᖅᑑᓚᐅᕐᓕ ᑕᒪᓐᓇ 

ᐊᔪᖅᓴᖅᑐᓕᕆᓂᖅ ᓂᖃᐃᑐᕈᑦ 

ᐊᖏᔪᖅᑳᖑᔪᑐᐃᓐᓇᐅᖏᑦᑐᖅ ᑐᕌᖓᖕᒪᑕ 

ᐱᓗᐊᖅᑐᒥ ᕿᑐᕐᖓᖏᓐᓄᑦ ᓄᑕᕋᖏᓐᓄᑦ 

ᑐᕌᓗᐊᕐᒪᑕ ᑕᒪᓐᓇ, ᐊᑏᑐᖅ ᑕᒪᒃᑯᐊ 

ᐃᓱᒪᖏᑦᓯᐊᕐᓂᐊᖅᐸᖏᑦ ᒥᓂᔅᑕᐅᑉ 

ᖃᐅᔨᓴᖅᓯᐊᕐᓗᓂᒋᓪᓗ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᑦ, 

ᐊᐱᖅᑯᑎᒃᓴᖅᑕᖏᓗᐊᖏᑦᑑᒐᓗᐊᖅ ᑭᓯᐊᓂ 

ᓂᓪᓕᕐᕕᒋᔪᒪᒍᕕᐅᒃ? ᐱᕕᖃᖅᑎᖕᓂᐊᖅᐸᒋᑦ 

ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᖁᔭᓐᓇᒦᖅᐸᕋᑦᑕᐅᖅ ᓂᕈᐊᖅᑕᐅᓯᒪᔪᖅ ᓂᓐᖓᖅ 

ᐃᓱᒪᒃᓴᖅᓯᐅᕈᑎᑦᑎᐊᕙᖕᒪᕆᖕᒥᒃ ᐅᖃᕐᒪᑦ ᑖᒃᑯᐊ 

ᖃᓄᖅᑑᕈᑎᒃᓴᓂᒃ ᐃᑲᔪᖅᐹᓪᓕᕐᒪᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, 

ᑕᐃᒫᖅᐲ? ᒥᔅᑕ ᓂᓐᖓᖅ. 

 

ᓂᓐᖓᖅ: ᒐᕙᒪᐅᓪᓗᑕ ᕼᐋᒻᓗᒃᑯᓂᑦᑕᐅᖅ 

ᐃᓕᑕᖅᓯᓯᒪᔭᕆᐊᖃᕋᑉᐸ ᓄᓇᓕᑉᑯᓐᓂ ᓄᓇᖕᓂ 

ᕼᐋᒻᓚᒃᑯᑦ ᐃᖅᑲᓇᐅᔭᖃᑎᒋᓗᒋᑦ ᐃᑲᔪᖅᑐᕐᓗᒋᑦ 

ᑕᒪᒃᑯᐊ ᐃᓱᐊᓐᖏᓕᐅᕈᑏᑦ ᓴᖅᑭᑉᐸᓕᐊᔪᓐᓇᕐᒪᑕ 

ᑖᑦᓱᒪ ᐅᖃᐅᑎᔪᒪᑐᐃᓐᓇᖦᖢᒍ, ᕼᐋᒻᒪᓚᓄᑦ 

ᓄᓇᓕᐅᔪᓄᑦ ᑭᓯᐊᓂ ᐱᓕᕋᑎᒋᓗᒋᑦ ᓄᓇᓕᖕᓂ 

ᒥᑭᓂᖅᓴᓂᒃ ᐅᖃᐅᖃᖅᑎᓪᓗᑕ. 

 

ᐱᓕᕆᖃᑎᒋᓐᖏᑯᑦᑎᒍ ᓇᐅᒃ 

ᓱᖁᓯᖅᐸᓪᓕᐊᔾᔮᖏᒻᒪᑕ, ᕼᐋᒻᒪᓚᒃᑯᖏᒃᑯᐊ 

partner-ᒋᒐᑉᑎᒍ ᑐᓐᖓᕕᒋᓗᒋᑦᑐᐅ ᑕᒪᒃᑯᐊ 

ᐱᔭᕆᐊᖃᕐᒪᑦ. 

 

ᐅᖃᐅᓯᒃᓴᑐᐃᓐᓇᖅᑕᕋ ᐊᖅᑯᑎᐅ 

ᐊᐱᖅᑯᑎᐅᓐᖏᑦᑐᖅ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ, ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᐃᒡᓕᒋᐊᕐᓗᒍ ᐊᑐᕐᓂᓗᒃᑕᐅᖃᑦᑕᕐᓂᖓᓄᑦ 

ᑕᒪᓐᓇ ᐃᑲᔫᓯᐊᕈᑎ ᐊᐱᖅᓱᕈᒪᔪᖓ, ᑭᓇᑐᐃᓐᓇᖅ 

ᐊᑭᒋᐊᖅᓯᒐᓱᐊᕈᓐᓇᖅᐹ 

ᐊᑐᕐᓂᓗᒃᑕᐅᓇᓱᒋᓂᐊᕈᓂ ᐃᑲᔫᓯᐊᒃᓴᒥᒃ. 

ᖁᔭᓐᓇᒦᒃ ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐋᕆᐊᒃ. 



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖ. 

ᑖᓐᓇ ᑭᐅᓂᐊᖕᒪᒍ, ᐃᖅᑲᓇᐃᔭᖅᑎᒪ ᒥᔅ ᑏᒥᓐ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑏᒪᓐ. 

 

ᑏᒪᓐ (ᑐᓵᔨᒃᑯᑦ): ᓇᐅᒃᑯᑐᐃᓐᓇᖅ ᓯᒃᑭ 

ᓇᒧᑐᐃᓐᓇᖅ ᐊᑭᒋᐊᖅᑕᐅᒐᓱᒋᓐᖏᑕᕋ, ᑖᒃᑯᐊ 

ᐱᔪᕕᓃᑦ ᓯᒃᑭᒥᒃ ᑐᓂᔭᐅᔪᑦ 

ᐅᖃᓪᓚᖃᑎᖃᑐᐃᓐᓇᕐᓗᑎᒃ ᐃᓄᓕᕆᔨᒧᑦ, ᐃᑯᖓ 

ᐊᓯᖔᖓᓄᑦ ᑐᓂᓯᖔᕐᓂᖅᐸᑦ 

ᐅᖃᐅᑎᔭᐅᑐᐃᓐᓇᕐᓗᓂ ᑭᓯᐊᓂᓕ ᐅᖃᐅᓯᖃᕈᕕᑦ 

ᐊᓯᐊᓂᒃ ᓯᒃᑭᒥᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑏᒪᓐ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᔾᔨᒌᓐᖏᑦᑑᑎᓂᒃ ᐃᑲᔫᓯᐊᖃᑦᑕᖅᑐᑦ, ᐃᓛᒃ 

ᐃᑲᔫᓯᐊᖃᑦᒃᑕᕈᒪᓐᖏᒃᑲᓗᐊᖅᓱᑎᒃ ᐊᔪᕐᓇᕐᒪᑦ 

ᑭᓯᐊᓂ ᑕᐃᒪᐃᒋᐊᖃᓲᖑᒻᒪᑕ 

ᐊᑭᒋᐊᖅᓯᒍᓐᓇᕋᔭᖅᐸᑦ ᑖᓐᓇ ᓯᒃᑭᑦ 

ᐱᔭᕕᓂᕋᓗᐊᓂ ᐊᓯᖔᖏᓐᓄᑦ ᐃᓚᖏᑦ ᐱᓪᓗᒍ 

ᐱᖃᑦᑕᕐᒪᑕ. 

 

ᐃᒻᒪᖃ ᐊᑭᒋᐊᖅᑕᐅᑎᑦᑎᒐᓱᐊᕈᓐᓇᖅᐳᑦ ᑕᒪᑐᒧᖓ 

ᐊᑐᖅᑕᐅᓂᖓᓄᑦ ᖃᓄᑐᐃᓐᓇᖅ ᐅᖃᐅᓯᐅᒐᑦᑕ 

ᐅᖃᐅᔾᔭᐅᑲᐃᓐᓇᕋᑦᑕ ᑕᐃᒪᐃᖃᑦᑕᕐᓂᕋᖃᑦᑕᕐᒪᑕ. 

ᐅᖃᐅᓯᕆᖅᑲᐅᔭᒃᑲ ᑖᒃᑯᐊ 

ᐋᖅᑭᐹᓪᓕᕈᑕᐅᔪᓐᓇᕈᕆᒐᔭᖅᐳᖓ ᓇᐅᒃᑯᑐᐃᓐᓇᖅ 

ᐊᑭᒋᐊᖅᑕᐅᔪᓐᓇᖅᐸᑕ ᑕᒪᒃᑯᐊ 

ᐊᑐᕐᓂᕐᓗᖃᑦᑕᖅᑐᑦ. 

ᐃᒃᓯᕙᐅᑕᖅ: ᒥᓂᔅᑕ ᐄᕙ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᑯᐊ ᓇᓕᐊᓐᓄᑐᐃᓐᓇᖅ 

ᓄᓇᓕᖓᓂ ᐊᑭᒋᐊᖅᓯᔾᔪᑎᓄᑦ ᐊᒻᒪᓗ 

ᐊᐅᓚᑦᓯᔨᒃᑯᑦ ᐊᑭᒋᐊᖅᓯᕝᕕᖓᓄᑦ ᐱᒋᐊᖃᖅᐸᑕ 

ᐊᒻᒪᓗ ᑲᑎᒪᔨᖏᓐᓄᑦ ᐃᖅᑲᖅᑐᐃᕕᑦᑎᒍᑦ 

ᐊᑭᒋᐊᖅᑕᐅᒍᓐᓇᕆᓪᓗᑎᒃ. ᑖᒃᑯᐊ ᑕᕝᕙ 

ᑭᐅᓯᔾᔪᑎᒋᕙᒃᑲ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᑎᖁᑎᖃᕈᓐᓃᕋᒪ. ᑕᕝᕙᓃᑦᑐᐃᑦ 12. 

ᐃᑲᔪᖅᑕᐅᔾᔪᑎᑦ. $2,974,000. ᐊᖏᖅᐱᓯᐅᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᒫᓐᓇ G-3-ᒨᑲᐃᓐᓇᓚᐅᖅᑕ. 

ᑮᓇᐅᔭᖅᑑᑎᑦ ᐊᕕᑦᑐᖅᓯᒪᓂᖏᑦ ᐊᑭᓕᕆᐊᓖᑦ. 

ᑖᒃᑯᐊ G3-ᒥ, ᐃᓕᓐᓂᐊᖅᑐᓕᕆᓂᒃᑯᑦ 

ᑮᓇᐅᔭᖅᑑᑎᒋᔪᒪᔭᖏᑦ ᑲᑎᒃᖢᒋᑦ 2012-2013 

ᐊᑐᖅᑎᓪᓗᒍ $232,895,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖏᖅᐱᓯ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ ᐱᐊᓂᒃᑲᑦᑎᒍᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᒥᓂᔅᑕ 

ᖁᔭᓐᓇᒦᒃ ᐃᖅᑲᓇᐃᔭᖅᑎᑎᓪᓗ ᑭᖑᓪᓕᕐᒥ, 

ᑭᖑᓪᓕᖅᐹᒥ ᓂᓪᓕᕈᒪᒍᕕᑦ 

ᐱᕕᖃᖅᑎᓚᐅᐱᓪᓚᑉᐸᒋᑦ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᕐᒥ ᑖᒃᑯᐊ ᐃᖅᑲᓇᐃᔭᖅᑎᒋᔭᒃᑲ 

ᑕᕝᕙᓃᖃᑎᒋᔭᒃᑲ ᖁᔭᓐᓇᒦᑦᑎᐊᐸᒃᑲ. ᖃᐅᔨᒪᒐᒪ  



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1806 

ᐊᒃᓱᕈᖅᖢᑎᒃ ᐊᒡᓚᒡᕕᖕᒥᖕᓂ ᐃᖅᑲᓇᐃᔭᓲᑦ, 

ᑖᒃᑯᑑᖏᑦᑐᑦ ᐊᒻᒪᑦᑕᐅᖅ ᑕᐃᒃᑯᐊ 

ᐃᓕᓐᓂᐊᕐᓂᓕᕆᔨᒃᑯᓐᓃᑦᑐᓕᒫᑦ. 

 

ᐱᓗᐊᖅᑐᒥᒃᑕᐅᖅ ᖁᔭᓐᓇᒦᕆᕙᓯ 

ᓂᕈᐊᖅᑕᐅᖃᑎᒋᓯᒪᔭᒃᑲ 

ᐊᐱᖅᑯᑎᑦᑎᐊᕙᒻᒪᕆᐊᓗᖕᓂᒃ ᐊᐱᖅᓱᖃᑦᑕᕋᑖᕋᔅᓯ 

ᐊᒻᒪᓗ ᑭᒡᒐᖅᑐᖅᑕᓯ ᖃᐅᔨᔭᕆᐊᖃᖅᑕᖏᓐᓂᒃ 

ᖃᐅᔨᔪᒪᔭᖏᓐᓂᒃ ᐊᐱᖅᓱᑦᑎᐊᑲᑕᒃᖢᑎ. 

ᐅᓇᑦᑕᐅᖅ ᐱᐅᒋᓗᐊᕋᑖᕆᕙᕋ 

ᐃᓱᒪᒃᓴᖅᓯᐅᕈᑎᒃᓴᓂᒃ ᑐᓂᓯᖃᓯᐅᔾᔨᖃᑦᑕᕋᑖᕋᑦᓯ 

ᐃᓛᓯᒍᑦ ᐅᕙᒍᑦ 

ᐃᓱᒪᒃᓴᖅᓯᐅᕈᑎᒋᔪᓐᓇᕐᓂᐊᖅᑕᑦᑎᓐᓂᒃ ᑕᒪᒃᑯᐊ 

ᐋᖅᑭᒋᐊᓖᑦ ᐱᓪᓗᒋᑦ. ᖁᔭᓐᓇᒦᑦᑎᐊᖅᐳᖓ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ ᐊᒻᒪᓗ 

ᖁᔭᓐᓇᒦᒃ ᐃᖅᑲᓇᐃᔭᖅᑎᑎᑦ, ᒥᔅ ᑏᒪ ᐊᒻᒪ ᒥᔅ 

ᕚᓐᔪᐊᐃ, ᖁᔭᓐᓇᒦᒃ ᐃᑲᔪᕈᓐᓇᑦᑎᐊᕐᒥᒐᔅᓯ. 

ᐃᖅᓱᒃᑏ, ᐅᑯᐊ ᐊᕐᕙᐃᖅᑎᓚᐅᕐᒥᒃᑭᑦ. 

ᐊᕐᕙᐃᖁᓕᖅᑖᓗᒋᒐᒃᑭᑦ, ᐋᒃᑲᓕᐊᓯᑦ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᑲᑎᒪᔨᐅᖃᑎᒃᑲᐃ, 

ᑲᑎᒪᑐᐃᓐᓇᓚᐅᐱᓪᓚᒃᑲᑦᑕ. ᒫᓐᓇ 5 ᒥᓂᔅ 

ᓄᖅᑲᖔᓚᐅᐱᓪᓚᖕᓂᐊᖅᑐᒍᑦ ᒫᓂ 

ᐊᓯᔾᔨᕆᐊᖃᓚᐅᐱᓪᓚᒃᑲᑦᑕ. 5 ᒥᓂᔅ 

ᐅᑎᕇᕐᓂᐊᖅᐳᒍᑦ. 

 

>>ᓄᖅᑲᖓᑲᐃᓐᓇᖅᑐᑦ 17:24ᒥ ᑲᔪᓯᒃᑲᓂᖅᑐᑎᓪᓗ 

17:36ᒥ 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑎᒃ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᓂᖏᐅᖓᓐ): ᐅᓐᓄᓴᒃᑯᑦ. ᑕᐃᒪ 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ 

ᐃᓄᓕᕆᓂᕐᒧᑦ ᐊᐱᕆᔪᒪᓪᓗᒍ ᐅᒃᑯᐃᖅᓯᔾᔪᑎᓂᒃ 

ᐅᖃᐅᓯᒃᓴᖃᕐᒪᖔᑦ. ᒥᓂᔅᑕ ᐱᑕᓴᓐ? 

 

ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. 

ᖁᕕᐊᓱᒃᐳᖓ ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐸᕐᓇᐅᑎᖓᑦ 2012-13-ᒧᑦ. 

 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐅᓄᖅᓯᒋᐊᖅᑕᐅᒍᒪᔪᑦ $6.987 ᒥᓕᐊᓂᒃ 

ᑖᒃᑯᓇᓐᖓᑦ ᐋᖅᑭᒋᐊᖅᑕᐅᓯᒪᔪᓂᑦ $309.69 

ᒥᓕᐊᓐ ᑕᒪᓐᓇ ᑭᒡᒐᖅᑐᐃᔪᖅ ᐅᓄᖅᓯᒋᐊᕈᑕᐅᔪᑦ 

2.3 ᐳᓴᒥᑦ. ᑖᓐ ᐱᓕᕆᕕᐅᔪᖅ ᓂᕆᐅᓕᕐᒥᔪᖅ 

ᑕᐃᒫᒃ ᓴᖅᑭᑦᑎᓂᐊᕐᓂᕐᒥᓂᒃ ᐃᓚᒋᐊᕈᑎᔅᓴᓄᑦ 

ᑐᒃᓯᕋᐅᑎᓂᑦ. ᓱᓕ $14.5 ᒥᓕᐊᓐ ᐅᑭᐅᖑᓕᖅᐸᑦ, 

ᐅᑭᐅᕐᒥ ᑲᑎᒪᓕᖅᐸᑕ ᒪᓕᒐᓕᐅᕐᕕᒃ. 

 

2012-13-ᒧᑦ ᑖᓐᓇ ᐱᓕᕆᕕᐅᔫᑉ 

ᐃᓚᒋᐊᕈᒃᓴᕆᓂᐊᖅᑕᖏᑦ $316.677 ᒥᓕᐊᓐ 

ᑖᓐᓇ 18.9 ᐊᖏᓂᖅᓴᐅᔪᖅ 2011-12 

ᑮᓇᐅᔭᖅᑐᕈᑎᒋᔭᐅᓚᐅᖅᑐᓂᒃ. ᑖᒃᑯᐊ 

ᐊᒥᓲᓂᖅᓴᓂᒃ ᐅᓄᖅᓯᒋᐊᕈᑕᐅᔪᑦ ᑖᔅᓱᒪ 

ᐱᓕᕆᕕᐅᔫᑉ ᐊᐅᓚᔾᔪᑎᖏᓐᓄᑦ ᑮᓇᐅᔭᖅᑑᑎᖏᑦ 

ᓈᒻᒪᓈᓕᖁᓪᓗᒋᑦ ᐊᑐᖅᑕᐅᔪᓄᑦ ᐊᒻᒪᓗ 

ᐊᑭᑦᑐᕆᐊᕈᑕᐅᓚᐅᖅᑐᓄᑦ. ᐊᒻᒪᓗ ᓱᓕ 

ᑮᓇᐅᔭᐃᕈᑕᐅᒃᑲᓐᓂᕆᐊᖃᕐᒪᑕ ᑕᒪᒃᑯᐊ 

ᓄᓇᕗᒻᒥᐅᑦ ᐱᐅᔪᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔭᐅᖁᓪᓗᒋᑦ.  

 

ᑖᒃᑯᐊ ᑐᒃᓯᕋᐅᑕᐅᓚᐅᖅᑐᑦ ᐅᓄᖅᓯᒋᐊᕈᑕᐅᓪᓗᑎᒃ 

ᐅᑯᐊᖑᖃᑕᐅᓚᐅᖅᐳᑦ: 

 

 ᐃᖏᕐᕋᔾᔪᑏᑦ ᐃᓄᓕᕆᓂᕐᒧᑦ $4.34 ᒥᓕᐊᓐ; 

 ᐊᖏᕐᕋᖏᓐᓂᑦ ᐸᖅᑭᔭᐅᔪᑦ $4.1 ᒥᓕᐊᓐ; 

 ᓄᓇᕗᒻᒥ ᓘᑦᑖᖃᕐᓂᕐᒧᑦ $2.99 ᒥᓕᐊ; 

 ᑖᒃᑯᐊ ᖃᕋᓴᐅᔭᑎᒍᑦ ᐋᓐᓂᐊᕆᔭᐅᔪᑦ 

ᑎᑎᕋᖅᑕᐅᓯᒪᖃᑦᑕᕈᑎᖏᒃ $1.67; 

 ᐃᓱᒪᓕᕆᔩᑦ $1.65 ᒥᓕᐊᓐ; 

 ᐱᖁᑏᑦ ᓱᓇᒃᑯᑖᓪᓗ $1.305 ᒥᓕᐊᓐ; ᐊᒻᒪᓗ 

 ᖃᐅᔨᓴᕈᑏᑦ ᑕᒪᒃᑯᓄᖓ ᐆᑦᑐᖅᑕᐅᒋᐊᖅᑐᓄᑦ 

$1.2 ᒥᓕᐊᓐ.  

 

2012-13-ᖑᑎᓪᓗᒍ ᑖᓐᓇ ᐱᓕᕆᕕᐅᔪᖅ 

ᑲᔪᓯᓯᒪᓂᐊᖅᑐᖅ ᐱᓕᕆᐊᖃᐃᓐᓇᕐᓗᓂ 

ᐱᒋᐊᖅᑎᑕᐅᓚᐅᖅᑐᓂᒃ ᐊᒻᒪᓗ ᓴᖅᑭᑎᑦᑎᓗᑎᒃ 

ᓄᑖᓂᒃ ᐱᒋᐊᖅᑎᑕᐅᔪᓂᒃ ᑕᒪᓐᓇ 

ᐱᐅᓯᕚᓪᓕᖁᓪᓗᒍ ᐋᓐᓂᐊᖃᕆᐊᖃᓐᖏᓐᓂᖅ, 

ᖃᓄᐃᓐᖏᑦᑎᐊᕆᐊᖃᕐᓂᖏᓪᓗ ᓄᓇᕗᒻᒥᐅᑦ: 

 

 ᓴᓐᖏᒃᑎᖅᐹᓪᓕᕐᓂᖅ ᐃᓱᒪᓕᕆᔨᐅᔪᑦ 

ᓄᓇᕗᒻᒥ; 

 ᐋᖅᑭᒃᓯᓗᓂ ᐃᓕᖅᑯᓯᓂᒃ ᓈᒻᒪᒃᑐᓂᒃ 

ᐆᒃᑐᕋᐅᑕᐅᒍᓐᓇᖅᑐᓂᒃ ᐊᔪᕈᑎᓕᖃᓕᖅᑐᓄᑦ; 

 ᐊᑐᓕᖅᑎᑕᐅᕙᓪᓕᐊᖏᓐᓇᕐᓗᒍ 

ᐅᖁᒪᐃᓐᓂᕐᓂᐊᖅᑎᒧᑦ ᐸᕐᓇᐅᑏᑦ; 

 ᑕᒪᒃᑯᐊ ᓄᓇᕗᒥᐅᑦ ᓂᕈᐊᖃᑦᑕᖁᓪᓗᒋᑦ 

ᐃᓅᑦᑎᐊᕐᓇᖅᑐᓂᑦ ᒪᑯᓇᓂ ᓲᕐᓗ 

ᑐᕝᕚᑲᑐᕈᓐᓃᖅᐸᓪᓕᐊᓂᒃᑯᑦ, ᑯᔭᓐᓂᒃᑯᑦ 

ᐃᓕᖅᑯᓯᖃᑦᑎᐊᓂᕐᒥᒃ ᓂᕆᑦᑎᐊᓂᕐᒥᓪᓗ; 

 ᕿᒥᕐᕈᓗᒋᑦ ᐋᖅᑭᒋᐊᑦᑎᐊᕐᓗᒋᓪᓗ ᒪᓕᒐᐃᑦ 

ᓲᕐᓗ ᓱᕈᓯᕐᓄᑦ ᐃᖏᕐᕋᔾᔪᑏᑦ 

ᐅᖁᒪᐃᓪᓕᓂᐊᖅᑏᑦ, ᑭᓪᓕᓯᓂᐊᖅᑎᓄᑦ 

ᒪᓕᒐᖅ, ᐃᓱᒪᓕᕆᓂᕐᒧᑦ ᒪᓕᒐᕐᓗ; 

 ᕿᒥᕐᕈᓗᒋᑦ ᐊᒻᒪᓗ ᐅᓪᓗᒥᒧᑦ 

ᐊᓐᖑᑎᒋᐊᕐᓗᒋᑦ ᐊᑐᐊᒐᐃᑦ ᓲᕐᓗ ᑖᒃᑯᐊ 

ᐃᖏᕐᕋᔾᔪᑎᖏᑦ ᐃᑲᔪᖅᑕᐅᔪᑦ ᐊᒻᒪᓗ 

ᐋᓐᓂᐊᓯᐅᖅᑎᑖᕐᓂᖅ 

ᑎᒍᒥᐊᕋᓱᐊᖏᓐᓇᕐᓂᕐᒧᓪᓗ ᐸᕐᓇᐅᑏᑦ; 

 ᑲᔪᓯᓯᒪᓗᒋᑦ ᐊᑐᓕᖅᑎᓪᓗᒋᑦ ᑖᒃᑯᐊ 

ᖃᕋᓴᐅᔭᒃᑯᑦ ᐋᓐᓂᐊᖅᑐᓕᕆᔾᔪᑕᐅᔪᑦ 

ᐋᖅᑭᒃᑕᐅᕙᓪᓕᐊᓂᖏᑦ. ᑕᒪᒃᑯᐊ 

ᑐᑭᓯᒋᐊᕈᑎᒃᓴᐃᑦ ᑲᑎᖅᓱᖅᑕᐅᒍᓐᓇᕐᓂᐊᖅᐸᑕ 

ᐃᑲᔫᑎᒍᓐᓇᖁᓪᓗᒋᑦ ᐸᕐᓇᐃᓂᕐᒧᑦ ᐊᒻᒪᓗ 

ᐊᑭᓕᖅᑐᒋᐊᓕᓐᓄᑦ.  

ᐃᒃᓯᕙᐅᑖᖅ, ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐋᖅᑭᓯᓯᒪᒻᒪᑕ ᐱᓕᕆᐊᒃᓴᒥᓐᓂᒃ ᐸᕐᓇᐅᑎᓂᒃ 

ᑖᒃᑯᓄᖓ ᐃᖅᑲᓇᐃᔭᖅᑎᖃᑦᑎᐊᖁᓪᓗᒋᑦ. 

 

ᑖᒃᑯᐊ ᒪᓕᒐᓕᐅᖅᑏᑦ ᐊᐱᖅᓲᑎᖃᕐᓂᐊᒥᒻᒪᑕ 

ᐊᒻᒪᓗ ᖁᕕᐊᓱᑐᐃᓐᓇᓂᐊᖅᐳᖓ ᑖᒃᑯᐊ ᑕᕝᕙ 

ᐃᓱᓕᔾᔪᑎᒃᑲ ᒪᑐᐃᖅᓯᔾᔪᑎᒃᑲᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᕆᔪᒪᓕᕆᓪᓗᖓ ᐃᒃᓯᕙᐅᑕᕐᒧᑦ ᑐᒡᓕᕆᔭᐅᔪᖅ 

Social Wellness-ᑯᓐᓂ ᑲᑎᒪᔨᕋᓛᖑᑎᑕᕐᓂᖅ 

ᐅᒃᑯᐃᖅᓯᔾᔪᑎᒥᓂᒃᑕᐅᖅ ᐅᖃᐅᓯᒃᓴᖃᕐᒪᖔᖅ? 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑲᔪᓯᒍᓐᓇᖅᑯᑎᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑲᑎᒪᔨᕋᓛᑦ ᐃᓅᑦᓯᐊᕆᐊᖃᕐᓂᕐᒧᑦ 

ᕿᒥᕐᕈᓯᒪᖕᒪᑕ 2012-2013 ᑮᓇᐅᔭᖅᑑᑎᒃᓴᑦ 

ᐸᕐᓇᐅᑎᖏᓪᓗ ᐱᓕᕆᐊᒃᓴᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᐊᒻᒪᓗ ᖁᕕᐊᓱᒃᐳᖓ ᒪᑐᐃᖅᓯᔾᔪᑎᖃᕋᒪ.  

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ 2012-2013 

ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ ᑮᓇᐅᔭᐃᑦ ᑖᒃᑯᓄᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ $3.1677 

ᒥᓕᐊᓐ ᑖᓐᓇ ᐅᓄᖅᓯᒋᐊᕐᓂᐊᕋᓗᐊᖅᑎᓪᓗᒍ 

ᓴᓂᐊᓂ 2011-2012 ᑖᒃᑯᐊ ᐊᖏᖅᑕᐅᓚᐅᖅᑐᑦ 

ᑕᒡᕙᓂ ᒪᓕᒐᓕᐅᕐᕕᖕᒥ ᐊᕐᕌᒍᓪᓗᐊᖑᓕᖅᑐᑦ. 

ᑕᒪᓐᓇ ᐊᑭᒋᖃᑦᑕᖅᑕᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᐅᖓᑖᓅᕈᑏᓐᓇᐅᔭᕐᒪᑦ ᐊᖏᖅᑕᐅᓯᒪᔪᑦ 

ᑮᓇᐅᔭᖅᑑᑎᒃᓴᑦ ᓇᓪᓕᐊᖕᓄᑦ ᐊᕐᕌᒍᒧᑦ. 

ᐃᓚᒋᐊᕈᑎᒃᓴᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓂᓪᓗ ᓴᖅᑭᑕᐅᖃᑦᑕᕐᒪᑕ ᐊᕐᕌᒍᑕᒫᖅ 

ᑕᐃᒪᓐᖓᓂᑦ 1999-2000.  

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ 

ᐱᓕᕆᕕᐅᔫᑉ ᐅᓄᖅᓯᒋᐊᕈᑎᒋᒍᒪᔭᖏᑦ 

ᐃᓘᓐᓇᖏᓐᓄᑦ ᑐᕌᖓᖕᒪᑕ. ᑲᑎᒪᔨᕋᓛᑦ 

ᐃᓕᓴᖅᓯᓯᒪᔪᑦ ᑕᒪᒃᑯᐊ ᐊᑭᑦᑐᕆᐊᖅᐸᓪᓕᐊᓂᖏᑦ 

ᐱᔨᑦᑎᕋᐅᑏᑦ ᓯᓚᑖᓃᑦᑐᑦ ᐊᔪᕋᑦᑎᒍ ᑭᓯᐊᓂ 

ᑖᒃᑯᐊᓗ ᑲᓇᑕᓕᒫᒥ ᐃᒪᓐᓇ 

ᐊᑭᓖᑎᑕᐅᓂᖅᓴᐅᖃᑦᑕᕐᒪᑕ ᑖᒃᑯᓄᖓᔅᓴᐃᓐᓇᖅ 

ᐱᔨᑦᓯᐅᑎᓄᑦ.  

 

ᑖᒃᑯᐊ ᑲᑎᒪᔨᕋᓛᑦ ᑐᒃᓯᕋᖅᑐᑦ ᑮᓇᐅᔭᐃᕈᒪᓪᓗᑎᑦ 

ᓲᕐᓗ ᖃᕋᓴᐅᔭᒃᑯᑦ ᑎᑎᕋᖅᓯᒪᔾᔪᑕᐅᔪᒃᓴᓂᑦ ᐊᒻᒪᓗ 

ᐅᓄᖅᓯᒋᐊᕐᓗᒋᑦ ᖃᐅᔨᓴᕈᑕᐅᔪᐃᑦ. ᒪᓕᒐᓕᐅᖅᑏᑦ 

ᐅᔾᔨᕈᓱᒃᑐᓯ ᐃᖏᕐᕋᔨᐅᑏᑦ ᑕᒪᒃᑯᓄᖓ 

ᐆᒃᑐᕋᐅᑕᐅᔪᓄᑦ ᒥᑭᓐᓂᖅᓴᓄᑦ ᓄᓇᓕᖕᓂ 

ᐃᓛᓐᓂᒃᑯᑦ ᐊᑯᓂᓗᐊᕌᓗᒃ ᖃᐅᔨᓴᖅᑕᐅᓪᓗᑎ 

ᑕᐃᒫᒃ ᐊᐱᖅᓲᑕᐅᓕᖃᑦᑕᖅᑐᑦ. ᑖᒃᑯᐊ ᑲᑎᒪᔨᕋᓛᑦ 

ᐊᑐᓕᖁᔨᔪᑦ ᐱᓕᕆᕕᐅᔪᖅ ᑲᔪᓯᓯᒪᖁᓪᓗᒍ 

ᕿᒥᕐᕈᐃᓐᓇᕐᓗᑎᑦ ᐱᐅᓯᕚᓕᖅᑎᒋᐊᖏᓐᓇᕐᓗᒍ 

ᑕᒪᓐᓇ.  

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐃᓱᒪᖕᒪᑕ ᑖᒃᑯᐊ 

ᐊᑐᖅᑕᐅᖃᑦᑕᖅᑐᑦ ᐃᓱᒪᒃᓴᖅᓯᐅᕈᑕᐅᓪᓗᑎᑦ 

ᑮᓇᐅᔭᖅᑖᕈᑕᐅᖃᑦᑕᖅᑐᑦ ᒐᕙᒪᑐᖃᒃᑯᓐᓂ 

ᓄᓇᕗᒻᒧᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᐃᑲᔫᑎᓂᐊᖅᑐᑦ ᐋᖅᑭᒋᐊᖅᐸᑕ 

ᐊᒻᒪᓗ ᐊᖏᖃᑎᒌᒍᑕᐅᒃᑲᓐᓂᖅᐸᑕ. ᑲᑎᒪᔨᕋᓛᑦ 

ᐃᑲᔪᖅᓱᐃᔪᑦ ᒥᓂᔅᑕᒥᒃ ᐱᓕᕆᐊᖃᕋᓱᐊᖅᑎᓪᓗᒍ 

ᐅᓪᓗᒥᒧᑦ ᑐᑭᓯᒋᐊᕈᑎᒃᓴᓂᑦ ᐋᖅᑭᒃᓱᐃᓂᖓ. 

ᑖᒃᑯᓇᖓ ᓄᓇᕗᑦ ᐃᓄᖏᑦᑕ ᐅᓄᕐᓂᖏᓐᓂ 

ᑕᒪᓐᓇ ᑎᑎᕋᖅᑕᐅᓯᒪᓕᖅᑲᑕ ᑖᒃᑯᐊ 

ᐊᑐᖅᑕᐅᑦᑎᐊᕐᓂᐊᖅᑐᖅ 

ᓇᓗᓇᐃᔭᐃᔾᔪᑕᐅᑎᓪᓗᒋᑦ ᓴᖑᕙᓪᓕᐊᔪᓄᑦ ᐊᒻᒪᓗ 

ᓇᓗᓇᐃᔭᕐᓗᒋᑦ ᐊᐃᑦᑑᑕᐅᒍᓐᓇᖅᑐᑦ 

ᐋᓐᓂᐊᓇᖅᑐᑦ ᓄᖅᑲᖅᑎᑕᐅᑲᐅᑎᒋᒋᐊᕋᔭᕐᓂᖓ. 

ᓄᓇᕗᑦ ᐊᔾᔨᐅᖏᒻᒪᑕ ᓇᒦᓐᓂᖏᓂᓪᓗ 

ᐊᖏᓂᖓᓗ ᐊᒻᒪᓗ ᖃᓄᐃᑦᑑᓂᖓ 

ᐃᓕᖅᑯᓯᖏᓪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 

ᐃᓚᖓᒍᑦ ᐃᓕᑕᕆᔭᐅᓯᒪᓕᕐᒪᑦ ᒐᕙᒪᑐᖃᒃᑯᑦ 

ᑮᓇᐅᔭᖅᑖᕆᖃᑦᑕᖏᑎᒍᑦ ᓲᕐᓗ ᐊᕕᒃᑐᖅᓯᒪᔪᒥ 

ᐋᓐᓂᐊᕐᕕᓕᐊᕈᑏᑦ ᑮᓇᐅᔭᑦ. ᑲᑎᒪᔨᕋᓛᑦ 

ᐃᑲᔪᖅᓱᐃᕗᑦ ᒥᓂᔅᑕᒥᑦ ᑖᒃᑯᐊ 

ᐋᖅᑭᐅᒪᒍᓐᓇᖅᑐᓂ ᒐᕙᒪᑐᖃᒃᑯᓐᓂ 

ᑮᓇᐅᔭᖃᖁᓪᓗᒋᑦ ᓴᖅᑭᐅᒪᔾᔪᑕᐅᓂᐊᖅᑐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᓄᓇᕗᒻᒥ. 

 

ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᓯᒪᕗᑦ 

ᐃᖅᑲᓇᐃᔭᖅᑏᑦ ᑕᒪᓐᓇ ᐃᓱᒫᓘᑕᐅᖕᒪᑦ 

ᑕᐃᒪᓐᖓᑦ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ. ᑲᑎᒪᔨᕋᓛᑦ ᓱᓕ ᐃᑲᔪᖅᓱᐃᕗᑦ 

ᑖᒃᑯᐊ ᓄᓇᕗᒻᒥ ᓯᓚᑦᑐᓴᕐᕖᑦ 

ᐋᓐᓂᐊᓯᐅᖅᑎᕈᖅᓴᖅᑐᓂᑦ ᐃᓚᐅᓪᓗᑎᑦ 

ᐃᓕᓴᕆᔭᐅᔾᔪᑎᑖᕈᓐᓇᕐᓂᖏᑦ 

ᐋᓐᓂᐊᓯᐅᖅᑎᕈᕋᓱᐊᖅᑐᑦ ᐊᒻᒪᓗ ᐊᓯᖏᑦ 

ᐃᓗᐊᖅᓴᐃᔨᐅᓂᕐᒧᑦ ᑐᕌᖓᔪᑦ. ᐱᓕᕆᕕᐅᔪᐃᑦ 

ᒥᑭᒡᓕᒋᐊᖅᑎᑦᑎᒐᓱᐊᕐᓂᖓ ᑖᒃᑯᓂᖓ 

ᐊᑐᖅᑐᐊᖃᑦᑕᓂᕐᒧᑦ ᐋᓐᓂᐊᓯᐅᖅᑎᓂᒃ 

ᐃᓄᓕᕆᔨᓂᓪᓗ ᐅᔾᔨᕆᔭᐅᑦᑎᐊᖅᑐᑦ. ᑲᑎᒪᔨᕋᓛᑦ 

ᖃᐅᔨᒪᑦᓯᐊᖅᑐᑦ ᑖᒃᑯᐊ ᐃᒡᓗᑭᒃᓴᕐᓃᑦ ᐃᓚᖏᓐᓂ 

ᓄᓇᓕᖕᓂ ᐊᒃᑐᐃᖃᑦᑕᕐᒪᑕ ᑕᒪᑐᒥᖓ 

ᓯᕗᒧᐊᑦᓯᐊᕈᓐᓇᕐᓂᖓᓂ ᐃᖅᑲᓇᐃᔭᖅᑎᖃᕐᓂᖅ. 

ᒥᓂᔅᑕ ᑎᓕᐅᖅᑕᐅᕗᖅ ᐱᓕᕆᖃᑎᖃᑦᓯᐊᖁᓪᓗᒍ 

ᓄᓇᕘᒥ ᐃᒡᓗᓕᕆᔨᕐᔪᒃᑯᓐᓂ ᑕᒪᓐᓇ 

ᐅᖃᐅᓯᖁᓪᓗᒍ. 

 

ᐃᒃᓯᕙᐅᑖᖅ, ᑕᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ 

ᖃᑦᓯᑲᓪᓚᐃᑦ ᐱᒋᐊᖅᑎᔾᔪᑕᐅᔪᑦ ᒫᓐᓇ 

ᐃᓱᒪᒃᓴᒃᓯᐅᕈᑕᐅᖕᒪᑕ ᒥᓂᔅᑕᓄᑦ ᐃᓚᐅᓪᓗᑎ 

ᑖᒃᑯᐊ ᐋᖅᑭᒋᐊᖅᑕᐅᒐᔭᕐᓂᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᓄᓇᕗᒥ, ᑖᒃᑯᐊ ᑲᑎᒪᔨᕋᓛᑦ ᕿᒥᕐᕈᑦᓯᐊᕐᓂᐊᖅᑐᑦ  



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᑐᒪ ᐱᕙᓪᓕᐊᑎᑕᐅᓂᖓᓂ ᐊᒻᒪᓗ 

ᐊᑐᓕᖁᔨᓗᑎ ᒐᕙᒪᒃᑯᑦ ᐅᔾᔨᖅᑐᑦᓯᐊᕐᓗᑎ 

ᑕᒪᑐᒥᖓ ᐋᖅᑭᑦᓯᕙᓪᓕᐊᓗᑎ. 

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᓐᓇ 

ᐱᓕᕆᕕᐅᔫᑉ ᐃᓚᖓᑦ ᓯᕗᓪᓕᐅᑎᓯᒪᔭᖓᑦ 2012-

13 ᓄᑖᒥᒃ ᓴᖅᑭᑎᖅᓯᓂᐊᖅᓱᑎᒃ ᖃᑕᕐᖑᑎᒌᓄᒃ 

ᐱᖁᔭᒃᓴᓂᒃ ᒪᓕᒐᓕᐅᖅᑏ ᑎᓕᐅᕆᕗᑦ 

ᒐᕙᒪᒃᑯᓐᓂ ᑕᒪᒃᑯᐊ ᑭᓐᖒᒪᒋᔭᐅᔪᑦ 

ᐃᓱᒫᓘᑕᐅᔪᒡᓗ ᐃᓐᓇᐃᑦ ᐱᔾᔪᑎᒋᓪᓗᒋᑦ 

ᐃᓱᒪᒋᔭᐅᑦᓯᐊᖁᓪᓗᒋ, ᐱᒻᒪᕆᐅᖕᒪᑦ ᑕᒪᒃᑯᐊ 

ᐃᓅᖃᑎᒌᑦ ᐅᒃᐱᕆᔭᖏ 

ᐃᓚᓕᐅᔾᔭᐅᒋᐊᖃᕐᓂᖏᓐᓄᑦ ᐃᒪᖁᔭᕐᓄᑦ 

ᐱᔨᑦᓯᕋᐅᑎᓄᓪᓗ ᐊᑑᑎᖃᑦᓯᐊᕐᓂᐊᖅᐸᑕ. 

 

ᐃᒃᓯᕙᐅᑖᖅ, ᐅᑯᐊ ᐃᒃᓯᕙᐅᑖᖅ, ᑖᒃᑯᐊ 

ᓄᒃᑎᕆᔭᐅᓚᐅᖅᑎᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ, 

ᓄᓇᕗᑦ ᒐᕙᒪᖏᓐᓄᑦ ᑮᓇᐅᔭᖅᑕᖃᑦᑎᓚᐅᑦᑐᑦ 

ᑎᓕᐅᕆᕗᑦ ᑲᑎᒪᔨᕋᓛᑦ ᒥᓂᔅᑕᒥᑦ 

ᐅᑎᖅᑎᑕᐅᖁᓪᓗᒋᑦ ᑲᑎᒪᔨᕋᓛᑦ ᐅᓄᖅᓯᒋᐊᕐᓗᒋᑦ 

ᑮᓇᐅᔭᖁᖏᑦ ᐃᑲᔪᖅᓲᑕᐅᔪᓪᓗ ᓄᓇᓕᖕᓂᒃ 

ᐋᓐᓂᐊᖅᑐᓕᕆᔨᓄᑦ. ᑲᑎᒪᔨᕋᓛᒃ ᐅᔾᔨᕈᓱᒃᐳᑦ 

ᑕᒪᒃᑯᐊ ᓄᓇᓕᖕᓂ ᑎᒥᐅᖃᑎᒌᒃᑐᑦ ᐃᓚᖃᕋᔪᖕᒪᑕ 

ᐸᓖᓯᒃᑯᓐᓂ ᕼᐋᒻᓚᒃᑯᑦ ᑐᑭᒧᐊᒃᑎᑦᓯᔨᖓᓂᒃ 

ᐋᓐᓂᐊᖅᑐᓕᕆᓂᕐᒧᑦ ᑭᒡᒐᖅᑐᐃᔪᒧᑦ ᐊᓯᖏᓪᓗ, 

ᑖᒃᑯᐊ ᐱᓕᖃᑎᒌᒃᓱᑎᒃ ᓄᓇᓕᖕᓂ ᐃᓱᒫᓘᑕᐅᔪᓂᒃ 

ᐅᖃᐅᓯᒃᑲᓂᒡᓗ. ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ 

ᒥᓂᔅᑕᒥᒃ ᑖᒃᑯᐊ ᑕᓪᓕᒪᐃᑦ ᐊᕕᒃᑐᖅᓯᒪᓂᐅᔪᓂᒃ 

ᑲᒪᔨᐅᒐᔭᖅᑐᑦ ᐃᓐᓄᒃᑕᐅᑦᓴᐅᑎᒋᖁᓪᓗᒋᑦ 

ᐊᔪᕐᓇᕈᓐᓃᑐᐊᖅᐸᑕ. 

 

ᑖᒃᑯᐊ ᑲᑎᒪᔨᕋᓛᒃ ᖁᕕᐊᓱᓚᐅᖅᐳᑦ 

ᐅᔾᔨᕈᓱᒋᐊᒃᓴᖅ ᑖᒃᓂᖓ ᓄᑖᓂᒃ 

ᐃᓱᒪᓕᕆᔾᔪᑕᐅᓂᕐᒧᑦ ᐃᓅᓂᐊᖅᑐᒥᒃ ᐋᖅᑭᒃᑕᐅᔪᑦ 

2012-13 ᑕᒪᓐᓇ ᕿᒥᕐᕈᔭᐅᓂᐊᖅᑯᖅᑐᖅ 

ᐅᖃᐅᓯᐅᓗᓂᓗ ᐃᒻᒥᓃᖃᑦᑕᕐᓃᑦ ᓄᓇᑦᑎᓄᑦ.  

ᑕᒪᒃᑯᐊ ᐊᔪᓕᕈᑕᐅᖃᑦᑕᖅᑐᑦ 

ᐃᓱᒫᓘᑕᐅᒻᒪᕆᖕᒥᖕᒪᑕ ᑲᑎᒪᔨᕋᓛᖑᓚᐅᖅᑐᑦ 

ᐃᑲᔪᖅᓱᑦᓯᐊᖅᑯᑦ ᐃᓱᒪᒋᔭᐅᓂᖓᓂᒃ 

ᐃᓕᖅᑯᓯᕐᓅᖓᔪᑦ ᐋᖅᑭᒃᑕᐅᒐᔭᖅᐸᑕ ᓄᓇᓕᖕᓂ 

ᐃᑲᔫᑕᐅᔪᓂᒃ ᐱᓕᕆᖃᑎᖃᕐᓗᓂ ᒥᓂᔅᑕ 

ᐊᖏᔪᖅᑲᐅᑎᒥᓂᒃ, ᑖᒃᑯᐊ ᐋᕿᒃᑕᐅᑦᓯᐊᖁᓪᓗᒋᑦ 

ᓄᓇᓕᖕᓂ ᓄᓇᓕᖕᓄᑦ ᐊᕕᒃᑐᖅᓯᒪᓂᐅᔪᓂᒃ 

ᐊᕕᒃᑐᖅᓯᒪᓂᐅᔪᓂᒃ ᒪᓕᒐᑦ. ᑲᑎᒪᔩᑦ 

ᐅᔾᔨᖅᑐᖅᓯᒪᔪ ᓄᓇᕗᓕᒫᒧᑦ ᒪᒥᓴᕐᕕᒃᓴᖅ ᓱᓕ 

ᓴᖅᑭᑕᐅᓯᒪᓐᖏᒻᒪᑦ. 

 

ᑕᐃᓐᓇ ᐃᖏᕐᕋᖃᑦᑕᕐᓂᖅ ᐊᑭᑐᓂᖅᐹᖑᖃᑦᑕᕐᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑦ 

ᐃᓄᓕᕆᔨᒃᑯᓐᓄᓪᓗ, ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ 

ᐊᓯᐊᒎᕐᕕᖃᖃᑦᑕᖏᒻᒪᑕ ᑭᓯᐊᓂ ᖃᖓᑕᓗᑎᒃ 

ᑕᒪᒃᑯᓄᖓ ᐋᓐᓂᐊᕐᕕᐅᓂᖅᓴᓄᑦ ᐅᕝᕙᓘᓐᓃᑦ 

ᐊᓯᖏᓐᓄᑦ. ᓲᓕ ᐃᓱᒫᓘᑕᐅᖏᓐᓇᖅᐳᑦ ᑕᒪᒃᑯᐊ 

ᐊᑐᐊᒐᐃ ᐊᒻᒪᓗ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ 

ᑐᕌᖓᔪᑦ ᖃᖓ ᐃᖏᕐᕋᔾᔪᑎᓄᑦ ᐊᒻᒪᓗ 

ᐱᖃᑎᖃᕆᐊᖃᕐᓂᖏᓐᓄᑦ, ᑖᒃᑯᐊ ᑲᑎᒪᔨᕋᓛᑦ 

ᐅᔾᔨᕈᓱᒃᐳᑦ ᒫᓐᓇᒫᖅ ᕿᒥᕐᕈᓚᐅᕐᒪ ᐃᖏᕐᕋᔾᔪᑎᓄᑦ 

ᐊᑐᐊᒐᕐᓂᒃ ᐊᒻᒪᓗ ᒪᓕᒐᓕᐅᖅᑎ ᑎᓕᐅᕆᓪᓗᓂ 

ᒥᓂᔅᑕ ᓇᓂᓯᒍᔅᓯ ᐊᑐᓕᖁᔭᐅᔪᓂᒡᓘᓐᓃᑦ 

ᑕᒪᑐᒧᖓ ᐅᖃᐅᓯᒃᓴᖃᕐᕕᖃᕈᔅᓯ ᐅᖃᕈᓐᓇᖅᐳᓯ. 

 

ᐃᒃᓯᕙᐅᑖᖅ, ᐊᑐᕈᓐᓇᕐᓂᖅ ᑕᒪᒃᑯᓄᖓ 

ᓂᕿᖃᑦᑎᐊᕐᓂ ᐃᓚᒋᑦᓯᐊᕐᒪᒍ ᑕᒪᑐᒪ 

ᐃᓅᑦᓯᐊᕆᐊᖃᕐᓂᐅᑉ ᒪᓕᒐᓕᐅᖅᑏᑦ 

ᐃᓕᓴᖅᓯᓯᒪᖕᒪᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᒪᓐᓇ ᓂᕿᖃᖅᑎᑦᓯᔨᐅᓐᖏᒻᒪᑕ ᐃᓄᖕᓂ, 

ᑭᓯᐊᓂ ᐱᒻᒪᕆᐅᕗᑦ ᑕᒪᓐᓇ 

ᐅᖃᐅᓯᕆᔭᐅᖏᓐᓇᕐᓂᐊᖅᑯᖅ, ᑲᑎᒪᔨᕋᓛᑦ 

ᐅᒡᒍᐊᓚᐅᖅᐳᑦ ᑖᒃᑯᐊ ᐃᑲᔫᑕᐅᖃᑦᑕᖅᑐᑦ 

ᐅᓪᓛᕈᒻᒥᑕᕈᑕᐅᔪᓄᑦ ᑲᔪᓯᑎᑕᐅᔾᔮᖏᒻᒪᑕ 2012-

13 ᐊᒻᒪᓗ ᐊᑐᓕᖁᔨᓗᑎᒃ ᑕᒪᓐᓇ 

ᐊᒃᑑᑕᐅᓂᐊᕐᓂᖓᓂᒃ ᑮᓇᐅᔭᖃᖅᑎᑦᓯᒍᓐᓃᕐᓂᖅ 

ᕿᒥᕐᕈᔭᐅᒃᑲᓐᓂᖁᓪᓗᒍ. 



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᒃᑯᐊ 

ᓂᕈᖅᑕᐅᓯᕕᐅᔪᑦ ᓱᓕ ᓴᖅᑭᑦᓯᖃᑦᑕᕐᒪᑕ 

ᐃᓱᒫᓗᑎᒥᓂᒃ ᐱᔾᔪᑎᒋᓪᓗᒋᑦ ᑕᒻᒪᑯᐊ 

ᖃᐅᔨᔭᐅᓴᕋᐃᒋᐊᖃᕐᓂᖏᑦ cancer-ᐃᓪᓗ ᑕᒫᓂ 

ᓄᓇᕘᒥ, ᑎᓕᐅᖅᑕᕗᖅ ᒥᓂᔅᑕ ᑕᐅᑐᒐᖃᖁᓪᓗᒋᑦ 

ᑕᒪᒃᑯᓂᖓ ᐅᖃᐅᓯᖃᖅᑐᓂᒃ ᐃᒪᓐᓇ 

ᖃᔨᓴᕋᐃᓐᓂᖅᓴᐅᒍᑕᐅᒍᓐᓇᖅᑐᓂᒃ ᑕᒪᒃᑯᓄᖓ 

ᐋᓐᓂᐊᕐᓇᖅᑐᓄᑦ. 

 

ᐃᒃᓯᕙᐅᑖᖅ, ᑕᒡᒐ ᐃᓱᓕᖅᐸᒃᑲ ᑖᒃᑯᐊ ᐊᑐᓃᖅᑐᑦ 

ᐊᐱᖅᑯᑎᖃᕐᓂᐊᒥᖕᒪᑕ ᐅᖃᐅᓯᒃᓴᖃᕐᓗᑎᒡᓗ 

ᑲᔪᑎᕙᓪᓕᐊᑎᒡᓗᑕ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᐱᒋᐊᕈᒪᒐᒪ ᑕᒪᓐᓇ ᑲᑎᒪᓂᖅ 

ᓄᖅᑲᖁᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ, 

ᐱᖁᔨᕗᖔᕈᑎᑕᖃᕐᒪᑦ ᑕᒪᓐᓇ ᓄᖅᑲᖁᓕᖅᑐᒍ 

ᑲᑎᒪᑐᐃᓐᓇᕐᓂᖅ. ᑖᓐᓇ ᐊᐃᕙᒐᔅᓴᐅᓐᖏᒻᒪᑦ 

ᑕᐃᒃᑯᐊ ᐊᖏᖅᑐᓕᒫᑦ ᐱᖁᔨᕗᖔᕈᒻᒥᒃ? 

ᐊᑭᖃᖅᑐᖅᑐᑦ? ᖁᔭᓐᓇᒦᒃ. ᐱᖁᔨᕗᖔᕈᑦ 

ᑲᔪᓯᕗᖅ. ᑕᐃᒪ ᐅᓂᒃᑳᕆᐊᕈᓐᓇᖅᓯᕗᖓ. 

ᖁᔭᓐᓇᒦᒃ.  

  

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᐃᖅᓱᖅᑏ. 

ᑲᑎᒪᔾᔪᑎᔅᓴᓄᑦ ᑲᔪᓯᓗᑕ. ᐅᓂᒃᑳᖏᑦ 

ᑲᑎᒪᑐᐃᓐᓇᕐᓂᕐᒧᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᕋᓛᖁᑏᑦ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ 

ᐱᖁᔭᔅᓴᒥᑦ 24, ᑮᓇᐅᔭᖅᑑᑎᔅᓴᓂᑦ 

ᐅᓂᒃᑳᕈᒪᓕᖅᑐᑕ ᐊᒻᒪᑦᑕᐅᖅ ᓅᔅᓯᒋᐊᖅᐳᖓ  

ᑖᓐᓇ ᑲᑎᒪᑐᐃᓐᓇᕐᓂᖅ ᐃᓱᓕᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐲᔪᖃᖅᑳ? ᖁᔭᓐᓇᒦᒃ. ᒥᔅᑕ ᓂᓐᖓᖅ. ᑖᓐᓇ 

ᐱᖁᔨᕗᖔᕈᑦ ᓈᒻᒪᓈᕐᒪᑦ ᐊᖏᖅᓯᕗᖓ. 

ᐊᑭᕋᖅᑐᖅᑐᖃᖅᐹ? ᖁᔭᓐᓇᒦᒃ. ᑲᔪᓯᕗᖅ.  

 

22. ᑲᑎᒪᔾᔪᑏᑦ ᐱᖓᔪᐊᓂ ᐅᖃᓕᒫᕐᓂᖅ 

ᒪᓕᒐᒃᓴᓂᒃ. 23. ᑲᑎᒪᔾᔪᑎᔅᓴᐃᑦ. ᒥᔅᑕ ᑲᓛᒃ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒋᐊᕐᓗᒋᑦ ᑲᑎᒪᔨᓕᒫᑦ ᑕᐃᑲᓂ 10-ᒥ 

ᓇᓅᑉ ᑲᑎᒪᕕᐊᓂ. 

 

ᑲᑎᒪᔾᔪᑎᒃᓴᐃᑦ ᕕᕝᕗᐋᕆ 28-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ 

ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 



ᓇᒡᒐᔾᔭᐅ, ᕕᕝᕗᐊᕆ 27, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 21 

 ᒪᓕᒐᒃᓴᖅ 24 

 ᒪᓕᒐᒃᓴᖅ 34 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐃᕝᕕᓪᓗ. ᖁᔭᓐᓇᒦᒃ, 

ᑎᑎᕋᖅᑏ. ᑲᑎᒫᓂᒃᐳᒍᑦ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐊᐃᕝᕕᓐᖑᕋᓱᓐᓂᖓᓂ, ᕕᕗᐊᕆ 28, 1:30-

ᒧᐊᖅᐸᑦ ᐅᓐᓄᓴᒃᑯᑦ.  

 

ᐃᖅᓱᒃᑏ.  

 

>>ᓄᖅᑲᖅᑐᑦ 17:54ᒥ



 

 

 


